
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ 
ᑐᑭᒧᐊᒍᑎᒃᓴᑦ ᐊᒻᒪᓗ ᐊᐅᓚᔾᔭᐃᓂᕐᒧᑦ ᐸᕐᓇᐅᑏᑦ
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᑐᑭᒧᐊᒍᑎᒃᓴᖅ1 (ᑖᓐᓇ ᑐᑭᒧᐊᒍᑎᒃᓴᖅ) 
ᓴᖅᑭᖅᑕᐅᓚᐅᖅᑐᖅ 2010−ᒥ, ᖃᐅᔨᓴᕐᓂᖅ ᑲᑐᔾᔨᓂᕐᓗ ᐊᑐᖅᑕᒻᒪᕆᐅᓪᓗᑎᒃ 
ᐊᔾᔨᒌᙱᑦᑐᓂᒃ ᐱᓕᕆᕙᑦᑐᓂᒃ ᓄᓇᕗᓕᒫᒥ.

ᑐᑭᒧᐊᒍᑎᒃᓴᓃᑦᑐᑦ ᐃᓘᓐᓈᒍᑦ ᑲᒪᒍᑎᒃᓴᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓄᓇᕗᒻᒥ. 
ᐃᑲᔫᑎᓕᒃ ᐅᕙᑦᑎᓐᓄᓕᒫᖅ ᐋᖅᑭᑦᓱᐃᒍᑎᑦᑎᓐᓄᑦ ᖃᐅᔨᔭᐅᓯᒪᔪᑦ −ᐊᑐᖅᑕᐅᓪᓗᑎᒃ 
ᐊᐅᓚᔾᔭᐃᒍᑎᒃᓴᓄᑦ−ᐸᕐᓇᐅᑎᓂᒃ ᑭᒡᒍᑕᐅᔪᓂᒃ ᐊᓯᔾᔨᐸᓪᓕᐊᔪᓄᑦ ᐊᑐᕆᐊᓕᖕᓄᑦ 
ᐊᒻᒪᓗ ᐱᔾᔪᑎᒃᓴᓄᑦ. ᐊᑐᓂᑦ ᐊᐅᓚᔾᔭᐃᒍᑎᒃᓴᓄᑦ ᐸᕐᓇᐅᑏᑦ ᐋᖅᑭᑦᑕᐅᓯᒪᔪᑦ 
ᑐᕌᖓᓪᓗᑎᒃ ᑐᕌᒐᕐᓄᑦ ᐊᒻᒪᓗ ᐊᐅᓚᑕᐅᔪᓄᑦ ᐅᑉᐱᕆᔭᑦᑎᒍᑦ ᐱᐅᓂᕐᐸᐅᒋᐊᖏᑦ 
ᑲᒪᒋᒋᐊᖃᕐᓂᐊᓕᖅᑐᓂᒃ ᐊᑕᖏᕐᓗᒋᑦ ᑲᔪᓯᑎᑦᓯᒍᑎᒃᓴᓂᒃ ᑐᑭᒧᐊᒍᑎᒃᓴᓂᒃ.

ᐃᓅᓯᕗᑦ ᐊᓐᓂᓇᖅᑐᖅ (ᐃᓅᖃᑎᒌᖏᓐᓇᕐᓂᖅ) ᓄᓇᕗᒻᒥ ᐱᖓᔪᐊᑦ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑏᑦ. ᓴᖅᑮᓯᒪᔪᑦ ᐊᐅᓚᔾᔭᐃᒍᑎᒃᓴᓂᒃ 
ᐊᖏᖃᑎᒌᒍᑎᒋᓚᐅᖅᑕᑎᓐᓂᒃ ᑲᒪᒋᓂᐊᖅᑕᑎᓐᓂᒃ ᐊᕐᕌᒎᓂᐊᖅᑐᓂ ᑕᓪᓕᒪᓂ, 
2017−ᒥᓂᒃ 2022-ᒧᓄᑦ.

ᐱᓇᓱᐊᖃᑎᒌᑦᑐᑦ 
ᑐᑭᒧᐊᒍᑎᒃᓴᖅ ᐊᒻᒪᓗ ᐊᐅᓚᔾᔭᐃᓂᕐᒧᑦ ᐸᕐᓇᐅᑏᑦ ᐋᖅᑭᓱᖅᑕᐅᓯᒪᔪᑦ ᓄᓇᕗᑦ 
ᒐᕙᒪᖓᓄᑦ, ᓄᓇᕗᑦ ᑐᙵᕕᒃ ᑎᒥᖓ, ᐸᓖᓯᒃᑯᑦ RCMP V-ᐸᓖᓯᖃᕐᕕᖓ 
ᐊᒻᒪᓗ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔩᑦ, ᑕᐃᔭᐅᓂᓖᑦ ᑖᒃᑯᐊ “ᐱᓇᓱᐊᖃᑎᒌᑦᑐᑦ.” 
ᐱᓇᓱᐊᖃᑎᒌᑦᑐᑦ ᓵᑕᒃᓴᐅᕗᑦ ᑲᔪᓯᑎᑦᓯᓂᕐᒥᒃ, ᖃᐅᔨᓴᕐᓂᕐᒥᒃ ᐱᕙᓪᓕᐊᓂᖓᓂᒃ 
ᐊᒻᒪᓗ ᐃᓚᓕᐅᔾᔨᓯᒪᓂᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᕕᑦᑐᕐᓯᒪᓂᕐᓂ, ᓄᓇᓖᑦ 
ᒐᕙᒪᖏᓐᓂᒃ,  ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᓂᒃ ᐃᓘᓐᓈᓅᖓᔪᓂᒃ ᑖᑦᓱᒧᖓ 
ᐱᓕᕆᐊᖑᔪᒧᑦ. 

ᐊᔾᔨ: ᑭᒡᒐᖅᑐᐃᔪᑦ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᒍᑎᒃᓴᓂᒃ ᓴᐳᔾᔨᓯᒪᓂᕐᒧᑦ ᑐᑭᒧᐊᒍᑎᒃᓴᓂᒃ ᐱᓇᓱᐊᖃᑎᒌᑦᑐᑦ ᒪᐃ 
2016-ᒥ ᐃᓅᓯᕗᑦ ᐊᓐᓂᓇᖅᑐᖅ ᑲᑎᒪᓂᕐᔪᐊᒥ. ᓴᐅᒥᐊᓂᒃ ᑕᓕᕐᐱᐊᓄᑦ: ᑕᐃᕕᑦ ᓛᓴᓐ, ᐊᖓᔪᖅᑳᖅ ᐃᓴᒃᓯᒪᒋᑦ ᐃᓅᓯᕐᒥᒃ 
ᑲᑎᒪᔩᑦ; ᔭᐃᒥᓯ ᐃᑦᑐᓗᒃ, ᐊᖓᔪᖅᑳᑉ−ᑐᒡᓕᐊ ᓄᓇᕗᑦ ᑐᙵᕕᒃ ᑎᒥᖓ; C/Supt. ᒪᐃᑯᓪ ᔨᐊᕗᕆ, ᐊᖓᔪᖅᑳᖅ 
“V” ᐸᓖᓯᖃᕐᕕᖕᒥ RCMP, ᐊᒻᒪᓗ, ᐊᖓᔪᖅᑳᖅ ᒨᓂᑲ ᐃᐅᓪ−ᑲᓇᔪᖅ, ᒥᓂᔅᑕᐅᑎᓪᓗᒍ ᓱᓕ ᐋᓐᓂᐊᖅᑐᓕᕆᓂᕐᒧᑦ, 
ᑭᒡᒐᖅᑐᐃᔪᖅ ᓄᓇᕗᑦ ᒐᕙᒪᖓᓂᒃ. 

ᑕᑯᔭᒃᓴᖅ 1: ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᑐᑭᒧᐊᒍᑎᒃᓴᓂᒃ ᐱᓇᓱᐊᖃᑎᒌᑦ

ᐊᐅᓚᓂᖓ
NSPS ᐱᓇᓱᐊᖃᑎᒌᑦ ᐊᖏᖃᑎᒌᓚᐅᖅᑐᑦ ᐆᑦᑑᕝᕙ 2016-ᒥ ᐸᕐᓇᑦᑐᑎᒃ 
ᐋᖅᑭᑦᓱᐃᓂᕐᒥᒃ ᑖᒃᑯᓂᖓ ᑕᓪᓕᒪᓄᑦ ᐊᕐᕌᒍᓄᑦ ᐊᐅᓚᔾᔪᑎᒃᓴᓂᒃ ᐸᕐᓇᐅᑎᓂᒃ. 
ᓯᕗᓪᓕᕐᒥ, ᐋᖅᑭᑦᓱᐃᓚᐅᖅᑐᑦ ᑐᑭᒧᐊᒍᑎᒃᓴᓃᓐᖔᖅᑐᓂᒃ, ᖃᐅᔨᓇᓱᐊᖅᑎᓄᑦ 
ᓇᓗᓇᐃᖅᑕᐅᓪᓗᓂ ᐃᓱᒪᕐᓲᑕᐅᓪᓗᓂ ᖃᐅᔨᓴᕈᑎ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ ᐊᒻᒪᓗ 
ᐃᓅᖃᑎᒌᖏᓐᓇᓂᕐᒥᒃ.

ᑲᑐᔾᔨᖃᑎᒌᑦᑐᑦ, ᐃᓚᒋᔭᐅᓪᓗᑎᒃ ᓄᓇᕗᑦ ᒐᕙᒪᖓᓂ ᐱᓕᕆᒡᕕᒃ ᐊᒻᒪᓗ 
ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᑦ, ᐊᐱᕆᔭᐅᓕᓚᐅᕐᒥᔪᑦ ᖃᓄᖅ ᓴᖅᑭᖅᑐᑦ 
ᑲᔪᓯᑎᑕᐅᔪᓐᓇᓂᐊᕐᒪᖔᑕ. ᐃᓕᓴᕆᓚᐅᖅᑕᕗᑦ ᖃᐅᔨᒪᔪᕐᔪᐊᑦ ᐱᓇᓱᐊᕐᕕᖕᒥᒍᑦ 
ᖃᐅᔨᒪᒻᒪᑕ ᐊᑐᖃᑦᑕᕐᓯᒪᓂᕐᒥᒍᑦ ᑲᔪᓯᑎᑕᐅᓗᓂ ᐱᓕᕆᐊᖑᔪᓐᓇᕐᓂᖓᓂᒃ. 
ᑲᑐᔾᔨᖃᑎᒌᑦᑐᑦ ᐃᓚᓕᐅᔾᔨᖁᔭᐅᓚᐅᖅᑐᑦ ᑕᐃᒃᑯᓂᖓᑐᐊᖅ ᐊᐅᓚᔾᔭᐃᒍᑎᓂᒃ 
ᑲᔪᓯᑎᑕᐅᒍᓐᓇᖅᑐᑐᐊᓂᒃ ᓈᖕᒪᑦᑐᓂᒃ ᐊᑐᕋᑦᓴᖃᕐᓗᑎᒃ. ᐊᐅᓚᔾᔭᐃᒍᑏᑦ 
ᓇᓗᓇᐃᔭᖅᑕᐅᓚᐅᖅᑐᑦ ᑏᓰᒻᕙ ᐊᒻᒪᓗ ᔭᓐᓄᐊᓕ 2017-ᒥ ᑭᖑᓂᐊᒍᑦ 
ᓴᖅᑭᕐᕕᐅᑦᓯᐊᖅᑐᑦ ᐱᓕᕆᐊᑭᓪᓕᑎᕆᔩᑦ ᑲᑎᒪᓂᖏᓐᓂᒃ. 100-ᖏᓐᓃᓚᐅᖅᑐᑦ 
ᐃᓚᓕᐅᔾᔭᐅᔪᑦ ᑐᓂᔭᐅᔪᑦ ᑲᑐᔾᔨᖃᑎᒌᑦᑐᓄᑦ ᐊᒡᒍᖅᑕᐅᓪᓗᑎᒃ ᐊᔾᔨᒌᐸᓗᓐᓂᖏᑎᒍᑦ 
ᐊᒻᒪᓗ, ᐃᓚᖏᑎᒍᑦ, ᑲᑎᕐᓱᑕᐅᓪᓗᑎᒃ.

ᐋᖅᑭᓱᑦᓯᐊᕋᓱᐊᕐᓯᒪᔭᕗᑦ ᑖᓐᓇ ᑎᑎᕋᖅᑕᐅᓯᒪᔪᑦ ᒪᓕᑦᓯᒪᓪᓗᓂ ᐃᑉᐱᓇᕐᓂᖏᓐᓂᒃ 
ᖃᓄᐃᑦᑑᓂᖏᓐᓂᓪᓗ. ᖁᔭᒋᒻᒪᕆᑉᐸᕗᑦ ᑕᐃᒃᑯᐊ ᐃᑲᔪᓚᐅᖅᑐᑦ ᑲᑎᒪᓂᕐᒥ ᐃᓅᓯᕗᑦ 
ᐊᓐᓂᓇᖅᑐᖅ.

ᐋᖅᑭᓱᖅᑕᐅᕙᓪᓕᐊᓂᖓ ᐸᕐᓇᐅᑦ
ᐱᓕᕆᐊᖑᓂᖓ ᐃᓅᓯᕗᑦ ᐊᓐᓂᓇᖅᑐᖅ ᐱᒋᐊᕌᓂᒃᓯᒪᔪᖅ. ᔫᓂ 2016−ᒥ, ᑲᓇᑕᐅᑉ 
ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑐ ᑐᓴᖅᑎᑦᓯᓚᐅᖅᑐᖅ ᐃᕐᖐᓐᓇᖅ ᐊᒻᒪᓗ ᑐᕌᒐᕆᔭᐅᓪᓗᓂ 
ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᐃᑲᔫᑎᒃᓴᑦ ᓄᓇᖃᖅᑳᕐᓯᒪᔪᓄᑦ. 2016-ᒥᓂᒃ 2019−
ᒧᓄᑦ, $3.8 ᒥᓕᔭᓐ ᐊᑐᐃᓐᓇᕈᖅᑕᐅᓚᐅᖅᑐᑦ NSPS ᑲᑐᔾᔨᖃᑎᒌᓄᑦ ᐃᕐᖐᓐᓈᖅ 
ᐋᖅᑭᑦᓲᑕᐅᕙᓪᓕᐊᖁᓪᓗᒋᑦ ᑐᐊᕕᕐᓇᕐᓂᖓᓄᑦ ᐃᑲᔪᖅᑕᐅᔭᕆᐊᓖᑦ  ᐊᒻᒪᓗ 
ᐃᑲᔪᕈᑎᒃᓴᓂᒃ ᑲᓇᑕ ᒐᕙᒪᖓ ᐊᒻᒪᓗ ᓄᓇᖃᖅᑳᕐᓯᒪᔪᑦ ᓯᕗᓕᖅᑎᖏᑦ

 ᐋᖅᑭᑦᓱᐃᑎᓪᓗᒋᑦ ᐊᑯᓂᐅᔪᒧᑦ−ᐋᖅᑭᑦᓯᒪᔪᓂᒃ ᐸᕐᓇᐅᑎᓂᒃ ᐋᖅᑭᓱᐃᒍᑎᒃᓴᓂᒃ 
ᑖᒃᑯᓂᖓ ᐱᖕᒪᕆᐅᔪᓂᒃ ᐊᑲᐅᙱᓪᓕᐅᕈᑕᐅᕙᑦᑐᓂᒃ.

ᒫᑦᓯ 2017−ᒥ, ᓄᓇᕗᑦ ᒐᕙᒪᖓᑕ ᒥᑦᓴᐅᓴᒍᑎᓪᓗᐊᑕᖏᓐᓃᖃᑕᐅᓚᐅᖅᑐᑦ 
ᑮᓇᐅᔭᓕᑕᐅᔾᔪᑏᑦ ᑲᔪᓯᑎᑦᓯᒍᑎᒃᓴᓂᒃ ᑖᑦᓱᒥᖓ ᐸᕐᓇᐅᒻᒥᒃ. ᑕᓪᓕᒪᓂ 
ᐊᕐᕌᒎᓂᐊᖅᑐᓂ, ᓄᓇᕗᑦ ᒐᕙᒪᖓ ᐊᑐᕋᑦᓴᓕᐅᕐᓯᒪᓂᐊᖅᑐᖅ $35 ᒥᓕᔭᓂᒃ, 
ᐃᓚᒋᔭᐅᓪᓗᑎᒃ:

• $16 ᒥᓕᔭᓐ ᓄᓇᓕᖕᓂ ᐊᐅᓚᑕᐅᔪᓂᒃ ᐃᑲᔫᑏᑦ (ᐊᖏᕈᑕᐅᓯᒪᔪᖅ 8);

• $4.4 ᒥᓕᔭᓐ ᐊᐅᓪᓚᖃᑦᑕᖅᑐᓄᑦ ᐃᓄᒃᑎᑐᑦ ᐃᓅᓯᓕᕆᔾᔪᑎᑦ;

• $12 ᒥᓕᔭᓐ ᐃᓅᓯᖃᑦᓯᐊᓂᕐᒧᑦ ᑐᑦᑕᕐᕕᖓ, ᐃᓚᒋᔭᐅᓪᓗᑎᒃ ᖃᐅᔨᓴᕐᓂᖅ, 
ᐱᓕᖕᒪᒃᓴᐅᑏᑦ ᐊᒻᒪᓗ ᑲᑎᖃᑦᑕᕐᓃᑦ; ᐊᒻᒪᓗ

• ᐃᓚᔭᐅᓯᓪᓗᑎᒃ $2 ᒥᓕᔭᓂᒃ ᐃᓴᒃᓯᒪᒋᑦ ᐃᓅᓯᕐᒧᑦ ᑲᑎᒪᔨᖏᓐᓄᑦ.

ᑖᒃᑯᐊ NSPS ᑲᑐᔾᔨᖃᑎᒌᑦᑐᑦ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᑲᓇᑕ ᒐᕙᒪᖓᓂᒃ 
ᐊᒻᒪᓗ ᐊᓯᖏᓐᓂᒃ ᐱᖓᔪᐃᖏᓐᓂᒃ ᑮᓇᐅᔭᓖᓯᒪᔪᓂᒃ ᐃᑲᔫᑎᒃᓴᖅᑕᖃᑦᓯᐊᖁᓪᓗᒍ 
ᑲᔪᓯᑎᑦᓯᒍᑎᒃᓴᓂᒃ ᐊᐅᓚᔾᔭᐃᒋᐊᕈᑎᓂᒃ ᑖᒃᑯᓇᓃᑦᑐᓂᒃ ᐸᕐᓇᐅᑎᓂ. 

1ᑖᒃᑯᐊ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊᒍᑎᒃᓴᑦ  ᐊᑐᐃᓐᓇᐅᔪᑦ ᖃᕆᓴᐅᔭᒃᑯᑦ ᓄᓇᕗᑦ ᑐᙵᕕᒃ ᑎᒥᖓᓂᒃ.

ᑕᑯᓐᓇᒐᕗᑦ
ᓇᓗᓇᐃᖅᑕᕗᑦ ᐃᖅᑲᓇᐃᔮᑦᑎᒍᓪᓗ ᐅᐹᕗᑦ ᑕᑯᓐᓇᒐᕗᑦ ᓄᓇᕗᒻᒥ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓄᑦ ᑐᑭᒧᐊᒍᑎᒃᓴᑦ, ᐃᒪᐃᓕᖓᔪᑦ:

ᐃᓄᐃᑦ ᐱᓂᕐᓴᐅᙱᓚᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐃᓕᖅᑯᓯᕐᒥᑎᒍᑦ 
ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ ᐃᓅᙱᑦᑐᓂᒃ. ᑐᙵᕕᖃᖅᑐᓂᒃ 
ᐊᒻᒪᓗ ᑲᔪᖏᕐᓴᖅᑕᐅᓪᓗᑎᒃ ᑖᑦᓱᒧᖓ ᓱᓕᔪᒧᑦ, ᑲᑐᔾᔨᖃᑎᒌᑦᑐᑦ 
ᑕᑯᓐᓇᒐᖓ ᓄᓇᕗᒻᒥ ᐃᓅᓯᕐᒥᒃ ᑭᐱᓯᓂᖅ ᐱᖅᑯᓯᐅᙱᓐᓂᖓᓂᒃ, 
ᓇᓗᓇᐃᖅᑕᐅᓯᒪᔪᑦ ᐃᓅᓯᕐᒥᒃ ᑭᐱᓯᓂᖅ ᐊᔾᔨᑐᐃᓐᓇᖃᕐᓂᖓᓂᒃ 
ᓇᓗᓇᐃᖅᑕᐅᓯᒪᓂᖓᓂᒃ ᑲᓇᑕᒥ ᐃᓘᓐᓈᓂᒃ − ᐊᑦᓯᓂᕐᓴᐅᖏᑉᐸᑦ. 
ᑖᓐᓇ ᓄᓇᕗᒻᒥ ᓄᑕᖅᑲᑦ ᒪᒃᑯᑦᑐᓪᓗ ᐱᕈᕐᓴᐅᑎᒋᓂᐊᖅᑕᖓ 
ᐊᑦᑕᓇᐃᕐᓯᒪᓂᕐᓴᒥᒃ ᐊᒻᒪᓗ ᐸᖅᑭᔭᐅᓐᓇᓂᕐᓴᐅᔪᒥᒃ ᐃᓅᓯᖃᕐᓗᑎᒃ, 
ᐊᒻᒪᓗ ᐃᓄᖏᑦ ᐃᓅᓯᖃᑦᓯᐊᕐᓗᑎᒃ ᖃᓄᐃᓐᓇᖏᑦᑐᒥᒃ, ᐃᓅᑦᑐᐊᕐᓗᑎᒃ 
ᐊᔪᙱᓂᐅᔭᕆᐊᓕᖕᓂᒃ ᐊᔪᙱᓐᓂᖃᕐᓂᕐᒥᓄᑦ ᐊᓂᒍᐃᒍᓐᓇᓂᕐᒥᒃ 
ᐊᑦᓱᕈᕐᓇᑐᒃᑰᕈᑎᒥᓂᒃ, ᐊᒻᒪᓗ ᒪᑭᒪᓗᑎᒃ ᐃᓅᖃᑎᒌᒍᓐᓇᓂᕐᒥᒃ 
ᐃᓅᓯᖃᕐᓗᑎᒃ. ᑕᐃᒪᓐᓇᑦᑕᐅᖅ ᓄᓇᕗᒻᒥ ᐃᓚᒌᑦ, ᓄᓇᓖᑦ, ᐊᒻᒪᓗ 
ᒐᕙᒪᑦ ᐃᖅᑲᓇᐃᔭᖃᑎᒌᒍᓐᓇᓯᐊᕐᓗᑎᒃ ᑕᐃᑯᖓᑐᖄᓗᒃ ᐊᒻᒪᓗ  
ᐃᓕᖅᑯᓯᒃᑯᑦ ᐃᑲᔫᑎᒍᓐᓇᖅᑐᓂᒃ ᐱᔨᑦᓯᕈᑎᒋᓂᐊᖅᑕᖏᓐᓂᒃ ᑕᐃᒃᑯᓄᖓ 
ᐃᑲᔪᖅᑕᐅᒋᐊᓕᖕᓄᑦ.

ᐊᔾᔨᒌᙱᑦᑐᓂ ᑲᑐᔾᔨᑎᒌᑦ ᐱᓇᓱᐊᖃᑕᐅᔪᑦ ᐊᐅᓚᔾᔭᑦᑕᐅᒋᐊᓖᑦ 
ᑲᔪᓯᑎᑦᓯᓐᓇᖁᓪᓗᑦ ᑖᑦᓱᒥᖓ ᑕᑯᓐᓇᒐᐅᔪᒥᒃ. ᑭᓇᓕᒫᑦᓯᐊᖅ ᐊᒻᒪᓗ 
ᑲᑐᔾᔨᖃᑎᒌᑦ ᓄᓇᕗᒻᒥ ᐱᓇᓱᐊᒐᖃᕈᓐᓇᕐᐳᑦ ᓴᐳᔾᔨᓯᒪᓂᕐᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒥᒃ, ᐊᒻᒪᓗ ᒪᑭᑉᐸᓪᓕᐊᓂᕐᒥᒃ ᖃᓄᐃᓐᓇᖏᑦᓯᐊᖅᑐᒥᒃ 
ᓄᓇᖃᕐᓗᑎᒃ. ᐊᐅᓚᔾᔭᑦᑕᐅᓯᒪᓕᕐᐸᑦ, ᑖᒃᑯᐊ ᑭᒃᑯᑐᐃᓐᓇᐃᑦ ᐊᒻᒪᓗ 
ᑲᑐᔾᔨᖃᑎᒌᑦ ᐃᑲᔪᖅᑐᐃᓐᓇᐅᒍᓐᓇᕐᐳᑦ ᐃᑲᔫᑎᖃᕈᓐᓇᖅᑐᒥᒃ 
ᑲᔪᓯᑎᑦᓯᓂᕐᒥᒃ ᑖᑦᓱᒥᖓ ᑕᑯᓐᓇᒐᐅᔪᒥᒃ ᐃᓘᓐᓇᖏᓐᓄᑦ. 

ᓯᑕᒪᐅᔪᖅᑐᑦ ᐊᖏᕈᑕᐅᓯᒪᔪᑦ
ᑖᓐᓇ ᐊᐅᓚᔾᔭᐃᓂᕐᒧᑦ ᐸᕐᓇᐅᑦ ᐋᖅᑭᑦᓱᐃᒍᑕᐅᓯᒪᕗᖅ ᐱᕙᓪᓕᐊᒍᑎᒃᓴᓂᒃ 
ᑎᒍᖔᕐᓂᐊᓕᖅᑕᖏᓐᓂᒃ ᑕᓪᓕᒪᓄᑦ ᐊᕐᕌᒎᓂᐊᖅᑐᓄᑦ ᑲᔪᓯᑎᑦᓯᒍᑕᐅᓗᓂ 
ᓯᑕᒪᐅᔪᖅᑐᓄᑦ ᐊᖏᕈᑕᐅᓯᒪᔪᓄᑦ ᑐᑭᒧᐊᒍᑎᒃᓴᓂᒃ. ᓇᐃᓪᓕᒋᐊᕐᓯᒪᔭᕗᑦ  
ᐅᖃᐅᓯᖅᑕᖏᑦ ᐊᖏᕈᑕᐅᓯᒪᔪᑦ, ᑭᓯᐊᓂ ᑐᑭᖏᑦ ᓱᕐᕋᑦᓯᒪᙱᑦᑐᑦ ᑖᒃᑯᓴᐃᓐᓇᐃᑦ. 
ᓯᑕᒪᐅᔪᖅᑐᑦ ᐊᖏᕈᑕᐅᓯᒪᔪᑦ ᐅᑯᐊ:

1. ᑲᒪᒋᓂᐊᖅᑕᕗᑦ ᐱᓇᓱᐊᕋᑦᓴᓕᕆᓂᖅ ᐊᐅᓚᔾᔭᐃᓯᒪᓂᕐᓗ ᑲᒪᒋᔭᒃᓴᓂᒃ
2. ᓴᙱᖅᑎᒋᐊᕐᓂᐊᖅᑕᕗᑦ ᐃᓱᒪᒃᑯᑦ ᖃᓄᐃᙱᓯᐊᕈᑎᒃᓴᓕᕆᔾᔪᑏᑦ 
3. ᐃᑲᔪᕐᓂᐊᖅᑕᕗᑦ ᒪᒃᑯᑦᑐᑦ ᒫᒃᑯᓂᖏᑦ
4. ᐊᐅᓚᑦᓯᓂᐊᖅᑐᒍᑦ ᐅᖑᒪᑦᓯᒍᑎᒃᓴᓂᒃ/ᓴᐳᔾᔨᓯᒪᒍᑎᒃᓴᓂᒃ 

ᐃᓕᓐᓂᐊᑎᑦᓯᓂᕐᒥᒃ
5. ᐃᑲᔪᕐᓂᐊᖅᑕᕗᑦ ᖃᐅᔨᓴᖅᑕᐅᖏᓐᓇᕐᓂᖓ, ᑐᑭᓯᔭᐅᓇᓱᐊᕐᓂᖓ 

ᖃᐅᔨᓇᓱᐊᖅᑕᐅᓂᖓᓗ
6. ᑐᓴᖅᑎᑦᓯᖃᑦᑕᓂᐊᖅᑐᒍᑦ ᓄᓇᕗᒻᒥᐅᓂᒃ ᓴᐳᔾᔨᓯᒪᒍᑎᒃᓴᓂᒃ ᐊᒻᒪᓗ 

ᐱᕙᓪᓕᐊᓂᑦᑎᓐᓂᒃ
7. ᐃᑲᔪᕐᓂᐊᖅᑕᕗᑦ ᖃᓄᐃᙱᑦᓯᐊᑲᓐᓂᕈᑎᒃᓴᑦ ᒥᑭᓂᖏᓐᓂ ᓄᑕᖅᑲᑦ 

ᐱᕈᕐᓴᓂᖏᓐᓂ
8. ᐃᑲᔪᕐᓂᐊᖅᑕᕗᑦ ᓄᓇᓕᑦᑎᒍᑦ ᐊᐅᓚᑕᐅᔪᑦ

ᐊᐅᓚᔾᔭᐃᒍᑎᒃᓴᑦ ᑖᒃᑯᓇᓂ ᐸᕐᓇᐅᑎᓂ ᑐᓴᖅᑎᑦᓯᔾᔪᑕᐅᓯᒪᒻᒥᔪᑦ ᖃᐅᔨᓴᕐᓂᕐᒧᑦ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐅᖃᖃᑎᒌᒍᑕᐅᑎᑦᑐᒋᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᑕᐃᒪᙵᓂᒃ 
ᑐᑭᒧᐊᒍᑎᒃᓴᖅ ᑎᑎᕋᖅᑕᐅᓚᐅᕐᒪᓂᒃ, ᐃᓚᒋᔭᐅᓪᓗᓂ ᓄᓇᕗᒻᒥ ᑐᖁᖓᔪᓕᕆᔨᐅᑉ 
ᖃᐅᔨᓇᓱᐊᕐᓂᖓ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 2015-ᒥ, ᓴᖅᑭᓚᐅᖅᑐᖅ ᑖᒃᑯᓇᙵᑦ 
ᐃᓅᖃᑎᒌᖏᓐᓇᓂᕐᒥᒃ ᑲᑎᒪᓂᕐᔪᐊᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᒍᑎᒃᓴᓂᒃ 2016-
ᒥ ᐊᒻᒪᓗ ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ 
ᑐᑭᒧᐊᒍᑎᒃᓴᑦ (NISPS), ᓴᖅᑭᖅᑕᐅᓚᐅᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒥ (ITK) 
ᔪᓚᐃ 2016-ᒥ. ᑕᑉᕙᓂ ᕿᒥᕐᕈᓇᑦᑕᐅᕗᑦ ᑲᑎᓐᓂᐅᓪᓗᐊᑕᖃᑦᑕᕐᓯᒪᔪᑦ ᐊᒻᒪᓗ 
ᑲᔪᖏᕐᓴᐅᑕᐅᒃᑲᓂᕐᓯᒪᓪᓗᑎᒃ ᑖᑦᓱᒧᖓ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ.

ᑐᖁᖓᔪᓕᕆᔨᐅᑉ ᑐᖁᔾᔪᑕᐅᖃᑦᑕᖅᑐᒥᒃ 
ᖃᐅᔨᓴᕐᓂᖓ
ᓯᑉᑎᒻᕙ 2015-ᒥ, ᓄᓇᕗᒻᒥ ᑐᖁᖓᔪᓕᕆᔨᕐᔪᐊᖅ ᑐᖁᔾᔪᑕᐅᖃᑦᑕᖅᑐᒥᒃ 
ᖃᐅᔨᓴᕐᓂᖓ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᓄᓇᕗᒻᒥ. ᐅᓄᖅᑐᑦ ᓄᓇᕗᒻᒥᐅᑦ, 
ᐃᓚᒋᔭᐅᓪᓗᑎᒃ ᕿᑦᓵᕈᑎᓖᑦ ᐃᓚᒋᔭᐅᔪᑦ, ᓄᓇᓖᑦ ᓯᕗᓕᖅᑎᖏᑦ ᐊᒻᒪᓗ ᒐᕙᒪᒃᑯᑦ 
ᐊᖓᔪᖅᑲᐅᑎᖏᑦ ᐅᓂᒃᑳᖃᑦᑕᓚᐅᖅᑐᑦ ᐊᑐᕐᓯᒪᔭᒥᓂᒃ, ᐃᓚᖃᖅᑐᓂᒃ ᖃᐅᔨᒪᔪᕐᔪᐊᓂᒃ 
ᓯᓚᑖᓃᓐᖔᖅᑐᓂᒃ ᓄᓇᕗᑦ. ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ 
ᐱᓇᓱᐊᖃᑎᒌᑦᑐᑦ ᖁᔭᓐᓇᒦᕐᐳᑦ ᐱᖕᒪᕆᐅᔪᒥᒃ ᐱᓕᕆᐊᖃᓚᐅᖅᑐᓂᒃ ᑖᑦᓱᒥᖓ 
ᓈᓚᒃᑎᐅᓚᐅᖅᑐᓂᒃ, ᓄᓇᕗᒻᒥ ᑐᖁᖓᔪᓕᕆᔨᐅᑉ ᐊᓪᓚᑉᕕᖓ, ᖃᐅᔨᒪᔨᑕᑦ ᐊᒻᒪᓗ 
ᑕᒪᐃᓐᓂᒃ ᐱᓇᓱᐊᖃᑕᐅᓚᐅᖅᑐᓕᒫᓂᒃ.

ᖃᐅᔨᓴᕐᓂᖅ ᐊᒻᒪᓗ ᓈᓚᒃᑏᑦ ᐊᑐᓕᖁᔨᔾᔪᑎᖏᑦ ᐊᐅᓚᔾᔭᒍᑕᐅᒻᒪᕆᓚᐅᕐᐳᑦ  
ᐊᖅᑭᒋᐊᕈᑕᐅᓪᓗᑎᒃ ᐊᒻᒪᓗ ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓇᓱᐊᖃᑎᒌᑦᑐᓄᑦ. 
ᐊᑐᓕᖁᔨᔾᔪᑎᓂ ᓇᓗᓇᐃᖅᑕᐅᓚᐅᖅᑐᖅ ᐊᑐᖅᑕᐅᔪᖅ ᑐᑭᒧᐊᒍᑎᒃᓴᖅ ᐊᒻᒪᓗ 
ᓇᓗᓇᐃᖅᑕᐅᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ ᐃᓚᓕᐅᔾᔭᐅᓯᒪᔪᑦ ᑖᒃᑯᓄᖓ ᐸᕐᓇᐅᑎᓄᑦ, 
ᓲᕐᓗ ᐊᐅᓚᔾᔭᐃᒋᐊᕈᑏᑦ ᓴᕐᖓᑎᑦᓯᑲᓐᓂᕈᑏᑦ ᓄᓇᓖᑦ ᐃᓚᓕᐅᔾᔭᐅᓯᒪᓂᖏᓐᓂᒃ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ. ᓈᓚᒃᑏᑦ ᐅᖃᕆᐊᒃᑲᓐᓂᓚᐅᖅᐳᑦ ᐱᖕᒪᕆᐅᓂᖓᓂᒃ 
ᓴᐃᒻᒪᖃᑎᒌᓐᓂᖅ, ᒪᒥᓴᖃᑎᒌᓐᓂᖅ ᐊᒻᒪᓗ ᐅᖃᖃᑎᒌᓐᓂᕐᒧᑦ ᐃᓄᒃᑎᑐᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓂᒃ ᒪᒃᑯᑦᑐᓄᑦ ᐊᑐᖅᑕᐅᖔᕆᐊᖃᕆᐊᖓ, ᐅᖃᐅᓯᐅᔪᖅ 
ᐊᑐᓕᖁᔨᔾᔪᑎᓂ ᐃᓂᕐᓯᒪᔪᓂ ᐅᓂᒃᑳᓂ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓂᒃ.

ᐃᓅᖃᑎᒌᖏᓐᓇᕐᓂᖅ
ᒪᐃ 2016-ᒥ, ᑲᑐᔾᔨᖃᑎᒌᑦᑐᑦ ᐊᑕᐅᓯᐅᖃᑎᒌᓐᓂᖅ ᐃᓅᓯᕐᒥ (ᐃᓅᖃᑎᒌᖏᓐᓇᓂᕐᒥᒃ) 
ᐱᓇᓱᐊᒐᖃᖅᑐᑦ ᑲᑎᒪᓂᕐᔪᐊᖃᓚᐅᖅᑐᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐃᖃᓗᓐᓂ. 
ᐱᔾᔪᑎᖃᖅᑐᓂ ᑲᑎᒪᓂᕐᔪᐊᖅ ᐅᖃᖃᑎᒌᓐᓂᕐᒥᒃ ᒪᑐᐃᖓᖃᑎᒌᑦᓯᐊᕐᓗᑎᒃ 
ᐱᓇᓱᐊᖃᑎᒌᑦᑐᓄᑦ ᓄᑖᙳᕆᐊᕈᑕᐅᓯᒪᔪᑦ ᐱᓇᓱᐊᕐᓂᖏᑦ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓄᑦ, ᐃᑲᔪᕈᑎᒃᓴᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᒪᒥᓴᖃᑎᒌᑦᑐᓄᑦ 
ᐊᒻᒪᓗ ᐃᖅᑲᓇᐃᔮᖃᕐᓂᕐᒥᒃ ᐊᑕᐅᓯᐅᖃᑎᒌᓐᓂᒃᑯᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑖᑦᓱᒧᖓ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒧᑦ. ᓇᓗᓇᐃᖅᑕᐅᓯᒪᓂᖓ ᐃᓅᖃᑎᒌᖏᓐᓇᓂᕐᒧᑦ 
ᐅᓂᒃᑳᓂ, ᑲᑎᒪᔭᖅᑐᕐᓯᒪᔪᑦ ᑎᑭᐅᑎᒍᓐᓇᓚᐅᕐᐳᑦ ᐊᖏᖃᑎᒌᓐᓂᕐᒥᒃ ᐊᕐᕕᓂᓕᓐᓂᒃ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐊᐅᓚᔾᔭᐃᒋᐊᕈᑎᓂᒃ, ᑕᒪᕐᒥᒃ ᑖᒃᑯᓄᙵᐅᔪᑦ 
ᑐᑭᒧᐊᒍᑎᒃᓴᓄᑦ:

1. ᓄᓇᓕᖕᓂ−ᐊᐅᓚᑕᐅᔪᑦ ᐊᐅᓚᔾᔭᐃᒋᐊᕈᑏᑦ ᐃᓱᒪᓕᐅᕈᑏᓪᓗ;
2. ᐃᓄᒃᑎᑐᑦ ᐊᑐᖅᑕᐅᖔᖃᑦᑕᕐᓗᓂ ᐊᒻᒪᓗ ᐃᓄᐃᑦ ᐃᓕᖅᑯᓯᖓ;
3. ᓄᑕᖅᑲᑦ ᒥᑭᓂᖏᓐᓂ ᐱᕈᕐᓴᒍᑎᖏᑦ; ᑐᙵᕕᖃᕐᓗᓂ ᐃᓄᐃᑦ ᐃᓕᖅᑯᓯᖓᓂᒃ;
4. ᐃᑲᔫᑎᒃᓴᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ, ᑐᙵᕕᒋᓗᒍ ᐃᓄᐃᑦ ᐃᓕᖅᑯᓯᖓᓂ;
5. ᒪᒥᓴᖃᑎᒌᓐᓂᕐᒧᑦ ᑲᑎᖃᑦᑕᕐᓃᑦ ᐊᒻᒪᓗ ᐃᑲᔪᖅᑎᐅᕙᑦᑐᑦ ᓄᓇᓕᓕᒫᓂ 

ᐊᒻᒪᓗ;
6. ᐃᓱᒪᒃᑯᑦ ᖃᓄᐃᙱᑦᓯᐊᒃᑲᓐᓂᕈᑎᒃᓴᑦ ᐅᑭᐅᖃᑎᒌᙱᑦᑐᓄᑦ, ᐱᓇᓱᐊᒐᖃᕐᓗᑎᒃ 

ᐃᓚᓕᐅᔾᔨᓯᒪᓂᕐᒥᒃ ᓄᓇᓕᖕᓂᒃ ᐊᒻᒪᓗ ᐃᓄᖕᓂᒃ ᐃᖢᐊᕐᓴᐃᔨᓂᒃ.

ᐃᓚᓕᐅᔾᔨᒍᓐᓇᕐᓯᓯᒪᔪᒍᑦ ᐃᓘᓐᓇᑲᓴᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐊᐅᓚᔾᔭᐃᒋᐊᕈᑕᐅᖁᔭᐅᓯᒪᔪᓂᒃ ᐊᑐᓂᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᑖᒃᑯᓇᓂ. 
ᐃᓚᓕᐅᑎᓯᒪᐃᓐᓇᓂᐊᖅᑕᕗᑦ ᐊᔾᔨᒌᙱᑦᑐᑦ ᓄᓇᕗᒻᒥᐅᑦ ᑖᒃᑯᓄᖓ 
ᐋᖅᑭᓱᖅᑕᐅᓇᓱᐊᖅᑐᓄᑦ ᐊᕐᕌᒎᓂᐊᖅᑐᓂ.

ᑭᐅᕆᓐ ᖃᑉᓗᓈᖅ, ᒥᓂᔅᑕᐅ ᑐᒡᓕᐊᓄᑦ ᐱᓇᓱᐊᖃᑕᐅᔪᖅ ᒥᓂᔅᑕ ᐃᓅᓯᖃᑦᓯᐊᓂᕐᒧᑦ, ᐅᓂᒃᑳᖅᑐᖅ ᓵᖃᑎᖓᑕ 
ᐃᓱᒪᒋᔭᖏᓐᓂᒃ ᑲᑎᒪᖃᑎᒥᓄᑦ ᐃᓅᖃᑎᒌᑦᓯᐊᖏᓐᓇᕐᓂᕐᒥᒃ ᑲᑎᒪᓂᕐᔪᐊᒥ, ᐃᖃᓗᓐᓂ ᒪᐃ 2016-ᒥ.

ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᙱᓐᓂᓕᕆᓂᕐᒧᑦ 
ᐸᕐᓇᐅᑎᓕᕆᐊᕆᓯᒪᔭᖓᑦ
ᔪᓚᐃ 2016-ᒥ, ᐃᓄᐃᑦ ᑕᐱᕇᑦ ᑲᓇᑕᒥ (ITK) ᓴᖅᑮᓚᐅᖅᑐᑦ ᑲᓇᑕᒥ ᐃᓄᐃᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᒍᑎᒃᓴᓂᒃ (NISPS). ᑐᑭᖏᑦ NISPS ᒪᓕᑦᓯᒪᔪᑦ 
ᓈᓚᒃᑎᓄᑦ ᐊᑐᓕᖁᔨᔾᔪᑕᐅᓚᐅᖅᑐᓂᒃ ᑐᖁᖓᔪᓕᕆᔨᐅᑉ ᑐᖁᔾᔪᑕᐅᖃᑦᑕᖅᑐᒥᒃ 
ᖃᐅᔨᓴᕐᓂᖓᓂ, ᑖᒃᑯᓇᑦ ᓴᖅᑭᓚᐅᖅᑐᑦ ᐃᓅᖃᑎᒌᑦᓯᐊᖏᓐᓇᓂᕐᒥᒃ ᑲᑎᒪᓂᕐᔪᐊᒥᒃ 
ᐊᒻᒪᓗ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᑐᑭᒧᐊᒍᑎᒃᓴᑦ.

ᑖᒃᑯᓇᓂ NISPS ᑐᑭᓯᓇᑦᓯᐊᖅᑐᓂᒃ ᐅᖃᐅᓯᐅᓯᒪᔪᖅ ᑐᑭᓯᖃᑎᒌᓐᓂᕗᑦ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᓂᒃ ᐃᓄᐃᑦ ᓄᓇᖓᓂ. ᐱᓇᓱᐊᖃᑎᒌᑦᑐᑦ ᑲᑦᓱᖓᐃᒍᑎᖃᕐᐳᑦ 
NISPS−ᓂᒃ ᐊᒻᒪᓗ ᐊᑐᕐᓯᒪᓪᓗᒋᑦ ᐱᕚᓪᓕᕈᑎᒃᓴᑦ ᑖᑦᓱᒧᖓ ᐊᐅᓚᔾᔭᐃᒋᐊᕈᒻᒧᑦ 
ᐸᕐᓇᐅᒻᒧᑦ. ᐱᓇᓱᐊᕈᑕᐅᔪᖅ NISPS−ᒧᑦ ᐃᑯᓪᓚᕈᑎᒃᓴᑦ ᐅᓗᕆᐊᓇᖅᑐᒻᒪᕆᓐᓂᒃ 
ᐱᔾᔪᑎᓪᓗᐊᑕᕐᓂᒃ ᐊᒻᒪᓗ ᓴᕐᖓᑎᑦᓯᓂᕐᒥᒃ ᓴᐳᔾᔨᓯᒪᒍᑎᒃᓴᓪᓗᐊᑕᕐᓂᒃ (ᑕᑯᒋᐊᕋᑦᓴᖅ 
ᓇᓗᓇᐃᕐᓯᒍᑦ 2, ᑐᑭᓯᑎᑦᓯᒋᐊᕈᑦ NISPS−ᑯᓐᓂᒃ). ᑲᔪᓯᑎᑕᐅᖁᓪᓗᒍ ᑖᓐᓇ, NISPS 
ᓯᕗᓪᓕᐅᔾᔭᐅᔭᕆᐊᓕᖁᑎᖏᑦ ᐊᕐᕕᓂᓖᑦ ᑐᕌᒐᑦ:

1. ᐃᓅᖃᑎᒌᑦᓯᐊᕈᓐᓇᕈᑎᓕᐅᕐᓂᖅ;

2. ᐃᓕᖅᑯᓯᕐᒥᒃ ᑲᔪᓯᑎᑦᓯᓂᖅ;

3. ᐱᕈᕐᓴᐃᓂᖅ ᖃᓄᐃᙱᓯᐊᖅᑐᓂᒃ ᐃᓄᓐᓂᒃ ᓄᑕᖅᑲᓂᖅ;

4. ᐊᑐᐃᓐᓇᖃᐃᓐᓇᑎᑦᓯᓂᖅ ᐃᓱᒪᒃᑯᑦ ᖃᓄᐃᙱᑦᓯᐊᕈᑎᒃᓴᓂᒃ ᐱᔨᑦᓯᕈᑎᓂᒃ 
ᐃᓄᓐᓄᑦ;

5. ᖁᐊᖅᓵᓇᖅᑐᒃᑰᕈᑕᐅᓚᐅᖅᑐᒥᓂᕐᓂᒃ ᐊᓂᒍᐃᑎᑦᓯᓇᓱᐊᕐᓂᖅ ᒪᒥᓴᕐᓂᒃᑯᑦ 
ᐊᒻᒪᓗ ᕿᑦᓵᓇᖅᑐᓂᒃ; ᐊᒻᒪᓗ,

6. ᐋᖅᑭᑦᓱᐃᓂᖅ ᐃᓄᐃᑦ ᖃᐅᔨᒪᓂᖏᓐᓂᒃ ᐊᓂᒍᖅᑎᑦᓯᖃᑦᑕᓂᕐᒥᒃ ᐊᒻᒪᓗ 
ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ.

ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᓕᕆᖃᑎᒌᑦᑐᑦ 
ᐊᖏᖃᑎᒌᓯᒪᑦᓯᐊᖅᑐᑦ NISPS. ᐊᖏᕈᑎᒋᓯᒪᔭᕗᑦ ᐃᑲᔪᕐᓯᒪᓂᕐᒥᒃ ᑲᔪᓯᑎᑕᐅᓂᖏᓐᓂᒃ 
NISPS ᐊᒻᒪᓗ ᖃᐅᔨᒪᓂᕐᒥᓂᒃ ᐅᓂᒃᑳᖃᑦᑕᕐᓂᖏᓐᓂᒃ ᐊᓯᖏᑦ ᐃᓄᐃᑦ ᓄᓇᖏᓐᓂ 
ᐊᕕᑦᑐᕐᓯᒪᓂᕐᓂ ᐊᒻᒪᓗ ᐃᓕᑉᐸᓪᓕᐊᓂᕐᒥᒃ ᐱᓇᓱᐊᒐᕆᔭᖏᓐᓂᒃ.

ᓈᓴᐅᑦ 2: ᐃᓅᓯᕐᒥᓂᒃ ᑭᐱᓯᓂᐅᓴᓂᖅ ᐊᒻᒪᓗ ᓴᐳᔾᔨᓯᒪᒍᑎᒃᓴᓪᓗᐊᑕᑦ ᐃᓄᓐᓄᑦ ᑲᓇᑕᒥ (ᑲᓇᑕᒥ ᐃᓄᐃᑦ ᐃᓅᓯᕐᒥᒃ 
ᑭᐱᓯᑦᑕᐃᓕᒪᔾᔪᑎᒃᓴᖏᓐᓄᑦ ᑐᑭᒧᐊᒍᑎᒃᓴᓂᒃ). ᑐᑭᓯᑎᑦᓯᒋᐊᕈᑦ ᑐᓂᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥ.

ᐃᓅᖃᑎᒌᓐᓂᖅ 
ᐊᔾᔨᒌᑎᑦᓯᓗᓂ 
ᓴᐳᔾᔨᓯᒪᒍᑎᒃᓴᓪᓗᐊᑕᖅ

ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᖏᓐᓄᑦ ᑐᑭᒧᐊᒍᑎᒃᓴᑦ (NISPS) 
ᐅᖃᕐᓯᒪᔪᑦ:

ᓱᖅᑯᐃᒪᓇᖅᑐᖅ ᑕᑯᑦᓴᓕᓂᖓᓂᒃ ᓯᓚᕐᔪᐊᓕᒫᒥ ᐃᓅᓯᕐᒥᒃ 
ᑲᑕᑦᓯᒪᒍᑎᖃᕐᓂᖅ, ᓲᕐᓗ ᓱᒃᑰᓂᕐᒥ ᐃᓅᓯᖃᕐᓂᖅ ᐊᒻᒪᓗ 
ᑳᖃᑦᑕᕐᓂᖅ ᓂᕆᔭᒃᓴᖃᑦᓯᐊᖏᓐᓂᕐᒧᑦ, ᑲᓲᒪᒍᑕᐅᔫᒃ ᖁᑦᓯᓂᕐᓴᒥᒃ 
ᓇᓗᓇᐃᖅᑕᐅᓯᒪᒍᑎᖓᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ. ᑲᔪᓯᓂᖅ 
ᐃᓅᖃᑎᒌᓐᓂᕐᒥᒃ ᐊᑐᕆᐊᖃᕐᐳᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ; 
ᐊᕙᖕᒧᓕᖓᓪᓗᓂ ᐊᒻᒪᓗ ᐊᑕᖐᔪᖅ ᑐᕌᒐᕐᒥᒃ ᐱᕚᓪᓕᕈᑎᒃᓴᒥᒃ ᐅᓄᖅᑐᓂᒃ 
ᐊᓯᖏᓐᓂᒃ ᐃᓅᓯᕐᒥ.2 

ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ ᖃᓄᐃᙱᓯᐊᕐᓂᕐᒧᑦ (NICoH), ᐊᐅᓚᑕᐅᔪᖅ 
ITK−ᑯᓐᓂᒃ, ᓇᓗᓇᐃᕐᓯᓯᒪᔪᖅ 11−ᓂᒃ ᐃᓅᓯᕐᒥ ᑲᑕᑦᓯᒪᒍᑎᖏᓐᓂᒃ ᐃᓄᐃᑦ 
ᖃᓄᐃᒍᑎᖏᓐᓂᒃ ᑲᒪᒋᔭᐅᔭᕆᐊᓕᒃ ᑲᔪᓯᔪᓐᓇᖁᓪᓗᒍ ᐃᓅᖃᑎᒌᓐᕐᒥᒃ: ᓄᑕᖅᑲᑦ 
ᒥᑭᓂᖏᓐᓂ ᐱᕈᕐᓴᔪᑦ ᐱᕙᓪᓕᐊᑎᑦᓯᐊᕈᑎᒃᓴᖏᑦ; ᐃᓕᖅᑯᓯᖅ ᐅᖃᐅᓯᕐᓗ; 
ᐃᓅᓯᕆᔭᐅᔪᑦ; ᐃᑲᔫᓯᐊᖅᑎᑕᐅᖃᑦᑕᕐᓂᖅ ᐃᓄᓕᕆᔨᒃᑯᓐᓂᒃ; ᐃᓪᓗᐃᑦ; 
ᐊᑦᑕᓇᐃᕐᓯᒪᓂᖅ ᒥᐊᓂᕐᓯᓂᕐᓗ; ᐃᓕᓐᓂᐊᕐᓂᖅ; ᓂᕆᔭᑦᓴᖃᑦᓯᐊᖃᑦᑕᖏᓐᓂᖅ; 
ᐊᑐᐃᓐᓇᖃᕐᓂᖅ ᐃᓅᓕᓴᐅᑎᒃᓴᓂᒃ; ᐃᓱᒪᒃᑯᑦ ᖃᓄᐃᙱᓯᐊᕐᓂᖅ; ᐊᒻᒪᓗ, 
ᐊᕙᑎ. ᐃᑯᓪᓚᓪᓗᐊᑲᓪᓚᒍᑎᒃᓴᐅᔪᓐᓇᖅᑐᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ 
ᓄᓇᕗᒻᒥ, ᑲᒪᒋᒋᐊᒃᑲᓐᓂᕆᐊᓕᕗᑦ ᑖᒃᑯᓄᖓ ᐃᓅᓯᕐᒥᒃ ᐱᓗᖅᑯᑕᐅᕙᑦᑐᑦ 
ᖃᓄᐃᓐᓂᕐᒧᑦ, ᓱᖅᑯᐃᕐᓯᓯᒪᓗᑕ ᑎᑭᐅᑎᒍᓐᓇᓂᑦᑎᓐᓂᒃ ᐱᔭᕆᐊᓕᑦᑎᓐᓄᑦ 
ᐊᒻᒪᓗ ᑲᔪᓯᑎᑦᓯᓂᕐᒥᒃ ᐃᖕᒥᒃᑯᑦ ᐊᒻᒪᓗ ᐊᑕᖏᖅᑐᑦ ᖃᓄᐃᙱᓯᐊᕈᑎᒃᓴᖏᓐᓂᒃ. 
ᑕᑉᕗᖓ, ᐱᓇᓱᐊᖃᑎᒌᑦᑐᑦ ᖁᔭᓕᕗᑦ ᐊᒻᒪᓗ ᓇᓗᓇᐃᕐᓯᒍᒪᓪᓗᑎᒃ ᐃᑲᔪᕐᓯᓂᕐᒥᓂᒃ 
ᓄᓇᕗᒻᒥ ᐊᑐᕋᑦᓴᖅ ᑐᖑᔪᖅᑐᖅ ᑎᑎᕋᐅᔭᕐᓯᒪᔪᖅ ᐊᐅᓚᔾᔭᐃᒋᐊᕈᑦ ᐃᓪᓗᓕᕆᓂᕐᒥᒃ, 
ᒪᑭᒪᓂᖅ 2: ᑲᔪᓯᑎᑦᓯᖃᑎᒌᑉᐸᓪᓕᐊᓂᖅ ᓱᒃᑰᖏᔾᔫᒥᒍᑎᒃᓴᖏᓐᓂᒃ ᐊᒻᒪᓗ ᓄᓇᕗᑦ 
ᐱᕋᔭᙱᐹᓪᓕᖃᑦᑕᕈᑎᒃᓴᖏᓐᓄᑦ ᑐᑭᒧᐊᒍᑎᒃᓴᑦ. 

ᓈᓴᐅᑦ 3: ᐃᓅᓯᕐᒥ ᐱᔾᔪᑎᓪᓗᐊᑕᐅᕙᑦᑐᑦ ᐃᓄᐃᑦ ᐃᓅᓯᖏᓐᓂᒃ ᖃᓄᐃᒍᑎᖏᑦ ᑖᒃᑯᐊ ᐊᒻᒪᓗᖅᑐᑦ ᐊᑐᓂᑦ 
ᐱᔾᔪᑎᓪᓗᐊᑕᐅᖃᑕᐅᕗᑦ ᐃᓄᐃᑦ ᖃᓄᐃᓐᓂᖏᓐᓄᑦ, ᓇᓗᓇᐃᖅᑕᐅᓯᒪᔪᑦ ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᓐᓄᑦ 
ᖃᓄᐃᙱᑦᓯᐊᕐᓂᕐᒧᑦ (ᑕᑉᕙᖔᖅᑐᖅ ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᙱᓐᓂᓕᕆᓂᕐᒧᑦ ᐸᕐᓇᐅᑎᓕᕆᐊᕆᓯᒪᔭᖓᑦ). 
ᑐᑭᓯᑎᑦᓯᒋᐊᕈᑦ ᐃᓄᐃᑦ ᑕᐱᕇᑦ ᑲᓇᑕᒦᙵᖅᑐᖅ.

ᓈᖕᒪᑦᑐᓂᒃ ᐊᖏᕐᕋᖃᖅᑎᑕᐅᓂᖅ ᐃᓪᓗᓂᒃ
ᓄᓇᕗᑦ ᒫᓐᓇ ᐃᓪᓗᑭᑦᓴᓂᕐᒧᑦ ᖁᐊᕐᓵᓇᖅᑐᒦᒻᒪᑦ, ᐃᓚᒋᔭᐅᓪᓗᓂ ᐃᓪᓗᑭᑦᓴᓂᕐᒦᔾᔪᐊᕐᓂᖅ 
ᐊᒻᒪᓗ ᐸᖕᒥᐅᖃᑦᑕᕐᓃᑦ. ᐅᖓᑖᓂ 38% ᓄᓇᕗᒻᒥᐅᑦ ᐸᖕᒥᐅᖅᑐᑦ ᐊᖏᕐᕋᒥᓂ 
ᐊᒻᒪᓗ ᐊᒥᓱᑦ ᐊᖏᕐᕋᑦᓴ ᓴᓇᒋᐊᕆᐊᓕᒻᒪᕇᑦ3.  ᐃᓪᓗᑭᑦᓴᓂᕐᒧᑦ ᖁᐊᕐᓵᓇᖅᑐᒦᓐᓂᖅ 
ᐊᒃᑐᐃᓯᒪᔪᕐᔪᐊᖑᔪᖅ ᖃᓄᐃᓐᓇᖅᑐᓄᑦ ᐊᒻᒪᓗ ᖃᓄᐃᓐᓂᖏᓐᓄᑦ ᐃᓚᒌᑦ 
ᐊᑦᑕᓇᙱᑦᑐᒦᑉᕕᒃᓴᖃᕋᑎᒃ, ᓈᖕᒪᑦᑐᒥᒃ ᐃᓪᓗᖃᕐᓂᕐᒥᒃ. ᐸᖕᒥᐅᕐᓂᖅ ᐊᒃᑐᐃᓯᒪᔪᖅ 
ᐅᓄᖅᑐᓂᒃ ᐱᖕᒪᕆᐅᔪᓂᒃ ᖃᓄᐃᓐᓇᖅᑐᓂᒃ ᐃᓅᓯᕐᒥ, ᐃᓚᒋᔭᐅᓪᓗᑎᒃ 
ᐳᑉᕕᕆᖃᑦᑕᕐᓂᖅ ᐊᒻᒪᓗ ᐱᕚᓪᓕᕐᓯᒪᒍᑕᐅᖃᑦᑕᖅᑐᑦ ᐊᑦᓱᕉᓐᓂᖓᓇᖅᑐᒦᓐᓂᕐᒥᒃ, 
ᓂᙵᐅᔾᔨᖃᑦᑕᓂᕐᒥᒃ, ᓂᕿᖃᑦᓯᐊᖏᓐᓂᕐᒥᒃ, ᐋᓐᓂᖅᑎᕆᓂᕐᒥᒃ, ᐅᐃᕆᓯᒪᓇᖅᑐᓂᒃ 
ᐊᒻᒪᓗ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ. 

ᐊᐳᕐᓯᒪᒍᑕᐅᔪᑦ ᒫᓐᓇ ᑮᓇᐅᔭᖁᑎᑦᑎᓐᓄᑦ ᐊᒻᒪᓗ ᐱᔭᕆᐊᓕᕗᑦ ᐊᖏᔪᕐᔪᐊᖑᓪᓗᓂ. 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC) ᒥᑦᓴᐅᓴᑦᓯᒪᔪᑦ ᐃᓪᓗᑭᑦᓴᕐᓂᖅ ᒫᓐᓇ 3000 
ᖃᓂᒋᔮᓃᑦᑐᖅ ᐊᒻᒪᓗ ᓈᓴᖅᑕᐅᓯᒪᔪᑦ 90-ᑲᓐᓂᕐᓂᒃ ᐃᓪᓗᑖᒃᑲᓐᓂᕆᐊᖃᖃᑦᑕᖅᑐᖅ 
ᐊᕐᕌᒍᑕᒫᑦ ᐊᙳᑎᓯᒪᒍᑎᒃᓴᓂᒃ ᐃᓄᒋᐊᒃᓯᕙᓪᓕᐊᓂᕐᒧᑦ . ᒫᓐᓇ 
ᓇᓗᓇᐃᖅᑕᐅᓯᒪᓂᖓᓂᒃ ᐃᓪᓗᐃᑦ, ᐊᐳᖅᑕᕈᑕᐅᔪᖅ ᑲᓱᕈᓐᓇᔾᔮᖏᑦᑕᕗᑦ 35−ᓂᒃ 
ᐊᕐᕌᒍᓂᒃ.

ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᑐᑭᒧᐊᒍᑎᒃᓴᓕᕆᖃᑎᒌᑦᑐᑦ ᐃᑲᔪᕐᓱᓯᐊᖅᑐᑦ 
NHC ᓴᖅᑭᕋᑖᓚᐅᖅᑕᖏᓐᓂᒃ ᐊᑐᕋᑦᓴᑦ ᑐᖑᔪᖅᑐᑦ ᑎᑎᕋᐅᔭᕐᓯᒪᔪᑦ 
ᐊᐅᓚᔾᔭᐃᒋᐊᕈᑎᒃᓴᑦ ᐃᓪᓗᓄᑦ, ᐊᒻᒪᓗ ᓱᓕ ᐊᖏᕐᕋᖃᙱᑦᑐᓕᕆᓂᖅ, 
ᐋᖅᑭᑦᓯᒪᒍᑎᒃᓴᖅ ᐊᐅᓚᔾᔭᐃᒍᑎᒃᓴᓂᒃ ᓄᓇᕗᒻᒥ ᐊᖏᕐᕋᖃᙱᓯᐊᒻᒪᕆᑦᑐᓄᑦ. 
ᑖᓐᓇ ᐊᐅᓚᑦᓯᒍᑕᐅᔪᖅ ᓇᓗᓇᐃᕐᓯᓯᒪᔪᖅ ᑐᐊᕕᕐᓇᕐᓂᖓᓂᒃ ᐅᓄᕐᓯᒋᐊᕆᐊᖃᕐᓂᖏᓐᓂᒃ 
ᐊᒻᒪᓗ ᐋᖅᑭᑦᓯᒪᔪᒃᑯᑦ ᑮᓇᐅᔭᓕᑕᐅᓯᒪᖃᑦᑕᕐᓗᑎᒃ ᐃᓪᓗᓄᑦ ᑲᓇᑕᐅᑉ ᒐᕙᒪᖓᓂᒃ.

ᐊᑦᑕᓇᐃᕐᓯᒪᓂᖅ ᖃᓄᐃᓐᓇᖏᑦᑐᓂᒃ ᐊᖏᕐᕋᖃᕐᓂᕐᒥᒃ ᑐᙵᕕᒋᔭᐅᔪᖅ 
ᑎᑭᐅᑎᓂᕐᒥᒃ ᑕᒪᐃᓐᓅᖓᔪᓂᒃ ᐃᓅᓯᖃᑦᓯᐊᓂᕐᒧᑦ. ᑲᔪᓯᑎᑦᓯᓂᖅ ᐊᑐᕋᑦᓴᑦ 
ᑐᖑᔪᖅᑐᑦ ᑎᑎᕋᐅᔭᕐᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ ᐃᓪᓗᓄᑦ, ᓄᓇᕗᒻᒥᐅᑦ 
ᓵᙵᔭᕆᐊᖃᖃᑦᑕᕈᓐᓃᓂᐊᕐᒪᑕ ᐳᑉᕕᕆᖃᑦᑕᓂᕐᒥᒃ ᐸᖕᒥᐅᓗᐊᕐᓂᕐᒧᑦ, ᐊᑐᕆᐊᖃᕐᐳᖅ 
ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᒥᒃ ᓄᓇᕗᒻᒥ.

ᓱᒃᑰᖏᑉᐹᓪᓕᕈᑎᒃᓴᖅ
ᑕᑉᕗᖓᖓᔪᖅ ᐊᑐᕋᑦᓴᑦ ᑐᖑᔪᖅᑐᑦ ᑎᑎᕋᐅᔭᕐᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ 
ᐃᓪᓗᓄᑦ, ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᑐᑭᒧᐊᒍᑎᒃᓴᓕᕆᔩᑦ 
ᐊᖏᕈᑎᖃᕐᓯᒪᑦᓯᐊᖅᑐᑦ ᒪᑭᒪᓂᖅ 2: ᐱᓇᓱᐊᖃᑎᒌᓐᓂᖅ ᓱᒃᑰᖏᑉᐹᓪᓕᕈᑎᒃᓴᓂᒃ, 
ᐃᓕᓴᕐᓯᐅᒪᓂᖅ ᐅᔾᔨᓇᖅᑐᒥᒃ ᑲᓲᒪᓂᖓᓂᒃ ᓱᒃᑰᖃᑦᑕᖏᑉᐹᓪᓕᕐᓂᕐᒥᒃ ᐊᒻᒪᓗ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ.

ᖃᐅᔨᓴᕈᑕᐅᓚᐅᖅᑐᓂᒃ ᐋᖅᑭᓱᖅᑕᐅᓚᐅᖅᑐᑦ ᑲᑎᓐᓂᐅᖃᑦᑕᖅᑐᓂᒃ ᓄᓇᕗᒻᒥ 
ᑲᑎᕐᓱᐃᔪᓂ ᐊᐅᓚᔾᔭᒋᐊᕈᑎᒃᓴᓂᒃ ᐋᖅᑭᑦᓱᐃᒍᑎᒃᓴᓂᒃ ᐃᓅᓯᕐᒥ ᐱᓗᖅᑯᑕᐅᕙᑦᑐᓂᒃ 
ᖃᓄᐃᓐᓂᖏᓐᓄᑦ ᐃᓄᐃᑦ. ᐸᕐᓇᐅᑎᓃᑦᑐᖅ ᐊᖏᖃᑎᒌᓐᓂᒃᑯᑦ ᓴᙱᑎᑦᓯᒍᑎᒃᓴᑦ 
ᐅᑯᓇᙵᑦ:

• ᓴᙱᑎᑦᓯᒋᐊᕐᓂᖅ ᑐᙵᕕᖓᓂᒃ ᐱᓕᕆᖃᑎᒌᓐᓂᒃᑯᑦ;
• ᓄᓇᓖᑦ ᐃᓱᒪᓕᐅᕈᑎᖃᒃᑲᓐᓂᕈᑎᒃᓴᖏᑦ;
• ᓴᙱᑎᑦᓯᒋᐊᓂᖅ ᓄᓇᓖᑦ ᒪᑭᒪᔾᔪᑎᖏᓐᓂᒃ;
• ᓴᙱᑎᑦᓯᒋᐊᓂᖅ ᐃᑲᔪᕐᓯᒪᓂᕐᒥᒃ ᒪᒥᓴᕐᓂᕐᒥᒃ ᖃᓄᙱᓯᐊᕐᓂᒥᓪᓗ;
• ᓴᙱᑎᑦᓯᒋᐊᕐᓂᖅ ᐃᓅᓯᓕᒫᒥᒃ ᐃᓕᓐᓂᐊᓂᕐᒥᒃ;
• ᓂᕆᔭᒃᓴᖃᖅᑎᑦᓯᑲᓐᓂᖃᑦᑕᕐᓂᖅ;
• ᐃᑲᔪᖅᑕᐅᑲᓐᓂᕈᑎᒃᓴᑦ ᐃᓄᓕᕆᔨᑦᑕᖅᑎᓄᑦ ᐊᔪᖅᓴᖅᑐᓄᑦ
• ᐊᑐᐃᓐᓇᖃᕐᓂᕐᓴᐅᓂᖅ ᐃᓪᓗᓂᒃ.

2 P. 30, ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᙱᓐᓂᓕᕆᓂᕐᒧᑦ ᐸᕐᓇᐅᑎᓕᕆᐊᕆᓯᒪᔭᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ, 2016.  3P. 5, Blueprint for Action on Housing, Nunavut Housing Corporation, 2016.

ᒪᑭᒪᓂᖅ 2 ᐊᒻᒪᓗ ᓄᓇᕗᒻᒥ ᐃᓅᓯᕐᒥᒃ ᑭᐱᓯᙱᔾᔪᑎᒃᓴᓄᑦ ᑐᑭᒧᐊᒍᑎᒃᓴᓂ 
ᐃᓚᒋᔭᐅᔪᑦ ᐅᓄᖅᑐᑦ ᑖᒃᓴᐃᓐᓇᐃᑦ ᐊᐅᓚᔾᔭᒋᐊᕆᐊᓖᑦ. ᐋᖅᑭᑦᓱᐃᓚᐅᖅᑐᒍᑦ 
ᐊᐅᓚᔾᔭᐃᒋᐊᕈᑎᒃᓴᓂᒃ ᑖᑦᓱᒧᖓ ᐸᕐᓇᐅᒻᒧᑦ ᑖᒃᑯᓇᓃᑦᑐᓂᒃ ᒪᑭᒪᓂᖅ 2. 
ᑕᑉᕗᙵᖓᑦᓴᐃᓐᓇᓚᐅᖅᑐᑦ ᐅᓄᖅᑐᑦ ᒪᕐᕉᓐᓂ ᐸᕐᓇᐅᑏᓐᓂ, ᓇᓗᓇᐃᖅᑐᕐᓯᒪᔪᑦ 
ᐊᒻᒪᓗ ᐆᒪᑎᑕᐅᓂᖏᑦ; ᑕᒪᒃᑮᒃ ᐸᕐᓇᐅᑏᑦ ᓴᖅᑭᖅᑕᐅᓯᒪᔫᒃ ᐅᑉᐱᕆᔭᑦᑎᓐᓂ 
ᐊᖏᕈᑕᐅᓯᒪᔪᓂ ᒪᑭᒪᒍᑎᒃᓴᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓄᓇᓕᖕᓄᑦ ᓴᖅᑮᓯᒪᕗᑦ 
ᓂᕆᐅᖕᓂᕐᒥᒃ, ᐃᑲᔪᕐᓂᕐᒥᒃ ᐊᒻᒪᓗ ᒪᒥᓴᕐᓂᕐᒥᒃ. ᑕᒪᒃᑮᒃ ᐸᕐᓇᐅᑏᑦ 
ᖃᐅᔨᒃᑲᐃᔾᔪᑎᒋᔭᐅᕗᑦ ᐱᓇᓱᐊᖃᑎᒌᑦᑐᓂᒃ ᐊᒻᒪᓗ ᐊᓯᖏᓐᓂᒃ ᑲᒪᓪᓗᐊᑕᖅᑐᓂᒃ 
ᑲᑐᔾᔨᖃᑎᒌᓂᒃ,ᓲᕐᓗ ᒐᕙᒪᑐᖃᒃᑯᑦ, ᐱᓇᓱᐊᕆᐊᓕᖕᒥᓂᒃ ᑲᔪᓯᑎᑦᓯᒋᐊᖃᕐᓂᖏᑦ 
ᑎᒍᓯᓂᕐᒥᒃ ᖃᓄᐃᓐᓂᐅᔪᓂᒃ ᐃᑲᔫᑕᐅᓂᐊᖅᑐᒥᒃ ᓄᓇᕗᒻᒥᑦ ᒪᑭᒪᑦᓯᐊᕈᑎᒃᓴᖏᓐᓂᒃ. 
ᐃᓚᒋᔭᐅᓪᓗᑎᒃ ᐋᖅᑭᒋᐊᕈᑎᒃᓴᑦ ᐸᖕᒥᐅᓗᐊᖃᑦᑕᕐᓂᕐᒧᑦ, ᑳᖃᑦᑕᕐᓂᖅ, ᐅᐃᕆᓯᒪᓇᖅᑐᑦ 
ᐊᒻᒪᓗ ᐊᓯᖏᑦ ᐃᓱᒪᒃᑯᑦ ᖃᓄᐃᑦᑐᒃᑰᕈᑕᐅᕙᑦᑐᑦ, ᓯᕗᓕᕐᒥᓃᓐᖔᖅᑐᓂᒃ 
ᖁᐊᕐᓵᓇᖅᑐᒃᑰᕈᑕᐅᕙᑦᑐᑦ, ᐃᓚᒌᑦ ᐋᓐᓂᖅᑎᕆᐅᑎᖃᑦᑕᕐᓂᖏᑦ ᐊᒻᒪᓗ 
ᐱᕚᓪᓕᕈᑎᒃᓴᑦ ᐃᑲᔫᑎᒃᓴᓄᑦ ᐃᑲᔫᑕᐅᓂᐊᖅᑐᓄᑦ ᖃᓄᐃᙱᒍᑎᒃᓴᓄᑦ 
ᖃᓄᐃᙱᑦᓯᐊᑲᓐᓂᕈᑎᒃᓴᓄᓪᓗ ᐃᓅᓯᓕᒫᒥ.

ᐱᕋᔭᖃᑦᑕᖏᑉᐹᓪᓕᕈᑎᒃᓴᑦ 
ᐱᕋᔭᖃᑦᑕᕐᓂᖅ ᓄᓇᕗᒻᒥ ᖁᑦᓯᓂᕐᓴᕐᔪᐊᕌᓘᒻᒪᑦ ᑲᓇᑕᓕᒫᒥᒃ, ᑕᒪᒃᑮᒃ 
ᐊᖏᔪᕐᔪᐊᖑᓂᖓ ᐱᕋᔭᖃᑦᑕᕐᓂᖅ ᐊᒻᒪᓗ ᐅᓄᖅᑐᑦ ᐸᓖᓯᒃᑯᓐᓄᑦ ᐅᖃᐅᓯᕆᔭᐅᕙᑦᑐᑦ 
ᐱᕋᔭᑦᑐᑦ (ᑕᒪᒃᑮᒃ ᐅᖓᑖᓃᓚᐅᖅᑐᑦ ᓯᑕᒪᐃᕐᓱᖅᑐᑎᒃ ᓇᓗᓇᐃᖅᑕᐅᓯᒪᔪᑦ 
2013−ᒥ).4 ᐋᓐᓂᖅᑎᕆᓂᕐᒧᑦ ᐱᕋᔭᑕᐅᖃᑦᑕᕐᓃᑦ ᑲᑕᒍᑕᐅᖃᑦᑕᕐᒪᑕ ᐃᓱᒪᒃᑯᑦ 
ᑐᑭᒧᐃᓐᓈᓕᕈᑕᐅᓪᓗᑎᒃ ᐊᒻᒪᓗ ᑲᑉᐱᐊᓱᐊᖏᓐᓇᓂᕐᒦᖏᓐᓇᕈᑕᐅᓕᖅᑐᑎᒃ ᐊᒻᒪᓗ 
ᖁᐊᕐᓵᓇᖅᑐᒃᑰᕐᓯᒪᓂᕐᒧᑦ ᐋᓐᓂᐊᕈᑕᐅᓕᖅᑐᑎᒃ. ᑲᓇᑕᒥ ᐃᓄᐃᑦ ᐃᓅᓯᕐᒥᒃ 
ᑭᐱᓯᑦᑕᐃᓕᒪᓂᕐᒧᑦ ᑐᑭᒧᐊᒍᑎᒃᓴᓂ ᓇᓗᓇᐃᕐᓯᓯᒪᒻᒪᑕ, ᐋᖅᑭᓚᐅᕐᓯᒪᙱᑦᑐᑦ 
ᖁᐊᕐᓵᓇᖅᑐᒥ ᐊᑐᕐᓯᒪᔪᑦ ᓴᖅᑮᓯᒪᒍᓐᓇᖅᑐᑦ ᐊᑯᓂᕐᔪᐊᕌᓗᒃ ᐊᑦᓱᕉᓐᓂᖓᓇᖅᑐᒥᒃ 
ᐊᒻᒪᓗ ᐃᑲᔪᓂᕐᓗᑦᑐᑦ ᐅᓗᕆᐊᓇᖅᑐᒨᕐᐸᓪᓕᐊᑐᐃᓐᓇᓂᕐᒥᒃ ᐃᓅᓯᕐᒥᒃ ᑭᐱᓯᓂᕐᒧᑦ 
ᐱᓗᐊᖅᑐᒥ ᖁᐊᕐᓵᓇᖅᑐᒃᑰᓚᐅᕐᓯᒪᓂᕐᒧᑦ ᑎᑭᐅᑎᖃᑦᑕᖅᑐᑦ ᐃᓱᒪᒃᑰᓂᕐᒧᑦ 
ᐊᒻᒪᓗ ᐊᑐᕐᓂᓪᓗᖃᑦᑕᓂᕐᒥᒃ ᐋᖓᔮᕐᓇᖅᑐᓂᒃ.5 ᐱᕋᔭᑦᑕᐃᓕᒪᑎᑦᓯᓂᖅ ᐊᒻᒪᓗ 
ᐋᖅᑭᑦᓱᐃᓂᖅ ᐱᒋᐊᕐᕕᐅᓯᒪᔪᓂᒃ ᐊᒫᕐᓂᒃ ᓂᙵᐅᒪᖃᑦᑕᓂᕐᒧᑦ ᓄᓇᓕᑦᑎᓐᓂ 
ᐃᑯᓪᓚᕈᑕᐅᓂᐊᕐᒥᔪᖅ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ. ᐃᓚᒋᔭᐅᓪᓗᑎᒃ ᐋᖅᑭᑦᓱᐃᒍᑎᒃᓴᑦ 
ᖁᐊᕐᓵᓇᖅᑐᒃᑰᖃᑦᑕᕐᓯᒪᓂᖏᓐᓂᒃ ᐃᓚᒌᑦ ᐊᒻᒪᓗ ᑭᖑᕚᕆᔭᐅᔪᓂᒃ 
ᖁᐊᕐᓵᓇᖅᑐᒃᑰᖃᑦᑕᕐᓯᒪᓃᑦ ᐊᒃᑐᐃᓯᒪᓂᖏᑦ ᐃᓅᖃᑎᒌᓂᒃ. ᐃᑲᔪᖅᑎᑖᕆᐊᖃᖅᑐᒍᑦ 
ᐃᓚᒌᓂᒃ ᐊᒻᒪᓗ ᓄᓇᓕᖕᓂᒃ ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ ᐃᑯᓪᓚᐅᒥᒍᑎᒃᓴᓂᒃ 
ᖁᕕᐊᓇᙱᑦᑐᓂᒃ ᓄᑕᖅᑲᑦ ᐊᒃᑐᖅᑕᐅᓯᒪᓂᖏᓐᓂᒃ ᐊᒃᑐᐃᓂᖃᕐᓯᒪᔪᓂᒃ 
ᑭᖑᕚᖏᓐᓂᒃ.

ᑕᑉᕗᖓ, NSPS–ᓕᕆᔪᑦ ᐃᑲᔪᕐᓱᐃᒻᒪᕆᑉᐳᑦ ᑲᔪᓯᑎᑦᓯᓂᕐᒥᒃ ᓄᓇᕗᒻᒥ 
ᐱᕋᔭᖃᑦᑕᖏᑉᐹᓪᓕᕈᑎᒃᓴᓄᑦ ᑐᑭᒧᐊᒍᑎᒃᓴᓂᒃ, ᓴᖅᑭᖅᑕᐅᓚᐅᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᒫᑦᓯ 2017-ᒥ ᐊᒻᒪᓗ ᓄᓇᓕᓐᓂᒃ ᐱᓯᒪᔪᓂᒃ ᑐᓴᕆᐊᕐᕕᐅᖃᑦᑕᕐᓯᒪᓪᓗᑎᒃ. 
ᑕᑯᓐᓇᒐᐅᔪᖅ ᓄᓇᕗᒻᒥ ᐱᕋᔭᙱᐹᓪᓕᓂᕐᒧᑦ ᑐᑭᒧᐊᒍᑎᒃᓴᑦ ᓴᙱᑎᑦᓯᒍᑎᒃᓴᐅᔪᑦ 
ᐊᑦᑕᓇᐃᕐᓯᒪᔪᓂᒃ ᓄᓇᓕᖕᓂᒃ ᑭᒃᑯᑐᐃᓐᓇᐃᑦ ᐊᒻᒪᓗ ᐃᓚᒌᑦ ᖃᓄᐃᓐᓇᖏᑦᑐᒦᓐᓂᕐᒥᓂᒃ 
ᓴᐳᔾᔭᐅᓯᒪᓂᕐᒥᓪᓗ ᐃᑉᐱᒋᔭᖃᑦᓯᐊᕈᓐᓇᕐᓗᑎᒃ.6  

ᓄᓇᕗᒻᒥ ᐱᕋᔭᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᑦ ᐃᓅᓯᓕᕆᓂᕐᒨᖓᔪᓂᒃ 
ᐋᖅᑭᑦᓱᐃᔾᔪᑎᒃᓴᐅᕗᑦ ᐱᕋᔭᙱᐹᓪᓕᕈᑎᒃᓴᓄᑦ, ᐋᖅᑭᓱᖅᑕᐅᓂᖓ ᓇᓕᖅᑯᑦᓯᓪᓗᓂ 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᓄᑦ ᐊᒻᓗ 
ᑖᑦᓱᒧᖓ ᐊᐅᓚᔾᔭᐃᓂᕐᒧᑦ ᐸᕐᓇᐅᒻᒧᑦ. ᐃᓚᖓ ᐃᓗᓕᓪᓗᐊᑕᖓᑕ ᓄᓇᕗᒻᒥ 
ᐱᕋᔭᑦᑕᐃᓕᒪᒍᑎᒃᓴᒧᑦ ᑐᑭᒧᐊᒍᑎᒃᓴᖅ ᐱᕚᓪᓕᑎᑦᓯᓂᖅ ᓄᓇᓖᑦ ᐃᓚᐅᑎᑕᐅᓂᖏᓐᓂᒃ 
ᐱᕋᔭᙱᒍᑎᒃᓴᓄᑦ ᐊᐅᓚᑕᐅᔪᓄᑦ, ᐊᖏᕈᑕᐅᓯᒪᓗᑎᒃ ᓄᓇᕗᑦ ᒐᕙᒪᖓᓂᒃ 
ᓴᖅᑮᓂᕐᒥᒃ ᓄᑖᒥᒃ ᑮᓇᐅᔭᓖᓯᒪᒍᑎᓂᒃ ᐊᒻᒪᓗ ᐊᑐᕋᑦᓴᓕᐅᕐᓯᒪᓗᑎᒃ, ᑐᙵᕕᖃᕐᓗᑎᒃ 
ᐃᑲᔫᑎᒃᓴᓂᒃ ᓄᓇᓕᓐᓂᒃ ᐊᐅᓚᔾᔭᑦᑕᐅᓯᒪᔪᓂᒃ ᐱᕋᔭᙱᑲᓐᓂᕈᑎᒃᓴᓂᒃ 
ᐊᒻᒪᓗ ᖃᓄᐃᙱᑲᓐᓂᕈᑎᒃᓴᐅᓇᓱᐊᖅᑐᓂᒃ. NSPS−ᓕᕆᖃᑎᒌᑦᑐᑦ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐃᖅᑲᓇᐃᔭᖅᑎᖏᓐᓂᒃ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ 
ᕼᐊᒻᓚᓂᒃ ᓴᙱᑎᑦᓯᕙᓪᓕᐊᑎᓪᓗᒋᑦ ᓄᓇᓕᑦᑎᒍᑦ ᐊᐅᓚᑕᐅᔪᓂᒃ ᐊᕐᕌᒎᓂᐊᖅᑐᓂ.

4, ᓄᓇᕗᒻᒥ ᐱᕋᔭᖃᑦᑕᖏᑉᐹᓪᓕᕈᑎᒃᓴᓄᑦ ᑐᑭᒧᐊᒍᑎᒃᓴᑦ, ᓄᓇᕗᑦ ᒐᕙᒪᖓ, 2017.
5  P. 19   P. 4 

ᐱᓇᓱᐊᕈᑎᒋᔭᕗᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᒍᑎᒃᓴᓂᒃ ᐃᓚᖃᕆᐊᖃᕐᐳᑦ ᐋᖅᑭᑦᓱᐃᓂᕐᒥᒃ 
ᐃᓅᓯᕐᒥ−ᒪᑭᒪᒍᑎᒃᓴᓂᒃ ᐊᒃᑐᐃᓂᖃᕐᓯᒪᔪᓂᒃ ᖃᐅᑕᒫᕐᓯᐅᑎᓂᒃ ᐃᓗᓯᒃᑯᑦ 
ᖃᓄᐃᙱᒍᑎᒃᓴᖏᓐᓂᒃ ᐊᒻᒪᓗ ᖃᓄᐃᙱᑲᓐᓂᕈᑎᒃᓴᖏᓐᓂᒃ ᓄᓇᕗᒻᒥᐅᓄᑦ. 
ᐱᓇᓱᐊᖃᑎᒌᑦᑐᑦ ᓇᓗᓇᐃᕐᓯᒍᑎᖓ ᐱᖕᒪᕆᐅᓂᖓᓂᒃ ᐃᓅᖃᑎᒌᑦᓯᐊᕈᓐᓇᓂᕐᒥᒃ. 
ᑕᒪᕐᒥᒃ ᐃᓚᒋᔭᐅᔪᑦ ᐃᓅᖃᑎᒌᓐᓂᑎᓐᓄᑦ ᐃᑲᔪᖅᑎᖃᕆᐊᓖᓐᓇᐅᕗᑦ 
ᐃᓅᓯᖃᑦᓯᐊᕈᓐᓇᖁᓪᓗᒋᑦ ᐊᒻᒪᓗ ᑎᑭᐅᑎᒍᓐᓇᕐᓗᑎᒃ ᐱᕕᒋᔪᓐᓇᖅᑕᒥᓂᒃ.  

ᐊᐅᓚᔾᔭᐃᒋᐊᕆᐊᖃᕐᒥᔪᒍᑦ ᓇᓗᓇᐃᕐᓯᒪᔪᓂᒃ ᑭᒡᒍᑎᒃᓴᒥᒃ ᐊᑐᖅᑕᐅᔪᒥᒃ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᓕᖁᑎᑦᑎᓐᓄᑦ ᐃᓅᖃᑎᑦᑎᓐᓂ. ᓯᑕᒪᐅᔪᖅᑐᑦ ᐊᖏᕈᑕᐅᓯᒪᔪᑦ 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᒪᓂᕐᒧᑦ ᑐᑭᒧᐊᒍᑎᒃᓴᓂ ᐋᖅᑭᑦᓱᐃᔾᔪᑕᐅᕗᑦ 
ᑐᐊᕕᕐᓇᓂᕐᐹᓂᒃ ᐊᐳᖅᑕᕈᑎᓂ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ. ᐊᖏᕈᑕᐅᓯᒪᔪᑦ 
ᓱᓕ ᐊᑐᖅᑕᐅᒋᐊᖃᕐᐳᑦ ᐅᓪᓗᒥ. ᑖᓐᓇ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑦ ᓴᖅᑮᓯᒪᕗᖅ 
ᐊᑐᕈᒪᓂᐊᖅᑕᑎᓐᓂᒃ ᑕᓪᓕᒪᓂ ᐊᕐᕌᒎᓂᐊᖅᑐᓂ ᑲᔪᓯᔾᔪᑎᒃᓴᖏᓐᓄᑦ.

ᖃᐅᔨᒪᒐᑦᑕ ᐊᑐᕐᓯᒪᔭᑦᑎᒍᑦ ᐊᒻᒪᓗ ᖃᐅᔨᓴᕈᑎᓂᒃ, ᑕᒪᒃᑮᒃ ᓄᓇᕗᒻᒥ ᐊᒻᒪᓗ 
ᐊᓯᖏᓐᓂ ᓄᓇᖃᖅᑳᕐᓯᒪᔪᑦ ᐃᓄᖏᓐᓂ, ᑖᓐᓇ ᐊᑐᖅᑕᐅᕙᑦᑐᖅ ᐃᑲᔫᑎᖃᕐᓂᖓᓂᒃ.

2010−ᒥ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᑐᑭᒧᐊᒍᑎᒃᓴᖅ ᐱᒋᐊᕈᑕᐅᓚᐅᖅᑐᖅ 
ᒪᒥᓴᕐᐸᓪᓕᐊᓂᕐᒧᑦ. ᐅᖃᐅᓯᐅᖃᑦᑕᕐᓗᓂ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᐊᒻᒪᓗ ᐊᓯᔾᔨᕈᒪᓂᖅ, ᐅᓄᖅᑐᑦ ᓄᓇᕗᒻᒥ ᓄᓇᓖᑦ ᒪᒥᓴᕐᐸᓪᓕᐊᓕᓚᐅᖅᑐᑦ 
ᐊᒻᒪᓗ ᒪᑭᑉᐸᓪᓕᐊᓕᖅᑐᑎᒃ ᓇᖕᒥᓂᖅ ᐊᒻᒪᓗ ᐊᖏᖃᑎᒌᓯᒪᓂᒃᑯᑦ 
ᖃᓄᐃᙱᑦᓯᐊᑲᓐᓂᕈᑎᒃᓴᓂᒃ. ᐊᕐᕌᒍᓂ ᖄᖏᖅᑐᓂ, ᒪᑭᒪᓂᖅ ᓴᕐᖓᑎᑉᐸᓪᓕᐊᓯᒪᕗᖅ. 
ᓂᕆᐅᖕᓂᖅ ᐅᑎᕐᐸᓪᓕᐊᓕᕐᐳᖅ.

ᐊᒥᓱᑦ ᐃᖅᑲᓇᐃᔭᖃᑎᒌᓕᕋᐃᒻᒪᑕ ᖃᐅᔨᒪᓂᒃᑯᑦ ᐊᒻᒪᓗ ᐅᑉᐱᕈᓱᓐᓂᒃᑯᑦ 
ᐃᑲᔫᑎᖃᕐᓂᕐᒥᓂᒃ, ᓄᓇᓖᑦ ᐊᓯᔾᔨᐸᑉᐳᑦ. ᐃᓅᕐᓯᒃᒥ ᑭᐱᓯᓂᖅ ᐅᖑᒪᔭᐅᒍᓐᓇᖅᑐᖅ. 

ᓈᓴᐅᑦ 4: ᓯᑕᒪᐅᔪᖅᑐᑦ ᐊᖏᕈᑕᐅᓯᒪᔪᑦ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᑐᑭᒧᐊᒍᑎᒃᓴᓂ.

1.ᑲᒪᒋᓂᐊᖅᑕᕗᑦ ᐱᓇᓱᐊᕋᑦᓴᓕᕆᓂᖅ ᐊᐅᓚᔾᔭᐃᓯᒪᓂᕐᓗ ᑲᒪᒋᔭᒃᓴᓂᒃ
ᑐᑭᒧᐊᒍᑎᒃᓴᓃᓐᖔᖅᑐᖅ: “…GN ᐊᖏᕈᑎᖃᕐᓯᒪᕗᖅ ᐱᕚᓪᓕᕈᑎᒃᓴᓂᒃ ᐊᑕᖐᔪᒥᒃ ᐋᖅᑭᑦᓱᐃᒍᑎᒃᓴᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᓂᒃ ᐊᐅᓚᑦᓯᓗᑎᒃ ᐱᓕᕆᒡᕕᒋᕙᒥᒍᑦ ᐱᒋᐊᒃᑲᓐᓂᕈᑎᒃᓴᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ, 
ᐊᒻᒪᓗ ᓱᖅᑯᐃᕐᓯᓯᒪᓂᖅ ᐊᑐᓂᑦ ᐱᓕᕆᒡᕕᖕᒥ ᐊᐅᓚᑕᐅᔪᑦ ᑕᑉᕗᙵᓂᖏᓐᓂᒃ ᐊᐅᓚᔾᔭᐃᒍᑎᒃᓴᓄᑦ ᐸᕐᓇᐅᑎᓄᑦ 
ᑖᒃᑯᓄᖓ ᑐᑭᒧᐊᒍᑎᒃᓴᑦᓄ.”  
ᑲᒪᒋᔭᐅᓯᒪᓂᖓ

ᑐᑭᒧᐊᒍᑎᒃᓴᖅ ᓴᖅᑭᖅᑕᐅᓚᐅᖅᑳᑎᓐᓇᒍ 2010−ᒥ, GN ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᓕᐊᖏᑦ ᓄᖅᑲᖅᑎᑕᐅᓚᐅᑉᐳᑦ ᐋᖅᑭᐅᒪᑦᓯᐊᖏᓐᓂᖏᓐᓄᑦ 
ᐱᓕᕆᒡᕖᑦ ᐊᒻᒪᓗ ᐱᓕᕆᒡᕖᑦ ᑐᕌᒐᖃᙱᓐᓂᖏᓐᓄᑦ ᐱᓇᓱᐊᕈᑎᒃᓴᓂᒃ 
ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ. ᐱᕙᓪᓕᐅᑎᓯᒪᔪᒻᒪᕆᓐᓂᒃ ᐱᕙᓪᓕᐊᓯᒪᕗᒍᑦ 2010−
ᒥᓂᒃ. ᑐᖁᖓᔪᓕᕆᔨᐅᑉ ᖃᐅᔨᓴᕐᓂᖓᓂᒃ ᐱᖕᒪᕆᐅᔪᓂᒃ ᐊᑐᓕᖁᔨᔾᔪᑎᓂᒃ 
ᓴᖅᑭᖅᑐᖃᓚᐅᕐᐳᖅ, GN ᓇᓗᓇᐃᕐᓯᓚᐅᖅᑎᓪᓗᒋᑦ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᑭᒃᑯᓕᒫᑦ ᐃᓗᓯᖏᓐᓄᑦ ᖁᐊᕐᓵᓇᖅᑐᒦᒍᑕᐅᓂᖓᓂᒃ ᐊᒻᒪᓗ ᓴᖅᑮᓪᓗᑎᒃ 
ᐃᓅᓯᖃᑦᓯᐊᕐᓂᕐᒧᑦ ᑐᑦᑕᕐᕕᒃ (QoL ᑐᑦᑕᕐᕕᒃ). QoL ᑐᑦᑕᕐᕕᖓ ᓯᕗᓕᖅᑐᖅ GN 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐱᓇᓱᐊᒐᕐᓂᒃ, ᑲᑐᔾᔨᖃᑎᒋᔭᐅᓪᓗᑎᒃ ᐊᓯᖏᓐᓄᑦ 
ᑲᑐᔾᔨᖃᑎᒌᓪᓗᐊᑕᕐᓄᑦ ᐊᒻᒪᓗ ᐃᑲᔪᖅᑎᓄᑦ ᓄᓇᓕᓐᓂ ᑲᑐᔾᔨᖃᑎᒌᑦᑐᓄᑦ 
ᐊᐅᓚᔾᔭᐃᒋᐊᕈᓐᓇᖅᑐᓄᑦ. 2015−ᒥᓂᒃ, NSPS-ᓕᕆᔪᑦ ᓴᕐᖓᑎᑦᓯᑲᓐᓂᕐᓯᒪᔪᒻᒪᕆᐅᕗᑦ 
ᑲᑐᔾᔨᓂᒃᑯᑦ ᐱᓇᓱᐊᖃᑎᒌᓐᓂᕐᒥᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ. ᒪᐃ 
2016−ᒥ, NSPS−ᓕᕆᔪᑦ ᐊᐅᓚᑦᓯᓚᐅᕐᐳᑦ ᐃᓅᖃᑎᒌᖏᓐᓇᓂᕐᒥᒃ ᑲᑎᒪᓂᕐᔪᐊᒥᒃ, 
ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᓕᒫᖓᓂ ᑲᑎᒪᓂᕐᔪᐊᖅ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ 

ᑲᑎᑎᑦᓯᓚᐅᖅᑐᖅ ᑲᑐᔾᔨᖃᑎᒌᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ ᓄᓇᕗᓕᒫᒦᓐᖔᖅᑐᓂᒃ. 
ᐃᓚᖏᑦ ᐱᖕᒪᕆᐅᔪᑦ ᐊᐅᓚᔾᔪᑎᒃᓴᑦ ᑖᒃᑯᓇᓂ ᐊᐅᓪᓚᔾᔭᐃᓂᕐᒧᑦ ᐸᕐᓇᐅᑎᓂ 
ᑖᒃᑯᓇᓐᖔᕐᓯᒪᔪᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓇᓗᓇᐃᖅᑕᐅᓚᐅᖅᑐᓂᒃ 
ᐃᓅᖃᑎᒌᖏᓐᓇᓂᕐᒧᑦ ᑲᑎᒪᓂᕐᔪᐊᒥ.

ᐊᖅᑯᑎ ᓯᕗᒧᑦ

GN ᒪᑭᑉᐹᓪᓕᑎᑦᓯᓂᐊᖅᑐᖅ QoL ᑐᑦᑕᕐᕕᖓᓂᒃ. ᑐᙵᕕᒃᑯᑦ ᓴᙱᑎᑦᓯᓂᐊᖅᑐᑦ 
ᐱᓇᓱᐊᒐᕆᔭᒥᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓂᒃ ᑐᓂᓯᒪᔪᓂᒃ 
ᐃᖅᑲᓇᐃᔭᖅᑎᑖᕐᓗᑎᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᒧᑦ. GN ᐊᐅᓚᔾᔪᑎᓪᓗᐊᑕᑦᓴᓂᒃ 
ᑮᓇᐅᔭᓖᒃᑲᓂᕐᓂᐊᕐᐳᖅ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᓐᓄᑦ − 
ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᑦ (ELC). ᑖᓐᓇ ᑲᔪᓯᒍᑕᐅᓂᐊᕐᐳᖅ ELC 
ᑮᓇᐅᔭᓕᑕᐅᒃᑲᓐᓂᕈᑎᒃᓴᖏᓐᓂᒃ ᐊᒻᒪᓗ ᐊᑐᕋᑦᓴᓂᒃ ᐃᑲᔫᑕᐅᓂᐊᖅᑐᓂᒃ 
ᓄᓇᓕᓐᓂ ᑲᑐᔾᔨᖃᑎᒌᓄᑦ, ᑲᒪᖃᑕᐅᓗᑎᒃ ᐊᔾᔨᒌᙱᑦᑐᓃᓐᖔᖅᑐᑦ ᑲᑐᔾᔨᖃᑎᒌᓂᒃ 
ᑭᒃᑯᑐᐃᓐᓇᓂᓪᓗ. ᑲᑐᔾᔨᓂᒃᑯᑦ, ᕿᒥᕐᕈᓇᓐᓂᐊᖅᑕᕗᑦ ᐱᕙᓪᓕᐊᓂᕗᑦ, ᐅᓂᒃᑳᖃᑦᑕᕐᓗᑕ 
ᖃᐅᔨᒪᔭᑦᑎᓐᓂᒃ ᐊᒻᒪᓗ ᓴᙱᑎᑉᐸᓪᓕᐊᖏᓐᓇᕐᓗᒋᑦ ᐋᖅᑭᐅᒪᑎᑦᓯᓂᕗᑦ 
ᐱᕙᓪᓕᐊᑎᑦᓯᓂᕗᓪᓗ.

ᐊᖏᕈᑕᐅᓯᒪᔪᖅ 1 ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᓪᓗ 2017-2022−ᒧᑦ

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

1-1. ᓴᙱᑎᑦᓯᕙᓪᓕᕐᓂᖅ GN 
ᓯᕗᓕᕐᓂᖓᓂᒃ, ᐋᖅᑭᐅᒪᑦᓯᓂᖓᓂᒃ 
ᐊᒻᒪᓗ ᐊᖏᕐᓯᒪᓂᖓᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᒥᒃ

A.  ᐋᖅᑭᐅᒪᓗᒋᑦ QoL ᑐᑦᑕᕐᕕᖓ ᐊᒻᒪᓗ ᒥᓂᔅᑕᐅᑉ ᑐᒡᓕᐊᑕ ᐱᓇᓱᐊᖅᑎᖏᓐᓃᖔᖅᑐᖅ, 
ᐃᓅᓯᖅ ᐊᓐᓂᓇᖅᑐᖅ; GN

B.   ᐊᐅᓚᑦᓯᓂᖅ ᑲᑎᒪᑎᑦᓯᖃᑦᑕᓂᕐᒥᒃ ᐃᓅᓯᖅ ᑲᑎᒪᔨᕋᓛᖏᓐᓂᒃ, ᑲᑎᑎᑦᑕᐅᖃᑦᑕᕐᓗᑎᒃ  
GN ᐱᓕᕆᒡᕕᒡᓗᐊᑕᖏᓐᓃᖔᖅᑐᑦ ᖃᐅᔨᓴᖅᑐᑦᓴᑦ ᐱᕙᓪᓕᐊᓂᕐᒥᒃ, ᐋᖅᑭᐅᒪᑦᓯᓂᕐᒥᒃ 
ᐱᓕᕆᐊᒃᓴᓂᒃ ᐊᒻᒪᓗ ᓱᖅᑯᐃᕐᓯᓇᓱᐊᕐᓂᕐᒥᒃ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᑐᑭᒧᐊᒍᑎᒃᓴᑦ 
ᐊᒻᒪᓗ ᐊᐅᓚᔾᔭᐃᒍᑎᒃᓴᓄᑦ ᐸᕐᓇᐅᑏᑦ;

QoL, GN

C.  ᓴᖅᑮᓂᖅ ᑕᓪᓕᒪᓂᒃ ᓄᑖᓂᒃ ᐃᖅᑲᓇᐃᔮᑦᓴᓂᒃ QoL ᑐᑦᑕᕐᕕᖓᓂ, ᐃᓚᒋᔭᐅᓗᑎᒃ:
• ᑐᑭᒧᐊᒃᑎᑦᑎᔨ, ᐃᓅᓯᖃᑦᓯᐊᕐᓂᕐᒥ;
• ᖃᐅᔨᒪᔨᑕᒻᒪᕆᐅᓂᕐᓴᖅ, ᐊᖑᑏᑦ;
• ᐊᖑᑏᑦ ᖃᓄᐃᙱᑦᓯᐊᕈᑎᒃᓴᖏᓐᓄᑦ ᖃᐅᔨᒪᔨᑕᖅ; 
• ᖃᐅᔨᓴᕈᑎᓂᒃ ᖃᐅᔨᓇᓱᐊᕐᓂᒧᓪᓗ ᖃᐅᔨᓴᖅᑎ; ᐊᒻᒪᓗ
• ᐊᑐᐊᒐᓕᕆᔨᒻᒪᕆᐅᓂᕐᓴᖅ ᒪᓕᒐᕐᓂᐊᓂᕐᒥᓪᓗ.

QoL

1-2. ᓴᙱᑎᑦᓯᒋᐊᕈᑎ ᑐᙵᕕᒃᑯᑦ 
ᐃᖅᑲᓇᐃᔭᖅᑎᖏᑕ ᐊᐅᓚᑕᖏᓐᓂᒃ 
ᐊᒻᒪᓗ ᑲᑐᔾᔨᖃᑎᒌᒍᑕᐅᔪᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ

A.  ᑎᓕᓯᓂᖅ ᑐᓂᓯᒪᑦᓯᐊᖅᑐᓂᒃ ᑐᙵᕕᒃᑯᓐᓂ ᐃᖅᑲᓇᐃᔭᖅᑎᒃᓴᒥᒃ NSPS ᑲᔪᓯᑎᑦᓯᓂᕐᒧᑦ 
ᑲᑎᒪᔨᕋᓛᓄᑦ ᐊᒻᒪᓗ ᐊᓯᖏᓐᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ ᐱᓇᓱᐊᕈᑕᐅᔪᓂᒃ; NTI

B.  ᐃᖅᑲᓇᐃᔭᖅᑎᑖᕐᓂᖅ ᐱᓕᕆᐊᖃᕐᓂᐊᖅᑐᓂᒃ ᑲᑐᔾᔨᓂᒃᑯᑦ ᐊᓯᖏᓐᓂᒃ ᐃᓄᐃᑦ 
ᑲᑐᔾᔨᖃᑎᖐᖏᓐᓂᒃ ᐃᓄᐃᑦ ᓄᓇᓕᒫᖓᓂ ᐃᓅᓯᕐᒥᒃ ᑭᐱᓯᑦᑕᐃᓕᒪᒍᑎᒃᓴᓄᑦ ᐱᓕᕆᐊᓂᒃ 
ᖃᐅᔨᓴᕈᑎᓂᓪᓗ, ᓲᕐᓗ ᐅᑯᓄᙵᖓᔪᓂᒃ:
• ᑲᑐᔾᔨᖃᑎᖃᕐᓂᒃᑯᑦ ITK–ᑯᓐᓂᒃ ᑲᔪᓯᑎᑦᓯᕙᓪᓕᐊᓂᖅ ᑲᓇᑕᒥ ᐃᓄᐃᑦ ᐃᓅᓯᕐᒥᒃ 

ᑭᐱᓯᑦᑕᐃᓕᒪᔾᔪᑎᒃᓴᖏᓐᓄᑦ ᑐᑭᒧᐊᒍᑎᒃᓴᓂᒃ;
• ᐃᓚᒋᔭᐅᓂᖅ ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ (NICoH);
• ᐊᒻᒪᓗ 
• ᐃᓚᒋᔭᐅᓂᖅ ᐊᓕᐊᓇᐃᑦ ᐃᓱᒪᒃᑯᑦ ᖃᓄᐃᙱᓯᐊᕈᑎᒃᓴᓄᑦ ᑲᑎᒪᔨᕋᓛᓄᑦ.

NTI

1-3. ᑲᔪᓯᑎᑕᐅᓂᖓ ᐊᒻᒪᓗ 
ᓴᕐᖓᑎᑦᓯᓂᖅ 
ᑲᑐᔾᔨᖁᖃᑎᒌᓐᓂᖏᓐᓂᒃ NSPS 
ᐱᓇᓱᐊᖃᑎᓪᓗ 

A.   ᐋᖅᑭᑦᓯᐊᕆᐊᕐᓗᒋᑦ ᐱᓕᕆᐊᒃᓴᑦ ᓇᓗᓇᐃᔭᕐᓯᒪᓂᖏᑦ NSPS ᑲᔪᓯᑎᑦᓯᓂᕐᒧᑦ 
ᑲᑎᒪᔨᕋᓛᓄᑦ ᐃᓚᓕᐅᔾᔭᐅᓯᒪᖁᓪᓗᒍ ᐊᐅᓚᓂᐅᔪᓄᑦ ᐊᑐᐊᕐᓯᔾᔪᑎᒃᓴᑦ, ᓲᕐᓗ 
ᐊᕐᕌᒍᑕᒫᕐᓯᐅᑎᒥᒃ ᑲᑎᒪᑦᑕᕐᓃᑦ ᐊᒻᒪᓗ ᐱᕙᓪᓕᐊᓂᐅᔪᓂᒃ ᕿᒥᕐᕈᖃᑦᑕᕐᓂᖅ.

QoL, NSPS–ᓕᕆᔪᑦ 

1-4. ᓱᖅᑯᐃᕐᓯᓯᒪᓂᖅ ᐃᓚᒋᔭᐅᓂᖏᓐᓂᒃ 
RIA ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ 
ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ 
ᐸᕐᓇᓂᕐᒥᒃ ᐊᒻᒪᓗ ᐱᓇᓱᐊᕐᓂᕐᒥᒃ 

A.   ᖃᐃᖅᑯᓗᒋᑦ RIA ᖃᐅᔨᒋᐊᕐᕕᒋᓗᒋᑦ NSPS ᑲᔪᓯᑎᑦᓯᓂᕐᒧᑦ ᑲᑎᒪᔨᕋᓛᖏᓐᓄᑦ 
ᐱᕙᓪᓕᐊᓂᖓᓂᒃ ᐱᓇᓱᐊᒐᑦᓴᓪᓗᐊᑕ, ᓲᕐᓗ ᐊᕐᕌᒍᑕᒫᕐᓯᐅᒻᒥᒃ ᐊᕕᑦᑐᕐᓯᒪᓂᕐᓂ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ ᑲᑎᓐᓂᐅᖃᑦᑕᖅᑐᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ;

NSPS-ᓕᕆᔪᑦ

B.  ᐊᐅᓚᑦᓯᒋᐊᒃᑲᓂᖅᑐᑦ ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓴᒃᓯᒪᒋᑦ ᐃᓅᓯᕐᒥ 
ᑲᑎᒪᔩᑦ ᐱᓇᓱᐊᒐᖏᓐᓂᒃ (RIA ᐃᓚᒋᔭᐅᕌᓂᑦᑐᑦ ELC ᑲᑎᒪᔨᖏᓐᓄᑦ ᐊᒻᒪᓗ 
ᐱᕚᓪᓕᓂᐊᖅᑐᑦ ᐱᓇᓱᐊᖃᑕᐅᓂᖏᑦ ᐊᐅᓚᑕᐅᔪᓂ ELC ᐱᓕᕆᐊᒃᓴᑖᕐᐸᓪᓕᐊᓂᖏᓐᓂ 
ᑕᓪᓕᒪᓂ ᐊᕐᕌᒎᓂᐊᖅᑐᓂ).

RIAs ᐊᒻᒪᓗ  ELC

1-5. ᓴᙱᑎᑦᓯᒋᐊᕐᓂᖅ 
ᑲᑐᔾᔨᖃᑎᒌᓐᓂᖏᓐᓂ ᐱᓇᓱᐊᖃᑎᒌᑦᑐᑦ 
ᐊᒻᒪᓗ ᓄᓇᕗᒻᒥᐅᑦ ᐃᖅᑲᓇᐃᔭᖅᑐᑦ 
ᓄᓇᓕᒃᑎᒍᑦ

A.   ᐋᖅᑭᑦᓱᐃᓂᖅ ᐊᕐᕌᒍᑕᒫᑦ ᑲᑎᖃᑦᑕᓂᕐᓂᒃ ᐊᒻᒪᓗ ᐊᐅᓚᑦᓯᔪᓂᒃ ᓇᓗᓇᐃᖅᑕᐅᓯᒪᔪᓂ 
ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓅᖓᔪᓂᒃ (ᓂᑭᑦᑖᕐᓗᑎᒃ ᐊᕐᕌᒍᒥ ᐊᕕᑦᑐᕐᓯᒪᓃᑦ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖏᓐᓂ);

NSPS -ᓕᕆᔪᑦ

B.  ᑲᑎᑎᑦᓯᖃᑦᑕᕐᓂᖅ ᒪᒃᑯᑦᑐᓂᒃ ᑐᖔᓂ-ᑲᑎᖃᑦᑕᕐᓃᑦ ᐊᕐᕌᒍᑕᒫᑦ ᑲᑎᓐᓂᐅᕙᑦᑐᓂ ᐊᒻᒪᓗ 
ᐱᕚᓪᓕᑎᑦᓯᓂᕐᒥᒃ ᐃᑲᔫᑎᓂᒃ ᒪᒃᑯᑦᑐᓄᑦ ᐃᓚᓕᐅᔾᔭᐅᓯᒪᒍᑎᒃᓴᖏᓐᓂᒃ ᐊᒻᒪᓗ ᓯᕗᓕᕐᓂᕐᒥᒃ 
ᐊᔪᕈᓐᓃᕐᓴᕐᐸᓪᓕᐊᓂᕐᒥ (ᑕᑯᒋᐊᕐᓗᒍ ᓴᖅᑭᖅᑐᓂ 3-2 ᑖᒃᑯᓇᓂ ᐊᖏᕈᑕᐅᓯᒪᔪᑦ 3: 
ᐃᑲᔪᕐᓯᒪᓂᐊᕐᐸᕗᑦ ᒪᒃᑯᑦᑐᑦ ᒫᒃᑐᓂᖏᑦ);

NSPS -ᓕᕆᔪᑦ

C.  ᒪᓂᒪᑎᑦᓯᕕᒋᓗᒋᑦ ᐊᑐᕆᐊᓕᖕᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔫᑎᓂᒃ ᓄᓇᓖᑦ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓂᒃ ᐱᓇᓱᐊᖃᑕᐅᕙᑦᑐᑦ ᐊᒻᒪᓗ ᐸᕐᓇᕐᓂᖏᑦ ᕼᐊᒻᓚᐃᑦ ᐊᒻᒪᓗ 
ᐊᓯᖏᑦ ᑲᑐᔾᔨᕙᑦᑐᑦ (ᑕᑯᒋᐊᖅᑕᐃᓐᓇᕆᓗᒋᑦ ᐊᖏᕈᑕᐅᓯᒪᔪᑦ 8: ᐃᑲᔪᕐᓯᓂᐊᖅᑕᕗᑦ 
ᓄᓇᓕᑦᑎᒍᑦ ᐊᐅᓚᑕᐅᔪᑦ). 

QoL, ᐋᓐᓂᐊᖅᑐᓕᕆᔩᑦ 
ᐊᒻᒪᓗ ELC

1.6 ᐊᑐᖅᑕᐅᕙᓪᓕᐊᑎᑦᓯᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐸᕐᓇᓂᕐᒥ ᐊᒻᒪᓗ 
ᐊᐅᓚᑦᓯᓂᕐᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᓂᒃ ᐊᒻᒪᓗ 
ᖃᓄᐃᙱᑦᓯᐊᑲᓐᓂᕈᑎᒃᓴᓂ

A.  ᓇᓗᓇᐃᕐᓯᒪᓗᒋᑦ ᓄᑖᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐱᓇᓱᐊᒐᐅᔪᑦ ᐋᖅᑭᑦᓯᒪᓂᖏᑦ ᐊᒻᒪᓗ 
ᑲᔪᓯᑎᑕᐅᓂᖏᑦ ᓇᓕᖅᑯᑦᓯᓯᒪᓗᑎᒃ ᐃᓄᐃᑦ ᐃᓅᓯᕐᒥᓂ ᐱᖕᒪᕆᐅᔪᖁᑎᖏᑦ (ISV), ᓲᕐᓗ 
ᐅᑯᑎᒎᓇ:
• • ᐊᑐᖅᑕᐅᑎᓪᓗᒋᑦ ISV ᐃᖅᑲᓇᐃᔭᕐᕕᑎᓐᓂ:

• ᐋᖅᑭᐅᒪᑦᓯᓇᓱᐊᕐᓂᖅ ᖃᐅᑕᒫᕐᓯᐅᑎᓂᒃ ᐃᖅᑲᓇᐃᔭᖃᑎᒌᓐᓂᒃᑯᑦ ᐊᑐᕐᓗᒍ ISV;
• ᐊᑐᖅᑕᐅᑎᑦᓯᒋᐊᒃᑲᓐᓂᕋᓱᐊᕐᓂᖅ ᐃᓅᔭᕐᓂᕐᒥᒃ ᐃᖅᑲᓇᐃᔭᕐᕕᑎᓐᓂ ᐊᒻᒪᓗ 

ᑲᑎᒪᓂᓕᒫᓂ;
• ᐃᖅᑲᓇᐃᔭᖅᑎᑖᕐᓂᖅ, ᐱᓕᖕᒪᒃᓴᐃᓂᖅ ᐊᒻᒪᓗ ᐃᓚᓕᐅᔾᔨᓂᖅ ᐃᓄᓐᓂᒃ 

ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᐃᖅᑲᓇᐃᔮᓄᑦ;
• ᐃᓚᓕᐅᔾᔨᓂᖅ ISV ᐊᑐᐊᒐᓕᐅᕐᓂᕐᒧᑦ ᐱᓕᕆᐊᒃᓴᓂᓪᓗ ᐅᑯᑎᒎᓇ:

• ᐃᓅᔭᖃᑦᑕᕐᓗᓂ ᑕᐃᒎᓯᕐᓄᑦ ᐊᒻᒪᓗ ᓇᓗᓇᐃᖅᑐᐃᓂᕐᒥᒃ ᐱᓇᓱᐊᒐᑦᓴᓂᒃ, 
ᐊᑐᐊᒐᕐᓂᒃ ᐱᓇᓱᐊᒐᐅᔪᓂᓪᓗ;

• ᐃᖅᑲᓇᐃᔭᖃᑎᒌᑉᐸᓪᓕᐊᓂᖏᑦ ᐊᑐᐊᒐᓕᐅᖅᑏᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑎᒍᒥᐊᖅᑐᑦ ᐃᓄᐃᑦ ᖃᐅᔨᒪᓂᖏᓐᓂᒃ;

• ᐃᓚᓕᐅᔾᔨᓯᒪᓂᖅ ᐃᓄᓐᓂᒃ ᓴᓇᒻᒪᖓᓄᑦ ᐊᑐᐊᒐᓕᐊᖑᕙᓪᓕᐊᔪᓂ 
ᐱᓕᕆᐊᒃᓴᓂᓗ;

• ᐱᓇᓱᐊᖃᑎᖃᕐᓂᖅ ᐊᐅᓚᑦᓯᖃᑕᐅᔪᓕᒫᓂᒃ ᐊᑕᖐᔪᓂᒃ ᐋᖅᑭᒍᑎᒃᓴᓕᐅᕐᓂᕐᒥᒃ;
• ᐃᓚᓕᐅᔾᔨᓂᖅ ISV ᐱᓕᕆᐊᒃᓴᓂᒃ ᐊᐅᓚᑦᓯᔾᔪᑎᓄᑦ ᐅᑯᑎᒎᓇ:

• ᐃᑲᔪᕐᓂᖅ ᐱᔨᑦᓯᖅᑎᐅᕙᑦᑐᓂᒃ ᐃᓚᓕᐅᔾᔨᓂᕐᒧᑦ ᐃᓄᖕᓂᒃ ᐅᖃᐅᓯᕐᒥᑎᒍᑦ 
ᐊᒻᒪᓗ ᐃᓕᖅᑯᓯᕐᒥᒍᑦ ᓈᖕᒪᑦᑐᓂᒃ;

• ᐃᓚᓕᐅᔾᔨᓯᒪᓂᖅ ᐃᓄᓐᓂᒃ ᓴᓇᒻᒪᖓᓄᑦ ᐋᖅᑭᒋᐊᕈᑎᓄᓪᓗ ᐱᓕᕆᐊᒃᓴᓄᑦ; 
ᐊᒻᒪᓗ

• ᐋᖅᑭᑦᓱᐃᓂᖅ ᐱᓕᕆᐊᒃᓴᓂᒃ ᐱᔨᑦᓯᕈᑎᓂᓪᓗ ᐃᓄᒃᑎᑑᖅᑐᓂᒃ ᓯᕗᓪᓕᕐᒥ 
ᐊᓱᐃᓛᒃ ᐅᐃᕖᑎᑑᖅᑕᐅᖔᓕᕐᓗᑎᒃ ᖃᓪᓗᓈᑎᑐᓪᓗ.

QoL, Culture & Heritage, 
All Partners

2. ᓴᙱᖅᑎᒋᐊᕐᓂᐊᖅᑕᕗᑦ ᐃᓱᒪᒃᑯᑦ ᖃᓄᐃᙱᓯᐊᕈᑎᒃᓴᓕᕆᔾᔪᑏᑦ
ᑐᑭᒧᐊᒍᑎᒃᓴᓃᙶᖅᑐᖅ “…ᐱᓇᓱᐊᖃᑎᒌᑦᑐᑦ ᐊᖏᕈᑎᖃᕐᓯᒪᕗᑦ ᐃᖅᑲᓇᐃᔭᖃᑎᒌᓐᓂᕐᒥᒃ ᐋᖅᑭᑦᓱᐃᓗᑎᒃ 
ᐊᐳᖅᑕᕐᕕᐅᕙᑦᑐᓂᒃ ᐱᔨᑦᓯᕈᑎᓄᑦ, ᐱᕙᓪᓕᐊᔾᔪᑎᒃᓴᒥᒃ ᐅᓄᕐᓯᕙᓪᓕᒃᑲᓐᓂᕈᑎᒃᓴᒥᒃ ᐃᓱᒪᒃᑰᖅᑐᓕᕆᔨᓄᑦ 
ᐊᔪᙱᑐᕐᔪᐊᓄᑦ, ᐊᒻᒪᓗ ᐱᕚᓪᓕᕈᑎᒃᓴᒥᒃ ᐃᓕᖅᑯᓯᕐᒨᖓᔪᓂᒃ ᐃᓱᒪᓕᕆᔾᔪᑕᐅᕙᑦᑐᓂᒃ...”
ᐊᐅᓚᓂᕆᓯᒪᔭᖓ

ᑐᒡᓕᐊᓂ ᐊᖏᕈᑕᐅᓯᒪᔪᖅ ᑐᑭᒧᐊᒍᑎᒃᓴᓂᒃ ᐃᓕᓴᕐᓯᒍᑕᐅᓯᒪᔪᖅ ᐅᓄᖅᑐᑦ 
ᓄᓇᕗᒻᒥᐅᑦ ᓈᖕᒪᑦᑐᓂᒃ ᐊᑐᐃᓐᓇᖃᙱᓐᓂᖏᓐᓂ ᐃᓱᒪᓕᕆᔾᔪᑎᓂᒃ. ᐅᖃᕐᓯᒪᔪᖅ 
ᐊᑐᐃᓐᓇᐅᒪᑎᑦᓯᓂᖅ “ᐊᑕᖐᔪᓂᒃ ᐊᔾᔨᒌᙱᑦᑐᓂᒃ ᐃᖢᐊᕐᓴᐃᔾᔪᑕᐅᒍᓐᓇᖅᑐᓂᒃ 
− ᐋᓐᓂᐊᓂᖓᑕ ᓇᓗᓇᐃᖅᑕᐅᓂᖓᓂᒃ ᐋᓐᓂᐊᕕᖕᒥ ᐃᓅᓯᓕᕆᓂᕐᒧᑦ ᑎᑭᓪᓗᒍ 
ᓄᓇᓕᖕᓂ ᐃᓄᐃᑦ ᒪᒥᓴᐃᓂᖏᑦ − ᐱᕚᓪᓕᕈᑕᐅᓂᐊᖅᑐᖅ ᖃᓄᙱᓯᐊᒃᑲᓐᓂᕈᑎᒃᓴᒧᑦ 
ᐊᒪᓗ ᐃᑯᓪᓚᕈᑕᐅᓗᓂ ᐅᓗᕆᐊᓇᖅᑐᓂᒃ ᓄᓇᕗᒻᒥᐅᑦ ᓵᙵᓂᕆᖃᑦᑕᖅᑕᖏᓐᓂᒃ.”

ᑐᑭᒧᐊᒍᑎᒃᓴᓃᑦᑐᑦ ᐊᒥᓱᒐᓚᐃᑦ ᐱᖕᒪᕆᐅᔪᑦ ᐊᑲᐅᙱᓪᓕᐅᕈᑏᑦ ᑲᒪᒋᔭᐅᒋᐊᓖᑦ 
ᐊᖏᕈᑕᐅᓯᒪᔪᒥ 2, ᑕᒪᕐᒥᒃ ᑐᐊᕕᕐᓇᑐᐃᓐᓇᐃᓪᓗᑎᒃ ᐅᓪᓗᒥ:

• ᐊᑕᖐᔪᒥᒃ ᐊᔾᔨᒌᙱᑦᑐᓂᒃ ᐃᖢᐊᕐᓴᐃᔾᔪᑎᖃᕆᐊᖃᕐᓂᖅ (ᐋᓐᓂᐊᓂᖓᑕ 
ᓇᓗᓇᐃᖅᑕᐅᓂᖓᓂᒃ ᐋᓐᓂᐊᕕᖕᒥ ᐃᓅᓯᓕᕆᓂᕐᒧᑦ ᑎᑭᓪᓗᒍ ᓄᓇᓕᖕᓂ 
ᐃᓄᐃᑦ ᒪᒥᓴᐃᓂᖏᑦ) ᐊᒻᒪᓗ ᐋᖅᑭᐅᒪᑦᓯᐊᓂᕐᓴᐅᓗᓂ ᐊᒻᒪᓗ 
ᖃᐅᔨᒋᐊᕐᕕᒃᓴᓂᒃ ᐃᖢᐊᕐᓴᐃᔾᔪᑕᐅᖃᑦᑕᖅᑐᓄᑦ ᓇᓖᕌᕐᕕᒃᓴᓂᒃ;

• ᐃᓱᒪᓕᕆᔨᓂᒃ ᐊᔪᙱᑐᕐᔪᐊᑕᖃᒃᑲᓐᓂᕆᐊᖃᕐᓂᖓ, ᐱᓗᐊᖅᑐᒥ ᐃᓄᓐᓂᒃ 
ᐃᓱᒪᓕᕆᔨᓂᒃ ᐊᔪᙱᑐᕐᔪᐊᓂᒃ; 

• ᐱᐅᓯᒋᐊᕈᑎᓂᒃ ᐃᓕᖅᑯᓯᕐᒨᖓᔪᓂᒃ ᐃᖢᐊᕐᓴᐃᔾᔪᑎᓂᒃ; ᐊᒻᒪᓗ,
• ᐱᐅᓯᒋᐊᕈᑎᓂᒃ ᐃᓱᒪᒃᑰᖃᑦᑕᖅᑐᓄᑦ ᓇᔪᒐᑦᓴᓂᒃ ᓄᓇᕗᓕᒫᒥ.

ᑕᑉᕗᖓ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᒻᒧᑦ, ᐊᖏᓕᒋᐊᕐᓯᒪᔭᕗᑦ ᐊᖏᕈᑕᐅᓯᒪᔪᖅ 2 
ᐃᓚᓕᐅᔾᔭᐅᖁᓪᓗᒋᑦ ᒪᕐᕈᑲᓐᓃᓐᓂᒃ ᐊᐅᓚᑦᓯᒍᑕᐅᓂᐊᖅᑑᓐᓂᒃ: ᖁᐊᕐᓵᓇᖅᑐᒦᓗᐊᖅᑐᓄᑦ 
ᓴᐳᔾᔨᓯᒪᓇᓱᐊᕈᑏᑦ ᐊᒻᒪᓗ ᑭᒡᓕᖃᖅᑎᑕᐅᓂᖏᑦ ᐊᑐᖅᑕᐅᖃᑦᑕᓲᑦ ᐃᓅᓯᕐᒥᒃ 
ᑭᐱᓯᓂᕐᒧᑦ.

ᐊᖅᑯᓯᐅᕐᓂᖅ ᓯᕗᒧᑦ

ᐊᖏᔪᒻᒪᕆᒃ ᐱᓕᕆᐊᖑᓯᒪᔪᖅ 2010−ᒥᓂᒃ ᐱᕚᓪᓕᕈᑎᒃᓴᖅ ᐃᓱᒪᒃᑰᖅᑐᓕᕆᔾᔪᑎᓄᑦ 
ᐊᒻᒪᓗ ᐊᒃᑐᐊᔪᓄᑦ ᐱᓕᕆᐊᒃᓴᓄᑦ ᐱᖁᑎᕐᔪᐊᓄᓪᓗ, ᑭᓯᐊᓂ ᓱᓕ ᑎᑭᐅᑎᓯᒪᙱᑦᑐᒍᑦ 
ᐱᔭᕆᐊᓕᑦᑎᓐᓄᑦ. ᓱᓕᑦᑕᐅᖅ ᑕᐃᒪᐅᒻᒪᑦ ᐃᓚᓕᐅᔾᔨᓯᒪᒋᐊᖃᕐᓂᖅ ᐃᓄᒃᑎᑑᕐᓂᕐᒥᒃ 
ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ ᐃᓱᒪᓕᕆᔾᔪᑎᓄᑦ.

ᑕᓪᓕᒪᐅᓂᐊᖅᑐᓂ ᐊᕐᕌᒍᓂ, NSPS-ᓕᕆᖃᑎᒌᑦ ᐊᒻᒪᓗ ᐅᓄᖅᑐᑦ ᐊᓯᖏᑦ 
ᐊᐅᓚᑦᓯᖃᑕᐅᔪᑦ ᓵᙵᓂᕐᓴᒻᒪᕆᐅᓂᐊᖅᑐᑦ ᐃᓄᐃᑦ ᐃᖅᑲᓇᐃᔮᖏᓐᓄᑦ 
ᐃᓱᒪᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐊᒻᒪᓗ ᐱᕙᓪᓕᐊᑐᐃᓐᓇᕐᓂᖓ ᐊᑐᕆᐊᓕᖕᓂᒃ 
ᐊᒻᒪᓗ ᑮᓇᐅᔭᑎᒍᑦ ᐃᑲᔫᑎᓂᒃ ᓄᓇᓕᖕᓂ ᒪᒥᓴᕐᓂᐅᕙᑦᑐᓂ (ᑕᑯᒋᐊᖃᓯᐅᑎᓗᒍ: 
ᐊᖏᕈᑕᐅᓯᒪᔪᓂ 8: ᐃᑲᔪᕐᓂᐊᖅᑕᕗᑦ ᓄᓇᓕᖕᓂ ᐊᐅᓚᑕᐅᔪᑦ).

ᓱᓕᒃᑲᓐᓂᖅ, ᐱᔨᑦᓯᖅᑎᐅᕙᑦᑐᓕᒫᑦ ᑲᑐᔾᔨᖃᑎᒌᑦ ᓄᓇᕗᒻᒥ ᕿᒥᕐᕈᓂᐊᖅᑐᑦ 
ᓴᕐᖓᑎᑦᓯᒋᐊᕐᓗᑎᓪᓗ ᒪᓕᒐᑦᓴᓕᐊᕆᓯᒪᔭᒥᓂᒃ ᓇᓗᓇᐃᕐᓯᒍᑎᒃᓴᓂᒃ ᐊᒻᒪᓗ 
ᐅᓂᒃᑳᖃᑦᑕᐅᑎᓂᕐᒥᒃ ᑐᓴᐅᒪᔾᔪᑎᒃᓴᓂᒃ ᑭᒃᑯᑐᐃᓐᓇᕐᓂᒃ ᐅᓗᕆᐊᓇᖅᑐᒦᑦᑐᓂᒃ. NSPS−
ᓕᕆᔪᑦ ᑐᓂᓯᓂᐊᖅᑐᑦ ᓄᑖᓂᒃ ᑮᓇᐅᔭᓕᑕᐅᒍᑎᒃᓴᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐃᑲᔫᑎᒃᓴᓂᒃ ᓴᙱᑎᑦᓯᒍᑎᒋᓂᐊᖅᑕᑎᓐᓂᒃ ᑲᒪᒋᐊᕈᑎᒃᓴᕆᓂᐊᖅᑕᑎᓐᓄᑦ 
ᐅᓗᕆᐊᓇᖅᑐᒦᑦᑐᓄᑦ.

ᔮᓱᐊ ᐋᑲᕙᒃ ᐃᓕᓴᕐᓯᕕᒃ ᓴᓴᐃᔭᑎᒃᑯᓃᙶᖅᑐᖅ ᐊᒻᒪᓗ ᓯᓯᐅᓪ ᒎᕆᓐ ᐃᒃᓴᕐᓯᒪᒋᑦ ᐃᓅᓯᕐᒥᒃ ᑲᑎᒪᔨᐅᖃᑕᐅᔪᖅ, ᐊᕕᑦᑐᕐᓯᒪᓪᓗᑎᒃ ᐋᔩᕋᖅᑐᑦ ᒪᐃ 2016 ᐃᓅᖃᑎᒌᖏᓐᓇᓂᕐᒧᑦ ᑲᑎᒪᓂᕐᔪᐊᒥ.

ᐊᖏᕈᑕᐅᓯᒪᔪᖅ 2 ᓴᖅᑭᖅᑐᑦ ᐊᐅᓚᔾᔭᒍᑏᓪᓗ 2017-2022 

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

2-1.  ᓴᕐᖓᑎᑦᓯᓂᖅ 
ᑐᓴᖅᑎᖃᑦᑕᕐᓗᒋᑦ ᑐᓴᕋᑦᓴᓂᒃ  
ᐊᒻᒪᓗ ᖃᐅᔨᒋᐊᕐᕕᒃᓴᓂᒃ 
ᐃᑲᔪᖅᑕᐅᓂᕐᓴᐅᖁᓪᓗᒋᑦ 
ᐃᖕᒥᓃᑐᐃᓐᓇᕆᐊᓖᑦ

A.   ᕿᒥᕐᕈᓂᖅ ᑐᓴᕋᑦᓴᓂᒃ ᐊᑐᖅᑕᐅᕙᑦᑐᓂᒃ ᐃᓅᕐᓯᒃᒥ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᒍᑎᓂᒃ 
ᑐᑦᑕᕐᕕᐅᕙᑦᑐᓄᑦ ᓇᓗᓇᐃᖅᑐᐃᓗᑎᒃ ᐊᐳᖅᑕᕐᕕᖕᓂᒃ ᐊᒻᒪᓗ ᐋᖅᑭᒍᑎᒃᓴᓂᒃ, ᐃᑲᔪᕐᓗᑎᒃ 
ᖃᐅᔨᒋᐊᕐᕕᒃᓴᓂᒃ ᐊᒻᒪᓗ ᐸᖅᑭᔭᐅᒋᐊᓕᖕᓂᒃ ᐸᖅᑭᑦᓯᒍᑎᓂᒃ;

QoL

B.  ᐋᖅᑭᑦᓱᐃᓂᖅ ᐊᖏᓕᒋᐊᕐᓯᒪᔪᓂᒃ ᐱᓕᕆᒡᕕᓐᓂ ᐊᒻᒪᓗ ᑎᒥᐅᔪᓄᑦ ᑲᓲᒪᔾᔪᑎᓂᒃ 
ᑐᓴᕈᑎᓂᒃ ᐅᖃᐅᓯᖃᖃᑦᑕᕈᑎᒃᓴᖏᓄᑦ ᒪᓕᒐᑦᓴᖏᓐᓂᒃ (IISP) ᓇᓗᓇᐃᕐᓯᒍᑎᒃᓴᓂᒃ 
ᐊᒻᒪᓗ ᐃᑲᔪᕈᑎᒃᓴᓂᒃ ᓇᖕᒥᓂᖅ ᐋᓐᓂᕐᓂᐅᓴᔪᓂᒃ ᐃᖕᒥᓂᒃ ᐊᓯᒥᓂᓪᓘᓐᓃᑦ ᐊᒻᒪᓗ 
ᓴᐳᔾᔭᐅᓯᒪᓵᓕᓯᒪᒋᐊᓕᖕᓂᒃ ᐃᑲᔪᖅᑕᐅᓗᑎᒃ.

QoL, ᐋᓐᓂᐊᖅᑐᓕᕆᔩᑦ

C.  ᐋᖅᑮᓯᒪᓂᖅ ᐅᓪᓗᒥᒨᖓᔪᓂᒃ IIPS ᐊᒻᒪᓗ ᐃᑲᔫᑎᓂᒃ ᓇᓕᖅᑯᑦᓯᓯᒪᔪᓂᒃ ᑲᔪᓯᑎᑕᐅᒋᐊᓕᖕᓂᒃ 
ᐱᓕᕆᒡᕕᓕᒫᓂ.

QoL

2-2. ᐊᖏᓕᒋᐊᕐᓗᒋᑦ ᐊᒻᒪᓗ 
ᐱᕚᓪᓕᑎᓪᓗᒋᑦ ᐃᓱᒪᒃᑰᖅᑐᓕᕆᔾᔪᑏᑦ 

A.   ᐊᐅᓚᑦᓯᒍᑎᒃᓴᓕᐅᕐᓗᓂ ᐃᓅᓯᓕᕆᔾᔪᑎᒃᓴᓂᒃ ᐃᓚᒋᔭᐅᔪᓄᑦ ᑕᐃᒃᑯᓄᖓ 
ᐅᓗᕆᐊᓇᖅᑐᒦᑦᑐᓄᑦ (ᑖᒃᑯᐊᑑᙱᑦᑐᖅ ᖃᓄᐃᒍᑎᓕᒃ); ᐋᓐᓂᐊᖅᑐᓕᕆᔩᑦ

B.  ᐋᖅᑭᑦᓱᐃᓗᓂ ᓴᖅᑭᕐᓗᒋᓪᓗ ᐊᑐᕋᑦᓴᑦ ᓄᓇᓕᖕᓂ ᐃᓱᒪᓕᕆᕙᑦᑐᓄᑦ ᐋᓐᓂᐊᓯᐅᖅᑎᓄᑦ 
ᐱᓕᕆᔪᓄᑦ ᓄᓇᕗᒻᒥ, ᐃᓚᒋᔭᐅᓗᑎᒃ ᐃᓄᓐᓅᖓᔪᓂᒃ ᓱᖏᐅᑎᓯᒪᔭᕆᐊᖃᕐᓂᖏᑦ; NTI

C.  ᐊᑐᐃᓐᓇᐅᒪᓂᕐᓴᐅᓗᑎᒃ ᐃᓄᒃᑎᑑᓲᑦ ᐃᓅᓯᓕᕆᔩᑦ ᐱᔨᑦᓯᕈᑎᓕᕆᕙᑦᑐᑦ ᑐᙵᕕᓕᖕᓂᒃ 
ᐃᓄᐃᑦ ᐃᓕᖅᑯᓯᖓᓂᒃ, ᐅᑯᑎᒎᓇ:
• ᐱᓇᓱᐊᖃᑎᖃᕐᓂᖅ ᖃᓄᐃᙱᓯᐊᖅᑐᓕᕆᒡᕕᓐᓂᒃ ᐃᑲᔫᑎᓂᒃ ᐊᖏᓪᓕᒋᐊᕆᒍᑎᒃᓴᓂᒃ 

ᐊᐅᓪᓚᖃᑦᑕᖅᑐᓄᑦ ᖁᐊᖅᓵᓇᖅᑐᒃᑰᕐᓯᒪᔪᓂᒃ ᐃᑲᔪᖅᑏᑦ 
ᖁᐊᖅᓵᓇᖅᑐᒃᑰᖅᑐᖃᖅᑎᓪᓗᒍ;

• ᐱᓇᓱᐊᖃᑎᖃᕐᓂᖅ ᖃᓄᐃᙱᓯᐊᖅᑐᓕᕆᒡᕕᖕᓂᒃ ᐊᖏᓂᕐᓴᐅᖁᓪᓗᒋᑦ ᐅᖄᓚᐅᑎᒃᑯᑦ 
ᐃᓅᓯᓕᕆᔾᔪᑕᐅᕙᑦᑐᑦ ᐊᕕᑦᑐᕐᓯᒪᓂᕐᓂ;

• ᓇᓗᓇᐃᖅᑐᐃᓂᖅ ᐊᔪᙱᔾᔪᑎᓕᖕᓂᒃ ᐊᒻᒪᓗ ᑐᙵᕕᐅᒍᓐᓇᖅᑐᓂᒃ ᐃᓅᓯᓕᕆᔨᓂᒃ 
ᐊᐅᓚᑦᓯᕙᑦᑐᓂᒃ ᐱᔨᑦᓯᕈᑎᓂᒃ ᑐᙵᕕᖃᖅᑐᑎᒃ ᐃᓄᐃᑦ ᐃᓕᖅᑯᓯᖓᓂᒃ; ᐊᒻᒪᓗ,

• ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᓴᖅᑮᒍᑎᓂᒃ ᐅᕝᕙᓘᓐᓃᑦ 
ᓇᓗᓇᐃᖅᓯᒋᐊᒃᑲᓐᓂᕈᑎᓂᒃ ᐃᖅᑲᓇᐃᔮᒃᓴᓂᒃ ᐃᓅᓯᓕᕆᔨᓄᑦ;

 
 
QoL 
 
 
QoL, ᐋᓐᓂᐊᖅᑐᓕᕆᔩᑦ 
 
QoL, ᐃᓕᖅᑯᓯᓕᕆᔨᒃᑯᑦ 
ᑭᓇᐅᔭᓕᕆᔩᑦ, 
ᐋᓐᓂᐊᖅᑐᓕᕆᔩᑦ

D.  ᐊᑐᐃᓐᓇᖃᕐᓂᕐᓴᐅᓗᑎᒃ ᐃᓅᔭᓲᓂᒃ-ᖃᓪᓗᓇᐅᔭᓲᓂᒃ ᑐᓵᔨᓂᒃ ᐃᓅᓯᓕᕆᓂᕐᒨᖓᔪᓂᒃ, 
ᐃᓚᒋᔭᐅᓗᑎᒃ:
• ᐋᖅᑭᑦᓱᐃᓂᖅ ᐅᖃᐅᓯᖅᑕᕐᓂᒃ ᑎᑎᕋᕐᓯᒪᔪᓂᒃ ᒪᓕᒐᑦᓴᓄᑦ ᐊᒃᑐᐊᔪᓄᑦ ᐃᓱᒪᓕᕆᓂᕐᒧᑦ 

(ᐃᓚᒋᔭᐅᓗᑎᒃ ᐅᖃᐅᓯᖅᑕᑦ ᐊᒃᑐᐊᔪᑦ ᕿᑦᓵᓂᕐᒧᑦ ᐊᒻᒪᓗ ᐃᓅᓯᕐᒥᒃ ᑭᐱᓯᒍᒪᓂᕐᒥᒃ 
ᐃᓕᖅᑯᓯᓕᖕᓄᑦ;

• ᐋᖅᑭᑦᓱᐃᓂᖅ ᐊᒻᒪᓗ ᐊᐅᓚᑦᓯᓂᖅ ᐸᕐᓇᑕᐅᓯᒪᔪᓂᒃ ᐅᖃᐅᓯᖅᑕᓂᒃ ᐊᒻᒪᓗ 
ᐊᔪᕈᓐᓃᕐᓴᐅᑎᒃᓴᓂᒃ ᐃᓕᓐᓂᐊᖃᑎᒌᓐᓂᕐᒥᒃ ᐃᖢᐊᕐᓴᐃᔨᓄᑦ ᑐᓵᔨᓄᑦ ᑐᓵᔨᐅᓂᕐᒧᑦ 
ᐃᓅᓯᓕᕆᔾᔪᑕᐅᕙᑦᑐᓂᒃ;

• ᐃᓚᒋᔭᐅᓗᑎᒃ ᐃᓅᓯᓕᕆᓂᕐᒨᖓᔪᓂᒃ ᑐᑭᓕᐅᕆᓂᖅ ᐊᒻᒪᓗ ᐅᖃᐅᓯᖅᑕᖏᓐᓂᒃ 
NAC-ᑯᑦ ᑐᓵᔨᓄᑦ ᐃᓕᓐᓂᐊᕐᕕᖓᒍᑦ;

ᐋᓐᓂᐊᖅᑐᓕᕆᔩᑦ 

QoL, IUT 
 

ᐋᓐᓂᐊᖅᑐᓕᕆᔩᑦ 
 
 
 NAC

E.   ᐅᓄᕐᓯᒋᐊᖅᑎᑕᐅᓗᑎᒃ ᐃᓕᓐᓂᐊᖅᑎᓄᑦ ᐃᑲᔫᑏᑦ ᐊᒻᒪᓗ ᐃᓅᓯᓕᕆᔾᔪᑏᑦ NAC 
ᐃᓕᓐᓂᐊᕐᕕᖏᓐᓂ, ᐃᓚᒋᔭᐅᓗᑎᒃ ᐊᒥᓱᐃᕐᓂᕐᓴᐅᓗᑎᒃ ᐃᓐᓇᐃᑦ ᑕᑉᕙᐅᑎᓪᓗᒋᑦ; NAC

F.   ᐃᓂᕐᓗᒋᑦ ᐋᖅᑭᒋᐊᕈᑏᑦ ᓄᓇᕗᒻᒥ ᐃᓱᒪᓕᕆᓂᕐᒧᑦ ᐱᖁᔭᓂ, ᐃᓚᒋᔭᐅᖅᑕᐅᓗᓂ 
ᐋᖅᑭᒍᑎᒃᓴᒥᒃ ᐃᓱᒪᓕᕆᓂᕐᒧᑦ ᐊᒻᒪᓗ ᖃᓄᐃᙱᓯᐊᖅᑐᓕᕆᓂᕐᒧᑦ ᓄᓇᕗᒻᒥ; ᐋᓐᓂᐊᖅᑐᓕᕆᔩᑦ

G.  ᖃᐅᔨᓇᓱᐊᕐᓂᖅ ᐱᓇᓱᐊᖃᑎᒃᓴᓂᒃ ᐊᒻᒪᓗ ᑮᓇᐅᔭᓕᖃᑎᒌᓐᓂᕐᒥᒃ ᓇᓖᕌᕐᕕᒃᓴᓂᒃ 
ᐆᑦᑐᕋᕐᓂᕐᒧᑦ ᐋᖅᑭᒋᐊᖅᑐᓄᑦ ᐸᖅᑭᔭᐅᕕᒃ ᐃᓄᓐᓄᑦ ᐊᖑᑎᓄᑦ ᐊᒻᒪᓗ ᓱᕈᓯᕐᓄᑦ 
ᐃᓚᓕᐅᔾᔨᓯᒪᔪᓂᒃ ᐃᓪᓗᖃᖃᑎᒌᑦᑐᓄᑦ; 

QoL

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ
H.  ᐱᕚᓪᓕᕈᑎᒃᓴᑦ ᐅᓄᕐᓯᒋᐊᕈᑎᒃᓴᓪᓗ ᐅᐃᕆᓯᒪᔪᓄᑦ ᒪᒥᓴᕐᕕᖕᒥᒃ ᓄᓇᕗᒻᒥ ᑐᕌᖓᓗᑎᒃ 

ᐃᓄᐃᑦ ᖃᓄᐃᙱᓯᐊᕐᓂᖏᓐᓄᑦ ᒪᒥᓴᕐᓂᒧᓪᓗ, ᐃᓚᒋᔭᐅᓗᑎᒃ:
• ᓴᙱᑎᑦᓯᒋᐊᕈᑏᑦ ᐊᔪᙱᓐᓂᐅᔪᓂᒃ ᓄᓇᓕᖕᓂ ᐃᓱᒪᓕᕆᓂᕐᒧᑦ ᐊᒻᒪᓗ ᐅᐃᕆᓯᒪᔪᓄᑦ 

ᐱᓕᕆᔨᓂᒃ ᒪᓂᒪᑎᑦᓯᓂᕐᒥᒃ ᓯᕗᙵᒍᑦᐊᒻᒪᓗ ᑭᖑᓂᐊᒍᑦᐸᖅᑭᔭᐅᔾᔪᑎᒃᓴᓂᒃ 
ᓄᓇᕗᑦ ᓄᓇᓕᖏᓐᓂ;

• ᐃᑲᔪᕐᓯᓂᖅ ᖃᐅᔨᒪᓂᕐᒥᒃ ᖁᐊᖅᓴᓇᖅᑐᒃᑯᑦ ᑐᓴᐅᒪᔪᓄᑦ ᐊᑐᖅᑕᐅᓲᓂᒃ ᐊᒻᒪᓗ 
ᐊᐅᓚᑦᓯᒍᓐᓇᕐᓯᕙᓪᓕᐊᓂᕐᒥᒃ ᓄᓇᓕᑦᑎᒍᑦ ᓄᓇᓕᓐᓂ ᐃᖅᑲᓇᐃᔭᖅᑎᓂᒃ ᐊᒃᑐᐊᔪᓂᒃ 
ᖁᐊᖅᓵᓇᖅᑐᒃᑰᕐᓯᒪᔪᓕᕆᓂᕐᒥᒃ ᐊᒻᒪᓗ ᐅᐃᕆᓯᒪᔪᓂᒃ;

• ᓇᓗᓇᐃᒃᑯᓰᓂᖅ ᖃᐅᔨᓴᕐᓂᕐᒧᑦ ᐃᓄᐃᑦ ᐱᖅᑯᓯᕐᒥᒍᑦ ᖃᐅᔨᒪᓂᖏᓐᓂᒃ 
ᐊᑐᓂᕐᓗᒌᒃᑯᑎᒃᓴᓂᒃ ᐋᖓᔮᕐᓇᖅᑐᓂᒃ ᐊᒻᒪᓗ ᓴᐳᔾᔨᓯᒪᒍᑎᒃᓴᓂᒃ, 
ᐃᑲᔫᑕᐅᓂᐊᖅᑐᓂᒃ ᐃᓕᖅᑯᓯᒃᑯᑦ ᓈᖕᒪᑦᑐᓂᒃ ᐅᐃᕆᓯᒪᔪᓄᑦ ᒪᒥᓴᐅᑎᒃᓴᓂᒃ ᐊᒻᒪᓗ 
ᖃᓄᐃᙱᑲᓐᓂᕈᑎᒃᓴᓄᑦ ᐱᓕᕆᐊᒃᓴᓂᒃ; ᐊᒻᒪᓗ,

• ᐊᐅᓚᑦᓯᓂᖅ ᐆᑦᑐᕋᐅᑎᓂᒃ ᖃᐅᔨᓴᕐᓂᕐᒧᑦ ᒪᒥᓴᕐᕕᖕᒥᒃ ᐃᓂᒋᔭᐅᒍᓐᓇᖅᑐᒥᒃ 
ᓄᓇᓕᐊᖃᑦᑕᓂᕐᒥᒃ ᐃᓚᖃᕐᓗᓂ.

 
 
ᐋᓐᓂᐊᖅᑐᓕᕆᔩᑦ, QoL 

 
ᐋᓐᓂᐊᖅᑐᓕᕆᔩᑦ 
 

QoL 
 
 

NSPS–ᓕᕆᖃᑎᒌᑦ

2-3. ᓴᕐᖓᑎᑦᓯᒋᐊᕐᓂᖅ ᐃᓱᒪᓕᕆᓂᕐᒧᑦ 
ᐊᔪᙱᔾᔪᑎᓕᖕᒥᒃ ᐊᐅᓚᑦᓯᓂᕐᒥᒃ, 
ᑐᕌᒐᖃᕐᓗᓂ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒥᒃ  
ᐃᓱᒪᓕᕆᓂᕐᒥᒃ ᐃᖅᑲᓇᐃᔮᖃᕐᓗᓂ

A.   ᓴᖅᑮᓂᖅ ᐊᑕᖐᔪᓂᒃ, ᐱᓕᕆᒡᕕᒃᑯᑦ ᐸᕐᓇᐅᑎᓂᒃ ᐱᕚᓪᓕᕈᑎᒃᓴᓂᒃ ᐃᓄᐃᑦ 
ᐃᖅᑲᓇᐃᔭᕐᓂᖏᓐᓄᑦ ᐃᓱᒪᓕᕆᓂᕐᒥᒃ ᐊᒻᒪᓗ ᐊᓯᖏᓐᓂᒃ ᖃᓄᐃᙱᑦᓯᐊᖅᑐᓕᕆᔾᔪᑎᓂᒃ, 
ᐃᓚᒋᔭᐅᓗᑎᒃ (ᑖᒃᑯᐊᑑᙱᑦᑐᑦ) ᐅᑯᓄᙵᖓᔪᑦ:
• ᑲᔪᓯᑎᑦᓯᓂᖅ, ᐊᖏᓪᓕᕙᓪᓕᐊᑎᑦᓯᓂᖅ ᖃᐅᔨᓴᕐᓂᕐᒧᓪᓗ ᓇᓖᕌᕈᑎᒃᓴᑦ 

ᐱᓇᓱᐊᖃᑎᒌᓐᓂᕐᒧᑦ ᐃᓕᓐᓂᐊᕈᑎᑎᒍᑦ ᐊᙳᑎᑎᑦᓯᒋᐊᕈᑎᓂᒃ ᐃᓄᓐᓄᑦ 
ᐃᖢᐊᕐᓴᐃᕕᖕᓂ ᐃᖅᑲᓇᐃᔭᖅᑎᓄᑦ GN-ᑯᓐᓂ;

ᐃᓕᓐᓂᐊᓂᒃᑯᑦ ᐊᙳᑎᑎᑦᓯᒋᐊᕈᑎ ᐱᕕᒃᓴᖃᖅᑎᑦᓯᕗᖅ ᓄᓇᕗᑦ ᐃᓄᖏᓐᓂᒃ 
ᐃᖅᑲᓇᐃᔭᖅᑐᓂᒃ ᒫᓐᓇ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᐊᖅᑐᓂ ᐃᖢᐊᕐᓴᐃᕕᖕᓂ 
ᖁᑉᕙᐸᓪᓕᐊᒍᑎᒃᓴᓂ ᐊᒻᒪᓗ ᐊᐃᑦᑐᕐᓗᐃᑦᑕᐃᓕᒍᑎᒃᓴᓂᒃ ᐋᓐᓂᐊᓂᒃ. ᑖᓐᓇ 
ᑮᓇᐅᔭᓕᑕᐅᓯᒪᔪᖅ−ᐊᑕᖏᖅᑐᒥᒃ, ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕐᓂᖅ ᐃᑲᔫᑎᓂᒃ 
ᐃᖅᑲᓇᐃᔭᖅᑏᑦ ᐊᙳᑎᒋᐊᕈᑎᒃᓴᖏᓐᓄᑦ ᖁᑉᕙᕆᐊᕈᑎᓂ ᐃᓕᓐᓂᐊᓂᕐᒧᑦ ᐊᒻᒪᓗ 
ᐸᕐᓇᓯᒪᓂᕐᒥᒃ ᖁᑦᓯᓂᕐᓴᒥᒃ ᐱᓕᖕᒪᒃᓴᕐᓂᕐᒧᑦ ᐋᓐᓂᐊᖅᑐᓕᕆᕕᖕᓂ ᐊᒻᒪᓗ 
ᖁᑦᓯᓂᕐᓴᓂ ᐃᖅᑲᓇᐃᔮᖃᕐᓂᕐᓂ.

• ᓴᙱᑎᑦᓯᕙᓪᓕᐊᖏᓐᓇᕐᓂᖅ ᐱᓇᓱᐊᖃᑎᒌᓂᖏᓐᓂᒃ NAC ᐊᒻᒪᓗ ᐃᓱᒪᓕᕆᓂᕐᒧᑦ 
ᐅᐃᕆᓯᒪᔪᓕᕆᓂᕐᒧᓪᓗ ᐱᓕᕆᒡᕕᐊᓂ GN ᐋᓐᓂᐊᖅᑐᓕᕆᔨᖏᓐᓂ 
ᖃᐅᔨᓇᓱᐊᕈᑎᒃᓴᓂᒃ ᐱᓇᓱᐊᖃᑎᒃᓴᐅᔪᓐᓇᖅᑐᓂᒃ;

• ᓴᙱᑎᑦᓯᕙᓪᓕᐊᖏᓐᓇᕐᓂᖅ ᐱᓇᓱᐊᖃᑎᒌᓂᖏᓐᓂᒃ NAC ᐊᒻᒪᓗ ᐃᓱᒪᓕᕆᓂᕐᒧᑦ 
ᐅᐃᕆᓯᒪᔪᓕᕆᓂᕐᒧᓪᓗ ᐱᓕᕆᒡᕕᐊᓂ GN ᐋᓐᓂᐊᖅᑐᓕᕆᔨᖏᓐᓂ 
ᖃᐅᔨᓇᓱᐊᕈᑎᒃᓴᓂᒃ ᐱᓇᓱᐊᖃᑎᒃᓴᐅᔪᓐᓇᖅᑐᓂᒃ;

• ᖃᐅᔨᓇᓱᐊᕐᓂᕐᒧᑦ ᓇᓖᕌᕈᑎᒃᓴᑦ ᐊᐅᓚᑦᓯᒍᑎᒃᓴᓂᒃ ᐃᓱᒪᓕᕆᓂᕐᒧᑦ ᐃᖅᑲᓇᐃᔮᒥᒃ 
ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ ᐃᓕᓐᓂᐊᕈᑎᒃᓴᓂᒃ ᐊᒃᑐᐊᔪᓂᒃ ᐃᓱᒪᒃᑰᖅᑐᓄᑦ 
ᐃᖢᐊᕐᓴᖅᑕᐅᒍᑎᒃᓴᓂᒃ;

ᐋᓐᓂᐊᖅᑐᓕᕆᔩᑦ, EIA 
ᐋᓐᓂᐊᖅᑐᓕᕆᔩᑦ
 
NAC, ᐋᓐᓂᐊᖅᑐᓕᕆᔩᑦ 
 

 
 
 
 
 

 
NAC, ᐋᓐᓂᐊᖅᑐᓕᕆᔩᑦ 
 

NAC, ᐃᓚᒌᓄᑦ ᐱᔨᑦᓯᕐᕕᒃ 

NAC, ᐋᓐᓂᐊᖅᑐᓕᕆᔩᑦ

B.  ᐃᖅᑲᓇᐃᔭᖃᑎᒌᓐᓂᖅ ᐅᓄᕐᓯᒋᐊᖅᑕᐅᒍᑎᒃᓴᓂᒃ, ᓱᕐᕌᖏᑦᑐᓂᒃ ᑮᓇᐅᔭᓖᖃᑦᑕᓂᕐᒥᒃ 
ᐊᒻᒪᓗ ᐃᑲᔪᖅᑕᐅᔾᔪᑎᒃᓴᓂᒃ ᐃᓄᓐᓄᑦ ᐃᓅᓯᓕᕆᓂᕐᒥᒃ ᐱᓕᖕᒪᒃᓴᐅᑎᓄᑦ, ᓲᕐᓗ 
ᐃᓕᓴᕐᓯᕕᒃ ᐃᓅᓯᑦᑎᓐᓂ ᐃᖏᕐᕋᓂᕗᑦ, ᐃᓚᒋᔭᐅᓗᑎᒃ ᐃᑲᔫᑎᒃᓴᑦ ᓴᖅᑭᐅᒪᐃᓐᓇᓂᐊᖅᑐᓂᒃ 
ᐱᓕᖕᒪᒃᓴᐅᑎᓂᒃ, ᐱᓕᕆᐊᓂᒃ ᕿᒥᕐᕈᓂᖅ, ᐊᙳᑎᑎᑦᓯᒋᐊᕐᓂᖅ ᐊᒻᒪᓗ ᐊᖏᓕᒋᐊᕆᓂᖅ 
ᐱᓕᕆᐊᒃᓴᓂᒃ; ᐊᒻᒪᓗ;

NSPS-ᓕᕆᖃᑎᒌᑦ

C.  ᕿᒥᕐᕈᓂᖅ ᓴᕐᖓᑎᑦᓯᒋᐊᕐᓂᕐᓗ ᐃᖅᑲᓇᐃᔭᖅᑎᓴᕐᓯᐅᓂᕐᒥᒃ ᐊᒻᒪᓗ 
ᐱᓯᒪᑦᓰᓇᕋᓱᐊᕈᑎᒃᓴᓂᒃ ᐃᖅᑲᓇᐃᔭᖅᑎᑖᕐᓗᑎᒃ ᐃᓱᒪᓕᕆᔨᓂᒃ, ᐃᓚᒋᔭᐅᓗᑎᒃ 
ᐱᕚᓪᓕᕈᑎᒃᓴᑦ ᐅᓂᒃᑳᓕᐅᕈᓯᕐᓄᑦ ᐊᒻᒪᓗ ᐸᖅᑭᑦᓯᔾᔪᑎᒃᓴᑲᓐᓂᕐᓂᒃ ᐸᖅᑭᑦᓯᕙᑦᑐᓄᑦ 
ᐃᑲᔫᑎᓂᒃ.

ᑮᓇᐅᔭᓕᕆᔨᒃᑯᑦ, 
ᐋᓐᓂᐊᖅᑐᓕᕆᔩᑦ

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

2-4. ᐊᑐᐃᓐᓇᖃᕆᐊᒃᑲᓂᕐᓂᖅ 
ᓄᓇᓕᑦᑎᒍᑦ-ᐊᐅᓚᑕᐅᔪᓂᒃ, ᐃᓄᓐᓄᑦ 
ᒪᒥᓴᕈᑎᓂᒃ ᐊᒻᒪᓗ 
ᖃᓄᐃᙱᑦᓯᐊᑲᓐᓂᓂᕐᒧᑦ ᐱᓕᕆᐊᓂᒃ  

A.   ᓱᕐᕌᖏᑦᑐᒥᒃ, ᑲᔪᓯᐊᔾᔪᑎᒃᓴᒥᒃ ᐊᒻᒪᓗ ᐅᓄᕐᓯᒋᐊᕈᑎᒃᓴᓂᒃ ᑮᓇᐅᔭᓕᑕᐅᒍᑎᖏᓐᓂᒃ 
ᓄᓇᓕᑦᑎᒍᑦ-ᐊᐅᓚᑕᐅᔪᓂᒃ ᖃᓄᐃᙱᑦᓯᐊᑲᓐᓂᕈᑎᒃᓴᓂᒃ ᐃᓚᓕᐅᔾᔨᓯᒪᒍᓐᓇᖅᑐᓂᒃ 
ᒪᒥᓴᕐᓂᕐᒥᒃ ᐊᒻᒪᓗ ᐃᑲᔫᑎᓂᒃ (ᑕᑯᒋᐊᕐᓗᒍ ᐊᖏᕈᑕᐅᓯᒪᔪᖅ 8: 
ᓴᕐᖓᑦᑎᒋᐊᒃᑲᓂᕐᓂᐊᖅᑕᕗᑦ ᐃᑲᔫᑏᑦ ᓄᓇᓕᑦᑎᒍᑦᐊᐅᓚᑕᐅᔪᑦ 
ᖃᓄᐃᙱᑦᓯᐊᑲᓐᓂᕈᑎᒃᓴᓄᑦ ᐃᖅᑲᓇᐃᔮᓂ);

QoL, ᐋᓐᓂᐊᖅᑐᓕᕆᔩᑦ, 
NTI

B.  ᐊᖏᓕᒋᐊᕐᓗᒍ ᐱᕚᓪᓕᖅᑎᓪᓗᒍᓗ ᑕᑯᑦᓴᐅᔪᑦ ᐱᖁᑎᕐᔪᐊᑦ ᐊᑐᐃᓐᓇᐅᔪᑦ  
ᓄᓇᓕᑦᑎᒍᑦ-ᐊᐅᓚᑕᐅᔪᓂᒃ ᖃᓄᐃᙱᑦᓯᐊᕐᓂᕐᒧᑦ, ᓲᕐᓗ ᐅᑯᑎᒎᓇ: 
• ᐃᖅᑲᓇᐃᔮᖑᓗᓂ ᐱᓕᕆᒡᕕᒃᑎᒍᑦ ᐊᑐᖅᑕᐅᑦᓯᐊᓂᕐᓴᐅᖁᓪᓗᒋᑦ ᐊᑐᐃᓐᓇᐅᔪᑦ ᐃᓂᒃᓴᑦ 

ᓄᓇᓕᖕᓂ ᐊᒻᒪᓗ ᓴᖅᑮᓗᑎᒃ ᐱᓇᓱᐊᖃᑎᒌᓐᓂᕐᒧᑦ ᐊᑐᕋᑦᓴᓄᑦ ᐊᖏᖃᑎᒌᒍᑏᑦ;
• ᖃᐅᔨᓇᓱᐊᕐᓂᖅ ᖃᓄᖅᑑᕈᑎᒃᓴᓂᒃ ᓴᓇᓂᕐᒥᒃ ᓄᓇᓕᓐᓂ ᖃᓄᐃᙱᑦᓯᐊᕐᓂᕐᒧᑦ 

ᐊᑐᕋᑦᓴᓂᒃ (ᐃᓚᓕᐅᔾᔭᐅᓯᒪᓗᑎᒃ ᐋᓐᓂᐊᕕᑦᑎᒍᑦ ᐱᔨᑦᓯᕈᑎᓄᑦ ᐃᓚᒋᔭᐅᓗᑎᒃ 
ᑲᑎᑉᑯᒃᓴᓂᒃ ᐃᓕᓐᓂᐊᕕᒃᓴᓂᓪᓗ), ᑐᓴᕆᐊᕐᓗᑎᒃ ᐱᓕᕆᒡᕕᖕᓂᒃ;

• ᓯᕗᒧᐊᒃᑎᑦᓯᕙᓪᓕᐊᓂᖅ ᐊᑭᑐᔫᑎᑎᒍᑦ ᖃᓄᐃᙱᓯᐊᕐᓂᕐᒧᑦ ᑲᑐᔾᔨᖃᑎᒌᓄᑦ 
(ᑕᑯᒋᐊᕐᓗᒍ ᐊᖏᕈᑕᐅᓯᒪᔪᖅ 8: ᓴᙱᖅᑎᒋᐊᕐᓂᐊᖅᑕᕗᑦ ᓄᓇᓕᓐᓂ−ᐊᐅᓚᑕᐅᔪᑦ 
ᖃᓄᐃᙱᓯᐊᕐᓂᕐᒧᑦ);

 

QoL 

ᐋᓐᓂᐊᖅᑐᓕᕆᔩᑦ 
 

QoL

C.   ᑲᑎᒪᑎᑦᓯᖃᑦᑕᕐᓂᖅ ᐊᕕᑦᑐᕐᓯᒪᓂᕐᓂ ᓄᓇᓕᑦᑎᒍᑦ– ᐊᐅᓚᑕᐅᔪᓄᑦ, ᐃᓄᐃᑦ 
ᒪᒥᓴᕈᑎᒃᓴᖏᓐᓂᒃ (2017-18-ᒥ), ᑲᑎᑎᑦᓯᓂᖅ ᓄᓇᓕᓐᓂ ᖃᓄᐃᙱᓯᐊᖅᑐᓕᕆᒍᓐᓇᖅᑐᓂᒃ 
ᓄᓇᕗᓕᒫᒥ ᖃᐅᔨᒪᓂᕐᒥᓂᒃ ᑐᓴᖅᑎᑦᓯᒍᑎᒃᓴᓂᒃ, ᐃᓚᒋᔭᐅᓂᖅ ᐱᓕᖕᒪᒃᓴᐅᑎᓄᑦ ᐊᒻᒪᓗ 
ᓴᙱᑎᑦᓯᒋᐊᕈᑎᓂᒃ ᑲᓲᒪᔾᔪᑎᓄᑦ;

NSPS-ᓕᕆᖃᑎᒌᑦ

D.  ᑮᓇᐅᔭᓖᓯᒪᓂᒃᑯᑦ ᐊᒻᒪᓗ ᐊᑐᕋᑦᓴᓂᒃ ᐃᑲᔪᕐᓂᖅ ᐊᐅᓚᑦᓯᒍᑎᒃᓴᓂᒃ “ᐃᓐᓇᐃᑦ 
ᐃᓕᓐᓂᐊᖅᑐᑦ” ᑲᑎᓐᓂᕐᓂᒃ, ᐃᑲᔪᕐᓯᒪᓂᖅ “ᐊᑯᓐᓂᕐᒥᐅᑕᕐᓂᒃ” ᐊᔪᕈᓐᓃᑲᓐᓂᖁᓪᓗᒋᑦ 
ᒪᒥᓴᕐᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᓂᒃ ᐅᓂᒃᑳᖃᑦᑕᓂᕐᒥᒃ;

ELC

E.  ᐊᑐᐃᓐᓇᐅᒋᐊᒃᑲᓂᖅᑎᑦᓯᓂᖅ ᓄᓇᓕᑦᑎᒍᑦ-ᐃᑲᔫᑎᓂᒃ ᐊᖑᑏᑦ 
ᖃᓄᐃᙱᓯᐊᑲᓐᓂᕈᑎᒃᓴᖏᓐᓂᒃ, ᐅᑯᑎᒎᓇ:
• ᐊᑐᐃᓐᓇᐅᑎᑦᓯᓂᖅ ᐊᑐᕋᑦᓴᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᓴᖅᑮᒍᑎᒃᓴᓂᒃ 

ᓄᓇᓕᓐᓂ ᐊᖑᑏᑦ ᖃᓄᐃᙱᑲᓐᓂᓂᕐᒧᑦ ᑲᑐᔾᔨᖃᑎᒌᖏᓐᓂᒃ (ᓲᕐᓗ ᐊᖑᑏᑦ 
ᒪᑭᒋᐊᕐᓂᖓ) ᐊᖅᑯᑕᐅᓗᑎᒃ ᓄᑖᑦ ᐊᖑᑏᑦ ᖃᓄᐃᙱᑲᓐᓂᕈᑎᒃᓴᓐᓄᑦ ᐃᖅᑲᓇᐃᔮᖅ 
QoL-ᒥ ᐊᒻᒪᓗ ᓄᑖᖅ ᓄᓇᓕᓐᓂ ᐱᕙᓪᓕᐊᔪᓕᕆᔨᒧᑦ ᐃᖅᑲᓇᐃᔮᒃᓴᖅ ELC-ᒥ;

• ᑮᓇᐅᔭᓕᑕᐅᓗᑎᒃ ᐱᕙᓪᓕᐊᔾᔪᑎᒃᓴᓂᒃ ᐊᒻᒪᓗ ᐊᐅᓚᑕᐅᔾᔪᑎᒃᓴᖏᓐᓂᒃ ᐊᖑᑏᑦ 
ᒪᑭᒋᐊᕐᓂᖓ, ᐱᓕᕆᐊᒃᓴᒃᑯᑦ ᐃᑲᔫᑎ ᐃᓄᓐᓄᑦ ᐊᖑᑎᓄᑦ ᓯᕗᓕᖅᑎᐅᓂᕐᒥᒃ ᐊᖑᑏᑦ 
ᖃᓄᐃᙱᓯᐊᕐᓂᖓᓄ;

• ᐊᐅᓚᑦᓯᓂᖅ ᖃᐅᔨᓴᕐᓂᕐᒥᒃ ᓯᕗᒧᐊᒍᑎᒃᓴᓂᒃ ᐊᑐᖅᑕᐅᕙᑦᑐᓂᒃ ᐃᓄᐃᑦ ᐊᖑᑏᑦ 
ᖃᓄᐃᙱᑲᓐᓂᕈᑎᒃᓴᖏᓐᓄ (ᐱᓇᓱᐊᖃᑎᖃᕐᓗᑎᒃ ᓲᕐᓗ ᐅᒦᑦ ᐊᒻᒪᓗ ᑲᒃᑭᕕᐊᕈᓰᑦ 
ᐱᕈᕐᓴᐃᒍᑕᐅᕙᑦᑐᑦ ᑐᑦᑕᕐᕕᖓ);

• ᓱᕐᕌᖏᑦᑐᒥᒃ ᑮᓇᐅᔭᑕᐅᖃᑦᑕᕐᓗᑎᒃ ᐊᒻᒪᓗ ᐊᖏᓕᕙᓪᓕᐊᓗᑎᒃ ᐃᑲᔫᑕᐅᕙᑦᑐᑦ 
ᐊᑐᐃᓐᓇᐅᔪᑦ ᓄᑖᑎᒍᑦ ᐊᖑᑎᓄᑦ ᓱᕈᓯᕐᒥᓪᓗ ᐱᓇᓱᐊᒐᑦᓴᓄᑦ ᑐᓐᓂᖅᑯᑎᓄᑦ 
ᐱᓕᕆᐊᑦ.

• ᐱᓕᖕᒪᒃᓴᐅᑎᒃᓴᖃᖅᑎᑦᓯᓂᖅ ᐊᖑᑏᑦ ᑲᑐᔾᔨᓂᖓᓄᑦ ᐊᐅᓚᑦᓯᒍᑎᒃᓴᓂᒃ, ᐊᒻᒪᓗ 
ᑐᓐᓂᖅᑯᓯᐊᓄᑦ ᐃᑲᔫᑎᓄᓪᓗ ᐊᖏᖃᑎᒌᒍᑏᑦ ᐃᑲᔫᑎᒃᓴᑦ ᐊᐅᓚᐃᓐᓇᕐᓂᖓᓄᑦ 
ᐊᖑᑏᑦ ᑲᑐᔾᔨᓂᖏᑦ.

 

QoL, ELC 
 
 

NTI 
 

QoL, NTI 

ᐃᓚᒌᓄᑦ ᐱᔨᑦᓯᕐᕕᒃ 
 

QoL

2-5.  ᐊᑐᐃᓐᓇᖃᕐᓂᕐᓴᐅᓂᖅ 
ᐃᓕᖅᑯᓯᒃᑯᑦ ᐊᒻᒪᓗ ᐅᑭᐅᖏᑎᒍᑦ 
ᕿᑦᓵᑦᑐᓄᑦ ᐃᑲᔪᖅᑕᐅᔾᔪᑎᒃᓴᓂᒃ 
ᓄᓇᕗᒻᒥᐅᓕᒫᓄᑦ ᐃᑲᔫᑎᒃᓴᐅᔪᓐᓇᖅᑐᓂᒃ 
ᒪᒥᓴᕐᓂᒃᑯᑦ ᐊᒻᒪᓗ ᐃᑲᔪᖅᑎᓄᑦ

A.  ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᐱᓕᖕᒪᒃᓴᐅᑎᒃᓴᓂᒃ ᐊᐅᓚᑦᓯᔨᓄᑦ ᕿᑦᓵᖅᑐᓂᒃ ᐃᑲᔪᖅᑎᓄᑦ 
(ᐃᓚᒋᔭᐅᓗᑎᒃ ᐃᓕᓐᓂᐊᖃᑎᒌᓐᓂᖅ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᒃ ᐃᑲᔫᑎᓂᒃ 
ᐊᕕᑦᑐᕐᓯᒪᓂᓕᒫᓄᑦ);

ELC, QoL

B.  ᐋᖅᑭᑦᓱᐃᓂᖅ ᐆᑦᑐᕋᕐᓂᕐᓗ ᐊᑐᕋᑦᓴᒥᒃ ᕿᑦᓵᑦᑐᓄᑦ ᐃᑲᔪᖅᑎᓂᒃ ᓄᓇᕗᑦ ᓄᓇᓕᖏᓐᓂ; ELC, QoL

C.  ᐋᖅᑭᑦᓱᐃᓂᖅ ᐃᑲᔫᑎᒃᓴᓂᒃ ᕿᒪᒃᑕᐅᓯᒪᔪᓄᑦ ᕿᑦᓵᑦᑐᓄᑦ ᐊᒻᒪᓗ ᖃᓄᖅ 
ᐃᑲᔪᕈᓐᓇᕐᒪᖔᑕ ᐊᓯᒥᓂᒃ ᕿᑦᓵᑦᑐᓂᒃ, ᐃᓚᒋᔭᐅᓗᑎᒃ ᐃᓐᓇᐃᑦ ᓄᑕᖅᑲᓪᓗ  
(ᐸᐃᑉᐹᒦᑦᑐᓂᒃ ᐊᐅᓚᔫᓕᐅᒐᒃᑯᓪᓗ);

ELC

D.  ᐊᑐᕋᑦᓴᖃᖅᑎᑦᓯᓂᖅ ᑮᓇᐅᔭᓖᓯᒪᓂᕐᓗ ᐃᑲᔫᑎᒃᓴᓂᒃ ᓴᖅᑮᓂᕐᒥᒃ ᓄᓇᓕᓐᓂ 
ᑐᑦᑕᕐᕕᐅᔪᓐᓇᖅᑐᓂᒃ ᐸᕐᓇᓯᒪᔪᓂᒃ ᐃᑲᔪᕐᓂᕐᒥᒃ ᐃᓚᒌᓂᒃ ᕿᑦᓵᑦᑑᓂᒃ;

ELC, QoL

2-6.  ᐊᑐᐃᓐᓇᖃᒃᑲᓐᓂᕈᑎᒃᓴᑦ 
ᖁᐊᕐᓵᓇᖅᑐᓕᕆᔨᓂᒃ ᐃᑲᔪᖅᑎᓂᒃ

A.  ᓱᕐᕌᖏᑦᑐᓂᒃ ᑮᓇᐅᔭᓕᑕᐅᓯᒪᓗᓂ ᖁᐊᖅᓵᓇᖅᑐᑰᖅᑐᓄᑦ ᐃᑲᔪᖅᑕᐅᒍᒪᔪᓄᑦ 
ᐅᖄᓚᕕᒃᓴᒥᒃ;

QoL

B.   ᕿᒥᕐᕈᓂᖅ ᐃᑲᔪᖅᑕᐅᔪᒪᔪᓄᑦ ᐅᖄᓚᕕᒃᓴᓕᕆᔾᔪᑎᓂᒃ ᐃᓚᒋᔭᐅᓗᑎᒃ ᓇᓖᕌᕈᑎᒃᓴᑦ 
ᐃᓄᒃᑎᑐᑦ ᐱᔨᑦᓯᕈᑎᒃᓴᒥᒃ;

NSPS-ᓕᕆᖃᑎᒌᑦ

C.  ᓇᓗᓇᐃᖅᑐᐃᓂᖅ ᐱᕚᓪᓕᕈᑎᒃᓴᓂᒃ ᖁᐊᖅᓵᓇᖅᑐᑰᖅᑐᓂᒃ ᐅᖄᓚᕕᒃᓴᓂᒃ ᒪᒃᑯᑦᑐᓄᑦ 
(ᓲᕐᓗ ᒪᓂᒪᑎᑦᓯᓂᕐᒥᒃ ᐅᖄᓚᕕᒃᓴᒥᒃ ᐊᒻᒪᓗ ᑎᑎᕋᕐᓯᒪᔪᒃᑯᑦ ᓇᓖᕌᕈᑎᒃᓴᓂᒃ);

QoL

D.  ᐋᖅᑭᑦᓱᐃᓂᖅ ᓄᑖᒥᒃ ᑐᓴᐅᒪᔾᔪᑎᓄᑦ ᐱᔪᒐᕐᓴᐅᑎᒥᒃ ᐱᕚᓪᓕᕈᑎᒃᓴᒥᒃ ᐃᑲᔪᖅᑕᐅᔪᒪᔪᓄᑦ 
ᐅᖃᖃᑎᖃᕐᓂᕐᒧᑦ.

QoL

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ
2-7.  ᐱᕚᓪᓕᕈᑎᒃᓴᑦ ᐊᑐᐃᓐᓇᖃᕐᓂᕐᒥᒃ 
ᑕᑎᒃᓴᓂᒃ  ᖁᐊᕐᓵᓇᖅᑐᓕᕆᓂᕐᒧᑦ 
ᓲᕐᓗ ᐊᑕᐅᑦᓯᒃᑰᖃᑦᑕᕐᓂᖏᑦ ᐃᓅᓯᕐᒥᒃ 
ᑭᐱᓯᔪᑦ ᐅᕝᕙᓘᓐᓃᑦ ᐃᓅᓯᕐᒥᓂᒃ 
ᑭᐱᓯᑐᐃᓐᓇᕆᐊᓖᑦ ᓄᓇᓕᖕᓂ

A. ᐋᖅᑭᑦᓱᐃᓂᖅ ᑎᒥᐅᔪᑦ ᖁᐊᖅᓵᓇᖅᑐᓕᕆᔾᔪᑎᖏᓐᓄᑦ ᒪᓕᒐᑦᓴᓂᒃ ᐊᑕᐅᑦᓯᒃᑰᖅᑐᓄᑦ 
ᐃᓅᓯᕐᒥᒃ ᑭᐱᓯᔪᑦ;

ᐋᓐᓂᐊᖅᑐᓕᕆᔩᑦ, QoL

B.  ᐃᑯᓪᓚᐅᒥᑎᑦᓯᓂᖅ ᖁᐊᖅᓵᓇᖅᑐᒃᑰᕐᓯᒪᔪᓂᒃ ᐊᒻᒪᓗ ᐃᑯᓪᓚᐅᒥᑎᑦᓯᓂᖅ 
ᐅᓗᕆᐊᓇᖅᑐᒃᑰᕐᓯᒪᔪᑦ ᖁᐊᖅᓵᕐᓯᒪᒧᑦ ᖃᓄᐃᑲᓪᓚᒍᓐᓇᕐᓂᖏᓐᓂᒃ ᐊᖏᕈᑕᐅᓯᒪᔪᒃᑯᑦ 
ᐋᖅᑭᒋᐊᕈᑎᒃᓴᓕᕆᔾᔪᑎᓂᒃ ᖃᓄᐃᓐᓇᖅᑐᓂᒃ ᖁᐊᖅᓵᓇᖅᑐᒃᑰᖅᑐᖃᓚᐅᖅᑎᓪᓗᒍ;

QoL

2-8. ᐊᑐᐃᓐᓇᐅᖏᓐᓂᕐᓴᐅᓗᓂ 
ᐊᑐᖅᑕᐅᒐᔪᑦᑐᑦ ᐃᓅᓯᕐᒥᒃ ᑭᐱᓯᔪᓄᑦ 
(ᐱᕚᓪᓕᑎᑦᓯᓂᖅ ᒪᓕᒐᑦᓴᓂᒃ 
ᐃᑲᔫᑎᓂᓪᓗ ᐊᐳᖅᑕᕕᒃᓴᐅᔪᓐᓇᖅᑐᓂᒃ)

A.  ᓴᖅᑮᓂᖅ ᐊᐳᖅᑕᕕᒃᓴᐅᔪᓐᓇᖅᑐᓂᒃ ᑮᓇᐅᔭᓖᖃᑦᑕᓂᕐᒥᒃ ᐃᑲᔫᑎᓕᖕᒥᒃ ᐱᓇᓱᐊᕋᑦᓴᓄᑦ 
ᓄᓇᓖᑦ ᐱᔪᒪᔭᖏᓐᓂᒃ;

QoL

B.  ᐃᖅᑲᓇᐃᔭᖃᑎᒌᓐᓂᖅ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓄᑦ ᐊᐳᖅᑕᕐᕕᒃᓴᓕᐅᕋᓱᐊᕐᓂᕐᒧᑦ, 
ᐃᓚᒋᔭᐅᓗᑎᒃ:
• ᖁᑭᐅᑎᓕᕆᓂᕐᒥᒃ ᐊᑦᑕᓇᐃᕐᓯᒪᒍᑎᒃᓴᓂᒃ ᑐᑭᓯᑎᑦᓯᒋᐊᖃᑦᑕᓂᕐᒥᒃ, ᐃᓚᒋᔭᐅᓗᑎᒃ 

ᖁᑭᐅᑎᑦ ᕿᓗᒍᑎᖓᓄᑦ ᐱᔾᔭᐃᕈᑎᒃᓴᓂᒃ ᑮᓂᒃ ᑐᓂᐅᖅᑲᐃᓂᖅ ᐊᒻᒪᓗ ᑲᓇᑕᒥ 
ᖁᑭᐅᑎᓄᑦ ᐊᑦᑕᓇᐃᕐᓯᒪᓂᕐᒥᒃ ᐃᓕᓐᓂᐊᑎᑦᓯᒋᐊᒃᑲᓂᕐᓂᖅ;

• ᐱᔾᔭᐃᕐᓯᒪᒍᑎᓂᒃ ᐃᑦᓯᕐᕕᓕᐅᕐᓂᖅ, ᐃᓚᒋᔭᐅᓗᓂ ᐋᖓᔮᕐᓇᖅᑐᓂᒃ 
ᐊᑐᕐᓂᓪᓘᑕᐅᕙᑦᑐᓂᒃ ᐊᒻᒪᓗ ᑐᖁᓐᓇᖅᑐᓕᖕᓂᒃ ᓴᐳᔾᔨᓯᒪᓂᖅ; ᐊᒻᒪᓗ,

• ᑐᓂᐅᖅᑲᐃᓂᖅ ᐃᑲᔪᕐᓂᕐᓗ ᐋᖅᑭᑦᓱᖅᑕᐅᓂᖏᓐᓂᒃ ᐊᑦᑕᓇᐃᕐᓯᒪᒍᑎᒃᓴᑦ ᐊᖏᕐᕋᒥ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᖃᑦᑕᖅᑐᓂ ᓱᓇᒃᑯᑖᓄᑦ.

ᐋᓐᓂᐊᖅᑐᓕᕆᔩᑦ, RCMP, 
ᐃᓚᒌᓄᑦ ᐱᔨᑦᓯᕐᕕᒃ, NHC

C.  ᐊᙳᑎᑎᑦᓯᒋᐊᕐᓂᖅ ᐊᑭᑐᔫᑎᓄᑦ ᓴᓇᒻᒪᖏᓐᓄᑦ ᐋᖅᑭᑦᓯᒪᒍᑎᒃᓴᓂᒃ 
ᐃᓚᓕᐅᔾᔭᐅᓯᒪᖁᓪᓗᒍ ᐊᐳᖅᑕᕈᑎᖃᒃᑲᓐᓂᕈᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ 
ᐊᑦᑕᓇᐃᕐᓯᒪᒍᑎᒃᓴᓂᒃ ᐅᐸᑦᑕᐅᒐᔪᑉᐸᑦᑐᓂ, ᐃᓚᒋᔭᐅᓗᑎᒃ ᐃᓕᓐᓂᐊᕐᕖᑦ,  
ᐋᓐᓂᐊᕐᕖᑦ ᐊᒻᒪᓗ ᐃᓄᓐᓄᑦ ᐊᖏᕐᕋᕆᔭᓂ ᐃᒡᓗᓕᕆᔨᒃᑯᑎᒍᑦ;

CGS, ᐃᓕᓐᓂᐊᖅᑐᓕᕆᔩᑦ, 
NHC, QoL, 
ᐋᓐᓂᐊᖅᑐᓕᕆᔩᑦ

D.  ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐊᑐᐃᓐᓇᐅᓂᕐᓴᐅᖁᓪᓗᒋᑦ ᐊᑦᑕᓇᐃᕐᓯᒪᕕᒃᓴᐅᔪᓂᒃ 
ᐃᓪᓗᕈᓯᖃᕐᓂᕐᒥᒃ ᐃᑲᔪᖅᑕᐅᔭᕆᐊᓕᖕᓄᑦ ᖃᐅᔨᓴᒐᐅᓗᑎᒃ ᐃᓱᒪᓕᕆᓂᕐᒧᑦ ᐱᖁᔭᑎᒍᑦ 
ᐃᓚᔭᐅᓗᑎᒃ ᐊᑐᖅᑕᐅᕙᑦᑐᑦ ᐋᓐᓂᐊᕕᖕᓂ ᐊᒻᒪᓗ ᐃᓚᔭᐅᓗᑎᒃ ᐊᑐᖅᑕᐅᕙᑦᑐᓂ 
ᐋᓐᓂᐊᕕᖕᓂ ᐊᒻᒪᓗ ᐊᑦᑕᓇᐃᕐᓯᒪᕕᒃᓴᐅᔪᓂᒃ ᐃᓪᓗᕈᓯᓕᐅᖅᑕᐅᓯᒪᓗᑎᒃ ᓴᓇᒻᒪᖏᑦ 
ᓯᕗᓂᑦᑎᓐᓂ ᐋᓐᓂᐊᕐᕕᓕᐊᖑᖃᑦᑕᓂᐊᖅᑐᓂ.

QoL, ᐋᓐᓂᐊᖅᑐᓕᕆᔩᑦ 
ᐊᒻᒪᓗ CGS

2-9. ᐋᖅᑭᒋᐊᕐᓯᒪᓗᓂ 
ᖃᐅᔨᒋᐊᖅᑕᐅᖃᑦᑕᕐᓂᖓ ᒪᓕᒐᑦᓴᐅᓗᓂ 
ᐊᒻᒪᓗ ᐊᑐᖅᑕᐅᕙᑦᑐᑦ ᐃᓅᓯᕐᒥᒃ 
ᑭᐱᓯᒋᐊᖅᑐᖃᓚᐅᖅᑎᓪᓗᒍ ᐅᕝᕙᓗᓐᓃᑦ 
ᐅᔾᔨᓇᖅᑐᓄᑦ ᐃᓅᓯᕐᒥᒃ ᑭᐱᓯᒍᒪᔪᓄᑦ

A.  ᐋᖅᑭᑦᓱᐃᓂᖅ ᐆᑦᑐᕋᕐᓂᖅ ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐊᑐᕋᓱᐊᖅᑐᖃᓚᐅᖅᑎᓪᓗᒍ 
ᖃᐅᔨᒋᐊᖃᑦᑕᕈᑎᒃᓴᓂᒃ ᐃᑲᔫᑎᓂᒃ, ᐋᖅᑭᑦᓯᒪᔭᐅᓗᓂ ᓄᓇᓕᖕᓂ ᐃᓐᓇᐃᑦ 
ᐋᖅᑭᒋᐊᕈᑎᒃᓴᓕᕆᔨᒃᑯᑦ ᐋᖅᑭᒋᐊᕐᓯᖃᑦᑕᕈᑎᖏᑎᒍᑦ;

ᐋᓐᓂᐊᖅᑐᓕᕆᔩᑦ, QoL, 
ᐃᖅᑲᖅᑐᐃᕕᓕᕆᔨᒃᑯᑦ, 
ᐃᓚᒌᓄᑦ ᐱᔨᑦᓯᕐᕕᒃ ᐊᒻᒪᓗ 
ELC

B.  ᐃᓂᕐᓗᒋᑦ ᖃᐅᔨᓴᕐᓂᖅ ᓴᙱᓂᕐᓂᒃ ᐊᐳᖅᑕᕈᑎᓂᓪᓗ ᖃᐅᔨᒋᐊᕈᑕᐅᕙᑦᑐᓂᒃ, 
ᐃᓚᒋᔭᐅᓗᑎᒃ ᐃᓚᒌᑦ, ᓄᓇᓖᑦ ᐊᒻᒪᓗ ᐱᔨᑦᓯᖅᑎᐅᕙᑦᑐᑦ ᐊᒻᒪᓗ ᓇᓗᓇᐃᕐᓗᒋᑦ 
ᓇᓖᕌᕈᑎᒃᓴᑦ ᐱᕚᓪᓕᕈᑎᒃᓴᓄᑦ.

QoL ᐃᓚᖃᖅᑐᑎᒃ 
NSPS-ᓕᕆᖃᑎᒌᑦ

3. ᐃᑲᔪᕐᓂᐊᖅᑕᕗᑦ ᒪᒃᑯᑦᑐᑦ ᒫᒃᑐᓂᖏᑦ 
ᑐᑭᒧᐊᒍᑎᒃᓴᓃᙶᖅᑐᖅ: “ᐃᓱᒪᒋᓗᒋᑦ ᐅᓄᖅᑐᑦ ᒪᒃᑯᑦᑐᑦ ᓄᓇᕗᒻᒥ ᐱᕈᕐᓴᖃᑦᑕᕐᒪᑕ ᐊᑦᓱᕈᓐᓇᖅᑐᑎᒍᑦ, 
ᐱᒋᐊᒃᑲᓂᕐᕕᒃᓴᓕᒃ ᑕᑯᓐᓇᑎᑦᓯᖃᑦᑕᕐᓂᖅ ᖁᕕᐊᓇᙱᑦᑐᓂᒃ ᐃᓅᓯᕐᒥ (ᓲᕐᓗ ᐊᐃᑉᐸᕇᑦ ᐊᕕᑦᑐᑦ) ᐅᕝᕙᓘᓐᓃᑦ 
ᖁᕕᐊᓇᙱᑦᑐᑎᒎᖃᑦᑕᕐᓂᖅ ᑎᑭᐅᑎᙱᔾᔪᑎᒃᓴᓂᒃ ᖁᕕᐊᓇᙱᑦᑐᒥᒃ ᐃᓅᓯᖃᕐᓂᕐᒥᒃ. ᑕᐃᒪᐃᒻᒪᑦ, ᐊᐃᑉᐸᕇᑦ 
ᐊᖏᖃᑎᒌᓯᒪᑦᓯᐊᕆᐊᖃᕐᐳᑦ ᓴᙱᓂᕐᓴᒥᒃ ᓴᐳᔾᔨᓯᒪᒍᑎᒃᓴᓂᒃ ᑐᙵᕕᖃᕐᓗᑎᒃ ᒪᒃᑯᑦᑐᓄᑦ ᖃᐅᔨᒪᖁᓪᓗᒋᑦ 
ᐊᔪᙱᑦᓯᐊᓂᕐᒥᓂᒃ ᑭᓱᓕᒫᓂ...” 
ᐊᐅᓚᓂᕆᓯᒪᔭᖓ

ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᒪᔾᔪᑎᒃᓴᒧᑦ ᑐᑭᒧᐊᒍᑎᒃᓴᖏᓐᓂᒃ 
ᓇᓗᓇᐃᕐᓯᒪᔪᖅ ᒫᒃᑐᓂᕐᒥᒃ ᓱᖏᐅᑎᒍᓐᓇᑦᓯᐊᕐᓂᕐᒥᒃ ᐅᕝᕙᓘᓐᓃᑦ ᐊᓪᓛᑦ 
ᐱᕈᕐᓴᓂᕐᒥᒃ ᐊᑦᓱᕉᓐᓂᖓᓇᖅᑐᒃᑰᖃᑦᑕᕋᓗᐊᕐᓗᓂ ᖁᕕᐊᓇᙱᑦᑐᒃᑯᓪᓗ7.  
ᐃᑯᓪᓚᐅᒥᑎᑦᓯᓇᓱᐊᖅᑎᓪᓗᑕ ᑐᙵᕕᒋᔭᐅᕙᑦᑐᓂᒃ ᐅᓗᕆᐊᓇᖅᑐᓂᒃ ᐊᒻᒪᓗ 
ᓴᙱᑎᑦᓯᒋᐊᕈᑎᒃᓴᓂᒃ ᑐᙵᕕᒋᔭᐅᔪᓂᒃ ᓴᐳᔾᔨᓯᒪᒍᑎᒃᓴᓂᒃ ᐃᓅᖃᑎᑦᑎᓐᓄᑦ, 
ᓱᓕᑦᑕᐅᖅ ᓴᙱᑎᑦᓯᒋᐊᕆᐊᖃᕆᕗᒍᑦ ᐃᑲᔪᕐᓂᕐᒥᒃ ᒪᒃᑯᑦᑐᑦ ᒫᒃᑐᓂᖏᓂᒃ ᐅᓪᓗᒥ. 

ᐃᑲᔪᕈᓐᓇᖅᑕᕗᑦ ᒪᒃᑯᑦᑐᑦ ᖃᓄᐃᙱᓯᐊᑲᓐᓂᕈᑎᒃᓴᖏᓐᓂᒃ ᐋᖅᑭᑦᓲᑎᓗᒋᑦ 
ᖁᕕᐊᓇᙱᑐᖅᑕᖃᐃᓐᓇᕐᓂᐊᕋᓗᐊᖅᑎᓪᓗᒍ, ᐊᒻᒪᓗ ᓴᙱᑦᑎᒋᐊᕐᓗᒋᑦ 
ᓴᐳᔾᔨᓯᒪᒍᑎᒃᓴᑦ, ᓲᕐᓗ ᐃᓚᓐᓈᕆᔭᖃᑦᓯᐊᖏᓐᓇᕐᓂᖅ ᐱᖃᑎᒥᓂᒃ, ᐃᓚᒥᓂᒃ 
ᐃᓐᓇᓂᓪᓗ; ᓇᓗᖅᑯᓇᙱᓐᓂᖓᓂᒃ ᐃᓕᖅᑯᓯᑦᑎᒍᑦ ᑭᓇᐅᓂᑦᑎᓐᓂᒃ; ᐊᒻᒪᓗ, 
ᐃᓅᖃᑕᐅᔾᔪᑎᒃᓴᖃᕐᓂᖅ, ᓇᖕᒥᓂᖅ−ᐱᓇᓱᐊᕐᓂᖅ ᐊᒻᒪᓗ ᓄᓇᖅᑲᑕᐅᓂᖅ. 
ᐱᓕᕆᐊᒃᓴᓪᓗᐊᑕᑦ ᓇᓗᓇᐃᖅᑕᐅᓯᒪᔪᑦ ᑐᑭᒧᐊᒍᑎᒃᓴᓂᒃ:

• ᓄᖅᑲᑎᑦᓯᒍᑎᒃᓴᑦ ᑎᒥᒃᑯᑦ ᓄᓕᐊᕐᓂᑯᓪᓗ ᐋᓐᓂᖅᑎᕆᓂᕐᒥᒃ;
• ᐃᑉᐱᓐᓂᐊᓂᕐᒥᒃ ᐊᓂᒍᐃᒋᐊᖃᑦᑕᕈᑎᒃᓴᑦ;
• ᐃᓱᒪᓕᕆᓂᕐᒨᖓᔪᓂᒃ ᐃᓕᓐᓂᐊᕕᖕᓂ ᐃᑲᔫᑏᑦ;
• ᐊᑐᐃᓐᓇᐅᑎᑦᓯᓂᖅ ᖃᓄᐃᙱᓯᐊᕐᓂᕐᒧᑦ ᓱᐃᓛᕿᒍᑎᒃᓴᓂᒃ; ᐊᒻᒪᓗ,
• ᕿᑐᙵᒥᒃ ᐱᕈᕐᓴᐃᓂᕐᒧᑦ ᐃᓕᓐᓂᐊᕐᓃᑦ  

(ᐅᖃᐅᓯᐅᔪᑦ ᐊᖏᕈᑕᐅᓯᒪᔪᓂ 7 ᑖᒃᑯᓇᓂ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂ)

ᐊᖅᑯᓯᐅᕐᓂᖅ ᓯᕗᒧᑦ 

2010−ᒥᓂᒃ, ᐱᖕᒪᕆᐅᔪᓂᒃ ᐱᕙᓪᓕᐊᓂᖃᕐᓯᒪᕗᖅ ᐱᓕᕆᐊᒃᓴᓂᒃ ᐃᑲᔫᑎᒃᓴᓂᒃ 
ᒪᒃᑯᑦᑐᑦ ᐊᖏᕐᓯᒪᒋᐊᕈᑎᒃᓴᖏᓐᓂᒃ ᐊᐅᓚᑦᓯᓂᕐᒥᒃ ᓯᕗᓕᕐᓂᒥᓪᓗ, ᐃᓚᒋᔭᐅᓗᑎᒃ 
ᐱᓇᓱᐊᒐᐅᔪᑦ ᒐᕙᒪᓄᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᓐᓂ 
ᑲᑐᔾᔨᖃᑎᒌᓄᑦ. ᐱᓇᓱᐊᒃᑲᓐᓂᕈᑎᒃᓴᓂᒃ ᓴᖅᑭᖅᑐᖃᕆᐊᓕᒃ ᑎᑭᐅᑎᒍᑎᒃᓴᓂᒃ 
ᒪᒃᑯᑦᑐᓄᑦ ᓄᓇᓕᓕᒫᓂ, ᐱᓗᐊᖅᑐᒥ ᒪᒃᑯᑦᑐᓄᑦ ᐅᓗᕆᐊᓇᖅᑐᒦᓐᓂᐅᓴᔪᓄᑦ 
ᐊᒻᒪᓗ ᐃᓚᒋᔭᐅᙱᓐᓂᐅᓴᓂᕐᓴᓄᑦ ᐊᐅᓚᑕᐅᔪᓄᑦ ᐅᕝᕙᓘᓐᓃᑦ ᐊᑐᐃᓐᓇᐅᔪᓄᑦ 
ᐱᔨᑦᓯᕈᑎᓄᑦ ᒫᓐᓇ ᐊᑐᖅᑕᐅᕙᑦᑐᓄᑦ.

ᑕᓪᓕᒪᓂ ᐊᕐᕌᒎᓂᐊᖅᑐᓂ, ᐃᓚᓕᐅᑎᒍᒪᔭᕗᑦ ᒪᒃᑯᑦᑐᑦ ᓴᖅᑭᐸᓪᓕᐊᔪᓄᑦ ᓯᕗᓕᖅᑎᓄᑦ 
ᐃᓚᒋᔭᑦᑎᓐᓂ ᓄᓇᒋᔭᑦᑎᓐᓄᓗ ᐊᒻᒪᓗ ᐱᕕᒃᓴᓕᐅᕆᐊᒃᑲᓂᕐᓗᒋᑦ ᐋᖅᑭᑦᓱᐃᓂᕐᒥᒃ 
ᓴᙱᓂᓕᖕᓂᒃ ᑲᔪᓯᑎᑦᓯᔾᔪᑎᒃᓴᖏᓐᓂᒃ. ᐃᓚᒋᔭᐅᓂᐊᖅᑐᑦ ᐃᓚᓕᐅᔾᔨᓯᒪᓂᖅ 
ᐃᓅᖃᑎᒌᓐᓂᕐᒥᒃ ᐃᑉᐱᓇᕐᓂᖓᓂᒃ ᑐᑭᓯᕙᓪᓕᐊᓂᕐᒥᒃ ᐃᓕᓐᓂᐊᕕᖕᒥ ᐊᒻᒪᓗ 
ᐱᙳᐊᕐᓂᐅᕙᑦᑐᓂ, ᓲᕐᓗ ᐊᖓᔮᕐᓇᖅᑐᓂᒃ ᐊᑐᕐᓂᓗᓐᓂᒃ ᐊᒻᒪᓗ ᖃᓄᐃᙱᓯᐊᕐᓗᓂ 
ᐃᓅᓯᖃᕐᓂᖅ; ᐃᓚᓕᐅᔾᔭᐅᓯᒪᓂᐊᕐᒥᔪᖅ ᐊᑐᐃᓐᓇᖃᒃᑲᓐᓂᕈᑎᒃᓴᑦ ᓄᓇᓕᑦᑎᒍᑦ 
ᐊᐅᓚᑕᐅᔪᓂᒃ ᑎᒍᓯᔾᔪᑎᒃᓴᓂᒃ ᐊᑐᖅᑕᐅᖃᑦᑕᕐᓯᒪᔪᓂᒃ ᐃᑉᐱᓐᓂᐊᓂᒃᑯᑦ 
ᐊᖏᕐᓯᒪᒍᑎᒃᓴᓂᒃ, ᓲᕐᓗ ᓄᓇᓕᐊᕈᔾᔨᓯᒪᓂᕐᒧᑦ ᐊᐅᓚᑕᐅᔪᓂᒃ ᐊᒻᒪᓗ 
ᓴᓇᐅᒐᓕᕆᓂᕐᒥᒃ, ᑐᙵᕕᒋᔭᐅᓗᓂ ᐃᓄᐃᑦ ᐃᓕᖅᑯᓯᖓ ᑲᓲᒪᓗᓂ ᓄᓇᓕᖕᓂ 
ᐃᓅᖃᑎᒌᓄᑦ ᑲᓲᒪᒍᑕᐅᕙᑦᑐᓂᒃ.

ᐊᖏᕈᑕᐅᓯᒪᔪᑦ 3 ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᓪᓗ 2017-2022-ᒧᑦ

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

3-1. ᐱᕙᓪᓕᕈᑎᒃᓴᖅ 
ᐋᓐᓂᖅᑎᕆᙱᔾᔪᑎᒃᓴᓄᑦ 
ᓴᐳᔾᔨᓯᒪᒍᑎᒃᓴᑦ ᖃᐅᔨᒪᓂᕐᒧᓪᓗ 
ᒪᒃᑯᑦᑐᓄᑦ (ᐊᒻᒪᓗ ᐃᓐᓇᕐᓄᑦ 
ᐃᑲᔪᖃᑦᑕᖅᑐᓄᑦ ᒪᒃᑯᑦᑐᓐᓂᒃ)

A.  ᐋᖅᑭᑦᓱᐃᓂᖅ ᑲᔪᓯᑎᑦᓯᓂᕐᓗ ᐅᓄᖅᑐᑎᒍᑦ−ᐊᖅᑯᑕᐅᕙᑦᑐᓂᒃ, ᓄᓇᕗᒻᒨᖓᔪᓂᒃ 
ᓲᖑᓴᕐᓂᕐᒧᑦ ᐊᒻᒪᓗ ᐊᓐᓂᖅᑎᕆᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ (ᑐᕌᖓᔪᓂᒃ 
ᐅᑭᐅᖃᑎᒌᙱᑦᑐᑦ ᐊᕕᑦᑕᐅᓯᒪᓗᑎᒃ ᐊᒻᒪᓗ ᐱᕚᓪᓕᕈᑎᒃᓴᑦ ᐊᖏᕐᓯᒪᒋᐊᕐᓂᕐᒥᒃ ᐊᒻᒪᓗ 
ᐊᔾᔨᒌᙱᓐᓂᖏᓐᓂᒃ ᐃᓕᖅᑯᓯᖅ, ᐅᖃᐅᓯᖅ, ᐊᖑᑎ/ᐊᕐᓇᖅ ᓇᓗᓇᐃᖅᑕᐅᓯᒪᓂᖓ, 
ᓄᓕᐊᕐᓂᕐᒨᖓᔪᓂᒃ, ᐅᕕᓂᖃᑎᒌᙱᓂᕐᒧᑦ ᐊᒻᒪᓗ ᑎᑭᐅᑎᒍᓐᓇᖅᑐᓂᒃ ᐋᓐᓂᖅᑎᕆᓂᕐᒧᑦ), 
ᐃᓚᒋᔭᐅᓗᑎᒃ:
• ᐊᐅᓚᑦᓯᓂᖅ ᐊᕙᑎᒥᒃ ᖃᐅᔨᓴᕐᓂᕐᒥᒃ ᓲᖑᓴᕐᓂᕐᒥᒃ ᐊᒻᒪᓗ ᐋᓐᓂᖅᑎᕆᙱᔾᔪᑎᒃᓴᓂᒃ 

ᓄᓇᕗᓕᒫᒥ ᐊᒻᒪᓗ ᐃᓄᐃᑦ ᓄᓇᖓᓐᓂ ᓇᓗᓇᐃᖅᑐᐃᒍᑎᓂᒃ ᓴᙱᓂᕐᓂᒃ, 
ᐊᐳᖅᑕᕕᖕᓂᒃ ᐊᒻᒪᓗ ᐃᓱᒪᒃᓴᕐᓯᐅᕈᑎᒃᓴᓂᒃ ᐱᕚᓪᓕᕈᑎᒃᓴᖏᓐᓂᒃ ᐊᐅᓚᑕᐅᕙᑦᑐᑦ;

• ᐃᖅᑲᓇᐃᔭᖃᑎᖃᕐᓂᖅ ᐊᐅᓚᑦᓯᕙᑦᑐᓂᒃ ᖃᐅᔨᓴᕐᓂᕐᒥᒃ ᑎᑎᕋᕐᓂᒥᓪᓗ ᓲᖑᓴᕐᓂᕐᒥᒃ 
ᐊᒻᒪᓗ ᐋᓐᓂᖅᑎᕆᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᐊᒻᒪᓗ ᖃᐅᔨᒪᓂᕐᓄᑦ ᑐᙵᕕᒋᔭᐅᔪᓂᒃ 
ᐃᓄᐃᑦ ᐃᓕᖅᑯᓯᖓᓂᒃ; ᐊᒻᒪᓗ,

• ᐋᖅᑭᑦᓱᐃᓂᖅ, ᐆᑦᑐᕋᕐᓂᖅ ᐊᖏᓕᕙᓪᓕᐊᑎᑦᓯᓂᕐᓗ ᓲᖑᓴᕐᓂᕐᒥᒃ ᐅᖑᒪᑦᓯᔾᔪᒃᓴᓂᒃ 
ᑲᑐᔾᔨᖃᑎᒋᓗᒋᑦ ᓄᓇᓕᖕᓂ ᑲᑐᔾᔨᖃᑎᒌᑦᑐᑦ, ᐃᓚᒋᔭᐅᓗᑎᒃ ᒪᒃᑯᑦᑐᑦ.

ELC, ᐋᓐᓂᐊᖅᑐᓕᕆᔩᑦ 
ᐊᒻᒪᓗ ᐃᓚᒌᓄᑦ 
ᐱᔨᑦᓯᕐᕕᒃ

B.  ᐊᖏᓪᓕᒋᐊᕐᓗᒍ ᐊᐅᓚᑕᐅᓂᖓ ᓂᑲᒍᓱᓐᓂᕐᒧᑦ ᐃᓕᓐᓂᐊᕐᓂᖅ ᐃᓕᓐᓂᐊᕕᓐᓂ, 
ᒪᒃᑯᑐᒃᑯᕕᖕᓂ ᐊᒻᒪᓗ ᐊᓯᖏᓐᓂ ᒪᒃᑯᑦᑐᓅᖓᔪᓂ ᓄᓇᕗᒻᒥ, ᐃᓚᒋᔭᐅᓗᓂ ᐋᖅᑭᑦᓱᐃᓂᖅ 
ᓄᓇᕗᒻᒨᖓᔪᒥᒃ ᓂᑲᒍᓱᓐᓂᕐᒧᑦ ᐃᓕᓐᓂᐊᑎᑦᓯᔾᔪᑎᓂᒃ ᐃᑲᔫᑎᓂᒃ ᐃᖅᑲᓇᐃᔭᐅᑎᓂᓪᓗ 
ᐊᑐᕋᑦᓴᓂᒃ ᐃᓕᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓯᖏᓐᓄᑦ 
ᐃᖅᑲᓇᐃᔭᖃᑎᖃᕐᐸᑦᑐᓄᑦ ᒪᒃᑯᑦᑐᓂᒃ;

ᓂᑲᒍᓱᓐᓂᕐᒥᒃ ᐃᓕᓐᓂᐊᕐᓂᖅ ᑲᓇᑕᒥ ᐃᑲᔪᖅᑎᓄᑦ Canadian Red Cross ᐱᓕᕆᐊᖅ 
ᐃᓕᓴᐃᔾᔪᑕᐅᕙᑦᑐᖅ ᐃᓐᓇᕐᓂᒃ ᒪᒃᑯᑦᑐᓂᓪᓗ ᐃᖅᑲᓇᐃᔭᖃᑎᒌᓐᓂᕐᒥᒃ ᓴᖅᑮᒍᑎᒃᓴᓂᒃ 
ᐊᑦᑕᓇᖏᑦᑐᒥᒃ ᐊᕙᑎᒥᒃ ᐊᒻᒪᓗ ᓴᐳᔾᔨᓯᒪᒍᑎᒃᓴᓂᒃ ᓲᖑᓴᕐᓂᕐᒧᑦ ᐃᓕᖅᑯᓯᐅᕙᑦᑐᓂᒃ 
ᒪᒃᑯᑦᑐᓄᑦ, ᐅᕕᒃᑲᐃᑦ ᐃᓇᑕᐅᓯᒪᓪᓗᑎᒃ ᐋᓐᓂᖅᑎᕆᓂᕐᒥᒃ, ᓄᑕᖅᑲᑦ 
ᐋᓐᓂᑎᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᕐᕕᖕᒥ ᓲᖑᓴᕐᓂᕐᒥᒃ. 

ᐃᓕᓐᓂᐊᕐᓂᓕᕆᔨᒃᑯᑦ 
ᐊᒻᒪᓗ ᐃᑲᔪᖅᑏᑦ Red 
Cross

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

C.  ᐋᖅᑭᑦᓱᐃᓂᖅ ᓄᓕᐊᓂᕐᒧᑦ ᐊᑲᕐᕆᔮᕈᑎᒃᓴᓂᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᒧᑦ ᐸᕐᓇᐅᑎᓂᒃ 
ᐊᑐᖅᑕᐅᒍᓐᓇᖅᑐᓂᒃ ᐃᓅᓯᖃᑦᓯᐊᑲᓐᓂᕈᑎᒃᓴᓄᑦ ᐃᑲᔫᑎᒃᓴᖏᓐᓂᒃ ᐃᖅᑲᓇᐃᔭᖅᑏᑦ, 
ᐃᓕᓴᐃᔩᑦ, ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖃᑎᖃᕐᐸᑦᑐᑦ 
ᒪᒃᑯᑦᑐᓂᒃ ᐱᕚᓪᓕᕈᑎᒃᓴᓂᒃ ᓄᓕᐊᕐᓂᕐᒧᑦ ᐊᑲᕐᕆᔮᕈᑎᒃᓴᓂᒃ, ᐃᓚᒋᔭᐅᓗᑎᒃ:
• ᐊᑐᕋᑦᓴᓄᑦ ᐃᓕᓴᐃᒍᑎᒃᓴᓄᓪᓗ ᐸᕐᓇᐅᑏᑦ ᐊᑦᑕᓇᐃᕐᓯᒪᓗᓂ ᓄᓕᐊᓂᕐᒧᑦ, 

ᐊᖏᕐᓯᒪᓂᕐᒧᑦ, ᐃᖕᒥᒧᑦ ᐊᑦᑕᓇᐃᕐᓯᒪᒋᐊᕈᑎᒃᓴᑦ ᐋᔩᕋᕈᑎᖃᕐᓗᑎᒃ 
ᐊᑦᑕᓇᐃᕐᓯᒪᓂᕐᓴᒥᒃ ᓄᓕᐊᕐᓂᕐᒧᑦ ᓇᓖᕌᕈᑎᒃᓴᓂᒃ, ᓄᓕᐊᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ 
ᐊᒻᒪᓗ ᐊᔾᔨᒌᙱᑦᑐᑦ ᐃᓕᓴᐃᒍᑏᑦ; ᐊᒻᒪᓗ,

• ᓴᕐᖓᑎᑦᓯᒋᐊᕐᓂᖅ ᓄᓕᐊᕐᓂᕐᒧᑦ ᐊᑲᕐᕆᔮᕐᓗᓂ ᐃᓕᓴᐃᒍᑎᒃᓴᓂᒃ 
ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᖕᓄᑦ 12.

ᐋᓐᓂᐊᖅᑐᓕᕆᔩᑦ 
 
 
 
ᐃᓕᓐᓂᐊᕐᓂᓕᕆᔨᒃᑯᑦ

3-2. ᓴᕐᖓᑎᑦᓯᒋᐊᕐᓂᖅ 
ᓯᕗᓕᕆᐅᕐᓴᓂᕐᒥᒃ ᐊᒻᒪᓗ 
ᐃᓚᒋᔭᐅᓂᕐᒥᒃ ᐸᕐᓇᓂᕐᒧᑦ 
ᖃᓄᐃᙱᓯᐊᒃᑲᓐᓂᕈᑎᒃᓴᓄᑦ ᐊᒃᑐᐊᔪᓄᑦ 
ᐱᓇᓱᐊᒐᑦᓴᖏᓐᓄᑦ ᒪᒃᑯᑦᑐᑦ 

A.  ᓴᖅᑮᓂᖅ ᓄᓇᕗᒻᒥ ᒪᒃᑯᑦᑐᑦ ᑲᑎᒪᔨᖏᓐᓂᒃ ᓴᕐᖓᑎᑦᓯᒋᐊᕈᑎᒃᓴᓂᒃ ᒪᒃᑯᑦᑐᑦ 
ᓯᕗᓕᕐᓂᖏᓐᓂᒃ, ᖁᕕᐊᒋᔭᖏᓐᓂᒃ ᐃᓄᐃᑦ ᒪᒃᑯᑦᑐᑦ ᑭᒡᒐᖅᑐᐃᓂᕐᒥᒃ, ᐃᓂᖅᑎᕆᖃᑦᑕᓂᕐᒥᒃ 
ᓈᖕᒪᖏᑦᑐᑰᖅᑐᓂᒃ ᐊᒃᑐᐊᔪᓂᒃ ᐃᓄᓐᓄᑦ ᒪᒃᑯᑦᑐᓄᑦ ᓄᓇᕗᒻᒥ ᐊᒻᒪᓗ 
ᐃᓚᒍᑦᓯᐅᑎᓯᒪᖃᑦᑕᕐᓂᖅ ᐅᖃᐅᓯᐅᑎᓪᓗᒋᑦ ᐱᕙᓪᓕᐊᑎᑕᐅᔪᑦ ᓄᑖᑦ ᐱᓇᓱᐊᕋᑦᓴᑦ 
ᒪᒃᑯᑦᑐᓄᑦ (ᑕᑯᒋᐊᕐᓗᒍ ᓴᖅᑭᖅᑐᑦ 1-5. B ᐊᖏᕈᑕᐅᓯᒪᔪᓂ 1: ᐱᓇᓱᐊᒐᖃᕐᓂᐊᕐᐳᒍᑦ 
ᑐᕌᖓᔪᓂᒃ ᐊᐅᓚᑦᓯᔾᔪᑎᓂᓪᓗ ᑲᒪᒋᔭᖃᕐᓗᑕ);

NTI ᐊᒻᒪᓗ RIA

B.  ᐊᐅᓚᑦᓯᓂᖅ ᒪᒃᑯᑦᑐᑦ ᑲᑎᒋᐊᙵᖃᑦᑕᕆᐊᖃᕐᓂᖏᓐᓂᒃ ᐊᕕᑦᑐᕐᓯᒪᓂᕐᓂ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ ᑲᑎᓚᐅᙱᓐᓂᖏᓐᓂ ᐃᓅᓯᕐᒥᒃ ᑭᐱᓯᖃᑦᑕᐃᓕᒪᒍᑎᒃᓴᓄᑦ 
ᑕᓪᓕᒪᓂ ᐊᕐᕌᒎᓂᐊᖅᑐᓂ (ᐊᐅᓚᑕᐅᔪᓄᑦ ᐃᓚᓕᐅᔾᔭᐅᓯᒪᓗᑎᒃ ᓯᕗᓕᕆᐅᕐᓴᕐᓂᖅ, 
ᐊᖏᕐᓯᒪᒋᐊᖃᑦᑕᕐᓂᕐᒧᑦ ᐱᕙᓪᓕᐊᑎᑦᓯᓂᖅ ᐊᒻᒪᓗ ᒪᒃᑯᑦᑐᑦ ᐊᐅᓚᔾᔭᐃᓂᕐᒧᑦ ᐸᕐᓇᓐᓂᖏᑦ); 

NSPS−ᓕᕆᖃᑎᒌᑦ,
QoL

C.  ᐋᖅᑭᑦᓱᐃᓂᖅ ᑲᔪᓯᑎᑦᓯᓂᕐᓗ ᒪᒃᑯᑦᑐᑦ ᐊᖅᑯᑎᒋᔭᐅᓂᕐᒧᑦ ᐃᓕᓐᓂᐊᕈᑎᒃᓴᖏᓐᓂᒃ;

ᒪᒃᑯᑦᑐᑦ ᐊᖅᑯᑎᒋᔭᐅᓂᕐᒧᑦ ᐃᓕᓐᓂᐊᕈᑎᒃᓴᖏᓐᓂᒃ ᐋᖅᑭᑦᓱᐃᓂᖅ ᐃᓅᓯᕐᒧᑦ 
ᐊᔪᙱᓐᓂᕆᔭᐅᒋᐊᓕᖕᓂᒃ ᐃᑉᐱᒍᓱᑦᓯᐊᓂᕐᒥᓪᓗ ᓇᓗᖅᑯᑎᙱᓪᓗᑎᒃ ᐱᙳᐊᓂᕐᒧᑦ 
ᓱᐃᓛᕿᒍᑎᒃᓴᓂᓪᓗ; ᒪᒃᑯᑦᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ “ᒪᒃᑯᑦᑐᑦ ᐊᖅᑯᑎᒋᔭᐅᓂᖏᓐᓄᑦ” 
ᓄᓇᓕᑦᑎᒍᑦ ᐊᐅᓚᑕᐅᕙᑦᑐᓂᒃ ᑲᔪᓯᑎᑦᓯᖃᑦᑕᕐᓂᖏᑎᒍᑦ.

CGS

D.  ᐊᖏᓕᒋᐊᖅᑎᓪᓗᒍ ᐱᖃᑎᒌᑦ/ᐃᓗᑎᒌᑦ ᓯᕗᓕᕐᓂᕐᒥᒃ ᐃᓱᒪᓕᕆᓂᕐᒧᑦ 
ᐱᓕᖕᒪᒃᓴᐅᑎᒃᓴᖏᓐᓂᒃ, ᐃᓚᒋᔭᐅᓗᑎᒃ ᐋᖅᑭᑦᓱᐃᓂᖅ ᐊᒻᒪᓗ ᐊᐅᓚᑦᓯᓂᖅ 
ᐊᐅᓚᑦᓯᓂᕐᒥᒃ ᐱᓕᖕᒪᓴᕐᓂᕐᒥᒃ.

ᑖᓐᓇ ᐱᓇᓱᐊᕈᓯᓕᒫᒧᑦ ᐃᓕᓐᓂᐊᕐᓂᖅ ᐃᓕᓴᐃᓂᖅ ᒪᒃᑯᑦᑐᓂᒃ ᑲᒪᒋᐊᕐᓂᕐᒥᒃ 
ᐊᑦᑕᓇᙱᑦᑐᒥᒃ ᐃᑲᔫᑎᖃᕈᓐᓇᖅᑐᒥᓪᓗ ᐱᖃᑎᖏᑦ ᖁᐊᖅᓵᓇᖅᑐᑰᖅᑎᓪᓗᒋᑦ, 
ᐃᓚᒋᔭᐅᓪᓗᑎᒃ ᐃᖕᒥᓂᒃ−ᐸᖅᑭᓂᖅ, ᑐᑭᓯᓂᖅ ᐊᑐᖅᑕᐅᖃᑦᑕᕐᓯᒪᔪᓂᒃ ᑐᙵᕕᒋᔭᐅᔪᓂᒃ 
ᖁᐊᖅᓴᓇᖅᑐᓄᑦ ᐊᒻᒪᓗ ᐃᑲᔪᖅᑕᐅᕕᒋᔪᓐᓇᖅᑕᖏᓐᓂᒃ ᓇᓗᓇᐃᕐᓯᕕᖃᕐᓂᖅ 
ᓇᓗᓇᐃᖅᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᙱᑦᑐᓂᓪᓗ ᐃᑲᔪᖅᑎᓂᒃ ᓄᓇᖕᒥᓂ

ELC

3-3. ᐊᑐᐃᓐᓇᖃᕆᐊᒃᑲᓂᕐᓂᖅ 
ᓴᙱᓂᖃᖅᑐᓂᒃ ᐱᓕᕆᐊᒃᓴᓂᒃ 
ᒪᒃᑯᑦᑐᓄᑦ ᐃᑲᔫᑎᒃᓴᓂᒃ ᐱᕙᓪᓕᐊᓂᕐᒥᒃ 
ᐊᒻᒪᓗ ᐊᐅᓚᑦᓯᓂᕐᒥᒃ ᐃᓄᐃᑦ 
ᐊᔪᙱᓐᓂᖏᓐᓂᒃ, ᖃᐅᔨᒪᓂᖏᓐᓂᒃ 
ᐊᑐᖃᑦᑕᖅᑕᖏᓐᓂᓪᓗ 

A.  ᐋᖅᑭᑦᓱᐃᓂᖅ ᐆᑦᑐᕋᕐᓂᓪᓗ ᐃᓄᐃᑦ ᒪᒃᑯᑦᑐᑦ ᐃᓕᖅᑯᓯᕐᒥᖕᓂᒃ 
ᑕᐅᖅᓰᖃᑦᑕᐅᑎᓂᖏᓐᓂᒃ, ᑲᓲᒪᔾᔪᑎᒃᓴᖏᓐᓄᑦ ᐃᓄᐃᑦ ᒪᒃᑯᑦᑐᑦ ᓄᓇᕗᓕᒫᒥ  
ᐊᒻᒪᓗ ᐱᕚᓪᓕᕈᑎᒃᓴᖅ ᐃᓕᖅᑯᓯᒃᑯᑦ ᐊᔪᕈᓐᓃᓴᕐᓂᕐᒥᒃ ᐊᒻᒪᓗ ᓈᖕᒪᑦᑐᒥᒃ  
ᐃᓕᖅᑯᓯᒃᑯᑦ ᓇᓗᓇᐃᖅᑐᐃᓂᕐᒧᑦ ᐊᐅᓚᑕᐅᔪᖅ;

NTI, ᐃᓕᖅᑯᓯᓕᕆᔨᒃᑯᑦ

B. ᐋᖅᑭᑦᓱᐃᓂᖅ ᐆᑦᑐᕋᕐᓂᓪᓗ ᐊᑦᓱᕈᕐᓇᖅᑐᒥᒃ ᓄᓇᒦᓐᓂᕐᒥᒃ “ᓂᕆᐅᖕᓂᖅ, ᐃᑲᔪᕐᓂᖅ 
ᒪᒥᓴᕐᓂᕐᓗ” ᑕᑯᓐᓇᒐᐅᓂᖓᓄᑦ ᐊᐅᓚᑕᐅᔪᖅ ᑐᕌᖓᔪᖅ ᒪᒃᑯᑦᑐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐅᓗᕆᐊᓇᖅᑐᒦᒻᒪᕆᓐᓂᖏᓐᓂᒃ, ᐃᓚᒋᔭᐅᓗᑎᒃ:

• ᐊᐅᓚᑦᓯᔾᔪᑎᒃᓴᓕᐅᕐᓂᖅ ᓇᓗᓇᐃᖅᑐᐃᓂᕐᒥᒃ ᐅᓗᕆᐊᓇᖅᑐᒦᑦᑐᓂᒃ 
ᐅᐸᑦᑕᐅᒋᐊᙵᖃᑦᑕᖅᑐᓂᒃ ᐊᒻᒪᓗ ᐱᓕᖕᒪᒃᓴᕐᓂᕐᒧᑦ ᐃᖅᑲᓇᐃᔭᖅᑎᓂᒃ 
ᐊᐅᓚᑕᐅᔪᒥ;

• ᐋᖅᑭᑦᓱᐃᓂᖅ ᐆᑦᑐᕋᕐᓂᓪᓗ ᑲᓲᒪᔾᔪᑎᒃᓴᒥᒃ ᑖᒃᑯᓄᖓ ᑲᑎᔾᔪᒥᖃᑦᑕᕈᑎᒃᓴᓂᒃ, 
ᐃᓚᒋᔭᐅᓗᓂ ᓄᓇᒧᐊᖃᑦᑕᕐᓂᖅ;

• ᐊᐅᓚᑦᓯᓂᖅ ᐆᑦᑐᕋᕈᑎᒃᓴᒥᒃ ᖃᐅᔨᓴᕐᓂᕐᒥᒃ ᐊᐅᓚᑦᓯᒍᑎᒃᓴᒥᒃ 
ᐅᖑᒪᑦᓯᔾᔪᑎᒃᓴᐅᔪᓐᓇᖅᑐᓂᒃ; ᐊᒻᒪᓗ,

• ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᐊᖓᔪᖅᑳᕆᔭᐅᓂᕐᒧᑦ ᕿᑐᕐᖓᒥᒃ ᐱᕈᕐᓴᐃᓂᕐᒥᒃ 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ ᐃᓅᓯᕐᒥᓂᒃ 
ᑭᐱᓯᒋᐊᖃᑦᑕᕐᓯᒪᔪᓄᑦ.

QoL

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ
C. ᐊᐅᓚᑦᓯᒍᓐᓇᕐᓯᓂᖅ ᓄᓇᓕᑦᑎᒍᑦ ᐊᐅᓚᒍᓐᓇᕐᓯᕙᓪᓕᐊᓂᕐᒥᒃ ᓄᓇᒦᓐᓂᕐᒥᒃ ᐃᓄᓐᓂᒃ 

ᒪᒃᑯᑦᑐᓂᒃ, ᐃᓚᒋᔭᐅᓗᑎᒃ:

• ᐊᐅᓚᑦᓰᓇᕐᓂᖅ ᒪᑭᒪᐅᑎᒃᓴᑦ ᒪᒃᑯᑦᑐᑦ ᓱᐃᓛᕿᒍᑎᒃᓴᖏᓐᓂᒃ ᐊᐅᓚᑦᓯᔨᐅᓂᕐᒥᒃ 
ᐱᓕᖕᒪᒃᓴᐅᑎᓂᒃ, ᐊᕐᕌᒍᑕᒫᑦ ᐊᒻᒪᓗ ᐊᕕᑦᑐᕐᓯᒪᓂᓕᒫᓂ;

ᒪᑭᒪᐅᑎᒃᓴᑦ ᖃᓄᐃᙱᑦᓯᐊᕐᓂᕐᒧᑦ ᓴᙱᓂᕐᒥᓪᓗ ᑎᒍᓯᕙᓪᓕᐊᑲᓐᓂᓂᕐᒧᑦ ᐅᑭᐅᓕᓐᓄᑦ 
10-ᒥᒃ 15-ᓄᑦ, ᐋᖅᑭᓱᖅᑕᐅᔪᖅ ᖃᐅᔨᒋᐊᖅᑏᑦ ᐃᓗᓯᕐᒥᒃ ᖃᐅᔨᓴᕐᕕᖕᒥ 
ᑲᑐᔾᔨᖃᑎᒋᔭᐅᓪᓗᑎᒃ ᓄᓇᓖᑦ ᖃᓄᐃᙱᓯᐊᖅᑐᓕᕆᔨᖏᑦ ᑲᑐᔾᔨᖃᑎᒌᑦ, ᓴᕐᖓᑎᑦᓯᔾᔪᑏᑦ 
ᓴᐳᔾᔨᓯᒪᔾᔪᑎᒃᓴᓂᒃ, ᐃᓚᒋᔭᐅᓪᓗᑎᒃ ᐃᓚᒌᓐᓂᕐᒥᒃ, ᐃᑉᐱᓐᓂᐊᓂᕐᒧᑦ ᐊᖏᕐᓯᒪᒋᐊᕈᑎᓂᒃ, 
ᑎᒥᒃᑯᑦ ᐃᓱᒪᒃᑯᓪᓗ ᐅᔾᔨᕈᓱᒋᐊᕐᓂᖅ ᐊᒻᒪᓗ ᑲᓲᒪᔾᔪᑏᑦ ᓄᓇᖕᓄᑦ ᐊᒻᒪᓗ ᓄᓇᒧᑦ.

• ᑮᓇᐅᔭᓕᑕᐅᓯᒪᔪᑦ ᐱᕙᓪᓕᐊᑎᑦᓯᒍᑎᒃᓴᓂᒃ ᐱᓕᕆᐊᒃᓴᓄᑦ ᐃᑲᔫᑎᓂᒃ ᐊᒻᒪᓗ 
ᐊᐅᓚᑦᓯᓂᕐᒥᒃ ᐱᓕᖕᒪᒃᓴᐅᑕᐅᔪᓂᒃ ᐊᕐᕕᐊᓂ ᖃᓄᐃᙱᑦᓯᐊᓂᕐᒧᑦ ᒪᒃᑯᑦᑐᑦ 
ᐊᖑᓇᓱᒃᑏᑦ ᐃᑲᔪᖅᑕᐅᔾᔪᑎᖓ, ᑕᐃᒪᐃᒻᒪᑦ ᐊᐅᓚᑕᐅᔪᑦ ᓯᐊᒻᒪᐸᓪᓕᐊᖁᓪᓗᒋᑦ 
ᐊᓯᖏᓐᓄᑦ ᓄᓇᓕᖕᓄ.

ᐊᕐᕕᐊᓂ ᒪᒃᑯᑦᑐᑦ ᐊᖑᓇᓱᑦᑏᑦ ᐃᑲᔪᖅᑕᐅᔾᔪᑎᖏᑦ ᓄᓇᒦᓐᓂᕐᒥᒃ 
ᐊᔪᕈᓐᓃᕐᓴᖅᑕᐅᓂᖏᓐᓄᑦ ᐃᓚᖃᖅᑐᓂ ᑐᕌᖓᔪᓂᒃ ᐅᑭᐅᖃᑎᒌᙱᑦᑐᓄᑦ, ᐃᓚᒋᔭᐅᓪᓗᑎᒃ 
ᒪᒃᑯᑦᑐᑦ ᐃᓕᓐᓂᐊᕕᖕᒥᒃ ᓄᖅᑲᓵᓕᓂᑯᑦ. ᑲᑎᓯᒪᔪᑦ ᐃᖕᒥᒧᑦ ᐱᕙᓪᓕᐊᒍᑎᒃᓴᓄᑦ 
ᓄᓇᒦᓐᓂᕐᒥᒃ ᐊᔪᕈᓐᓃᖅᓴᐅᑎᓄᑦ, ᐃᑲᔪᖅᑕᐅᓪᓗᑎᒃ ᐃᓚᖃᑦᓯᐊᕆᐅᕐᓴᓂᕐᒥᒃ ᐱᖃᑎᒥᖕᓂᒃ 
ᐃᓐᓇᓂᓪᓗ.

• ᐱᕙᓪᓕᐊᑎᑦᓰᓇᕐᓂᖅ ᐊᖑᓇᓱᑦᑎᐊᕐᓂᖅ, ᐊᖑᓇᓱᑦᑎᐅᓂᕐᒥᒃ ᐃᓕᓐᓂᐊᑎᑦᓯᒍᑎ 
ᑐᙵᕕᓕᒃ ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ ᐱᕚᓪᓕᕈᑎᒃᓴᒥᒃ ᖃᕆᓴᐅᔭᒃᑰᖓᔪᒥᒃ 
ᐃᑲᔫᑎᓕᖕᒥᒃ ᓄᓇᒦᓐᓂᕐᒥᒃ ᐃᓕᓐᓂᐊᕈᑕᐅᕙᑦᑐᓂᒃ ᐊᑐᕐᓯᒪᔭᖏᓐᓂᒃ ᓄᓇᓕᓐᓂ 
ᐊᖑᓇᓱᑦᑎᑦ;

 

QoL, ᐋᓐᓂᐊᖅᑐᓕᕆᔩᑦ  

 
 
 
 

ᒪᑭᒋᐊᖅᑕ ᐃᓄᐃᑦ 
ᐱᓕᖕᒪᒃᓴᐅᑎᖏᓐᓄᑦ 
ᑯᐊᐳᕇᓴᓐ 

 
 
 

 
ᐊᕙᑎ

ᐱᕙᓪᓕᐊᑎᑦᓰᓇᕐᓂᖅ ᐊᖑᓇᓱᑦᑎᐊᕐᓂᖅ, ᐊᖑᓇᓱᑦᑎᐅᓂᕐᒥᒃ ᐃᓕᓐᓂᐊᑎᑦᓯᒍᑎ ᑐᙵᕕᓕᒃ 
ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ ᐱᕚᓪᓕᕈᑎᒃᓴᒥᒃ ᖃᕆᓴᐅᔭᒃᑰᖓᔪᒥᒃ ᐃᑲᔫᑎᓕᖕᒥᒃ 
ᓄᓇᒦᓐᓂᕐᒥᒃ ᐃᓕᓐᓂᐊᕈᑕᐅᕙᑦᑐᓂᒃ ᐊᑐᕐᓯᒪᔭᖏᓐᓂᒃ ᓄᓇᓕᓐᓂ ᐊᖑᓇᓱᑦᑎᑦ;

• ᐋᖅᑭᐅᒪᑦᓰᓇᕐᓂᖅ ᐊᖑᓇᓱᒃᑎᓂᒃ ᑮᓇᐅᔭᓖᓯᒪᒍᑎᓂᒃ ᑲᔪᓯᒍᑎᒃᓴᖓᓂᒃ ᓈᖕᒪᑦᑐᓂᒃ 
ᑮᓇᐅᔭᓖᖃᑦᑕᓂᕐᒥᒃ ᐃᑲᔫᑎᓂᒃ ᐊᖑᓇᓱᑦᑎᓂᒃ ᐃᓕᓴᐃᔾᔪᑎᒃᓴᓂᒃ ᐊᑐᓂᑦ 
ᓄᓇᓕᖕᓂ;

• ᐃᑲᔫᑕᐅᒋᐊᓕᖕᓂᒃ ᐊᑐᐃᓐᓇᖃᖅᑎᑦᓯᓂᖅ ᐊᕕᑦᑐᕐᓯᒪᓂᕐᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑎᒍᑦ (DEA) ᐊᒻᒪᓗ ᓄᓇᕗᒻᒥ ᑲᑐᔾᔨᖃᑎᒌᑦ DEA ᖃᐅᔨᓇᓱᐊᕈᑎᒃᓴᖏᓐᓂᒃ 
ᓇᓖᕌᕈᑎᒃᓴᓂᒃ ᓯᐊᒻᒪᐸᓪᓕᐊᒍᑎᒃᓴᖓᓂᒃ ᐊᐅᓚᑕᐅᓂᖓ ᐃᓕᓐᓂᐊᕇᕋᐃᒻᒪᑕ, 
ᓄᓇᒧᐊᖃᑦᑕᕈᑎᒃᓴᖏᓐᓂᒃ ᓄᑕᖅᑲᑦ ᒪᒃᑯᑦᑐᓪᓗ.

 

Family Services 
 

ELC

D.  ᓯᐊᒻᒪᖁᓪᓗᒍ ᐊᐅᓚᑕᐅᓂᖓ ᓄᓇᒦᓐᓂᒃᑯᑦ ᐃᓕᓐᓂᐊᕐᓂᖅ, ᐃᓚᒋᔭᐅᓗᓂ 
“ᖃᖓᑦᑕᖅᑎᑕᐅᓯᒪᔪᒃᑯᑦ” ᐊᐅᓚᑦᓯᒍᑏᑦ ᐱᖅᑯᓯᓕᕆᕕᒃᑯᑦ ᐊᓯᖏᓐᓄᑦ ᓄᓇᓕᖕᓄᑦ;

NAC, Piqqusilirivvik

E. ᓴᕐᖓᑎᑦᓯᒋᐊᕐᓂᖅ ᐊᑐᖅᑕᐅᓂᖓᓂᒃ ᐃᓅᔭᕐᓂᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ 
ᐃᓕᓐᓂᐊᖅᑕᐅᔪᓂᒃ ᓯᓚᑦᑐᓴᕐᕕᒃᑯᑦ ᓴᖅᑭᖅᑕᐅᓯᒪᓂᖓᒍᑦ ᐃᓄᐃᑦ ᐅᖃᐅᓯᖓᓂᒃ 
ᐃᓕᖅᑯᓯᖓᓂᓪᓗ ᐊᔪᕈᓐᓃᖅᓴᐅᑎᑦᓴᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃᑯᑦ;

NAC

F.   ᐊᐅᓚᑦᓰᓇᕐᓂᖅ (ᐊᒻᒪᓗ ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᓯᐊᒻᒪᖅᑎᑕᐅᒍᑎᒃᓴᖏᓐᓂᒃ) 
ᐅᑯᓄᙵᖓᔪᓂᒃ ᐊᑕᖐᔪᓂᒃ ᐱᓕᕆᐊᒃᓴᓂᒃ ᑐᙵᕕᓕᖕᓂᒃ ᐃᓄᐃᑦ ᐃᓕᖅᑯᓯᖓᓂᒃ, 
ᐊᑕᖏᖅᑐᒥᒃ ᐃᓚᐃᓐᓇᖓᓂᓪᓘᓐᓃᑦ ᑐᕌᖓᔪᓂᒃ ᒪᒃᑯᑦᑐᓄᑦ, ᑭᕙᓪᓕᕐᒥ:

• ᑭᕙᓪᓕᕐᒥ ᐃᓄᐃᑦ ᐅᖃᐅᓯᖓᓂᒃ ᐅᑎᖅᑎᑦᓯᕙᓪᓕᐊᒍᑎᒃᓴᖅ, ᐃᓚᓕᐅᔾᔭᐅᓯᒪᓪᓗᓂ 
ᒪᒃᑯᑦᑐᓄᑦ ᐃᓅᔭᕆᐅᕐᓴᐅᑏᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᓐᓂᒃ ᐃᓐᓇᒻᒪᕆᓐᓂᒃ 
ᐃᓐᓇᓂᓪᓗ;

• ᑭᕙᓪᓕᕐᒥ ᓴᓇᐅᒐᓕᕆᒋᐅᕐᓴᓂᖅ, ᐃᑲᔫᑎ ᒪᑭᑉᐸᓪᓕᐊᒍᑎᒃᓴᖅ− ᓇᖕᒥᓂᖅ, 
ᒪᒥᓴᕐᓂᕐᒧᑦ ᖃᓄᐃᙱᓯᐊᕐᓂᒧᓪᓗ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ 
ᖃᓄᐃᙱᑦᓯᐊᑲᓐᓂᕈᑎᒃᓴᖏᓐᓂᒃ ᐃᓅᖃᑎᒌᑦ ᑲᓲᒪᓗᑎᒃ;

• ᐱᔪᓐᓇᕐᓯᓂᖅ ᐃᓕᖅᑯᓯᒃᑯᑦ ᑕᒻᒫᕐᓯᒪᖃᑦᑕᕐᓂᖅ, ᑭᖑᕚᕇᑦ ᐃᓕᑉᐸᓪᓕᐊᒍᑎᒃᓴᖏᑦ 
ᒪᒃᑯᑦᑐᑦ ᖁᕕᐊᓇᖅᑐᒥᒃ, ᒪᒥᓴᕐᓂᕐᒥᒃ ᐊᕙᑎᒥ ᓄᓇᒦᓪᓗᑎᒃ;

• ᑭᐊᒃᑭᐊᖅ ᐸᓂᖓ, ᓴᖅᑮᓯᒪᔪᖅ ᐋᖅᑭᐸᓪᓕᐊᓂᕐᒥᒃ ᐃᓕᑉᐸᓪᓕᐊᒍᑎᒃᓴᓂᒃ ᐊᕐᓇᓄᑦ 
ᐅᑭᐅᖃᑎᒌᙱᑦᑐᓄᑦ ᐊᑕᐅᑦᓯᒃᑯᑦ ᒪᑭᒪᕐᓂᕐᒥᒃ, ᑐᙵᕕᒋᔭᐅᔪᑦ ᐊᔪᕈᓐᓃᕐᓴᐅᑏᑦ 
ᓄᓇᒦᓐᓂᕐᓗ;

ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᑦ

G.  ᑲᔪᓯᑎᑦᓯᕙᓪᓕᐊᖏᓐᓇᕐᓂᖅ ᕿᑎᕐᒥᐅᓂ ᐅᖃᐅᓯᕐᒥᒃ ᐅᑎᖅᑎᑦᓯᓂᕐᒧᑦ ᑐᑭᒧᐊᒍᑎᒃᓴᖅ, 
ᐃᓚᓕᐅᔾᔨᓯᒪᔪᖅ ᑭᖑᕚᕇᓕᒫᓂᒃ ᐊᔾᔨᒌᙱᑐᖅᑎᒍᑦ ᑲᑐᔾᔨᓂᒃᑯᑦ ᐸᕐᓇᖃᑎᒌᖃᑦᑕᓂᕐᒥᒃ, 
ᑲᑎᒪᔾᔪᑎᖃᖃᑦᑕᕐᓂᕐᒥᒃ ᐊᒻᒪᓗ ᐃᓕᑉᐸᓪᓕᐊᓂᕐᒥᒃ ᑲᑎᓐᓂᖃᖃᑦᑕᓂᒃᑯᑦ

ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ

H.  ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓂᒃ ᐊᐅᓚᑦᓯᓂᕐᒥᒃ ᐱᓕᕆᐊᒃᓴᓂᒃ 
ᒪᒃᑯᑦᑐᓄᑦ ᕿᑭᖅᑖᓗᒻᒥ, ᓲᕐᓗ ᕿᑭᖅᑖᓗᒻᒥ ᒪᒃᑯᑦᑐᑦ ᐃᓕᓐᓂᐊᕐᓂᖓ, ᒪᒃᑯᑦᑐᑦ 
ᓄᓇᒧᐊᖅᑎᑕᐅᖃᑦᑕᕐᓂᖓ ᐊᒻᒪᓗ ᐱᖅᑯᓯᒃᑯᑦ ᐊᓐᓄᕋᔾᔨᐅᕐᓂᖅ.

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ

3-4. ᐊᑐᐃᓐᓇᐅᓂᕐᓴᐅᓗᓂ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐃᓅᓯᕐᒥᒃ ᐃᑉᐱᓇᖅᑐᓂᒃ 
ᐃᓕᓐᓂᐊᓂᕐᒥᒃ ᐃᓗᓕᓕᖕᒥᒃ ᐊᒻᒪᓗ 
ᐋᖓᔮᕐᓇᖅᑐᓂᒃ 
ᐊᑐᕐᓂᓪᓗᖃᑦᑕᖏᔾᔪᑎᒃᓴᓂ

A.  ᐋᖅᑭᑦᓱᐃᓂᖅ ᐃᓅᓯᕐᒥ ᐃᑉᐱᓐᓂᐊᓂᕐᒥᒃ ᐃᓕᓐᓂᐊᓂᕐᒧᑦ ᐊᒃᑐᐊᔪᓂᒃ 
ᐊᑐᖅᑕᐅᓚᑦᑖᖃᑦᑕᖅᑐᓂᒃ ᐅᑭᐅᖅᑕᖅᑐᒥ ᐊᒻᒪᓗ ᑭᓇᐅᓂᑦᑎᓐᓂᒃ 
ᓄᓇᕗᒻᒥᐅᖑᓂᑦᑎᓐᓂᒃ ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᕐᓂᓕᓐᓄᑦ 12-ᒧᑦ 
ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐊᐅᓚᔾᔪᑕᐅᓗᑎᒃ ᓱᕈᓯᓛᓄᑦ ᐊᒻᒪᓗ ᐃᓕᓐᓂᐊᑲᓐᓂᖅᑐᓄᑦ 
ᐊᕐᕌᒍᓂ ᐃᓕᓐᓂᐊᕐᕕᓕᒫᓂ;

ᐃᓕᓐᓂᐊᕐᓂᓕᕆᔨᒃᑯᑦ

B.   ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᐃᓅᓯᕐᒥ ᐃᑉᐱᓐᓂᐊᓂᕐᒥᒃ ᐃᓕᓐᓂᐊᕈᑎᒃᓴᓂᒃ 
ᐱᙳᐊᓂᒃᑯᑦ ᓱᐃᓛᕿᒍᑎᑎᒍᓪᓗ ᒪᒃᑯᑦᑐᓄᑦ;

CGS, QoL

C.  ᐋᖅᑭᑦᓱᐃᓂᖅ ᓇᓗᓇᐃᖅᑕᐅᓯᒪᙱᑦᑐᓂᒃ ᐃᑲᔫᑎᒃᓴᓂᒃ ᐊᒻᒪᓗ ᐃᓕᓐᓂᐊᓂᒃᑯᑦ 
ᐸᕐᓇᐅᑎᓂᒃ ᐃᒥᐊᓗᖕᒥᒃ, ᐋᖓᔮᕐᓇᖅᑐᓂᒃ ᐅᔭᕋᓐᓂᒃ cannabis ᐊᒻᒪᓗ ᑕᑉᕚᑲᒥᒃ 
ᑐᕌᖓᔪᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ;

ᐋᓐᓂᐊᖅᑐᓕᕆᔩᑦ, 
ᐃᓕᓐᓂᐊᕐᓂᓕᕆᔨᒃᑯᑦ

D.  ᐊᕙᖕᒧᑦ ᐊᐅᓚᑕᐅᒋᐊᒃᑲᓂᕐᓗᓂ D.A.R.E Program (ᐃᑲᔪᕐᓯᒪᔭᐅᓗᓂ ᐊᑉᕌᒍᒥ 
ᐊᐅᓚᑕᐅᖃᑦᑕᕐᓂᖓᓄᑦ ᐊᐅᓚᑦᓯᓂᕐᒥᒃ ᐱᓕᖕᒪᒃᓴᐅᑎᒥᒃ ᓄᓇᓕᖕᓂ ᐸᓖᓯᒃᑯᓐᓄᑦ  
RCMP ᐃᓚᒋᔭᐅᔪᓄᑦ);

ᐋᖓᔮᕐᓇᖅᑐᓂ ᐊᑐᕐᓂᓗᑦᑕᐃᓕᓂᕐᒧᑦ ᐃᓕᓐᓂᐊᕐᓂᖅ (D.A.R.E.) ᐋᖓᔮᕐᓇᖅᑐᓂᒃ 
ᐊᑐᕐᓂᓗᑦᑕᐃᓕᑎᑦᓯᓂᕐᒧᑦ ᐃᓕᓐᓂᐊᕈᑎ ᓱᕈᓯᓛᓄᑦ ᐊᒻᒪᓗ ᐊᑯᓐᓈᕿᔪᓄᑦ ᐃᓕᓐᓂᐊᕕᖕᓂ 
ᐅᑭᐅᓕᓐᓄᑦ ᓄᑕᖅᑲᓄᑦ ᓴᐳᔾᔨᓯᒪᒍᑎᒃᓴᓂᒃ ᐊᑐᖃᑦᑕᓂᕐᒥᒃ ᐊᐅᓚᑕᐅᔪᓂᒃ ᐋᖓᔮᕐᓇᖅᑐᓂᒃ 
ᐊᒻᒪᓗ ᓂᙵᑦᓯᒪᓂᕐᒥᒃ.

ᐸᓖᓯᒃᑯᑦ RCMP

E.  ᐊᕙᖕᒧᓕᖓᔪᒥᒃ ᐊᐅᓚᑕᐅᓗᓂ ᓴᐳᒻᒥᒋᑦ (ᐃᑲᔫᑕᐅᔪᖅ ᐊᕐᕌᒍᒥ ᐊᐅᓚᑦᓯᖃᑦᑕᓂᕐᒥᒃ 
ᐊᐅᓚᑦᓯᔨᐅᓂᕐᒧᑦ ᐱᓕᖕᒪᓴᕐᓂᕐᒥᒃ ᓄᓇᓕᓐᓂ ᐸᓖᓯᒃᑯᓐᓄᑦ RCMP ᐃᓚᒋᔭᐅᔪᓄᑦ);

ᓴᐳᒻᒥᒋᑦ, ᓄᓇᕗᒻᒥ ᓱᖏᐅᓴᐃᓂᖅ ᓄᓇᖃᖅᑳᕐᓯᒪᔪᑦ ᓴᐳᔾᔭᐅᓯᒪᖁᓪᓗᒋᑦ ᐋᖓᔮᕐᓇᖅᑐᓂᒃ 
ᐊᑐᕐᓂᓪᓗᒌᒃᑯᑎᒃᓴᓂᒃ ᐊᒻᒪᓗ ᖃᓄᐃᙱᓯᐊᕐᓗᑎᒃ ᐃᓅᓯᖃᕐᓂᕐᒥᒃ ᐃᓕᓐᓂᐊᑎᑦᓯᒍᑏᑦ 
ᐃᓄᓐᓄᑦ ᒪᒃᑯᑦᑐᓄᑦ ᐃᓕᓐᓂᐊᕐᓂᓕᓐᓄᑦ 7 ᐊᒻᒪᓗ 8. ᑎᒍᓯᕙᓪᓕᐊᒍᑕᐅᕙᑦᑐᑦ ᒪᒃᑯᑦᑐᑦ 
ᐃᓕᖅᑯᓯᕐᒥᒍᑦ ᑲᓲᒪᓂᖏᓐᓂᒃ ᐅᐱᒍᓱᓐᓂᕐᒥᓪᓗ, ᐃᓕᑉᐸᓪᓕᐊᓯᓐᓈᑦ ᑐᓴᐅᒪᓗᑎᒃ 
ᖃᓄᐃᙱᓯᐊᕐᓂᕐᒥᒃ ᐃᓅᓯᖃᕐᓂᕐᒥᒃ ᓂᕈᐊᕐᓯᒪᓂᕐᒥᒃ ᐋᖓᔮᕐᓇᖅᑐᓂᒃ ᐊᑐᕐᓂᕐᒥᒃ ᐊᒻᒪᓗ 
ᐊᒃᑐᐊᔪᓂᒃ ᐊᐅᓚᑕᐅᔪᓂᒃ

ᐸᓖᓯᒃᑯᑦ RCMP

F.  ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᑕᑉᕚᑲᑐᖃᑦᑕᓂᕐᒥᒃ ᓴᐳᔾᔨᓯᒪᓂᕐᒥᒃ ᐃᓕᓐᓂᐊᑎᑦᓯᓂᖅ 
ᓄᓇᓕᖕᓄᑦ ᖃᓄᐃᙱᓯᐊᕐᓂᕐᒧᑦ ᐊᒻᒪᓗ ᐃᓅᓯᖃᑦᓯᐊᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐊᓯᖏᓐᓄᑦ ᖃᓄᐃᙱᓯᐊᖅᑐᓕᕆᓂᕐᒥᒃ ᐃᖅᑲᓇᐃᔮᖃᕐᐸᑦᑐᓂᒃ ᐃᕿᐊᑦᑖᖓᐃᓕᓴᐅᑏᑦ 
ᐅᓂᒃᑳᕐᓯᐅᖃᑦᑕᓂᒃᑯᑦ ᐊᔪᕈᓐᓃᕐᓴᐅᑎᑎᒍᑦ;

ᐋᓐᓂᐊᖅᑐᓕᕆᔩᑦ

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ
3-5. ᐱᕚᓪᓕᕈᑏᑦ ᐱᖁᑎᕐᔪᐊᑎᒍᑦ 
ᐊᒻᒪᓗ ᐊᑐᐃᓐᓇᖃᕐᓂᕐᒥᒃ 
ᖃᓄᐃᙱᓯᐊᕐᓂᕐᒧᑦ ᓱᐃᓛᕿᒍᑎᒃᓴᓂᒃ, 
ᐃᓚᒋᔭᐅᓗᑎᒃ ᐱᙳᐊᕐᓃᑦ ᐊᒻᒪᓗ 
ᓴᓇᐅᒐᕐᓃᑦ

A. ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᒪᒃᑯᑐᒃᑯᕕᓕᐅᕐᓂᕐᒥᒃ, ᐊᓯᖏᓐᓂ ᐃᓂᒃᓴᓂᒃ 
ᐊᑐᐃᓐᓇᖃᖅᑎᑦᓯᓂᕐᒥᒃ ᒪᒃᑯᑦᑐᓄᑦ ᓱᐃᓛᕿᕕᖕᓂᒃ ᐅᓐᓄᓴᒃᑯᑦ (ᓲᕐᓗ ᐃᓕᓐᓂᐊᕕᖕᓂ 
ᐊᒻᒪᓗ ᓄᓇᓖᑦ ᐃᓕᓐᓂᐊᕐᕕᖏᓐᓂ) ᐊᒻᒪᓗ ᓴᖅᑮᓂᖅ ᐃᓂᒃᓴᖏᓐᓂᒃ ᒪᒃᑯᑦᑐᑦ 
ᐊᐅᓚᑦᓯᖃᑦᑕᓂᕐᒧᑦ ᐱᓕᕆᓂᕐᒥᒃ ᓄᓇᓕᓕᒫᓂ (ᑕᑯᒋᐊᖃᓯᐅᑎᓗᒍ ᐊᖏᕈᑕᐅᓯᒪᔪᖅ 
2.4B: ᐱᕚᓪᓕᕈᑎᒃᓴᑦ ᐊᒻᒪᓗ ᓯᐊᒻᒪᖅᑕᐅᒋᐊᕈᑎᒃᓴᑦ ᐊᑐᕋᑦᓴᑦ ᐱᖁᑎᕐᔪᐊᑦ 
ᐊᑐᐃᓐᓇᐅᓗᑎᒃ ᓄᓇᓕᓐᓂ ᐊᐅᓚᑕᐅᔪᓄᑦ ᖃᓄᐃᙱᓯᐊᒃᑲᓐᓂᕈᑎᒃᓴᓄᑦ):

QoL, ᐋᓐᓂᐊᖅᑐᓕᕆᔩᑦ, 
CGS, ᐃᓕᖅᑯᓯᓕᕆᔨᒃᑯᑦ, 
Hamlets

3-6. ᐃᓚᒋᔭᐅᒋᐊᒃᑲᓂᕐᓗᑎᒃ ᐊᒻᒪᓗ 
ᑲᔪᓯᐊᑦᓯᐊᖅᑐᑦ ᐃᓕᓐᓂᐊᕐᕕᖕᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ

A.   ᐋᖅᑭᑦᓱᐃᓂᖅ ᐸᕐᓇᐅᑎᓂᒃ ᐃᑯᓪᓚᐅᒥᑎᑦᓯᒍᑎᒃᓴᓂᒃ ᒪᒃᑯᑦᑐᑦ ᓄᖅᑲᑐᐃᓐᓇᖃᑦᑕᖅᑐᑦ 
ᐃᓕᓐᓂᐊᕕᖕᓂ ᐊᒻᒪᓗ ᐃᓚᓕᐅᑎᒋᐊᒃᑲᓂᕐᓗᒋᑦ ᒪᒃᑯᑦᑐᑦ ᐃᓕᓐᓂᐊᕕᖕᒦᖏᑦᑐᑦ.

ᐃᓕᓐᓂᐊᕐᓂᓕᕆᔨᒃᑯᑦ, 
DEAs

3-7.  ᓴᕐᖓᑎᑦᓯᒋᐊᕐᓂᖅ ᖃᐅᔨᒪᓂᕐᒥᒃ 
ᓯᕗᒧᐊᒃᓯᐊᕈᑎᒃᓴᓂᒃ ᒪᒃᑯᑦᑐᑦ 
ᖃᓄᐃᙱᓯᐊᕈᑎᒃᓴᖏᓐᓄᑦ

A.  ᐊᐅᓚᑦᓯᓂᖅ ᑎᑎᕋᕐᓂᕐᓗ ᐱᓕᕆᐊᒃᓴᓂᒃ ᖃᐅᔨᓴᕐᓂᕐᒥᒃ ᓄᑖᓂᒃ ᓴᖅᑭᐸᓪᓕᐊᔪᓂᒃ 
ᐃᓄᓐᓅᖓᔪᓂᒃ ᒪᒃᑯᑦᑐᓅᖓᔪᓂᒃ (ᑕᑯᒋᐊᕐᓗᒍ ᐊᖏᕈᑕᐅᓯᒪᔪᖅ 5: ᐃᑲᔪᕐᓯᓂᐊᖅᑕᕗᑦ 
ᖃᐅᔨᓴᕐᓂᖅ, ᖃᐅᔨᓴᖃᑦᑕᕐᓂᖅ ᐊᒻᒪᓗ ᖃᐅᔨᓇᓱᐊᖃᑦᑕᕐᓂᖅ);

QoL ᐊᒻᒪᓗ 
ᐋᓐᓂᐊᖅᑐᓕᕆᔩᑦ

B.  ᓵᙵᕕᒋᓗᒋᑦ ᒪᒃᑯᑦᑐᑦ ᖃᓄᐃᙱᓯᐊᕈᑎᒃᓴᖏᓐᓄᑦ ᐊᐅᓚᑕᐅᔪᑦ ᐊᕐᕌᒍᑕᒫᕐᓯᐅᑎᖏᓐᓂ 
ᑲᑎᓐᓂᕆᕙᑦᑕᖏᓐᓂ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ ᐊᒻᒪᓗ ᓴᖅᑭᖃᑦᑕᕐᓗᒋᑦ ᐅᓂᒃᑳᑦ 
ᑲᑎᙵᓂᕐᓃᖔᖅᑐᑦ ᓄᐊᑦᓯᑲᓐᓂᕈᑏᑦ ᖃᐅᔨᒪᔭᐅᔪᓂᒃ.

NSPS-ᐊᒻᒪᓗ 
ᐋᓐᓂᐊᖅᑐᓕᕆᔩᑦ

C.  ᓇᓗᓇᐃᒃᑯᓰᓂᖅ ᓇᐃᓈᕐᓯᒪᔪᒥᒃ ᐊᐅᓚᔫᓕᐅᒐᕐᒥᒃ ᐅᓂᒃᑳᒥᒃ ᓄᓇᓕᓐᓂ−ᐊᐅᓚᑕᐅᔪᑦ 
ᒪᒃᑯᑦᑐᓄᑦ ᖃᓄᐃᙱᑦᓯᐊᕈᑎᒃᓴᓄᑦ ᐱᓇᓱᐊᒐᐅᔪᑦ (ᑕᑯᑦᓴᐅᑎᑕᐅᖃᑦᑕᕐᓗᑎᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᒧᑦ ᑲᑎᓐᓂᐅᔪᓂ ᐊᒻᒪᓗ ᓄᓇᓕᓐᓂ. ᖃᓄᐃᙱᓯᐊᑲᓐᓂᕈᑎᒃᓴᓂᒃ 
ᐸᕐᓇᓐᓂᐅᔪᓂ)

QoL

4. ᐊᐅᓚᑦᓯᓂᐊᖅᑐᒍᑦ ᐅᖑᒪᑦᓯᒍᑎᒃᓴᓂᒃ/ᓴᐳᔾᔨᓯᒪᒍᑎᒃᓴᓂᒃ ᐃᓕᓐᓂᐊᑎᑦᓯᓂᕐᒥᒃ
ᑐᑭᒧᐊᒍᑎᒃᓴᓃᓐᖔᖅᑐᖅ: “… GN−ᑯᑦ ᐊᖏᕈᑎᖃᕐᓯᒪᕗᑦ ᐱᓕᖕᒪᒃᓴᐅᑎᒃᓴᓂᒃ ᐃᑲᔫᑎᒃᓴᖃᕈᓐᓇᖁᓪᓗᒋᑦ 
ᑕᐃᒃᑯᓄᖓ ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ ᐅᓗᕆᐊᓇᖅᑐᒦᑦᑐᓂᒃ ᐱᓕᖕᒪᒃᓴᓂᕐᒧᑦ ᐊᐅᓚᑕᐅᓂᐊᖅᑐᖅ ᐅᑭᐅᖅᑕᖅᑐᒥ−
ᐊᕕᑦᑐᕐᓯᒪᓂᓕᒫᖓᓂ ᐱᓕᕆᖃᑦᑕᖅᑐᓄᑦ ᐅᓗᕆᐊᓇᖅᑐᒦᑦᑐᓂᒃ−ᖁᑦᓯᑦᑐᒥᒃ ᐃᓄᖏᑕ ᐃᓚᖏᓐᓂ, ᐊᒻᒪᓗ ᐊᓯᖏᓐᓄᑦ 
ᓯᕗᓕᕈᒪᔪᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ ᓄᓇᒥᖕᓂ.”
ᐊᐅᓚᓂᕆᓯᒪᔭᖓ

ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓂᒃ ᐱᓕᖕᒪᒃᓴᐅᑏᑦ ᖃᐅᔨᒃᑲᐃᒍᑏᑦ ᐃᓕᓴᕐᓯᒋᐅᕐᓴᓂᕐᒥᒃ 
ᐅᓗᕆᐊᓇᖅᑐᒦᑦᑐᒻᒪᕆᓐᓂᒃ ᑕᑯᑦᓴᓕᔪᓂᒃ, ᖃᓄᖅ ᐅᖃᖃᑎᖃᕈᓐᓇᕐᒪᖔᑕ 
ᐊᑦᑕᓇᐃᕐᓯᒪᓗᑎᒃ ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐃᓕᖅᑯᓯᓕᓐᓂᒃ ᐊᒻᒪᓗ ᓇᑭᑦ 
ᐃᑲᔪᖅᑕᐅᔪᓐᓇᕐᒪᖔᑕ ᑕᑉᕙᓴᐃᓐᓇᖅ ᓴᐳᔾᔨᓯᒪᒋᐊᖃᕐᓂᕐᐸᑕ ᖁᐊᖅᓵᓇᖅᑐᓂᒃ. 
ᑐᕌᖓᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᐊᔪᕈᓐᓃᕐᓴᐅᑎᓄᑦ ᐱᓕᖕᒪᒃᓴᐅᑎᒃᓴᓄᑦ 
(ASIST) ᐊᐅᓚᑦᓯᔾᔪᑎᒃᓴᑦ ᑐᑭᓕᐅᖅᑕᐅᓚᐅᖅᑐᑦ ᐊᒻᒪᓗ ᐊᑐᖅᑕᐅᓕᖅᑐᑎᒃ ᓄᓇᕗᒻᒥ 
2012-ᒥ, ᑕᐃᔭᐅᓪᓗᑎᒃ ᐅᖃᖃᑎᒌᓪᓗᒃ! ᐅᖃᖃᑎᖃᕐᓂᕐᒧᑦ ᐊᐅᓚᑦᓯᒋᐅᕐᓴᕈᑏᑦ 
ᐱᓕᖕᒪᒃᓴᐅᑏᑦ ᐊᑐᖅᑕᐅᓚᐅᕐᒥᔪᑦ ᐊᒻᒪᓗ ᑐᑭᓕᐅᖅᑕᐅᓪᓗᑎᒃ. ᐱᓕᕆᐊᒃᓴᖅ 
ᐊᒻᒪᓗ ᐊᐅᓚᑦᓯᓂᕐᒥᒃ ᐱᓕᖕᒪᓴᕐᓂᖅ ᐊᑐᖅᑕᐅᖃᑦᑕᕐᓯᒪᔪᖅ ᓄᓇᕗᓕᒫᒥ; ᑭᓯᐊᓂ, 
ᓵᙵᑦᓯᒋᐊᖃᖃᑦᑕᕐᓯᒪᔪᒍᑦ ᐊᐳᖅᓯᒪᒍᑎᓂᒃ ᐃᓕᓐᓂᐊᑎᑦᓯᐅᑕᐅᑎᓪᓗᒋᑦ 
ᐱᓕᖕᒪᒃᓴᐅᑎᒃᓴᑦ ᐊᑕᖐᔪᑦ ᐊᒻᒪᓗ ᑭᖑᓕᕇᒥᒃ. ᑖᓐᓇ ᐊᐅᓚᔾᔭᐃᓂᕐᒧᑦ ᐸᕐᓇᐅᑦ 
ᓇᓗᓇᐃᕐᓯᓯᒪᔪᖅ ᖃᓄᖅ ᐋᖅᑭᑦᓯᒪᑦᓯᒍᓐᓇᕐᒪᖔᑦᑕ ᑖᒃᑯᓂᖓ ᐊᐳᖅᑕᕈᑕᐅᕙᑦᑐᓂᒃ 
ᑕᒪᕐᒥᒃ ᐃᖅᑲᓇᐃᔮᖃᖃᑦᑕᖅᑐᑦ ᖁᑦᓯᑦᑐᒥᒃ ᐅᓗᕆᐊᓇᖅᑐᒦᑦᑐᑦ ᐊᒻᒪᓗ ᓄᓇᓖᑦ 
ᐃᓄᖏᑦ ᐊᑐᐃᓐᓇᖃᕈᑎᒃᓴᖏᓐᓂᒃ ᓴᐳᔾᔨᓯᒪᒍᑎᒃᓴᒥᒃ ᐃᓕᓐᓂᐊᓂᕐᒥᒃ.

ᑕᑉᕙᓂ ᐊᐅᓚᔾᔭᐃᓂᕐᒧᑦ ᐸᕐᓇᐅᒻᒥ, ᓯᐊᒻᒪᖅᑎᒋᐊᕐᓯᒪᒻᒥᔭᕗᑦ ᐊᖏᕈᑕᐅᓯᒪᔪᖅ 4 
ᐃᓚᓕᐅᔾᔭᐅᓯᒪᖁᓪᓗᒋᒃ ᒪᕐᕈᑲᓐᓃᒃ ᐊᒻᒪᓗ ᐃᑲᔫᑎᖃᕈᓐᓇᖅᑐᑦ ᐱᓕᖕᒪᒃᓴᐅᑎᓄᑦ 
ᐃᖅᑲᓇᐃᔮᖃᖃᑦᑕᖅᑐᓄᑦ ᐅᓗᕆᐊᓇᖅᑐᒻᒪᕆᒻᒦᑦᑐᓂᒃ−ᖁᑦᓯᑦᑐᒥ:

• ᖁᐊᖅᓵᓇᖅᑐᒃᑯᑦ−ᑐᓴᐅᒪᓗᑎᒃ ᐊᑐᕋᑦᓴᑦ ᐱᓕᖕᒪᒃᓴᐅᑎ; ᐊᒻᒪᓗ,
• ᐃᓕᖅᑯᓯᒃᑯᑦ ᐊᔪᕈᓐᓃᕐᓴᐅᑎᒃᓴᓂᒃ ᐱᓕᖕᒪᒃᓴᐅᑏᑦ. 

ᐅᑉᐱᕈᓱᑦᑐᒍᑦ ᑖᒃᑯᐊ ᒪᕐᕉᒃ ᐱᓕᖕᒪᒃᓴᐅᑎᒃᓴᑦ ᐱᕚᓪᓕᕈᑕᐅᓂᐊᕐᓂᖏᓐᓂᒃ 
ᓄᐊᓯᒪᔭᑦᑎᓐᓂᒃ ᐊᐅᓚᒍᓐᓇᑕᑦᑎᓐᓂᒃ ᐃᓕᓴᕐᓯᒋᐅᕐᓴᓂᕐᒥᒃ ᐅᓗᕆᐊᓇᖅᑐᒦᑦᑐᓂᒃ 
ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐃᑲᔫᑎᓕᓐᓂᒃ.

ᐊᖅᑯᓯᐅᕐᓂᖅ ᓯᕗᒧᑦ

ᑖᒃᑯᓄᙵᖓᔪᓂᒃ ᐅᖃᖃᑎᒌᓪᓗᒃ! (ASIST), ᐅᖃᐅᓯᕆᒋᐊᓕᕗᑦ ᑖᒃᑯᐊ 
ᐊᐳᖅᑕᕈᑕᐅᕙᑦᑐᑦ ᐊᐅᓚᑕᐅᔪᓄᑦ: ᐊᐅᓚᑦᓯᔨᑭᑦᓴᕐᓂᖅ ᐅᓪᓗᒥᒧᑦ ᐱᓕᖕᒪᒃᓴᐅᑎᓂᒃ, 
ᐊᐅᓚᑦᓯᔪᒃᓴᓂᒃ ᐱᑕᖃᐃᓐᓇᖏᓐᓂᖓ ᑲᑐᔾᔨᖃᑎᒌᓂᒃ ᐊᒻᒪᓗ ᐅᓪᓗᒥᒨᖓᔪᓂᒃ 
ᐊᒻᒪᓗ ᑐᑭᓕᐅᖅᑕᐅᑲᓐᓂᕐᓯᒪᔪᓂᒃ ᐱᓕᖕᒪᒃᓴᐃᔾᔪᑕᐅᕙᑦᑐᓂᒃ. ᐋᖅᑭᒍᑎᒃᓴᓂᒃ 
ᑖᒃᑯᓄᖓ ᐊᐳᖅᑕᕈᑎᓄᑦ, ᐋᖅᑭᑦᓱᐃᓂᐊᖅᑐᒍᑦ ᑲᔪᓯᑎᓪᓗᒋᓪᓗ ᐅᓄᖅᑐᓄᑦ−ᐊᕐᕌᒍᓄᑦ 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᐱᓕᖕᒪᒃᓴᐅᑎᒃᓴᑦ ᐊᐅᓚᑦᓯᔨᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ 
ᐅᖃᖃᑎᒌᓪᓗᒃ! (ASIST) ᐊᕐᕌᒍᑕᒫᑦ, ᐅᓄᖅᑐᓂᒃ ᓄᓇᓕᖕᓂ ᐊᒻᒪᓗ ᑲᑐᔾᔨᖃᑎᒌᓄᑦ 
ᐱᓕᕆᐊᖃᖃᑦᑕᖅᑐᓄᑦ ᖁᑦᓯᑦᑐᒥᒃ ᐅᓗᕆᐊᓇᖅᑐᒦᑦᑐᓄᑦ ᑲᑐᔾᔨᖃᑎᒌᓄᑦ.

ᑖᒃᑯᓄᙵᖓᔪᓂᒃ ᖁᐊᖅᓵᓇᖅᑐᒃᑰᖅᑐᓂᒃ−ᑐᓴᐅᒪᓗᑎᒃ ᐊᑐᖅᑕᐅᓲᓂᒃ ᐊᒻᒪᓗ 
ᐃᓕᖅᑯᓯᒃᑯᑦ ᐊᔪᕈᓐᓃᕐᓴᐅᑎᓂᒃ, NSPS−ᓕᕆᖃᑎᒌᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 
ᐊᓯᖏᓐᓂᒃ ᑲᑐᔾᔨᖃᑎᒌᓂᒃ ᐋᖅᑭᑦᓱᐃᓗᑎᒃ ᓄᓇᕗᒻᒨᖓᔪᓂᒃ, ᐱᓕᕆᒡᕕᖕᒨᖓᔪᓂᒃ 
ᐱᓕᕆᐊᒃᓴᓂᒃ. ᑖᒃᑯᐊ ᐱᓕᕆᐊᒃᓴᑦ ᐊᑐᐃᓐᓇᕈᖅᑎᓂᐊᖅᑕᕗᑦ ᑲᑐᔾᔨᖃᑎᒌᓕᒫᓄᑦ 
ᐱᓕᕆᐊᖃᖃᑦᑕᖅᑐᓄᑦ ᖁᑦᓯᑦᑐᒦᑦᑐᓂᒃ ᐅᓗᕆᐊᓇᖅᑐᒦᑦᑐᓂᒃ ᑲᑐᔾᔨᖃᑎᒌᓂᒃ. 
ᐊᒥᓱᒐᓚᓐᓂᒃ ᐱᓇᓱᐊᕋᑦᓴᓂᒃ ᐱᓕᕆᐊᓂᒃᓯᒪᔪᑦ ᐊᒻᒪᓗ ᐊᖏᕈᑕᐅᓯᒪᔪᑦ 
ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐊᒻᒪᓗ ᐱᕙᓪᓕᐊᒍᑎᒃᓴᖏᓐᓄᑦ.

ᐊᖏᕈᑕᐅᓯᒪᔪᖅ 4 ᓴᖅᑭᖅᑐᑦ ᐊᒻᒪᓗ ᐊᐅᓚᔾᔭᐃᒋᐊᕈᑏᑦ 2017-2022

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

4-1. ᑐᐃᓐᓇᖃᕐᓂᕐᓴᐅᓂᖅ ᑐᕌᖓᔪᓂᒃ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ 
ᐱᓕᖕᒪᒃᓴᐅᑎᒃᓴᓂᒃ ᐅᐸᒋᐊᙵᐸᑦᑐᓄᑦ 
ᖃᓄᐃᑦᑐᑰᖅᑐᓄᑦ ᐊᒻᒪᓗ ᑕᒪᐃᓐᓄᑦ 
ᐃᑲᔪᕈᒪᓂᓪᓐᓄᑦ ᓄᓇᓖᑦ ᐃᓄᖏᓐᓄᑦ 

A.  ᓴᖅᑮᓂᖅ ᐊᐅᓚᔾᔪᑎᒃᓴᓂᒃ ᑮᓇᐅᔭᓖᓯᒪᓂᕐᒥᒃ ᐊᐅᓚᑦᓯᓂᕐᒥᒃ ᑐᕌᖓᔪᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓄᑦ ᐱᓕᖕᒪᒃᓴᐅᑎᓂᒃ ᐊᒻᒪᓗ ELC ᓯᕗᓕᖅᑎᑕᐅᓗᓂ 
ᐱᓕᖕᒪᒃᓴᐃᓂᕐᒧᑦ ᑲᑐᔾᔨᖃᑎᒌᑦ, ᑮᓇᐅᔭᓕᑕᐅᓯᒪᔪᓂᒃ ᐱᓕᕆᐊᒃᓴᓕᕆᔨᖃᖅᑎᑦᓯᓂᕐᒧᑦ;

QoL

B. ᕿᒥᕐᕈᔭᐅᓗᓂ ᐅᖃᖃᑎᒌᓪᓗ! (ASIST) ᐊᐅᓚᑕᐅᔪᖅ ᓄᓇᕗᒻᒥ 2010-ᒥᓂᒃ 
ᓇᓗᓇᐃᖅᑐᕐᓗᒋᑦ ᓴᙱᓂᖏᑦ, ᐊᑦᓱᕈᕐᓇᖅᑐᑦ ᐊᒻᒪᓗ ᐱᕚᓪᓕᕈᑎᒃᓴᑦ ᐊᐅᓚᑕᐅᓂᖓᓄᑦ, 
ᐃᓚᒋᔭᐅᓗᑎᒃ ᐊᐅᓚᑦᓯᒋᐊᒃᑲᓐᓂᕈᑎᒃᓴᑦ ᐃᓄᑦᑎᑑᖅᑐᑦ;

ELC, QoL ᐊᒻᒪᓗ 
ᐋᓐᓂᐊᖅᑐᓕᕆᔩᑦ

C.  ᐊᙳᑎᑎᑕᐅᒋᐊᕐᓗᑎᒃ ᐱᓕᖕᒪᒃᓴᐃᓂᕐᒧᑦ ᐊᑐᕋᑦᓴ ᐃᑲᔫᑏᓪᓗ ᐅᖃᖃᑎᒌᓪᓗᒃ! (ASIST), 
ᐃᓚᒋᔭᐅᓗᑎᒃ ᐃᓄᒃᑎᑑᓕᖅᑕᐅᓯᒪᔪᑦ;

ELC

D.  ᐋᖅᑭᑦᓱᐃᓂᖅ ᐆᑦᑐᕋᕐᓂᕐᓗ ᓄᓇᕗᒻᒨᖓᔪᒥᒃ ᐊᑦᑕᓇᐃᕐᓯᒪᔪᒥᒃ ᐅᖃᖃᑎᖃᕐᓂᖅ ᐊᒻᒪᓗ 
ᐊᐅᓚᑦᓯᓂᖅ ᐊᑦᑕᓇᐃᕐᓯᒪᔪᒥᒃ ᐅᖃᖃᑎᖃᕐᓂᕐᒥᒃ ᐊᐅᓚᑦᓯᔨᐅᓂᕐᒥᒃ ᐱᓕᖕᒪᓴᖅᑕᐅᔪᓄᑦ;

ᐊᑦᑕᓇᐃᕐᓯᒪᔪᒥᒃ ᐅᖃᖃᑎᒌᓐᓂᖅ ᐊᑉᕚᓂᒃ ᐅᓪᓘᑉ ᐱᓕᖕᒪᒃᓴᐃᓂᐅᔪᖅ ᐸᕐᓇᒍᑕᐅᔪᖅ 
ᑭᒃᑯᑐᐃᓐᓇᕐᓄᑦ ᐅᑭᐅᓕᓐᓄᑦ 15-ᓂᒃ ᐅᖓᑖᓂᓗ, ᓯᕗᓂᐊᒍᑦ ᐱᓕᖕᒪᒃᓴᐅᑎᒃᓴᓂᒃ 
ᐃᓕᓐᓂᐊᖅᑎᑕᐅᓚᐅᕐᓯᒪᙱᒃᑲᓗᐊᕐᐸᑕ, ᐃᓅᕐᓯᒥᒃ−ᑭᐱᓯᑦᑕᐃᓕᓂᕐᒧᑦ ᐃᑲᔪᕐᓂᕐᒥᒃ.

ELC

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

E.  ᐋᖅᑭᑦᓱᐃᓂᖅ ᑲᔪᓯᑎᑦᓯᓂᕐᓗ ᐅᓄᖅᑐᓄᑦ−ᐊᕐᕌᒍᓄᑦ ᐸᕐᓇᐅᑎᓂᒃ ᐊᔾᔨᒌᒥᒃ ᐊᒻᒪᓗ 
ᐊᑕᖐᔪᒥᒃ ᐊᐅᓚᑕᐅᔾᔪᑎᒃᓴᖓᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᒍᑎᒃᓴᓄᑦ ᐱᓕᖕᒪᒃᓴᐃᓂᕐᒥᒃ, 
ᐃᓚᒋᔭᐅᓗᓂ ᐊᐅᓚᑦᓯᔨᐅᓂᕐᒥᒃ ᐱᓕᖕᒪᒃᓴᐃᒍᑎᓄᑦ ᐊᒻᒪᓗ ᐊᔪᕈᓐᓃᕐᓴᓂᕐᒧᑦ, ᐊᕐᕌᒍᒥ 
ᐱᓕᖕᒪᒃᓴᐃᒍᑎᒃᓴᓕᐊᖑᕙᑦᑐᑦ ᐊᒻᒪᓗ ᐊᑕᖐᔪᑦ, ᖃᐅᔨᓴᖅᑕᐅᕙᓪᓕᐊᖏᓐᓇᖅᑐᑦ ᐊᒻᒪᓗ 
ᖃᐅᔨᓴᖅᑕᐅᖃᑦᑕᖅᑐᑦ ᐊᐅᓚᑕᐅᓂᖏᓐᓂᒃ;

ELC, ᐋᓐᓂᐊᖅᑐᓕᕆᔩᑦ

F. ᐱᕕᒃᓴᓕᐅᕐᓂᖅ ᐃᓕᓐᓂᐊᖅᑎᓕᒫᑦ ᑕᒪᐃᓐᓂ NAC ᐃᓕᓐᓂᐊᑎᑦᓯᒍᑎᖏᓐᓂ  
(NTEP, ᐋᓐᓂᐊᓯᐅᖅᑏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᓯᖏᓪᓗ)  ᐃᓅᕐᓯᒃᒥ ᕿᐱᓯᑦᑕᐃᓕᓂᕐᒧᑦ 
ᐱᓕᖕᒪᒃᓴᕈᑎᓂᒃ ᐃᓕᓐᓂᐊᖅᑎᑕᐅᓗᑎᒃ;

NAC

G. ᐊᑐᐊᒐᓕᐅᕐᓂᖅ GN ᐃᖅᑲᓇᐃᔭᖅᑎᖏᑦ ᐱᓕᖕᒪᒃᓴᖅᑎᑦᓯᓂᕐᒥᒃ ᐃᓕᓴᐃᒍᓐᓇᖅᑐᑦ 
ᐊᑐᕈᑎᒃᓴᖏᓐᓂᒃ ᕿᑲᕆᐊᖃᕐᓂᕐᒧᑦ ᓄᖅᑲᖓᒍᑎᓂᒃ ᐱᓕᖕᒪᓴᖅᑎᑦᓯᓂᐊᕐᓗᑎᒃ;  

ᑮᓇᐅᔭᓕᕆᔨᒃᑯᑦ

4-2. ᐊᑐᐃᓐᓇᖃᕆᐊᒃᑲᓂᕐᓂᖅ 
ᖁᐊᖅᓵᓇᖅᑐᒃᑰᖅᑐᓂᒃ−ᑐᓴᐅᒪᓗᑎᒃ 
ᐃᑲᔪᕆᐅᕐᓴᓂᕐᒧᑦ ᐱᓕᖕᒪᓴᕐᓂᖅ 

A. ᐋᖅᑭᑦᓱᐃᖏᓐᓇᕐᓂᖅ ᓄᓇᕗᒻᒨᖓᔪᓂᒃ ᖁᐊᖅᓵᓇᖅᑐᑰᖅᑐᓂᒃ ᑐᓴᐅᒪᓗᑎᒃ 
ᐃᑲᔪᕆᐅᕐᓴᓂᕐᒧᑦ ᐱᓕᖕᒪᒃᓴᐅᑎᒃᓴᓂᒃ, ᐃᓚᒋᔭᐅᓗᑎᒃ ᐃᓕᓐᓂᐊᕋᑦᓴᑦ ᐊᒻᒪᓗ 
ᓇᓗᓇᐃᖅᑕᐅᓯᒪᔪᑦ−ᐱᓕᕆᒡᕕᖕᒥ ᐃᓕᓐᓂᐊᕋᑦᓴᓂᒃ ᑲᑐᔾᔨᖃᑕᐅᓗᑎᒃ ᐃᓕᓴᐃᔩᑦ, 
ᐊᓐᓂᐊᓯᐅᖅᑏᑦ, ᐃᓄᓕᕆᔩᑦ ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᑦ;

ELC, ᐃᓚᒌᓄᑦ ᐱᔨᑦᓯᕐᕕᒃ

B. ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᖁᐊᖅᓵᓇᖅᑐᑰᖅᑐᓂᒃ ᑐᓴᐅᒪᓗᑎᒃ ᐃᑲᔪᕆᐅᕐᓴᓂᕐᒧᑦ 
ᐱᓕᖕᒪᒃᓴᐃᔨᒃᓴᒥᒃ ᓯᕗᓕᖅᑐᒥᒃ ᐱᓕᕆᔨᓄᑦ ᒐᕙᒪᑦ ᐱᓕᕆᒡᕕᖏᓐᓂ, ᐃᓕᓐᓂᐊᕕᖕᒥ 
ᐊᒻᒪᓗ ᐊᓯᖏᓐᓂ ᑲᑐᔾᔨᖃᑎᒌᓂ;

ELC

C. ᐋᖅᑭᑦᓱᐃᓂᖅ ᖁᐊᖅᓵᓇᖅᑐᑰᖅᑐᓂᒃ ᑐᓴᐅᒪᓗᑎᒃ ᐃᑲᔪᕆᐅᕐᓴᓂᕐᒧᑦ ᐃᓕᓐᓂᐊᒐᑦᓴᒥᒃ 
ᑐᕌᖓᔪᒥᒃ ᓴᖅᑮᓂᕐᒥᒃ ᐊᑦᑕᓇᐃᕐᓯᒪᔪᒥᒃ ᐃᓂᒃᓴᒥᒃ ᖃᐅᔨᓴᕐᕕᖕᓂ ᖁᐊᖅᓵᓇᖅᑐᑰᕐᓯᒪᔪᓂᒃ 
(ᐱᓗᐊᖅᑐᒥ ᑕᐃᒃᑯᐊ ᐊᑐᕐᓯᒪᔪᑦ ᓄᓕᐊᓂᕐᓗᑦᑕᐅᓂᕐᒥᒃ).

ᐋᓐᓂᐊᖅᑐᓕᕆᔩᑦ

4-3. ᐊᑐᐃᓐᓇᖃᕆᐊᒃᑲᓂᕐᓂᖅ 
ᐃᓕᖅᑯᓯᒃᑯᑦ ᐊᔪᙱᑦᑐᒥᒃ 
ᐃᓕᓐᓂᐊᑎᑦᓯᔪᒃᓴᒥᒃ ᐃᖅᑲᓇᐃᔭᖅᑎᓂᒃ 
ᐃᑲᔪᖅᑎᓂᒃ ᑲᑐᔾᔨᖃᑎᒌᓂᒃ

A. ᑲᔪᓯᑎᑦᓯᓂᖅ ᐊᑐᖅᑕᐅᒋᐊᓕᖕᓂᒃ ᐃᓕᖅᑯᓯᒃᑯᑦ ᐊᔪᙱᑦᑐᒥᒃ ᐃᓕᓐᓂᐊᑎᑦᓯᔪᒃᓴᒥᒃ 
ᐸᓖᓯᓕᒫᓂᒃ RCMP ᐊᒻᒪᓗ ᐊᓯᖏᓐᓂᒃ ᐸᓖᓯᒃᑯᓐᓂ RCMP ᐃᖅᑲᓇᐃᔭᖅᑎᓂᒃ ᓄᓇᕗᒻᒥ, 
ᐃᓚᒋᔭᐅᓗᑎᒃ ᐊᑐᖅᑕᐅᖃᑦᑕᕐᓯᒪᔪᓂᒃ ᐊᑐᐊᒐᕐᓂᒃ ᓄᓇᕗᒻᒥ;

ᐸᓖᓯᒃᑯᑦ RCMP

B. ᐊᐅᓚᑦᓯᓂᖅ ᓄᓇᖃᖅᑳᕐᓯᒪᔪᑦ ᐃᓕᖅᑯᓯᒃᑯᑦ ᐊᔪᙱᓐᓂᖏᓐᓂᒃ ᐱᓕᖕᒪᓴᕐᓂᕐᒧᑦ 
ᑕᒪᐃᓐᓄᑦ GN ᐃᖅᑲᓇᐃᔭᖅᑎᖏᓐᓄᑦ, ᐃᓚᒋᔭᐅᓗᑎᒃ ᐃᓄᓕᕆᔩᑦ, ᐃᓕᓴᐃᔩᑦ ᐊᒻᒪᓗ 
ᐋᓐᓂᐊᓯᐅᖅᑏᑦ.

ᐃᓕᖅᑯᓯᓕᕆᔨᒃᑯᑦ, EIA, 
ᐋᓐᓂᐊᖅᑐᓕᕆᔩᑦ, 
ᐃᓚᒌᓄᑦ ᐱᔨᑦᓯᕐᕕᒃ

4-4.  ᐊᑐᐃᓐᓇᖃᕆᐊᒃᑲᓂᕐᓂᖅ 
ᓄᓇᓕᖕᓂ ᑲᑐᔾᔨᖃᑎᒌᓂᒃ 
ᐊᔾᔨᒌᙱᑦᑐᓂᒃ ᓴᐳᔨᓯᒪᒍᑎᒃᓴᓂᒃ 
ᐋᖅᑭᑦᓱᐃᔪᒃᓴᓂᒃ

A. ᓴᖅᑮᓂᖅ ᐊᕐᕌᒍᒥ ᑮᓇᐅᔭᓖᓯᒪᖃᑦᑕᓂᕐᒥᒃ ᐊᔾᔨᒌᙱᑦᑐᓄᑦ ᐅᖑᒪᑦᓯᔾᔪᑎᒃᓴᓂᒃ 
ᐱᓕᖕᒪᒃᓴᐅᑎᓂᒃ ᓄᓇᓕᓐᓂ ᑲᑐᔾᔨᖃᑎᒌᓄᑦ ᑐᒃᓯᕋᐅᑎᒃᑯᑦ ᐅᕝᕙᓘᓐᓃᑦ ᐋᖅᑭᑦᓱᐃᓂᖅ 
ᓄᓇᕗᒻᒨᖓᔪᓂᒃ ᐱᓕᕆᐊᒃᓴᓂᒃ, ᐃᓚᒋᔭᐅᓗᑎᒃ:

• ASIST, ᐃᓱᒪᒃᑰᖅᑐᓂᒃ ᓯᕗᓪᓕᕐᒥ ᐋᓐᓂᖅᑐᓕᕆᓂᖅ, ᐊᑦᑕᓇᐃᕐᓯᒪᔪᒃᑯᑦ ᐅᖃᖃᑎᖃᕐᓂᖅ 
SafeTalk!, ᐃᓕᖅᑯᓯᒃᑯᑦ ᐊᔪᙱᓐᓂᖃᕐᓂᖅ ᐊᒻᒪᓗ ᖁᐊᖅᓵᓇᖅᑐᓂᒃ ᑐᓴᐅᒪᓗᑎᒃ 
ᐊᑐᖅᑕᐅᓲᓂᒃ ᐱᓕᖕᒪᓴᕐᓂᖅ.

QoL, ᐋᓐᓂᐊᖅᑐᓕᕆᔩᑦ 
ᐊᒻᒪᓗ ELC

5. ᐃᑲᔪᕐᓂᐊᖅᑕᕗᑦ ᖃᐅᔨᓴᖅᑕᐅᖏᓐᓇᕐᓂᖓ, ᑐᑭᓯᔭᐅᓇᓱᐊᕐᓂᖓ ᖃᐅᔨᓇᓱᐊᖅᑕᐅᓂᖓᓗ
ᑐᑭᒧᐊᒍᑎᒃᓴᓃᓐᖔᖅᑐᖅ: “… ᐱᓇᓱᐊᖃᑎᒌᑦᑐᑦ ᐊᖏᕈᑎᖃᕐᓯᒪᕗᑦ ᑲᒪᒋᔭᖃᕐᓂᐊᓂᕐᒥᒃ, ᐃᑲᔪᕐᓂᕐᒥᒃ, ᐊᒻᒪᓗ 
ᖃᐅᔨᓴᖃᑎᒌᓐᓂᕐᒥᒃ ᖃᐅᔨᔾᔪᑎᒃᓴᒥᒃ ᐃᓅᓯᕐᒥᒃ ᑭᐱᓯᒍᒪᓂᐅᖃᑦᑕᖅᑐᒥᒃ ᑐᑭᓯᔭᐅᒍᑎᒃᓴᖓᓂᒃ. ᐱᓇᓱᐊᖃᑎᒌᑦᑐᑦ 
ᐊᖏᖃᑎᒌᒻᒥᔪᑦ ᖃᐅᔨᓴᕐᓂᕐᒥᒃ ᑐᑭᓯᓇᓱᐊᕐᓂᕐᒥᒃ ᐊᐅᓚᓂᐅᔪᓂᒃ ᐊᒃᑐᐊᔪᓂᒃ ᑲᔪᓯᑎᑕᐅᓂᖓᓄᑦ ᓄᓇᕗᒻᒥ 
ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᑐᑭᒧᐊᒍᑎᒃᓴᓂᒃ.”
ᐊᐅᓚᓂᕆᓯᒪᔭᖓ

ᐊᒥᓱᑦ ᐊᐳᖅᑕᕕᐅᒻᒪᑕ ᖃᐅᔨᒪᓂᑦᑎᓐᓄᑦ ᐃᓅᓯᕐᒥᒃ ᑭᐱᓯᒍᒪᓂᕐᒥᒃ ᐃᓕᖅᑯᓯᖃᖅᑐᓄᑦ 
ᓄᓇᕗᒻᒥ ᐊᒻᒪᓗ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᑦ ᐃᑲᔫᑎᖃᕐᓂᕐᐸᐅᔪᑦ. 
ᐃᓱᒪᓕᐅᑦᓯᐊᕈᑎᒃᓴᓂᒃ ᐊᒻᒪᓗ ᐋᖅᑭᑦᓱᐃᓂᖅ ᐃᑲᔫᑎᓕᓐᓂᒃ ᐊᑐᕋᑦᓴᓂᒃ, 
ᓴᕐᖓᖅᑎᒋᐊᕆᐊᓕᕗᑦ ᑐᑭᓯᐅᒪᓂᕗᑦ.  ᐊᐅᓚᑕᐅᔪᑦ, ᑕᑯᓐᓇᖁᓪᓗᑕ ᓇᓕᖏᑦ 
ᐱᓇᓱᐊᒐᐅᔪᑦ ᐃᑲᔫᑎᖃᕐᓂᕐᐸᐅᒻᒪᖔᑕ ᐊᒻᒪᓗ ᐱᕚᓪᓕᕈᑎᒃᓴᐅᒻᒪᖔᑕ ᐊᖅᑯᑎᖓᒍᑦ.

ᑐᑭᓯᑦᓯᐊᑲᓐᓂᕈᑎᒃᓴᓂᒃ ᐱᔾᔪᑎᓪᓗᐊᑕᕆᔭᐅᕙᐅᑦᑐᓂᒃ ᐊᒻᒪᓗ ᒫᓐᓇ ᖃᓄᐃᓐᓂᖓᓂᒃ 
ᓄᓇᕗᒻᒥ, ᐱᕚᓪᓕᖅᑎᒍᓐᓇᖅᑕᕗᑦ ᖃᐅᔨᒪᓂᕗᑦ ᑐᑭᓯᓇᓱᐊᖏᓐᓇᓂᒃᑯᑦ 
ᐊᒻᒪᓗ ᑲᑎᑕᐅᓯᒪᔪᓂᒃ ᖃᐅᔨᓴᕈᑎᒥᓂᕐᓂᒃ ᑕᒪᐃᓐᓂᒃ ᐃᑲᔪᖅᑕᐅᔾᔪᑎᓂᒃ. 
ᓴᕐᖓᑦᑎᒋᐊᒃᑲᓐᓂᕈᓐᓇᖅᑕᕗᑦ ᑐᑭᓯᐅᒪᓂᕗᑦ ᖃᐅᔨᓴᕐᓂᒃᑯᑦ ᖃᐅᔨᓇᓱᐊᕐᓂᑯᓪᓗ 
ᐊᐅᓚᑕᑦᑎᓐᓂᒃ, ᑕᑯᒍᓐᓇᖁᓪᓗᑕ ᓇᓕᖏᑦ ᐱᓇᓱᐊᒐᐅᔪᑦ ᐃᑲᔫᑎᖃᕐᓂᕐᐸᐅᒻᒪᖔᑕ 
ᐊᒻᒪᓗ ᐱᕚᓪᓕᕈᑎᒃᓴᐅᓗᑎᒃ ᐱᕙᓪᓕᐊᓂᕐᓂ.

ᑐᕌᒐᓪᓗᐊᑕᖅ ᑕᑉᕘᓇ ᐊᖏᕈᑕᐅᓯᒪᔪᒃᑯᑦ ᐊᐅᓚᔾᔭᐃᓂᖅ ᐃᓄᐃᑦ ᖃᐅᔨᒪᓂᖏᓐᓂᒃ 
ᓴᙱᓂᖃᕆᐊᕐᓂᕐᒥᒃ ᐊᒻᒪᓗ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒥᒃ. ᓇᓗᓇᐃᖅᑕᐅᓯᒪᓂᖓᒍᑦ 
ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᖏᓐᓂ: 

ᐃᓄᐃᑦ ᖃᐅᔨᒪᓂᖏᑦ ᐊᑐᖅᑕᐅᔪᑦ ᓴᙱᓂᕆᔭᐅᕗᑦ ᑎᒍᓯᒍᑎᒃᓴᑦ ᓴᙱᓂᖃᕐᓂᕐᒥᒃ 
ᐊᒻᒪᓗ ᐃᑲᔫᑎᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ. ᖃᐅᔨᒪᔪᒍᑦ ᐱᓇᓱᐊᖅᑕᐅᔪᑦ 
ᐃᑲᔫᑎᓇᓱᐊᕐᓂᖏᓐᓂᒃ ᓄᓇᓕᑦᑎᓐᓄᑦ ᐃᑲᔫᑎᒐᔪᐃᓐᓂᖏᓐᓂᒃ ᐊᐅᓚᑕᐅᙱᒻᒪᑕ 
ᓄᓇᓖᑦ ᖃᐅᔨᒪᓂᖏᑎᒍᑦ ᐊᒻᒪᓗ ᖃᐅᔨᒪᔪᕐᔪᐊᖑᓂᖏᑎᒍᑦ.8

ᐊᖅᑯᓯᐅᕐᓂᖅ ᓯᕗᒧᑦ

ᖃᐅᔨᓴᕈᑎᒃᓴᓕᐅᕐᓂᐊᖅᑐᒍᑦ ᐃᓄᓐᓅᖓᔪᓂᒃ ᖃᓄᐃᙱᓯᐊᓂᕐᒧᑦ ᖃᐅᔨᒪᓂᕐᓂᒃ 
ᐊᒻᒪᓗ ᓱᓕᔪᒥᒃ ᐊᑐᕋᑦᓴᓂᒃ. ᓴᖅᑮᓂᐊᖅᑐᒍᑦ ᐊᕐᕌᒍᒥ ᑮᓇᐅᔭᓖᓯᒪᓗᑕ 
ᖃᐅᔨᓴᕈᑎᒃᓴᓂᒃ ᓄᑖᓂᒃ ᓴᖅᑭᐸᓪᓕᐊᔪᓂᒃ ᐱᓕᕆᐊᒃᓴᓂᒃ ᐊᒻᒪᓗ ᓄᓇᓕᑦᑎᒍᑦ 
ᖃᐅᔨᓴᕈᑎᓂᒃ ᓇᓕᖅᑯᑦᓯᓯᒪᔪᓂᒃ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐃᓄᓐᓄᑦ. ᑐᓴᐅᒪᔾᔪᑎᒃᓴᓕᐅᕐᓂᐊᖅᑐᒍᑦ ᐱᕚᓪᓕᕈᑎᒃᓴᓂᒃ 
ᐃᓄᓐᓅᖓᔪᓂᒃ ᖃᓄᐃᙱᓯᐊᕈᑎᒃᓴᓂᒃ. ᐱᕕᒃᓴᓕᐅᕐᓂᐊᕐᒥᔪᒍᑦ ᖃᐅᔨᒪᓂᕐᒥᒃ 
ᐅᖃᖃᑎᒌᖃᑦᑕᕐᓂᖏᑎᒍᑦ ᐃᓄᐃᑦ ᖃᓄᙱᓯᐊᕐᓂᕐᒧᑦ ᐊᔪᙱᓂᕐᔪᐊᖏᓐᓂᒃ 
ᓄᓇᕗᓕᒫᒥ.

ᐱᑕᖃᕆᐊᖃᕐᒥᔪᖅ ᓄᐊᑦᓯᑦᓯᐊᑲᓐᓂᕈᑎᒃᓴᓂᒃ ᐊᒻᒪᓗ ᑲᑎᕐᓱᐃᒍᑎᒃᓴᓂᒃ ᖃᐅᔨᓴᕈᑎᓂᒃ 
ᐅᓗᕆᐊᓇᖅᑐᒦᑦᑐᓄᑦ ᐃᓅᓯᕐᒥᒃ ᑭᐱᓯᓂᕐᒧᑦ ᓄᓇᕗᒻᒥ. ᐃᓅᖃᑎᒌᑦᓯᐊᖏᓐᓇᕐᓂᖅ 
ᐃᖅᑲᓇᐃᔭᕈᑕᐅᓗᓂ ᑲᑐᔾᔨᖃᑎᒌᓐᓂᖏᑎᒍᑦ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᐃᓄᐃᑦ 
ᑕᐱᕇᑦ ᑲᓇᑕᒥ ᓇᓗᓇᐃᖅᑐᐃᓗᑎᒃ ᐊᒻᒪᓗ ᓄᐊᑦᓯᓗᑎᒃ ᖃᐅᔨᓴᕈᑕᐅᒋᐊᓕᖕᓂᒃ 
ᐊᐅᓚᑦᓯᔾᔪᑎᒃᓴᓂᒃ ᐃᖅᑲᓇᐃᔮᑦᑎᓐᓄᑦ.

ᑕᓪᓕᒪᓂ ᐊᕐᕌᒎᓂᐊᖅᑐᓂ, ᐃᓕᓐᓂᐊᖏᓐᓇᕈᑎᒃᓴᓕᐅᕐᓂᐊᕐᒥᔪᒍᑦ 
ᖃᐅᔨᓴᕐᓂᒃᑯᑦ ᐊᒻᒪᓗ ᖃᐅᔨᓇᓱᐊᕐᓂᒃᑯᑦ ᐱᓇᓱᐊᕈᑎᒋᓯᒪᔭᑦᑎᓐᓂᒃ ᐊᒻᒪᓗ 
ᑕᑯᒋᐊᖃᑦᑕᕐᓗᒋᑦ ᐱᕙᓪᓕᐊᓂᕗᑦ ᑐᕌᒐᔪᑦ 8−ᓄᑦ ᐊᖏᕈᑕᐅᓯᒪᔪᓄᑦ ᐊᕐᕌᒍᑕᒫᑦ. 
ᐃᑲᔫᑎᒃᓴᓕᐅᕐᓂᐊᖅᑐᒍᑦ ᑐᓴᐅᒪᔾᔪᑎᒃᓴᓂᒃ ᑐᙵᕕᒋᔭᐅᔪᓂᒃ ᐊᒻᒪᓗ ᓱᓕᔪᒥᒃ 
ᐊᑐᕐᓂᕐᒥᒃ. ᐊᔪᕈᓐᓃᕈᑎᒋᓂᐊᕐᒥᔭᕗᑦ ᑕᒻᒪᕐᓯᒪᔪᑦ ᐋᖅᑭᒋᐊᖃᑦᑕᕐᓗᒋᑦ 
ᐱᓕᕆᐊᕆᕙᓪᓕᐊᔭᑦᑎᓐᓂ.

ᐊᖏᕈᑕᐅᓯᒪᔪᖅ 5 ᓴᖅᑭᖅᑐᑦ ᐊᒻᒪᓗ ᐊᐅᓚᔾᔭᐃᒋᐊᕈᑏᑦ 2017-2022

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

5-1. ᓴᕐᖓᑎᑦᓯᒍᑏᑦ ᑐᑭᓯᒪᔭᖏᑎᒍᑦ 
ᐃᓄᓐᓅᖓᔪᑦ ᓇᓗᓇᐃᕐᓯᒪᔪᑦ ᐊᑐᕋᑦᓴᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ

A.  ᐊᐅᓚᑦᓯᓂᖅ ᐱᓕᕆᐊᒃᓴᓂᒃ ᖃᐅᔨᓴᕐᓂᕐᒥᒃ ᓴᖅᑭᐸᓪᓕᐊᔪᓂᒃ ᓱᓕᔪᒥᒃ ᐊᑐᕋᑦᓴᓂᒃ 
ᐃᓄᓐᓅᖓᔪᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ (ᒪᕐᕉᓐᓄᑦ ᑎᑭᓯᒪᔫᒃ ᐊᑕᖐᔪᑦ 
ᖃᐅᔨᓴᕈᑏᑦ ᐊᕐᕌᒍᒥ) ᐊᐅᓚᑕᐅᓪᓗᑎᒃ NSPS ᑲᔪᓯᑎᑦᓯᕙᓪᓕᐊᓂᖏᓐᓄᑦ ᑲᑎᒪᔨᕋᓛᖏᓐᓄᑦ 
ᐊᒻᒪᓗ ᐃᓕᓴᕐᓯᐅᒪᓂᖅ ᐃᓄᐃᑦ ᖃᓄᐃᙱᓯᐊᕈᑎᒃᓴᖏᓐᓂᒃ ᐊᔪᙱᑐᕐᔪᐊᖑᓂᖏᓐᓄᑦ;

QoL

B. ᑮᓇᐅᔭᓖᓂᖅ ᓄᓇᓕᓐᓃᑦᑐᓂᒃ, ᓄᓇᓕᓐᓂᒃ ᐊᐅᓚᑕᐅᔪᓂᒃ ᖃᐅᔨᓴᕐᓂᕐᒧᑦ ᐃᑲᔫᑎᓂᒃ 
ᐊᒃᑐᐊᔪᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᐊᒻᒪᓗ ᖃᓄᐃᙱᓯᐊᑲᓐᓂᕈᑎᒃᓴᓄᑦ 
ᐱᕚᓪᓕᕈᑎᒃᓴᐅᕙᑦᑐᓂᒃ ᓄᓇᕗᒻᒥ;

QoL

C.  ᐱᕚᓪᓕᕈᑎᒃᓴᑦ ᓱᓕᔪᒥᒃ ᐊᑐᕐᓂᕐᒧᑦ ᐊᒻᒪᓗ ᖃᐅᔨᓴᕈᑎᒥᓃᑦ ᐊᐅᓚᔫᓕᐅᕈᑎᒃᑯᑦ, 
ᐊᑭᓐᓇᕐᒨᒐᒃᑯᑦ ᐊᒻᒪᓗ ᐅᓂᒃᑳᖃᑦᑕᓂᒃᑯᑦ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ ᐊᒻᒪᓗ 
ᐊᕕᑦᑐᕐᓯᒪᓂᐅᔪᓂ ᑲᑎᓐᓂᐅᕙᑦᑐᓂ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ;

QoL

D.  ᐃᓚᒋᔭᐅᖏᓐᓇᕐᓂᖅ RISING-SUN (ᐃᑯᓪᓚᐅᒥᒍᑎᒃᓴᑦ ᖃᓄᐃᓐᓂᐅᕙᑦᑐᓄᑦ ᐃᓅᓯᕐᒥᒃ 
ᑭᐱᓯᖃᑦᑕᓂᕐᒧᑦ ᓄᓇᖃᖅᑳᕐᓯᒪᔪᓂ − ᓴᙱᑎᑦᓯᒋᐊᕐᓂᖅ ᐊᑕᐅᓯᐅᖃᑎᒌᓐᓂᕐᒥᒃ 
ᑲᓲᒪᔾᔪᑕᐅᕙᑦᑐᑎᒍᑦ);

NTI

E.  ᓴᖅᑮᓂᖅ ᖃᐅᔨᓴᖃᑎᒌᑦᑐᓂᒃ ᐆᑦᑐᕋᐅᑎᓂᒃ ᐊᒻᒪᓗ ᐋᖅᑭᑦᓱᐃᓂᖅ ᓄᑖᓂᒃ ᐃᑲᔫᑎᒃᓴᓂᒃ 
ᑐᙵᔪᓂᒃ ᐃᓄᐃᑦ ᐃᓕᖅᑯᓯᖓᓄᑦ, ᐱᓗᐊᖅᑐᒥ ᑐᕌᕐᕕᐅᓪᓗᐊᑕᖅᑐᓄᑦ (ᓲᕐᓗ 
ᐊᖏᕈᑕᐅᓯᒪᔪᖅ 2-4E: ᐊᑐᐃᓐᓇᖃᕆᐊᒃᑲᓂᕐᓂᖅ ᓄᓇᓕᑦᑎᒍᑦ, ᐃᓄᐃᑦ ᒪᒥᓴᕐᓂᖏᓐᓂᒃ 
ᐊᒻᒪᓗ ᖃᓄᐃᙱᓯᐊᕈᑎᒃᓴᓂᒃ);

NTI, QoL

F. ᓴᖅᑮᓂᖅ ᐃᑲᔪᕐᓂᓪᓗ ᓄᓇᓖᑦ ᐊᑐᖃᑦᑕᖅᑕᖏᓐᓂᒃ ᐊᒃᑐᐊᔪᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓂᒃ ᐃᓄᐃᑦ ᐊᕕᑦᑐᕐᓯᒪᓂᖏᓐᓂ ᑲᓇᑕᒥ, ᐃᓚᒋᔭᐅᓪᓗᓂ ᓄᓇᕗᑦ, 
ᓄᓇᕕᒃ, ᓄᓇᑦᓯᐊᕗᑦ ᐊᒻᒪᓗ ᐃᓄᕕᐊᓗᐃᑦ. ᑲᑐᔾᔨᒍᑎᖃᕐᓂᖅ ᓴᙱᓂᕐᒥᒃ ᐊᒻᒪᓗ 
ᐊᑦᓱᕈᕐᓇᖅᑐᓂᒃ ᓴᐳᔾᔨᒍᑕᐅᕙᑦᑐᓂᒃ, ᐊᑐᕆᐊᓕᖕᓂᒃ, ᖃᐅᔨᓴᕈᑎᓂᒃ ᐊᒻᒪᓗ ᑭᖑᓂᐊᒍᑦ 
ᓴᐳᔾᔨᓯᒪᒋᐊᕈᑎᒃᓴᓂᒃ.

QoL, NTI, ITK

8 P. 37. ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᙱᓐᓂᓕᕆᓂᕐᒧᑦ ᐸᕐᓇᐅᑎᓕᕆᐊᕆᓯᒪᔭᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ, 2016.

5-2. ᐱᕚᓪᓕᕈᑎᒃᓴᑦ ᖃᐅᔨᓴᕈᑎᓂᒃ 
ᓄᐊᑦᓯᓂᕐᒥᒃ ᐊᒻᒪᓗ ᖃᐅᔨᓴᕈᑎᓂᒃ 
ᐅᓂᒃᑳᖃᑦᑕᕐᓂᖏᓐᓂᒃ ᐸᓖᓯᒃᑯᑦ 
RCMP, GN, NTI ᐊᒻᒪᓗ ᓄᓇᕗᒻᒥ 
ᑐᖁᖓᔪᓕᕆᔨ 

A. ᐱᕚᓪᓕᕈᑎᒃᓴᑦ ᖃᐅᔨᓴᕈᑎᓂᒃ ᓄᐊᑦᓯᓂᕐᒥᒃ ᐊᒻᒪᓗ ᖃᐅᔨᓴᕈᑎᓂᒃ 
ᐅᓂᒃᑳᖃᑦᑕᕐᓂᖏᓐᓂᒃ ᐸᓖᓯᒃᑯᑦ RCMP, GN, NTI ᐊᒻᒪᓗ ᓄᓇᕗᒻᒥ ᑐᖁᖓᔪᓕᕆᔨ 

NTI

B. ᐸᕐᓇᐅᑎᓕᐅᕐᓂᖅ ᐃᓅᓯᕐᒥᒃ ᑭᐱᓯᓂᕐᒥᒃ ᖃᐅᔨᓴᕈᑎᒥᒃ ᓄᓇᕗᒻᒥ ᑕᒪᕐᒥᒃ ᓇᓕᒧᒌᖁᓪᓗᒍ 
ᑕᑎᒃᓴᐅᓗᑎᓪᓗ ᖃᐅᔨᓴᕈᑏᑦ ᓄᐊᑕᐅᔪᑦ ᐊᒻᒪᓗ ᖃᐅᔨᓇᓱᐊᕈᑏᑦ, ᐃᓚᒋᔭᐅᓗᑎᒃ 
ᓄᐊᑕᐅᔪᑦ ᖃᐅᔨᓴᕈᑎᒥᓃᑦ ᐅᑯᓇᓐᖔᕐᓯᒪᔪᑦ:

• ᑐᖁᖓᔪᓕᕆᔨᐅᑉ ᖃᐅᔨᓴᕐᓂᖓᓄᑦ ᑕᑕᑎᒐᑦᓴᖅ (ᑕᑯᒋᐊᕐᓗᒍ ᐊᑐᓕᖁᔨᔾᔪᑦ 1.a.24 
ᓈᓚᒃᑏᑦ ᑭᒡᒍᑎᖓ ᖃᓄᐃᓕᒍᑎᒥᓄᑦ ᓄᓇᕗᒻᒥ ᑐᖁᖓᔪᓕᕆᔨᐅᑉ 
ᖃᐅᔨᓴᖅᑕᐅᑎᑦᓯᓂᖓᓂᒃ ᐃᓅᓯᕐᒥᒃ ᑭᐱᓯᓂᕐᒧᑦ);

• ᐸᓖᓯᒃᑯᑦ RCMP ᑎᑎᕋᕐᓯᒪᔪᖁᑎᖏᑦ; ᐊᒻᒪᓗ
• ᐋᓐᓂᐊᕕᒃᑯᑦ ᑎᑎᕋᖅᑕᐅᓯᒪᔪᑦ.

Health, NSPS Partners

C. ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᓴᖅᑮᓂᕐᒥᒃ GN ᐱᓕᕆᒡᕕᖏᑎᒍᑦ ᖃᐅᔨᓴᕐᓂᕐᒥᒃ 
ᖃᐅᔨᓇᓱᐊᕐᓂᒥᓪᓗ ᐱᔭᕆᐊᑭᓪᓕᑎᕆᔩᑦ ᐅᓂᒃᑳᕐᓗᑎᒃ ᖃᐅᔨᒪᓂᕐᒥᓂᒃ, ᖃᐅᔨᓴᕈᑎᓂᒃ 
ᓄᐊᑦᓯᔾᔪᑏᑦ ᐊᒻᒪᓗ ᐊᐅᓚᑕᐅᔪᑦ ᐊᒻᒪᓗ ᑲᑎᕐᓱᖅᑕᐅᔪᑦ ᖃᐅᔨᓴᕈᑎᒥᓃᑦ;

QoL

D. ᐋᖅᑭᐅᒪᑦᓯᓂᖅ ᖃᐅᔨᓴᕈᑎᓂᒃ ᐊᒻᒪᓗ ᖃᐅᔨᓇᓱᐊᕈᑎᓂᒃ ᐃᓅᖃᑎᒌᖏᓐᓇᓂᕐᒧᑦ 
ᑐᑦᑕᕐᕕᖓᓂ (ᓇᓗᓇᐃᖅᑕᐅᓯᒪᔪᓂ ᐊᖏᕈᑕᐅᓯᒪᔪᓂ 1); 

QoL

5-3. ᖃᐅᔨᓴᐃᓇᕐᓂᖅ ᖃᐅᔨᓴᕐᓂᕐᓗ 
ᑲᔪᓯᑎᑕᐅᓂᖓᓂᒃ NSPS

A. ᐋᖅᑭᑦᓱᐃᓂᖅ ᑲᔪᓯᑎᑦᓯᓂᕐᓗ ᐊᑕᖐᔪᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᓴᕈᑎᓄᑦ 
ᐸᕐᓇᐅᑎᓂᒃ ᑲᔪᓯᑎᑦᓯᓂᕐᒧᑦ ᑖᑦᓱᒥᖓ ᐊᐅᓚᔾᔭᐃᒍᑎᒥᒃ ᐃᓚᓕᐅᔾᔭᐅᓯᒪᓗᑎᒃ:

• ᐊᐅᓚᑕᐅᔪᒥᒃ ᖃᐅᔨᓴᕈᑎᒃᓴᒥᒃ ᖃᐅᔨᓴᐃᓐᓇᕈᑎᒃᓴᒥᒃ ᐱᕙᓪᓕᐊᓂᖓᓂᒃ ᓴᖅᑭᖅᑐᓂᒃ 
ᐊᐅᓚᑦᓯᖃᑦᑕᖅᑐᓕᒫᓂᒃ ᐊᕐᕌᒍᓂᒃ ᑕᓪᓕᒪᓂᒃ ᑖᑦᓱᒥᖓ ᐊᐅᓚᔾᔭᐃᓂᕐᒧᑦ ᐸᕐᓇᐅᒻᒥᒃ, 
ᐃᓚᒋᔭᐅᓗᑎᒃ ᖃᐅᔨᓴᕈᑎᒃᓴᑦ ᐃᓘᓐᓈᒍᑦ ᑮᓇᐅᔭᓕᕆᔾᔪᑎᓂᒃ ᑐᕌᖓᔪᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓂᒃ;

• ᓄᐊᑦᓯᓂᖅ ᐱᒋᐊᕐᓂᖓᓂᒃ ᖃᐅᔨᓴᕈᑎᓂᒃ ᐊᕐᕌᒍᒥ ᓯᕗᓪᓕᕐᐹᒥ;
• ᐋᖅᑭᑦᓱᐃᓂᖅ ᐃᓄᐃᑦ ᖃᓄᐃᙱᒍᑎᒃᓴᖏᓐᓂᒃ ᐊᒻᒪᓗ ᖃᐅᔨᓴᐃᓐᓇᕐᓂᖏᓐᓂᒃ 

ᓄᓇᓖᑦ ᖃᓄᐃᙱᓯᐊᕈᑎᒃᓴᖏᓐᓂᒃ;
• ᒪᕐᕈᐃᓱᕐᓗᒍ−ᐊᕐᕌᒍ ᖃᐅᔨᓴᖃᑦᑕᕐᓂᖅ ᐱᕙᓪᓕᐊᓂᖓᓂᒃ ᓴᖅᑭᖅᑐᓄᑦ;
• ᐊᕐᕌᒍᑕᒫᑦ ᖃᐅᔨᓇᕐᓯᒪᔪᓂᒃ ᑲᑎᒪᔾᔪᑎᖃᖃᑦᑕᕐᓂᖏᑦ NSPS-ᓕᕆᖃᑎᒌᑦ 

ᕿᒥᕐᕈᓇᓪᓗᑎᒃ ᐱᕙᓪᓕᐊᓂᐅᔪᒥᒃ, ᓇᓗᓇᐃᕐᓗᒋᓪᓗ ᐋᖅᑭᒋᐊᕆᐊᓖᑦ ᓴᓂᖅᑯᑦᓯᓯᒪᔪᑦ 
ᐱᔭᕆᐊᖃᕐᐸᑦ;

• ᐊᕐᕌᒍᑕᒫᕐᓯᐅᒻᒥᒃ ᐱᕙᓪᓕᐊᓂᕐᒧᑦ ᐅᓂᒃᑳᖅ ᓴᖅᑭᖅᑕᐅᓂᖓ; ᐊᒻᒪᓗ
• ᐊᑕᖐᔪᖅ ᖃᐅᔨᓴᖅᑕᐅᓂᖓ 2020-2012 ᑲᔪᓯᑎᑕᐅᓂᖏᑦ ᑖᒃᑯᐊ ᐊᐅᓚᔾᔭᐃᓂᕐᒧᑦ 

ᐸᕐᓇᐅᑏᑦ.

QoL, NSPS−ᓕᕆᖃᑎᒌᑦ

B. ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕐᓂᒧᓪᓗ ᐱᓕᖕᒪᒃᓴᐅᑎᓂᒃ 
ᐊᒻᒪᓗ ᑖᒃᑯᓄᙵᖓᔪᓂᒃ ᐃᑲᔪᐃᓐᓇᕈᑏᑦ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ. 

ᖃᐅᔨᒋᐊᖅᑏᑦ 
ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᓴᕐᕕᒃ

C. ᐋᖅᑭᑦᓱᐃᓂᖅ ᖃᐅᔨᓇᓱᐊᕐᓂᕐᓗ ᓇᓖᕌᕈᑎᒃᓴᓂᒃ ᑮᓇᐅᔭᓖᓂᕐᒥᒃ 30-ᓂᒃ ᐊᕙᖕᒧᑦ 
ᖃᐅᔨᓴᕈᑎᒃᓴᓂᒃ ᓄᑕᖅᑲᑦ ᐃᓅᔪᑦ ᓄᓇᕗᒻᒥ ᑐᑭᓯᒃᑲᓐᓂᕈᑎᒃᓴᖏᓐᓂᒃ ᐃᓅᓯᕐᒥ 
ᖃᓄᐃᓐᓇᖅᑐᓂᒃ ᖃᓄᐃᓐᓂᕐᒧᑦ.

ᐋᓐᓂᐊᖅᑐᓕᕆᔩᑦ ᐊᒻᒪᓗ 
QoL

6. ᑐᓴᖅᑎᑦᓯᖃᑦᑕᓂᐊᖅᑐᒍᑦ ᓄᓇᕗᒻᒥᐅᓂᒃ ᓴᐳᔾᔨᓯᒪᒍᑎᒃᓴᓂᒃ ᐊᒻᒪᓗ ᐱᕙᓪᓕᐊᓂᑦᑎᓐᓂᒃ
ᑐᑭᒧᐊᒍᑎᒃᓴᓃᓐᖔᖅᑐᖅ: “ᑐᓴᕈᑎᖃᑦᑕᕐᓂᖅ ᓇᐅᒃᑯᑐᐃᓐᓈᕈᓐᓇᖅᑐᖅ, ᑭᓯᐊᓂ ᑖᒃᑯᓄᙵᖓᔪᑦ ᑐᑭᒧᐊᒍᑎᒃᓴᓄᑦ, 
ᒪᕐᕈᓪᓗᐊᑖᒃ ᐃᓗᓕᖏᒃ. ᑐᓴᕈᑎᑐᐃᓐᓇᐃᑦ ᐃᓱᒪᓕᕆᓂᕐᒧᑦ, ᐃᓅᓯᕐᒥᒃ ᑭᐱᓯᓂᕐᒧᑦ ᐊᒻᒪᓗ ᐋᖅᑭᑦᓯᒪᑦᓯᐊᓂᕐᐹᑦ 
ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᑦ ᐊᑐᐃᓐᓇᐅᑦᓯᐊᕆᐊᓖᑦ ᓄᓇᕗᒻᒥᐅᓄᑦ. ᐃᓚᖃᖅᑐᓂ, ᑐᓴᐅᒪᔾᔪᑏᑦ 
ᑲᔪᓯᑎᑕᐅᕙᓪᓕᐊᖏᓐᓇᕐᓂᖏᓐᓄᑦ ᑖᒃᑯᐊ ᑐᑭᒧᐊᒍᑎᒃᓴᑦ ᑐᓴᖅᑎᑦᓯᒍᑕᐅᒋᐊᓖᑦ ᓄᓇᕗᒻᒥᐅᓄᑦ ᐊᑕᖐᔪᓂᒃ 
ᐊᒻᒪᓗ ᒪᑐᐃᖓᑦᓯᐊᕐᓗᑎᒃ. ...ᐱᓇᓱᐊᖃᑎᒌᓄᑦ ᐊᖏᕈᑕᐅᓯᒪᔪᖅ ᐃᓄᓐᓂᒃ ᐃᓚᓕᐅᔾᔨᓯᒪᐃᓐᓇᕐᓂᖅ.”
ᑲᒪᒋᔭᐅᓯᒪᓂᖓ

ᑐᓴᐅᒪᓗᓂ ᑲᒪᒋᐊᕈᓐᓇᕈᑎᒃᓴᒥᒃ ᐊᒻᒪᓗ ᐱᓇᓱᐊᖃᑎᒌᑦᑐᑦ ᓵᑖᒃᓴᐅᑎᓪᓗᒋᑦ 
ᐊᖏᕈᑕᐅᓯᒪᔪᓄᑦ ᑖᒃᑯᓇᓂ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂ, ᓄᓇᕗᒻᒥᐅᑦ 
ᐊᑐᐃᓐᓇᖃᕆᐊᒃᑲᓐᓂᕆᐊᓖᑦ ᑐᓴᕈᑎᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ 
ᐊᒻᒪᓗ ᑐᕌᖓᔪᓂᒃ ᐊᖏᕐᓯᒪᓂᑦᑎᒍᑦ ᐱᕙᓪᓕᐊᓂᖓᓂᒃ. ᑐᑭᒧᐊᒍᑎᒃᓴᖅ 
ᓴᕐᖓᑎᑦᓯᒋᐊᒃᑲᓐᓂᕈᑎᒃᓴᐅᕗᖅ ᐅᖃᖃᑎᒌᖃᑦᑕᓂᕐᒧᑦ ᐊᑐᖅᑕᐅᓗᑎᒃ ᒪᕐᕉᒃ:

• ᑐᓴᕈᑎᑐᐃᓐᓇᐃᑦ ᐃᓱᒪᒃᑰᖅᑐᓕᕆᓂᕐᒧᑦ, ᐃᓅᓯᕐᒥᒃ ᑭᐱᓯᓂᕐᒧᑦ ᐊᒻᒪᓗ 
ᐋᖅᑭᑦᓯᒪᑦᓯᐊᓂᕐᐹᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ; ᐊᒻᒪᓗ

• ᑐᓴᐅᒪᑎᑦᓯᔾᔪᑏᑦ ᑲᔪᓯᑎᑕᐅᕙᓪᓕᐊᓂᖏᓐᓄᑦ ᑖᒃᑯᐊ ᑐᑭᒧᐊᒍᑎᒃᓴᑦ.

ᒪᕐᕈᑲᓐᓃᒃ ᑐᓴᐅᒪᔾᔪᑎᒃᓴᓅᖓᔫᒃ ᐋᖅᑭᓱᕐᓂᐊᖅᑕᕗᑦ ᐊᕐᕌᒎᓂᐊᖅᑐᓂ ᑕᓪᓕᒪᓂ:

• ᐊᑦᑕᓇᐃᕐᓯᒪᓂᕐᒧᑦ ᑐᓴᕈᑎᖃᑦᑕᕐᓂᖅ ᐃᓅᓯᕐᒥᒃ ᑭᐱᓯᓂᕐᒧᑦ 
ᐱᕙᓪᓕᐊᔪᓕᕆᔨᑎᒍᑦ ᐊᒻᒪᓗ ᓴᖅᑮᓂᖅ ᐃᓄᓐᓄᑦ (ᑖᓐᓇ ᓴᖅᑭᖅᑕᐅᓚᐅᖅᑐᖅ 
ᐃᓅᖃᑎᒌᖏᓐᓇᓂᕐᒧᑦ ᑲᑎᒪᓂᕐᔪᐊᒥ); ᐊᒻᒪᓗ,

• ᐋᖅᑭᓱᖅᑕᐅᕙᓪᓕᐊᖏᓐᓇᕐᓗᓂ ᐊ ᒻᒪᓗ ᐱᕚᓪᓕᕈᑎᒃᓴᓂ ᒃ 
ᓇᓕᖅᑯᑦᓯᓯᒪᑦᓯᐊᖅᑐᓂᒃ ᐃᓅᔭᖅᑐᓂᒃ ᐅᖃᐅᓯᖅᑕᕐᓂᖅ ᐃᓱᒪᓕᕆᓂᕐᒧᑦ ᐊᒻᒪᓗ 
ᐃᓅᓯᕐᒥᒃ ᑭᐱᓯᓂᕐᒧᑦ.

ᐊᖅᑯᑎ ᓯᕗᒧᑦ

ᑕᓪᓕᒪᓂ ᐊᕐᕌᒎᓂᐊᖅᑐᓂ, ᐃᖅᑲᓇᐃᔭᖃᑎᒌᓐᓂᐊᖅᑐᒍ ᑐᓴᖅᑎᑦᓯᓗᑕ ᐃᓱᒪᓕᕆᓂᕐᒧᑦ, 
ᐃᓅᓯᕐᒥᒃ ᑭᐱᓯᓂᖅ ᐊᒻᒪᓗ ᓈᖕᒪᓂᕐᐹᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ 
ᐃᑭᐊᖅᑭᔾᔪᑎᑎᒍᑦ, ᐃᓚᒋᔭᐅᖃᑦᑕᓂᕐᒥᒃ ᐃᓕᓐᓂᐊᖃᑎᒌᑦᑐᓄᑦ ᐊᒻᒪᓗ ᐃᓅᖃᑎᒌᑦ 
ᑲᓲᒪᔾᔪᑎᖏᑎᒍᑦ ᑐᕌᖓᔪᓂᒃ ᐅᑭᐅᖃᑎᒌᑦᑐᓄᑦ. ᖃᐅᔨᓇᓱᐊᕐᓂᐊᖅᑐᒍᑦ 
ᐅᖃᐅᓯᒃᓴᖏᓐᓂᒃ ᓄᓇᓕᓐᓂ ᖃᓄᐃᙱᓯᐊᕐᓂᕐᒧᑦ ᖃᐅᔨᒪᔪᕐᔪᐊᓂᒃ 
ᐋᖅᑭᑦᓱᐃᒍᑎᒋᓗᒋᑦ ᑐᓴᐅᒪᔾᔪᑎᒃᓴᓄᑦ.

ᑕᑎᒃᓴᐅᑦᓯᐊᖁᓪᓗᒋᑦ ᐃᑲᔪᕐᓯᓗᒋᓪᓗ ᐋᖅᑭᐅᒪᑦᓰᓐᓇᕐᓂᖏᑦ ᑲᑐᔾᔨᖃᑎᒌᑦ, 
ᓴᖅᑭᖅᑕᐅᔭᕆᐊᖃᕐᒥᔪᖅ ᑐᓴᐅᒪᔾᔪᑏᑦ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᑖᒃᑯᐊ 
ᑐᑭᒧᐊᒍᑎᒃᓴᑦ. ᐊᖏᕈᑎᒋᓯᒪᔭᕗᑦ ᓴᖅᑮᖃᑦᑕᕐᓂᖅ ᐊᕐᕌᒍᑕᒫᕐᓯᐅᑎᓂᒃ ᐱᕙᓪᓕᐊᓂᕐᒧᑦ 
ᐅᓂᒃᑳᓂᒃ. ᑖᒃᑯᐊ ᐅᓂᒃᑳᑦ ᕿᒥᕐᕈᓇᑦᑕᐅᖃᑦᑕᓂᐊᕐᐳᑦ ᐊᕕᑦᑐᕐᓯᒪᓂᕐᓂ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᓂ ᑲᑎᓐᓂᐅᔪᓂ.

ᑲᑐᔾᔨᖃᑎᒌᒋᐊᒃᑲᓐᓂᕈᑕᐅᒋᐊᓕᒃ ᑲᑐᔾᔨᖃᑎᒌᑦᑐᓕᒫᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᓄᓇᕗᒻᒥ ᐱᓇᓱᐊᖃᑕᐅᔪᒪᔪᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ. ᑕᐃᒪᐃᑎᓪᓗᒍ, 
ᑖᓐᓇ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑦ ᐃᓚᓕᐅᔾᔨᓯᒪᔪᖅ ᐊᖏᕈᑕᐅᓯᒪᔪᒥᒃ ᐊᕐᕌᒍᑕᒫᑦ 
ᐃᓄᖕᓂᒃ ᐃᓚᓕᐅᔾᔨᒍᑎᒃᓴᓂᒃ ᐊᐅᓚᑕᐅᔪᓄᑦ ᐊᑐᖅᑕᐅᓂᖓᓂ ᑖᓐᓇ ᐊᐅᓚᔾᔭᐃᓂᕐᒧᑦ 
ᐸᕐᓇᐅᑦ. ᑕᑯᒋᐊᕐᓗᒍ ᐊᖏᕈᑕᐅᓯᒪᔪᖅ 1 ᐊᐅᓚᔾᔭᐃᒍᑎᒃᓴᑦ ᐊᒃᑐᐊᔪᑦ ᐊᕐᕌᒍᑕᒫᑦ 
ᑲᑎᓐᓂᐅᕙᑦᑐᓄᑦ.

ᐊᖏᕈᑕᐅᓯᒪᔪᖅ 6 – ᓴᖅᑭᖅᑐᑦ ᐊᒻᒪᓗ ᐊᐅᓚᔾᔭᐃᒋᐊᕈᑏᑦ 2017-2022

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

6-1. ᐊᑐᐃᓐᓇᖃᕐᓂᓴᐅᓂᖅ 
ᑐᓴᐅᒪᔾᔪᑎᓂᒃ ᑲᔪᓯᑎᑦᓯᕙᓪᓕᐊᓂᕐᒧᑦ 
ᐊᐅᓚᑕᐅᔪᓂᒃ ᐊᒻᒪᓗ ᐱᕙᓪᓕᐊᓂᐅᔪᓂᒃ 

A.  ᓴᖅᑮᓂᖅ ᐊᕐᕌᒍᑕᒫᕐᓯᐅᒻᒥᒃ ᐅᓂᒃᑳᒥᒃ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᑖᒃᑯᓂᖓ 
ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂᒃ, ᐃᓚᒋᔭᐅᓗᑎᒃ ᑐᓴᕈᑏᑦ NSPS−ᓕᕆᖃᑎᒌᑦ ᐊᐅᓚᑕᖏᓐᓂᒃ, 
ᐱᕙᓪᓕᐊᓂᐅᔪᓂᒃ ᓴᖅᑭᖅᑐᓂᒃ, ᖃᐅᔨᓴᕈᑎᒥᓂᕐᓂᒃ ᐊᒻᒪᓗ ᐅᔾᔨᓇᕐᓂᖏᓐᓂᒃ ᓄᓇᓕᑦᑎᒍᑦ 
ᐊᐅᓚᑕᐅᔪᓂᒃ ᐱᓇᓱᐊᒐᕐᓂᒃ;

NSPS−ᓕᕆᖃᑎᒌᑦ

B. ᓴᖅᑮᓂᖅ ᓇᐃᓈᕐᓯᒪᔪᓂᒃ ᐅᓂᒃᑳᓂᒃ ᐊᕐᕌᒍᑕᒫᕐᓯᐅᑎᓂᒃ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ 
ᐊᒻᒪᓗ ᐊᕕᑦᑐᕐᓯᒪᓂᕐᓂ ᑲᑎᓐᓂᐅᕙᑦᑐᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ, ᑐᕌᖓᔪᓂᒃ 
ᐃᓱᒪᒃᓴᕐᓯᐅᕈᑎᓪᓗᐊᑕᕐᓂᒃ, ᐅᔾᔨᓇᖅᑐᓂᒃ ᐊᒻᒪᓗ ᐃᓱᓕᒍᑎᓂᒃ;

NSPS−ᓕᕆᖃᑎᒌᑦ

C.  ᑐᓴᖅᑎᑦᓯᓂᖅ ᓄᓇᕗᒻᒥᐅᓂᒃ ᑲᑐᔾᔨᖃᑕᐅᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᑐᕌᖓᔪᓂᒃ 
ᑲᔪᓯᑎᑕᐅᕙᓪᓕᐊᓂᖏᓐᓄᑦ ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᖏᓐᓄᑦ 
ᑐᑭᒧᐊᒍᑎᒃᓴᓂᒃ;

NTI

D.  ᐋᖅᑭᑦᓱᐃᓂᖅ ᐋᖅᑭᐅᒪᑦᓯᓂᕐᓗ ᓄᓇᓕᓐᓂ ᖃᓄᐃᙱᑦᓯᐊᓂᕐᒧᑦ ᐱᓇᓱᐊᒐᐅᔪᓂᒃ 
ᑐᓴᕈᑎᓂᒃ ᑎᑎᕋᕐᓯᒪᔪᓂᒃ ᐅᔾᔨᓇᕐᓂᖏᓐᓂᒃ ᓄᓇᓕᓐᓂ−ᐊᐅᓚᑕᐅᔪᓂᒃ 
ᖃᓄᐃᙱᓯᐊᕐᓂᕐᒧᑦ ᐱᓇᓱᐊᒐᐅᔪᓂᒃ (ᐃᑲᔫᑎᒃᓴᓂᒃ ᖃᐅᔨᒪᓂᐅᔪᓂᒃ ᐅᖃᖃᑎᒌᖃᑦᑕᓂᕐᒥᒃ, 
ᓴᕐᖓᑎᑦᓯᒋᐊᕐᓂᕐᒥᒃ ᑲᓲᒪᔾᔪᑕᐅᕙᑦᑐᓂᒃ ᐊᒻᒪᓗ ᒪᑭᑉᐸᓪᓕᐊᓂᕐᒥᒃ ᓄᓇᓖᑦ 
ᐊᐅᓚᒍᓐᓇᖅᑕᖏᑎᒍᑦ).

ᐋᓐᓂᐊᖅᑐᓕᕆᔩᑦ ᐊᒻᒪᓗ 
ELC

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

6-2. ᐅᔾᔨᕆᔭᐅᓕᕐᐸᓪᓕᐊᑎᑦᓯᓂᖅ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ, 
ᐃᓚᒋᔭᐅᓗᑎᒃ ᐃᑲᔪᖅᑕᐅᔾᔪᑎᒃᓴᑦ 
ᐃᓱᒪᒃᑰᑦ ᖃᓄᐃᙱᑦᓯᐊᕈᑎᑦᓴᑦ ᐊᒻᒪᓗ 
ᐃᑲᔫᑎᒃᓴᑦ ᓇᓕᖏᑦ ᐊᑐᐃᓐᓇᐅᒻᒪᖔᑕ

A. ᐃᓂᕐᓗᒋᑦ ᐊᑕᖐᓯᒪᔪᓂᒃ ᐋᖅᑭᒋᐊᕈᑎᖏᑦ GN ᖃᓄᐃᙱᓯᐊᕐᓗᓂ ᐃᓅᓯᖃᕐᓂᕐᒥᒃ 
ᐃᑭᐊᖅᑭᕕᖓ, ᐃᓚᓕᐅᔾᔭᐅᓯᒪᓪᓗᑎᒃ ᐃᓗᓕᖏᑦ ᐊᒃᑐᐊᔪᑦ ᐃᓱᒪᓕᕆᓂᕐᒧᑦ ᐊᒻᒪᓗ 
ᐋᓐᓂᖅᑎᑦᑕᐃᓕᔾᔪᑎᒃᓴᓂᒃ;

ᐋᓐᓂᐊᖅᑐᓕᕆᔩᑦ

B. ᓄᑖᙳᕆᐊᖅᑕᐅᓗᑎᒃ ᐊᕙᖕᒧᓕᖓᓕᖅᑎᑕᐅᒋᐊᕐᓗᑎᓪᓗ ᐃᓴᒃᓯᓴᒪᒋᑦ ᐃᓅᓯᕐᒥᒃ ᑲᑎᒪᔩᑦ 
ᐃᑭᐊᖅᑭᕕᖓ ᑐᓴᐅᒪᕕᒃᓴᓪᓗᐊᑕᐅᓗᓂ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒥᒃ ᐊᑐᖅᑕᐅᒍᓐᓇᕐᓗᓂ 
ᑭᒃᑯᑐᐃᓐᓇᕐᓄᑦ, ᐃᓚᒌᓄᑦ, ᓄᓇᖅᑲᑎᒌᓄᑦ ᐊᒻᒪᓗ ᐃᑲᔪᖅᑎᐅᕙᑦᑐᓄᑦ;

ELC

C. ᐋᖅᑭᑦᓱᐃᓂᖅ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᐃᑲᔫᑎᒃᓴᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ 
ᐸᕐᓇᐅᑎᓂᒃ ᐊᑐᖅᑕᐅᒍᓐᓇᖅᑐᓂᒃ ᖃᓄᐃᙱᓯᐊᕐᓂᕐᒧᑦ ᐱᕚᓪᓕᕈᑎᒃᓴᓂᒃ ᐱᓕᕆᔨᓄᑦ, 
ᐃᓕᓴᐃᔨᓄᑦ, ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᓄᑦ ᒪᒃᑯᑦᑐᓂᒃ ᐃᑲᔫᑎᒃᓴᓂᒃ ᐃᓱᒪᓕᕆᓂᕐᒧᑦ, ᐃᓚᒋᔭᐅᓗᑎᒃ: 

• ᐋᖅᑭᑦᓱᐃᓂᖅ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᐃᑲᔫᑎᒃᓴᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ 
ᐸᕐᓇᐅᑎᓂᒃ ᐊᑐᖅᑕᐅᒍᓐᓇᖅᑐᓂᒃ ᖃᓄᐃᙱᓯᐊᕐᓂᕐᒧᑦ ᐱᕚᓪᓕᕈᑎᒃᓴᓂᒃ ᐱᓕᕆᔨᓄᑦ, 
ᐃᓕᓴᐃᔨᓄᑦ, ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᓄᑦ ᒪᒃᑯᑦᑐᓂᒃ ᐃᑲᔫᑎᒃᓴᓂᒃ ᐃᓱᒪᓕᕆᓂᕐᒧᑦ, ᐃᓚᒋᔭᐅᓗᑎᒃ: 

NSPS−ᓕᕆᖃᑎᒌᑦ 
 

ᐋᓐᓂᐊᖅᑐᓕᕆᔩᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ

D. ᐊᙳᑎᑎᑦᓯᒋᐊᕐᓂᖅ ᑐᓂᐅᖅᑲᑕᐃᓂᕐᓗ 2016 ᐃᓅᖃᑎᒌᖏᓐᓇᓂᕐᒧᑦ ᖃᐅᔨᓴᕈᑏᑦ 
ᑎᑎᕋᕐᓯᒪᔪᒃᑯᑦ ᓄᓇᓖᑦ ᖃᓄᐃᙱᓯᐊᕈᑎᒃᓴᖏᓐᓂᒃ ᐱᓇᓱᐊᖅᑕᖏᓐᓂᒃ 
ᐋᖅᑭᓱᖅᑕᐅᓯᒪᔪᓂᒃ ᐃᓅᖃᑎᒌᖏᓐᓇᓂᕐᒧᑦ ᑲᑎᒪᓂᕐᔪᐊᖅ ᐅᔾᔨᕈᓱᓕᕐᐹᓪᓕᕈᑎᒃᓴᖅ 
ᓄᓇᓖᑦ ᖃᓄᐃᙱᓯᐊᑲᓐᓂᕈᑎᒃᓴᖏᓐᓂᒃ, ᐃᑲᔫᑎᒃᓴᓂᒃ ᐱᔨᑦᓯᕈᑎᓂᓪᓗ;

QoL

6-3. ᐊᑦᑕᓇᐃᕐᓯᒪᓂᕐᓴᒃᑯᑦ 
ᐅᖃᖃᑎᒌᓐᓂᖅ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᓂᒃ 
ᐱᕙᓪᓕᐊᔪᓕᕆᔨᑎᖑᑦ 
ᐊᒻᒪᓗ ᐅᖃᖃᑎᒌᖃᑦᑕᓂᒃᑯᑦ

A. ᖃᐅᔨᓇᓱᐊᕐᓂᖅ ᐋᖅᑭᑦᓱᐃᓂᕐᓗ ᓄᓇᕗᒻᒨᖓᔪᓂᒃ ᐊᑐᐊᕐᓯᔾᔪᑎᒃᓴᓂᒃ 
ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ (ᑐᒃᓯᕋᕋᔭᖅᑐᖅ ᒐᕙᒪᓂᒃ, 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐅᑉᐱᖅᑐᓕᕆᔪᓂᒃ, ᐱᕙᓪᓕᐊᔪᓕᕆᔨᓂᒃ ᐊᒻᒪᓗ ᓄᓇᓕᖕᓂ 
ᑲᑐᔾᔨᖃᑎᒌᓂᒃ), ᐃᑲᔪᕐᓯᒪᒍᑎᒃᓴᓂᒃ ᐊᑲᕐᕆᔮᑐᐃᓐᓇᕈᓐᓃᕈᑎᒃᓴᓂᒃ ᖃᓄᐃᙱᑦᑐᑎᑐᑦ 
ᐊᒻᒪᓗ ᐅᖃᖃᑎᒌᖃᑦᑕᓂᕐᒥᒃ ᒪᑐᐃᖓᖃᑎᒌᓪᓗᓂ.

NSPS−ᓕᕆᖃᑎᒌᑦ

6-4. ᐊᑐᕆᐊᒃᑲᓂᕐᓂᖅ 
ᐊᑐᖅᑕᐅᒐᔪᑦᑐᓂᒃ, ᓇᓕᖅᑯᑦᓯᓯᒪᔪᓂᒃ 
ᐃᓅᔭᖅᑐᓂᒃ ᐅᖃᐅᓯᖅᑕᕐᓂᒃ 
ᐊᒃᑐᐊᔪᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓄᑦ 

A. ᐊᑐᖅᑕᐅᒋᐊᒃᑲᓂᖅᑎᓪᓗᒋᑦ ᐋᖅᑭᑦᑕᐅᓯᒪᔪᑦ ᐃᓅᔭᖅᑐᑦ ᐅᖃᐅᓯᖅᑕᑦ ᐊᒃᑐᐊᔪᑦ 
ᐃᓱᒪᓕᕆᓂᕐᒧᑦ ᐊᒻᒪᓗ ᐃᓅᓯᕐᒥᒃ ᑭᐱᓯᓂᕐᒧᑦ ᐋᖅᑭᓱᖅᑕᐅᓯᒪᔪᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑯᓐᓄᑦ (IUT), ᐱᓗᐊᖅᑐᒥ ᐃᓱᒪᓕᕆᔨᐅᕙᑦᑐᓄᑦ, ᑐᓵᔨᓄᑦ, ᑐᑭᓕᐅᕆᔨᓄᑦ 
ᐊᒻᒪᓗ ᐱᕙᓪᓕᐊᔪᓕᕆᔨᓄᑦ;

NSPS−ᓕᕆᖃᑎᒌᑦ

B. ᐋᖅᑭᑦᓱᐃᖏᓐᓇᕐᓂᖅ ᑭᒃᑯᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᖅᑕᕐᓂᒃ 
ᑎᑎᕋᖃᑦᑕᓂᕐᒥᒃ ᐃᑲᔫᑎᒃᓴᓂᒃ ᐊᑐᖅᑕᐅᖏᓐᓇᕈᑎᒃᓴᖏᓐᓂᒃ ᐃᓅᔭᖅᑐᓂᒃ ᐅᖃᐅᓯᖅᑕᕐᓂᒃ 
ᐊᑐᖅᑕᐅᖃᑦᑕᖅᑐᓕᒪᓂ ᐊᒻᒪᓗ ᐱᓕᕆᐊᒃᓴᓂ;

ᐋᓐᓂᐊᖅᑐᓕᕆᔩᑦ

C. ᐅᔾᔨᕆᔭᐅᑎᑦᓯᒋᐊᒃᑲᓂᕐᓂᖅ ᐊᑐᖅᑕᐅᖃᑦᑕᖅᑐᓂᒃ ᐃᓱᒪᓕᕆᓂᕐᒧᑦ ᐅᖃᐅᓯᖅᑕᕐᓂᒃ 
ᐊᕕᑦᑐᕐᓯᒪᓂᕐᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᓂ ᑲᑎᓐᓂᐅᕙᑦᑐᓂ ᐃᓅᓯᕐᒥᒃ 
ᑭᐱᓯᑦᑕᐃᓕᒪᔾᔪᑎᒃᓄᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔾᔪᑎᓕᒪᓂ.

NSPS−ᓕᕆᖃᑎᒌᑦ

7. ᐃᑲᔪᕐᓂᐊᖅᑕᕗᑦ ᖃᓄᐃᙱᑦᓯᐊᒃᑲᓐᓂᕈᑎᒃᓴᑦ ᒥᑭᓂᖏᓐᓂ ᓄᑕᖅᑲᑦ ᐱᕈᕐᓴᓂᖏᓐᓂ
ᑐᑭᒧᐊᒍᑎᒃᓴᓃᙶᖅᑐᖅ: “….ᒥᑭᓂᖏᓐᓂ ᓄᑕᖅᑲᑦ ᐱᕈᕐᓴᐃᒍᑎᒃᓴᑦ, ᐃᑲᔫᑎᓕᖕᒥᒃ ᐸᐃᕆᕕᖃᕐᑉᓂᖅ, 
ᐊᑐᐃᓐᓇᖃᕐᓂᖅ ᑎᒥᒧᑦ ᐊᑐᕐᓂᓕᓐᓂᒃ ᓂᕿᑦᓯᐊᕙᖕᓂᒃ, ᐊᒻᒪᓗ ᐋᖅᑭᐅᒪᔾᔪᑎᒃᓴᑦ ᓄᑕᖅᑲᑦ ᓴᐳᑎᔭᐅᓯᒪᑦᓯᐊᖁᓪᓗᒋᑦ 
ᐋᓐᓂᖅᑎᓕᕆᓂᕐᒥᒃ ᐃᐱᕋᐃᓐᓇᖅᑕᐅᓯᒪᓂᕐᒥᓪᓗ ᓴᐳᔾᔭᐅᓯᒪᒍᑎᒃᓴᖏᓐᓂᒃ ᓄᓇᕗᒻᒥ ᓄᑕᖅᑲᑦ ᐃᓅᓯᓕᒫᒥᓂ 
ᐱᓯᒪᐃᓐᓇᓂᐊᖅᑕᖏᓐᓂᒃ, ᐊᒻᒪᓗ ᓯᖁᒥᓪᓗᒍ ᑭᖑᕚᕇᓂᒃ ᐊᑐᖅᑕᐅᖃᑦᑕᕐᓯᒪᔪᖅ ᖁᐊᖅᓵᓇᖅᑐᑰᕐᓯᒪᔪᓂᒃ. ... 
GN ᓇᓗᓇᐃᕐᓯᓯᒪᓂᐊᖅᑐᖅ ᒥᑭᓂᖏᓐᓂ ᓄᑕᖅᑲᑦ ᐱᕈᕐᓴᓂᖏᓐᓂ ᐱᕈᕐᓴᐃᒍᑎᒃᓴᖃᖅᑎᑦᓯᓗᑎᒃ ᑭᒃᑯᓕᒫᓄᑦ 
ᐊᑐᐃᓐᓇᐅᔪᓂᒃ ᓄᓇᕗᒻᒥᐅᓄᑦ, ᐊᒻᒪᓗ ᐃᑲᔫᑎᓖᑦ ᐃᓄᓐᓅᖓᔪᑦ ᐅᖃᐅᓯᖅᑕᑦ ᐊᑐᖅᑕᐅᒍᑎᒃᓴᖏᓐᓂ ᓄᑕᖅᑲᓂᒃ 
ᐸᖅᑭᑦᓯᕕᓕᐊᕆᓯᒪᔭᓕᒫᖏᓐᓂ.”
ᑲᒪᒋᔭᐅᓯᒪᓂᖓ

ᑐᑭᒧᐊᒍᑎᒃᓴᖅ ᐃᓕᓴᕐᓯᓯᒪᕗᖅ ᐃᑲᔪᕐᓯᓂᖅ ᖃᓄᐃᙱᓯᐊᕐᓂᕐᒥᒃ ᓄᑕᖅᑲᑦ ᒥᑭᓂᖏᓐᓂ 
ᐱᕈᕐᓴᐃᓂᕐᒧᑦ (ECD) ᓯᖁᒥᑦᓯᒍᑎᒃᓴᓪᓗᐊᑕᖅ ᐅᐃᕆᓯᒪᒍᑕᐅᔪᒥᒃ ᐅᑎᖅᑕᕐᕕᐅᔪᒥᒃ 
ᖁᐊᖅᓵᓇᖅᑐᒃᑰᕈᑕᐅᖃᑦᑕᕐᓯᒪᔪᓂᒃ ᐊᒻᒪᓗ ᐱᓗᐊᖅᑐᒥ ᐃᑯᓪᓚᐅᒥᑎᑦᓯᒍᑎᒃᓴᓂᒃ 
ᐅᓗᕆᐊᓇᖅᑐᑰᖅᑐᓂᒃ ᐃᓅᓯᕐᒥᒃ ᑭᐱᓯᓂᕐᒥᒃ ᑭᖑᕚᕆᔭᐅᔪᑦ. 

ᑐᑭᒧᐊᒍᑎᒃᓴᖅ ᐃᓕᓴᕐᓯᒍᑕᐅᓯᒪᕗᖅ ᐃᑲᔪᕐᓯᒪᓂᖅ ᖃᓄᐃᙱᓯᐊᕐᓂᒃᑯᑦ 
ᒥᑭᓂᖏᓐᓂ ᓄᑕᖅᑲᑦ ᐱᕈᕐᓴᔭᐅᓂᖏᑦ (ECD) ᓯᖁᒥᑦᓯᒍᑎᒃᓴᓪᓗᐊᑕᐅᒻᒪᑦ 
ᖁᐊᖅᓵᓇᖅᑐᒃᑰᖃᑦᑕᕐᓯᒪᓂᐅᔪᓂᒃ ᐊᒻᒪᓗ ᐱᓗᐊᖅᑐᒥ ᐃᑯᓪᓚᕈᑎᒃᓴᓂᒃ 
ᐅᓗᕆᐊᓇᖅᑐᒦᑦᑐᓂᒃ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᑭᖑᕚᕆᔭᐅᔪᓄᑦ. ᑖᓐᓇ ᓴᙱᓈᕐᓯᒪᔪᖅ 
ᓇᓗᓇᐃᖅᑕᐅᓂᖓ ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᖏᓐᓄᑦ 
ᑐᑭᒧᐊᒍᑎᒃᓴᓂ, ᐃᒪᐃᓕᖓᔪᖅ:

ᐃᑲᔫᑎᒃᓴᓕᐅᕐᓂᖅ ᐊᑦᑕᓇᐃᕐᓯᒪᒍᑎᒃᓴᓂᒃ ᖃᓄᐃᙱᑦᓯᐊᕈᑎᒃᓴᓂᓪᓗ ᓄᑕᖅᑲᑦ 
ᐱᖕᒪᕆᐅᓂᕐᐸᐅᔪᖅ ᐊᒻᒪᓗ ᐊᑭᑭᓐᓂᕐᐹᖑᓪᓗᓂ ᐊᑐᕋᑦᓴᖏᓐᓂ ᐃᓅᖃᑎᒌᓄᑦ 
ᐋᖅᑭᓱᖅᑕᐅᔪᓂ, ᓄᑕᖅᑲᑦᖅ ᖃᓄᐃᙱᑦᓯᐊᕈᑎᒃᓴᖏᑦ ᐊᒃᑐᐊᔪᑦ ᐊᑯᓂᐅᔪᒧᑦ−
ᐋᖅᑭᑦᓯᒪᔪᒧᑦ ᖃᓄᐃᙱᓯᐊᕐᓂᕐᒧᑦ, ᐃᓕᓐᓂᐊᓂᕐᒧᑦ ᐊᒻᒪᓗ ᒪᑭᒪᓂᕐᒧᑦ. 
ᐊᑐᕋᑦᓴᓕᐅᕐᓂᖅ ᐊᑦᑕᓇᐃᕐᓯᒪᔪᒥᒃ ᖃᓄᐃᙱᑦᓯᐊᕈᑎᒃᓴᖏᓐᓂᓪᓗ ᓄᑕᖅᑲᑦ 
ᐃᑲᔫᑎᖃᕐᓂᕐᐸᐅᒋᕗᖅ ᓴᐳᔾᔨᓯᒪᓂᕐᒥᒃ ᐃᓅᓯᕐᒥᒃ ᑭᐱᓯᓂᕐᒥᒃ.

ᓇᓗᓇᐃᕐᓯᒪᔪᑦ ᐊᑐᕆᐊᓖᑦ ᓇᓗᓇᐃᖅᑕᐅᓯᒪᔪᑦ ᑐᑭᒧᐊᒍᑎᒃᓴᓂ:

• ᐊᑐᐃᓐᓇᖃᕐᓂᕐᓴᐅᓂᖅ ᐃᑲᔫᑎᓕᓐᓂᒃ ᐸᐃᕆᕕᖕᓂᒃ;

• ᑎᒥᒧᑦ ᐊᑑᑎᓕᓐᓂᒃ ᐊᒻᒪᓗ ᐃᓘᓐᓈᒍᑦ ᓂᕆᔭᒃᓴᖃᑦᓯᐊᓂᕐᒧᑦ ᐋᖅᑭᒋᐊᕈᑎ; 
ᐊᒻᒪᓗ,

• ᓴᐳᔾᔭᐅᓯᒪᒋᐊᒃᑲᓐᓂᕈᑎᒃᓴᓂᒃ ᐋᓐᓂᖅᑎᕆᓂᕐᒥᒃ ᐃᐱᕋᐃᓐᓇᐃᓯᒪᓂᕐᒥᓪᓗ.

ᑐᑭᒧᐊᒍᑎᒃᓴᓂ ᓇᓗᓇᐃᖅᑕᐅᓯᒪᒻᒥᔪᖅ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓕᓐᓂᐊᖅᑕᐅᖃᑦᑕᖁᓪᓗᒋᑦ ᐊᒻᒪᓗ ᐊᓯᖏᑦ ᐃᑲᔫᑎᒃᓴᑦ ᒪᒃᑯᑦᑐᓄᑦ ᕿᑐᕐᙵᓕᓐᓄᑦ 
ᐊᖏᕈᑕᐅᓯᒪᔪᒥ 3. ᑖᓐᓇ ᐊᐅᓚᔾᔭᐃᒍᑎᒃᓴᖅ ᒫᓐᓇ ᐃᓚᓕᐅᔾᔭᐅᓯᒪᔪᖅ ᑖᒃᑯᓇᓂ 
ᐊᖏᕈᑕᐅᓯᒪᔪᒥ 7.

ᐊᖅᑯᑎ ᓯᕗᒧᑦ

ᐊᑐᐃᓐᓇᐅᑎᒋᐊᒃᑲᓐᓂᕆᐊᓕᕗᑦ ᐱᓕᕆᐊᒃᓴᑦ ᐃᑲᔫᑎᒃᓴᑦ ᐃᓚᒌᓄᑦ, ᐃᓚᒋᔭᐅᓗᑎᒃ 
ᐱᓕᕆᐊᒃᓴᑦ ᐅᖑᒪᑦᓯᓵᓕᒍᑎᒃᓴᑦ. ᐱᕙᓪᓕᕆᐊᖃᕐᒥᔭᕗᑦ ᐊᑐᐃᓐᓇᐅᑎᑦᓯᓂᖅ 
ᒥᑭᓂᖏᓐᓂ ᓄᑕᖅᑲᑦ ᐃᓕᓴᐃᒍᑎᒃᓴᑦ ᐊᒻᒪᓗ ᑐᙵᕕᖃᕋᓗᐊᕐᒪᖔᑕ ᓇᓗᓇᐃᕐᓯᒪᓗᒋᑦ 
ᐃᓄᒃᑎᑑᖅᑐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ. ᐱᓇᓱᐊᒻᒪᕆᒋᐊᖃᖅᑐᒍᑦ 
ᐃᑯᓪᓚᕈᑎᒃᓴᒥᒃ ᖃᓄᐃᓐᓇᖅᑐᒃᑰᓚᐅᙱᓐᓂᖏᓐᓂ, ᐃᓚᒋᔭᐅᓗᑎᒃ ᐋᓐᓂᖅᑎᕆᓂᖅ 
ᐊᒻᒪᓗ ᓴᕐᖓᑎᑦᓯᒋᐊᕐᓂᖅ ᐱᔨᑦᓯᕈᑎᓂᒃ ᐊᑐᐃᓐᓇᐅᔪᓂᒃ ᐃᑲᔫᑎᓂᒃ ᓄᑕᖅᑲᑦ 
ᖃᓄᐃᑕᐅᓯᒪᓂᖏᓐᓂᒃ ᐃᑯᓪᓚᐅᒥᒍᑎᒃᓴᓂᒃ ᐋᓐᓂᓇᖅᑐᓂᒃ ᐊᑐᙱᓐᓂᖏᓐᓂ, 
ᐃᓚᒋᔭᐅᓗᑎᒃ ᐃᓱᒪᒃᑯᑦ ᖃᓄᐃᓐᓂᕆᔭᐅᕙᑦᑐᖅ ᑭᖑᓂᐊᒍᑦ ᐊᒃᑐᐃᓂᖃᖃᑦᑕᖅᑐᖅ 
ᐃᓅᓯᖏᓐᓂ.

ᓇᓗᓇᐃᖅᑕᐅᓯᒪᔪᓂ ᐊᐅᓚᔾᔭᐃᒋᐊᕈᑎᓂ ᐊᖏᕈᑎᒋᒍᓐᓇᕐᓯᒪᔭᕗᑦ ᑖᒃᑯᓇᓂ 
ᐸᕐᓇᐅᑎᓂ ᐱᖕᒪᕆᐅᔪᑦ, ᑭᓯᐊᓂ ᐱᓇᓱᐊᖃᑎᒌᑦᑐᓄᑦ ᐃᓕᓴᕆᔭᐅᔪᑦ 
ᐊᖏᕈᑎᒻᒪᕆᐅᓯᒪᔪᓂᒃ ᐱᑕᖃᒃᑲᓐᓂᕆᐊᓕᖕᒪᕆᒃ ᐱᕈᕐᓴᐃᔾᔪᑎᒃᓯᐊᕙᑦᓴᓂᒃ 
ᖃᓄᐃᙱᓯᐊᖅᑐᓂᒃ ᐃᓄᓐᓂᒃ ᓄᑕᖅᑲᓂᒃ. ᓴᕐᖓᑦᑎᒋᐊᕆᐊᓕᕗᑦ ᐋᖅᑭᐅᒪᓂᖏᑦ 
ᐅᓄᖅᑐᑦ ᑲᑐᔾᔨᖃᑎᒌᑦ ᐱᓇᓱᐊᒐᓖᑦ ᒥᑭᓂᖏᓐᓂ ᓄᑕᖅᑲᑦ ᐱᕈᕐᐸᓪᓕᐊᓂᖏᓐᓂᒃ, 
ᐃᓚᒋᔭᐅᑎᓪᓗᒋᑦ ᐃᓚᒌᑦ ᐊᒻᒪᓗ ᓄᓇᓖᑦ ᐊᒻᒪᓗ ᐸᕐᓇᐅᓯᐅᖃᑎᒋᓗᒋᑦ 
ᐱᒋᐊᒃᑲᓐᓂᕈᑎᒃᓴᓂᒃ.

ᐊᖏᕈᑕᐅᓯᒪᔪᖅ 7 – ᓴᖅᑭᖅᑐᑦ ᐊᒻᒪᓗ ᐊᐅᓚᔾᔭᐃᒋᐊᕈᑏᑦ 2017-2022

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

7-1. ᐊᑐᐃᓇᖃᕆᐊᒃᑲᓂᕐᓂᖅ 
ᒥᑭᓂᖏᓐᓂ ᐅᖑᒪᑦᓯᔾᔪᑎᒃᓴᓂᒃ 
ᐃᑲᔫᑎᒃᓴᓂᒃ ᐊᖓᔪᖅᑳᕆᔭᐅᔪᓄᑦ 
ᕿᑐᕐᖓᓕᖕᓄᑦ, ᐃᓚᒋᔭᐅᓗᑎᒃ 
ᐊᔪᕈᓐᓃᕐᓴᐅᑎᒃᓴᑦ ᑐᙵᕕᓖᑦ ᐃᓄᐃᑦ 
ᐃᓕᖅᑯᓯᖓᓂᒃ

A.  ᑲᔪᓯᑎᓪᓗᒍ ᐃᓄᙳᐃᓂᕐᒧᑦ ᐊᐅᓚᔾᔭᐃᒍᑎ ᐸᕐᓇᐅᑦ (ᐅᓄᖅᑐᓂᒃ−ᐱᔾᔪᑎᓕᒃ ᐸᕐᓇᐅᑦ 
ᐃᑲᔪᕐᓯᒪᒍᑎᒃᓴᖅ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᔪᕈᓐᓃᕐᓴᐅᑎᒃᓴᖓᓄᑦ ᒪᒃᑯᑦᑐᑦ ᐃᓄᐃᑦ, 
ᐋᖅᑭᓱᖅᑕᐅᓯᒪᔪᖅ ᐱᓇᓱᐊᖃᑎᒌᑦᑐᓄᑦ ᐱᓕᕆᒡᕕᖕᓄᑦ, ᑎᒥᐅᔪᓄᑦ ᐱᓇᓱᐊᖃᑎᒌᑦᑐᓄᑦ 
ᐱᔭᕆᐊᑭᓪᓕᑎᕆᔩᑦ ᐃᓄᙳᐃᓂᕐᒥᒃ), ᐃᓚᒋᔭᐅᓗᑎᒃ: 

• ᑮᓇᐅᔭᓕᑕᐅᓯᒪᓗᑎᒃ ᓱᕐᕌᖏᑦᑐᓂᒃ ᐊᐅᓚᑦᓯᓂᕐᒧᑦ ᑲᒪᔨᒋᔭᐅᒋᐅᕐᓴᓂᕐᒧᑦ 
ᐱᓕᖕᒪᒃᓴᖅᑐᓄᑦ ᐃᓚᒋᔭᐅᓂᕐᒥᒃ ᐃᓄᙳᐃᓂᕐᒧᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᑲᔪᖅᑕᐅᔾᔪᑎᒃᓴᖓᓄᑦ;

• ᐆᑦᑐᕋᕐᓂᖅ ᐱᓕᕆᐊᒃᓴᒥᒃ ‘ᖁᑦᓯᑦᑐᒦᑦᑐᑦ−ᐅᓗᕆᐊᓇᖅᑐᒥ’ ᐊᖓᔪᖅᑳᑦ ᕿᑐᕐᖓᓖᑦ 
ᑲᒪᖃᑕᐅᕙᑦᑐᑦ ᐋᖅᑭᒋᐊᕈᑎᒃᓴᓄᑦ, ᓄᑕᖅᑲᑦ ᐸᖅᑭᔭᐅᔾᔪᑎᒃᓴᖏᓐᓄᑦ, ᓄᓇᓕᓐᓂ 
ᐋᖅᑭᒋᐊᒃᑲᐃᔨᓄᑦ, ᒪᒥᓴᕐᓂᕐᒧᑦ ᐊᒻᒪᓗ/ᐅᕝᕙᓗᓐᓃᑦ ᐃᑲᔪᖅᑕᐅᔾᔪᑎᒃᓴᓂᒃ ᒪᒥᓴᕐᓂᕐᒧᑦ.

“ᐃᓄᙳᐃᓂᖅ” ᓇᓗᓇᐃᕐᓯᒍᑕᐅᔪᖅ ᓄᑕᖅᑲᓂᒃ−ᐱᕈᕐᓴᐃᓂᕐᒥᒃ ᐊᑐᖅᑕᐅᖃᑦᑕᖅᑐᓂᒃ 
ᑐᙵᕕᓕᖕᓂᒃ ᐃᓄᐃᑦ ᐃᓕᖅᑯᓯᖓᓂᒃ. ᐃᓄᙳᐃᓂᖅ ᐊᖓᔪᖅᑳᑦ ᕿᑐᕐᖓᓖᑦ ᐱᕈᕐᓴᐃᓂᖏᓐᑦ 
ᐃᑲᔫᑎ ᖃᐅᔨᔭᐅᓯᒪᓪᓗᓂ ᓴᖅᑭᖅᑕᐅᓯᒪᔪᖅ ᕿᑐᕐᖓᓖᑦ ᐊᔪᕈᓐᓃᕐᓴᐅᑎᒃᓴᖓᒥᒃ ᐊᑕᖏᖅᑐᒥᒃ 
ᖃᐅᔨᓴᖅᑕᐅᓯᒪᔪᖅ ᐊᒻᒪᓗ ᓇᓗᓇᐃᖅᑕᐅᓯᒪᓗᓂ ᓯᕗᓪᓕᕐᐹᒥ ᓴᖅᑭᖅᑕᐅᒋᐊᙵᓚᐅᕐᓯᒪᒻᒪᓂᒃ 
ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᕕᖕᒥ.

ᐃᓚᒌᓄᑦ ᐱᔨᑦᓯᕐᕕᒃ

B. ᓯᐊᒻᒪᖅᑎᒋᐊᕐᓗᒍ ᐊᐅᓚᑕᐅᓂᖓ ᐊᒻᒪᓗ ᓴᕐᖓᑎᒋᐊᕐᓗᒍ ᐃᓕᓐᓂᐊᕈᑕᐅᔪᑦ ᑲᓇᑕᒥ 
ᓯᖓᐃᔪᑦ ᑎᒥᒧᑦ ᐊᑐᕐᓂᓕᖏᓐᓂᒃ ᓂᕿᑦᓯᐊᕙᓕᕆᓂᕆᕙᑦᑕᖓ (CPNP), ᐃᓚᒋᔭᐅᑎᒃ:

• ᐃᖅᑲᓇᐃᔭᖅᑎᑦᓯᖃᐃᓐᓇᕐᓂᖅ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ CPNP−ᓕᕆᔨᒥᒃ 
ᐋᓐᓂᐊᖅᑐᓕᕆᓂᕐᒧᑦ;

• ᐊᑐᐊᕐᓯᔾᔪᑎᓕᐅᕐᓂᖅ CPNP ᐸᕐᓇᓂᕐᒧᑦ ᐃᑲᔫᑎᒃᓴᓂᓪᓗ; ᐊᒻᒪᓗ,
• ᐋᖅᑭᑦᓱᐃᓂᖅ ᐊᐅᓚᑦᓯᓂᕐᓗ CPNP ᐃᑲᔪᖅᑎᐅᓂᕐᒧᑦ ᐱᓕᖕᒪᒃᓴᕐᓂᕐᒧᑦ ᑲᑎᙵᓂᕐᓂᒃ, 

ᑕᑯᓐᓇᖃᑦᑕᐅᑎᓗᑎᒃ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐅᖄᓚᐅᑎᒃᑯᑦ 
ᑲᑎᒪᓂᕐᓂᒃ, ᐃᓚᓕᐅᑎᓯᒪᓗᒋᑦ ᓄᑖᑦ ᐊᒻᒪᓗ ᐊᐅᓚᑦᓯᓕᓃᑦ ᐃᑲᔪᖅᑏᑦ ᐅᓂᒃᑳᖏᑎᒍᑦ 
ᐃᑲᔫᑎᓕᓐᓂᒃ ᐊᑐᕋᑦᓴᓂᒃ ᐊᒻᒪᓗ ᑲᑐᔾᔨᖃᑎᒌᓕᕐᐸᓪᓕᐊᒍᑎᒃᓴᓂᒃ;

ᑲᓇᑕᒥ ᓯᖓᐃᔪᑦ ᓂᕿᑦᓯᐊᕙᖕᓂᒃ ᑎᒥᒧᑦ ᐊᑑᑎᓕᓐᓂᒃ ᐃᓕᓐᓂᐊᕈᑎᖓ, ᑮᓇᐅᔭᓕᑕᐅᓯᒪᔪᖅ 
ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑎᒥᖓᓂᒃ ᑲᓇᑕᒥ ᐊᒻᒪᓗ ᐊᐅᓚᑕᐅᔪᖅ GN−ᑯᓐᓂᒃ, ᐃᑲᔪᕐᓯᔪᖅ 
ᓄᓇᓕᓐᓂ ᐃᓕᓐᓂᐊᕈᑕᐅᕙᑦᑐᓂᒃ ᐱᕚᓪᓕᕈᑎᒃᓴᓂᒃ ᖃᓄᐃᙱᓯᐊᕐᓂᕐᒧᑦ ᐊᒻᒪᓗ 
ᖃᓄᐃᙱᑦᓯᐊᕈᑎᒃᓴᖏᓐᓂᒃ ᓯᖓᐃᔪᑦ ᐊᕐᓇᐃᑦ, ᐊᓈᓈᕈᕋᑖᑦ ᐊᒻᒪᓗ ᐱᐊᕋᑦ ᓵᙵᑦᓯᖃᑦᑕᖅᑐᑦ 
ᐊᑦᓱᕈᕐᓇᖅᑐᓂᒃ ᐃᓅᓯᕐᒥ ᖃᓄᐃᒍᑕᐅᔪᓂᒃ. ᓄᓇᕗᒻᒥ, CPNP ᐋᖅᑭᑦᓯᒪᔭᐅᒐᔪᑦᑐᖅ ᓄᓇᓕᓐᓂ 
ᐋᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪᓗ ᖃᓄᐃᙱᓯᐊᕐᓂᕐᒧᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ 
ᐃᓚᓕᐅᔾᔭᐅᓯᒪᓪᓗᑎᒃ ᐊᔪᙱᓐᓂᖏᓐᓂᒃ ᐊᒻᒪᓗ ᖃᐅᔨᒪᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᒍᑦ.

ᐋᓐᓂᐊᖅᑐᓕᕆᔩᑦ, 
ᑲᑐᔾᔨᖃᐅᑕᓪᓗᑎᒃ 
ᓄᓇᓕᓐᓃᑦᑐᑦ ᐊᐅᓚᑦᓯᔪᑦ 
ᑲᑐᔾᔨᖃᑎᒌᑦ

C.  ᑲᐅᔨᔭᐅᕙᓪᓕᐊᑎᓪᓗᒋᑦ ᐊᒻᒪᓗ ᑐᓂᐅᖅᑲᕐᓗᒋᑦ ᐊᓈᓇᕈᕋᑖᑦ ᐃᓱᒪᒃᑯᑦ 
ᖃᓄᐃᙱᓯᐊᕈᑎᒃᓴᖏᓐᓄᑦ ᐃᑲᔫᑎᒃᓴᑦ ᐃᑲᔫᑎᒍᓐᓇᑐᒃᑯᑦ ᐊᔪᕈᓐᓃᕈᑎᒃᓴᓂᒃ 
ᐊᓈᓇᕈᕋᑖᓄᑦ;

ᐋᓐᓂᐊᖅᑐᓕᕆᔩᑦ

D.  ᐋᖅᑭᑦᓱᐃᓂᖅ ᐊᖓᔪᖅᑳᓄᑦ ᐃᑲᔫᑎᒃᓴᓂᒃ ᑲᑎᙵᖃᑎᒌᒍᑎᒃᓴᓂᒃ ᑐᕌᖓᔪᓂᒃ 
ᒪᒃᑯᑦᑐᓄᑦ ᐊᑖᑕᓄᑦ, ᑐᕌᖓᔪᓂᒃ ᐃᓕᓴᐃᓂᕐᒥᒃ ᐊᑖᑕᕈᕋᑖᓄᑦ ᐃᓄᙳᐃᓂᕐᒥᒃ, 
ᐃᓚᐅᑎᑦᓯᐊᕐᓂᖅ, ᐃᑉᐱᓐᓂᐊᓂᒃᑯᑦ ᑲᔪᓯᒋᐊᕐᓂᖅ ᐊᒻᒪᓗ ᐃᓚᖃᑦᓯᐊᕆᐅᕐᓴᓂᕐᒥᒃ; 

QoL ᐊᒻᒪᓗ ᐃᓚᒌᓄᑦ 
ᐱᔨᑦᓯᕐᕕᒃ

E.  ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐊᕙᖕᒧᓕᖓᒋᐊᕈᑎᒃᓴᒥᒃ ᐊᐅᓚᑕᐅᓂᖓᓂᒃ ᑭᐊᒃᑭᐊᖅ 
ᐊᓈᓈ ᐊᒻᒪᓗ ᐊᑖᑖ, ᓄᑖᖅ ᑭᖑᕚᕇᓄᑦ ᐱᓕᕆᐊᖅ ᐃᓚᓕᐅᔾᔨᓯᒪᔪᖅ ᐃᓐᓇᕐᓂᖅ, 
ᐊᖓᔪᖅᑳᕆᔭᐅᔪᓂᒃ ᕿᑐᕐᖓᓕᓐᓂᒃ ᐊᒻᒪᓗ ᓄᑕᕋᓛᓂᒃ ᐃᓕᑉᐸᓪᓕᐊᖃᑎᒌᒍᑎᒃᓴᖏᓐᓂᒃ 
(ᑕᑉᕙᖔᕐᓯᒪᔪᖅ ᑭᐊᒃᑭᐊᖅ ᐸᓂᐊ ᐱᓕᕆᐊᒥᒃ)

ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᑦ

7-2. ᐊᑐᐃᓐᓇᐅᒪᑎᑦᓯᒋᐊᕐᓂᖅ 
ᐊᔾᔨᒌᙱᑦᑐᓂᒃ ᐃᑲᔫᑎᒃᓴᓂᒃ 
ᒥᑭᓂᖏᓐᓂ ᓄᑕᖅᑲᑦ 
ᐃᓕᓐᓂᐊᕈᑎᒃᓴᖏᓐᓂᒃ, ᑐᙵᕕᖃᕐᓗᓂ 
ᐃᓄᐃᑦ ᐃᓕᖅᑯᓯᖓᓂᒃ

A. ᕿᒥᕐᕈᓂᖅ ᐊᑐᖅᑕᐅᖃᑦᑕᖅᑐᓂᒃ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕈᑎᒃᓴᓂᒃ, 
ᐃᓚᒋᔭᐅᓗᑎᒃ ᐸᐃᕆᕕᓕᒫᑦ ᐊᒻᒪᓗ ᐃᓕᓐᓂᐊᕆᐊᕆᐅᕐᓴᔪᓕᕆᕖᑦ, ᓄᓇᕗᒻᒥ 
ᓇᓗᓇᐃᖅᑐᐃᒍᑎᒃᓴᑦ ᐊᑦᓱᕈᕐᓇᖅᑐᓂᒃ ᐱᔾᔪᑎᒃᓴᓂᓪᓗ ᒪᑭᒪᐃᓐᓇᕈᑎᒃᓴᓂᒃ ᑐᕌᖓᓗᑎᒃ 
ᐃᓄᐃᑦ ᐱᔭᕆᐊᓕᖏᓐᓄᑦ ᐊᒻᒪᓗ ᐱᔪᒪᔭᖏᓐᓂᑦ;

NTI, ᐃᓚᖃᕐᓗᓂ 
ᐋᓐᓂᐊᖃᕐᓇᖏᑦᑐ-
ᓕᕆᔨᕐᔪᐊᑯᓐᓂᒃ ᑲᓇᑕᒥ

B. ᐋᖅᑭᑦᓱᐃᓂᖅ ᐅᓄᖅᑐᓂᒃ-ᑲᑐᔾᔨᖃᑎᒌᓂᒃ ᐸᕐᓇᐅᑦ ᐊᑐᐃᓐᓇᐅᕙᓪᓕᖁᓪᓗᒋᑦ 
ᒥᑭᓂᖏᓐᓂ ᓄᖅᑲᑦ ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᐊᓯᖏᑦ ᐃᑲᔫᑎᒃᓴᑦ ᒥᑭᓂᖏᓐᓂ 
ᐃᓕᓐᓂᐊᕆᐅᕐᓴᒍᑏᑦ ᓄᓇᕗᓕᒫᒥ;

NTI, RIAs, 
ᐋᓐᓂᐊᖃᕐᓇᖏᑦ-
ᑐᓕᕆᔨᕐᔪᐊᒃᑯᑦ ᑲᓇᑕᒥ, 
ᐃᓕᓐᓂᐊᕐᓂᓕᕆᔨᒃᑯᑦ 
ᐋᓐᓂᐊᖅᑐᓕᕆᓂᕐᓗ

C. ᐃᖅᑲᓇᐃᔭᖃᑎᒋᔭᐅᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᑦᓱᐃᓗᑎᒃ ᐃᓄᐃᑦ ᒥᑭᓂᖏᓐᓂ 
ᓄᑕᖅᑲᑦ ᐃᓕᓐᓂᐊᕆᐅᕐᓴᒍᑎᓄᑦ ᐋᖅᑭᑦᓯᒪᔾᔪᑎᒃᓴᖅ ᐊᐅᓚᑦᓯᔾᔪᑕᐅᓂᐊᕐᓗᓂ 
ᐱᕙᓪᓕᐊᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᐃᓄᓐᓅᖓᔪᓂᒃ ᒥᑭᓂᖏᓐᓂ ᐃᓕᓐᓂᐊᕆᐅᕐᓴᓂᕐᒧᑦ 
ᐊᑐᕋᑦᓴᑦ ᐱᓕᕆᐊᒃᓴᓪᓗ;

NTI ᐊᒻᒪᓗ RIAs

D. ᐋᖅᑭᑦᓱᐃᖏᓐᓇᕐᓂᖅ ᑐᓂᐅᖅᑲᐃᓂᕐᓗ ᐃᓄᓐᓅᖓᔪᓂᒃ ᓄᑕᖅᑲᑦ ᒥᑭᓂᖏᓐᓂ 
ᐃᓕᓐᓂᐊᕆᐅᕐᓴᒍᑎᓂᒃ, ᐃᓚᒋᔭᐅᓗᑎᒃ ᐅᖃᓕᒫᒐᑦ ᐊᒻᒪᓗ ᐊᓯᖏᑦ ᐸᐃᑉᐹᒨᖅᑲᖅᑕᐅᓯᒪᔪᑦ 
ᐊᒻᒪᓗ ᖃᕆᓴᐅᔭᒧᑦ ᐃᓄᒃᑎᑑᖅᑐᑦ;

ᐃᓕᓐᓂᐊᖅᑐᓕᕆᔨᒃᑯᑦ, 
ᐋᓐᓂᐊᖅᑐᓕᕆᔩᑦ, 
ᐃᓕᖅᑯᓯᓕᕆᔨᒃᑯᑦ, QIA, 
ᐊᓯᖏᓪᓗ

E. ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐅᓄᖅᑐᓂᒃ−ᐱᓇᓱᐊᖃᑎᒌᓂᒃ ᐃᓄᐃᑦ ᓄᑕᖅᑲᑦ 
ᒥᑭᓂᖏᓐᓂ ᐱᕈᕐᐸᓪᓕᐊᒍᑎᒃᓴᖏᓐᓄᑦ ᑲᑐᔾᔨᖃᑎᒌᑦ ᑐᓂᓯᒪᔪᑦ ᐃᑲᔫᑎᒃᓴᓕᕆᓂᕐᒥᒃ 
ᐱᕚᓪᓕᕈᑎᒃᓴᓂᓪᓗ ᐊᔾᔨᒌᙱᑦᑐᓂᒃ ᐃᓄᓐᓅᖓᔪᓂᒃ ᐱᓕᕆᐊᒃᓴᓂᒃ ᐃᑲᔫᑎᒃᓴᓂᓪᓗ, 
ᐃᓚᒋᔭᐅᓗᑎᒃ ᒥᑭᓂᖏᓐᓂ ᐃᓄᒃᑎᑐᑦ ᑎᒍᓯᕙᓪᓕᐊᒍᑎᒃᓴᖏᓐᓂ;

NTI ᐊᒻᒪᓗ RIAs

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

F. ᐊᑐᐃᓐᓇᐅᒪᑎᑦᓰᓇᕐᓂᖅ ᐱᒋᐊᕈᑎᒃᓴᓂᒃ ᑮᓇᐅᔭᓖᓯᒪᓂᒃᑯᑦ ᐊᒻᒪᓗ ᓴᖅᑮᓂᖅ 
ᐃᓂᒃᓴᓂᒃ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕈᑎᒃᓴᖏᓐᓂᒃ (ᐸᐃᕆᕖᑦ ᐊᒻᒪᓗ 
ᐃᓕᓐᓂᐊᕆᐊᕆᐅᕐᓴᕖᑦ);

ᐃᓕᓐᓂᐊᕐᓂᓕᕆᔨᒃᑯᑦ

G. ᕿᒥᕐᕈᓂᖅ ᓄᑕᖅᑲᓄᑦ ᐸᐃᕆᕕᓕᕆᓂᕐᒥᒃ ᐱᖁᔭᖅ, ᑲᑐᔾᔨᓗᑎᒃ ᑐᙵᕕᒃᑯᑦ ᐊᒻᒪᓗ 
ᐊᓯᖏᑦ ᐊᐅᓚᑦᓯᖃᑕᐅᔪᑦ, ᓴᙱᑎᑦᓯᒍᑎᒃᓴᒥᒃ ᐊᐅᓚᑕᐅᓂᖏᓐᓂᒃ ᐊᒻᒪᓗ ᐃᑲᔫᑎᓕᖕᒥᒃ 
ᒥᑭᓂᖏᓐᓂ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᓄᑕᖅᑲᑦ ᐸᖅᑭᔭᐅᓂᖏᓐᓄᑦ ᐱᓕᕆᐊᓂᒃ, 
ᐃᓚᒋᔭᐅᓗᑎᒃ ᓴᕐᖓᑎᑦᓯᒋᐊᕈᑏᑦ ᐃᓄᒃᑎᑑᕐᓂᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓅᖓᔪᓂᒃ.

ᐃᓕᓐᓂᐊᕐᓂᓕᕆᔨᒃᑯᑦ

7-3. ᓴᙱᑎᑦᓯᒍᑏᑦ ᐃᓕᓐᓂᐊᕕᒃᑯᑦ 
ᐃᑲᔫᑎᓄᑦ ᐃᓅᓯᕐᒥ ᐃᑉᐱᓐᓂᐊᓂᕐᒥᒃ 
ᐃᓕᓐᓂᐊᓂᕐᒥᒃ

A. ᐱᕙᓪᓕᐊᑎᑦᓯᓂᖅ ᐃᓅᓯᕐᒥ ᐃᑉᐱᓐᓂᐊᓂᕐᒥᒃ ᐃᓕᓐᓂᐊᕈᑎᓂᒃ ᐃᓕᓐᓂᐊᕆᐊᓕᕋᑖᓂᒃ 
ᐃᓕᓐᓂᐊᕐᓂᓕᓐᓄᑦ 12 ᐃᓕᓐᓂᐊᕈᑎᒃᓴᓂ ᐊᒻᒪᓗ ᐃᓕᓴᐃᒍᑕᐅᓗᑎᒃ ᓱᕈᓯᓛᓄᑦ 
ᐃᓕᓐᓂᐊᕕᖕᓂ ᐊᒻᒪᓗ ᐃᓕᓐᓂᐊᑲᓐᓂᕕᖕᓂ ᐊᕐᕌᒍᓂ ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᓕᒫᓂ 
(ᐊᔾᔨᓴᐃᓐᓇᖓ 3-4. A);

ᐃᓕᓐᓂᐊᕐᓂᓕᕆᔨᒃᑯᑦ

B. ᐋᖅᑭᑦᓱᐃᓂᖅ ᑐᓂᐅᖅᑲᐃᓂᕐᓗ ᐅᖃᓕᒫᖃᑦᑕᓕᕋᑖᖅᑐᓄᑦ ᐃᓚᒋᔭᐅᑎᑕᐅᓗᑎᒃ ᐃᓅᓯᕐᒥ 
ᐃᑉᐱᓐᓂᐊᓂᕐᒥᒃ ᐃᓕᓐᓂᐊᕐᓂᖅ ᐊᒻᒪᓗ ᖃᓄᐃᙱᓯᐊᕐᓂᕐᒨᖓᔪᓂᒃ, ᐃᓚᒋᔭᐅᓗᑎᒃ 
ᐅᖃᓕᒫᒐᑦ ᐃᓚᒋᔭᐅᔪᑦ K-3 ᐃᓄᒃᑎᑐᑦ ᑎᑎᖅᑭᕆᐅᕐᓴᒍᑎᒃᓴᑦ ᐊᒻᒪᓗ ᐅᖃᓕᒫᒐᑦ 
ᑭᒃᑯᑐᐃᓐᓇᕐᓄᑦ (ᐊᖅᑯᑕᐅᓗᓂ ᐃᓅᑦᓯᐊᕐᓂᖅ ᑎᑎᖅᑭᕆᒋᐅᕐᓴᕐᓂᖅ);

ᐃᓅᑦᓯᐊᕐᓂᖅ ᑎᑎᖅᑭᕆᒋᐅᕐᓴᕐᓂᕐᒦᖃᑕᐅᔪᖅ ᐃᓄᐃᑦ ᐅᖃᐅᓯᖓ ᐊᒻᒪᓗ 
ᖃᓄᐃᙱᓯᐊᒃᑲᓐᓂᕈᑎᒃᓴᓂᒃ ᑐᓴᖅᑎᑦᓯᒍᑏᑦ ᓯᑕᒪᓅᖓᔪᓂᒃ: ᑎᒥᒧᑦ ᐊᑐᕐᓂᓕᓐᓂᒃ 
ᓂᕿᑦᓯᐊᕙᓕᕆᓂᖅ ᐊᒻᒪᓗ ᐃᓅᓯᕐᒥ ᐊᔪᙱᓯᐊᕐᓂᖅ; ᑕᑉᐹᑲ ᐊᒻᒪᓗ ᐅᐃᕆᓯᒪᓇᖅᑐᑦ; ᑎᒥᒃᑯᑦ 
ᐊᐅᓚᐃᓐᓇᕐᓂᖅ ᐊᒻᒪᓗ ᐋᓐᓂᑦᑕᐃᓕᒍᑎᒃᓴᑦ; ᐊᒻᒪᓗ ᐅᕙᖓ ᒥᑦᓵᓄᑦ. ᑕᑉᕗᖓ ᐅᕙᖓ ᒥᑦᓵᓄᑦ 
ᐃᓚᓕᐅᑎᓯᒪᔪᑦ ᐃᓱᒪᒃᑯᑦ ᓄᓕᐊᕐᓂᒧᓪᓗ ᖃᐅᔨᔭᐅᕙᓪᓕᐊᑎᑦᓯᒍᑏᑦ ᐅᖃᐅᓯᐅᔪᑦ ᓲᕐᓗ 
ᐊᐃᑉᐸᕇᑦᓯᐊᕐᓂᖅ, ᐃᑉᐱᓐᓂᐊᓂᖅ ᐊᒻᒪᓗ ᑎᒥᐅᑉ ᑭᓱᑯᑦᓯᖏᑦ. ᐃᓅᑦᓯᐊᕐᓂᖅ ᑐᕌᖓᔪᖅ 
ᖃᐅᔨᔭᐅᕙᓪᓕᐊᑎᑦᓯᒍᑎᒃᓴᒥᒃ ᐅᖃᐅᓯᕐᒥᒃ ᐃᓕᖅᑯᓯᕐᒥᓪᓗ, ᐱᕚᓪᓕᕈᑎᒃᓴᖅ ᐃᓕᓐᓂᐊᖅᑏᑦ 
ᑲᔪᓯᑦᓯᐊᕈᑎᒃᓴᖏᓐᓄᑦ ᐊᒻᒪᓗ ᐅᑭᐅᖏᑎᒍᑦ−ᓈᖕᒪᑦᑐᓂᒃ ᖃᓄᐃᙱᓯᐊᕐᓂᕐᒧᑦ ᐱᕚᓪᓕᕈᑎᒃᓴᑦ 
ᑐᓴᖅᑎᑦᓯᒍᑎᑎᒍᑦ ᐃᓚᓕᐅᑎᓯᒪᔪᑦ ᐃᓕᓐᓂᐊᕕᖕᓂ ᓱᕈᓯᓛᓄᑦ.

ᐃᓕᓐᓂᐊᕐᓂᓕᕆᔨᒃᑯᑦ 
ᐋᓐᓂᐊᖅᑐᓕᕆᓂᕐᓗ 

C. ᕿᒥᕐᕈᓂᖅ ᐆᑦᑐᕋᕐᓂᕐᓗ ᔨᐱᐅ ᐱᖃᓐᓇᕆᔭᖏᑦ, ᐃᑉᐱᓐᓂᐊᓂᕐᒥᒃ ᑐᑭᓯᓇᓱᐊᕈᑏᑦ 
ᓱᕈᓯᓛᓄᑦ, ᖃᐅᔨᓇᓱᐊᕈᑏᑦ ᐃᓚᓕᐅᔾᔨᒋᐊᖃᕐᒪᖔᑕ ᑕᒪᐃᓐᓄᑦ ᓱᕈᓯᓛᓄᑦ ᐃᓕᓐᓂᐊᕕᖕᓄᑦ.

ᔨᐱᐅᑉ ᐱᖃᓐᓇᕆᔭᖏᑦ ᐃᓕᓐᓂᐊᕕᒃᑯᑦ ᐊᐅᓚᑕᐅᔪᖅ ᐃᑲᔫᑎᒃᓴᖅ ᓱᕈᓯᓛᓄᑦ, 
ᐃᓕᓐᓂᐊᕆᐊᓕᕋᑖᓄᑦ ᐊᒻᒪᓗ  ᐃᓕᓐᓂᐊᕐᓂᓕᓐᓄᑦ ᐊᑕᐅᓯᕐᒥᒃ ᒪᕐᕉᓂᓪᓗ, ᐃᑉᐱᓐᓂᐊᓂᕐᒥᒃ 
ᑐᑭᓯᕙᓪᓕᐊᑎᑦᓯᒍᑏᑦ ᐃᓅᓯᕐᒥᓗ ᐃᑉᐱᓐᓂᐊᒍᑕᐅᓲᓂᒃ.

ᐃᓕᓐᓂᐊᕐᓂᓕᕆᔨᒃᑯᑦ

7-4. ᓴᙱᑎᑦᓯᒋᐊᕈᑏᑦ 
ᐃᖅᑲᓇᐃᔭᖅᑐᓕᕆᓂᕐ-
ᒧᑦ ᒪᑭᒪᓂᕐᒥᒃ ᓄᑕᖅᑲᑦ ᒥᑭᓂᖏᓐᓂ 
ᐃᓕᓐᓂᐊᕈᑎᓂᒃ ᐱᕈᕐᓴᐃᓂᕐᒥᓪᓗ

A. ᐃᑲᔪᖅᑕᐅᔾᔪᑎᒃᓴᑲᓐᓃᑦ ᐊᐅᓚᑕᐅᖏᓐᓇᕈᑎᒃᓴᖓᓂᒃ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃᑯᑦ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᕿᒥᕐᕈᓂᖅ 
ᐃᓕᓐᓂᐊᕈᑎᒃᓴᓂᒃ ᓇᓗᓇᐃᕐᓯᒍᑎᒃᓴᓂᒃ ᓴᕐᖓᑎᑦᓯᑲᓐᓂᕈᑎᒃᓴᓄᑦ ᐱᓕᕆᐊᖑᔪᒥᒃ ᐊᒻᒪᓗ 
ᐊᕙᖕᒧᓕᖓᒋᐊᕈᑎᒃᓴᖓᓂ ᐱᓕᕆᐊᒃᓴᒧᑦ;

GN, NAC

B. ᐊᐅᓚᑦᓯᓂᖅ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᓂᕐᒧᑦ ᐊᐅᓚᑦᓯᓂᕐᒥᒃ ᐸᐃᕆᕕᖕᒥ 
ᐃᖅᑲᓇᐃᔭᖅᑎᓄᑦ ᐱᓇᓱᐊᕈᒪᓂᖃᑦᓯᐊᖅᑐᓄᑦ ᑎᒍᓯᓂᕐᒥᒃ ᓄᑕᖅᑲᑦ ᒥᑭᓂᖏᓐᓂ 
ᐃᓕᓐᓂᐊᕈᑎᒃᓴᖏᓐᓂᒃ ᐱᕈᕐᓴᐃᒍᑎᒃᓴᓂᓪᓗ.

ᐃᓕᓐᓂᐊᕐᓂᓕᕆᔨᒃᑯᑦ 
ᐊᒻᒪᓗ NAC

7-5.  ᐱᕚᓪᓕᑎᑦᓯᓂᖅ 
ᖃᓄᐃᙱᓯᐊᕐᓗᑎᒃ ᐱᕈᕐᓴᐃᓂᕐᒥᒃ 
ᐱᐊᕋᕐᓂᖅ ᐊᒻᒪᓗ ᓄᑕᖅᑲᓂᒃ 

A. ᑲᔪᓯᑎᑕᐅᕙᓪᓕᐊᖏᓐᓇᕐᓗᑎᒃ ᓯᖓᐃᔪᓄᑦ ᐊᓂᕐᕋᓛᓕᓐᓄᓪᓗ ᖃᓄᙱᓯᐊᕈᑎᒃᓴᖏᓐᓄᑦ 
ᑐᑭᒧᐊᒍᑎᒃᓴᓂᒃ, ᒐᕙᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᑐᑭᒧᐊᒍᑎᒃᓴᖏᑦ ᐊᒻᒪᓗ ᓄᓇᕗᒻᒥ 
ᓂᕆᔭᒃᓴᖃᑦᓯᐊᓂᕐᒧᑦ ᑲᑐᔾᔨᖃᑎᒌᑦᑐᑦ;

GN, ᐋᓐᓂᐊᖅᑐᓕᕆᔩᑦ, 
ᐃᓚᒌᓄᑦ ᐱᔨᑦᓯᕐᕕᒃ

B. ᓴᕐᖓᑦᑎᑕᐅᒋᐊᕐᓗᑎᒃ ᓴᐳᔾᔨᓯᒪᒍᑎᒃᓴᑦ ᐃᒥᐊᓗᖕᒧᑦ ᐃᑦᑕᑦᑕᐅᑦᑕᐃᓕᑎᑦᓯᒍᑏᑦ 
ᓯᖓᐃᒋᔭᐅᔪᓄᑦ (FASD), ᐃᓚᒋᔭᐅᓗᑎᒃ:

• ᓱᖅᑯᐃᖅᑕᐅᒍᑎᒃᓴᓂᒃ ᖃᓄᐃᓐᓂᐅᔪᒥᒃ ᐃᓕᓐᓂᐊᕈᑎᓂᒃ ᐊᑐᐃᓐᓇᐅᑎᑦᓯᓂᖅ ᓄᓇᕗᒻᒥ 
ᖃᐅᔨᓴᖅᑕᐅᑦᓯᐊᑲᓐᓂᕈᑎᒃᓴᓂᒃ ᐊᒻᒪᓗ ᖃᓄᐃᓐᓂᖏᓐᓂᒃ ᖃᐅᔨᓴᕈᑎᒃᓴᓄᑦ 
ᐊᑐᐊᕐᓯᔾᔪᑎᓂᒃ;

• ᑭᒃᑯᑐᐃᓐᓇᕐᓄᑦ ᐅᔾᔨᕈᓱᒋᐊᕈᑎᒃᓴᓂᒃ ᐊᔭᐅᖅᑐᐃᓂᖅ; ᐊᒻᒪᓗ,
• ᖃᐅᔨᓴᕐᓂᖅ ᖃᓄᐃᔾᔪᑎᒋᔭᐅᖃᑦᑕᕐᓂᖓ ᐊᒻᒪᓗ ᐊᒃᑐᐃᓯᒪᓂᖓ FASD ᓄᓇᕗᒻᒥ.

ᐋᓐᓂᐊᖅᑐᓕᕆᔩᑦ 

QoL

ᓴᖅᑭᖅᑐᑦ ᐊᐅᓚᔾᔭᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ

7-6. ᓴᙱᑎᑦᓯᒋᐊᕐᓂᖅ ᐊᑐᐊᒐᕐᓂᒃ, 
ᐱᓕᕆᐊᒃᓴᓂᒃ ᐊᒻᒪᓗ  ᐃᑲᔫᑎᒃᓴᓂᒃ 
ᓴᐳᔾᔨᓯᒪᒍᑎᒃᓴᓄᑦ ᓄᑕᕋᓛᓄᑦ 
ᐋᓐᓂᑎᖅᑕᐅᓂᕐᒥᒃ, 

A. ᐱᕚᓪᓕᕈᑎᒃᓴᖅ ᑭᒡᒍᑎᑦᑎᓐᓂᒃ ᐱᓂᕐᓗᒃᑕᐅᔪᓄᑦ ᓄᑕᖅᑲᓄᑦ ᐋᓐᓂᑎᖅᑕᐅᓂᒃᑯᑦ, ᐅᑯᑎᒎᓇ:
• ᐱᕙᓪᓕᐊᑎᑦᓯᓂᖅ ᐱᓕᕆᒡᕕᒃᑯᑦ ᐱᓇᓱᐊᖃᑎᒌᓐᓂᕐᒥᒃ, ᑎᒥᐅᔪᑦ ᐱᓇᓱᐊᖃᑎᒌᓐᓂᖏᓐᓂᒃ 

ᓄᑕᖅᑲᓄᑦ ᐋᓐᓂᑎᖅᑕᐅᔪᓄᑦ ᑭᒡᒍᑎᒃᓴᓂᒃ ᒪᓕᒐᑦᓴᓕᐊᖑᔪᓂᒃ ᐋᖅᑭᐅᒪᑦᓯᔾᔪᑎᒃᓴᓂᒃ 
ᐱᔨᑦᓯᕈᑎᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᓈᖕᒪᓂᕐᐹᒃᑯᑦ ᐊᐅᓚᑦᓯᒍᑎᒃᓴᓂᒃ;

• ᖃᐅᔨᓇᐊᕐᓂᖅ ᓇᓖᕌᕈᑎᒃᓴᓂᒃ ᓴᖅᑭᓂᕐᒥᒃ ᓄᑕᖅᑲᑦ ᒪᒃᑯᑦᑐᓪᓗ ᐃᑲᔪᖅᑕᐅᕕᒃᓴᖓᓂᒃ 
ᑲᑎᑕᐅᓯᒪᔪᓂᒃ ᐃᖢᐊᕐᓴᐃᓂᕐᒧᑦ, ᒪᓕᒐᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᓄᑕᖅᑲᑦ 
ᐊᓐᓂᑎᖅᑕᐅᔪᑦ ᐃᓚᖏᓐᓄᓪᓗ ᐃᓕᖅᑯᓯᒃᑯᑦ− ᐊᑦᑕᓇᐃᕐᓯᒪᔪᒃᑯᑦ ᐃᓅᖃᑎᒌᑉᕕᑦᓴᖓᓂᒃ 
(ᑲᔪᖏᕐᓴᐃᒍᑎᓂᒃ ᓴᖅᑮᓂᕐᒥᒃ, ᐃᑯᓪᓚᐅᒥᒍᑎᒃᓴᓂᒃ ᑲᔪᓯᐅᒻᒥᖃᑦᑕᕐᓂᖏᓐᓄᑦ 
ᖁᐊᖅᓵᓇᖅᑐᒃᑰᕈᑕᐅᓯᒪᔪᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ ᒪᒥᓴᕐᓂᕐᒧᑦ) ᐊᒻᒪᓗ 
ᖃᐅᔨᓇᓱᐊᕐᓂᕐᒥᒃ ᓇᓖᕌᕈᑎᒃᓴᓂᒃ ᓴᖅᑮᓂᕐᒥᒃ ᑲᓲᒪᔾᔪᑎᒃᓴᓂᒃ CAC−ᓄᑦ ᓄᓇᕗᓕᒫᒥ;

ᐃᓚᒌᓄᑦ ᐱᔨᑦᓯᕐᕕᒃ, 
ᐃᖅᑲᖅᑐᐃᕕᓕᕆᔨᒃᑯᑦ 
ᐊᒻᒪᓗ ᐸᓖᓯᒃᑯᑦ RCMP

B. ᓴᕐᖓᑎᑦᓯᒋᐊᕐᓂᖅ ᐃᑲᔫᑎᓂᒃ ᓄᑕᖅᑲᑦ ᓄᓕᐊᖅᑕᐅᓂᕐᓗᓂᕐᒧᑦ ᐋᓐᓂᖅᑕᐅᓯᒪᓂᖏᓐᓂᒃ 
(CSA) ᓴᐳᑎᔭᐅᔾᔪᑎᒃᓴᓂᒃ, ᐅᑯᑎᒎᓇ ᓲᕐᓗ:

• ᓴᖅᑮᓂᖅ ᓄᑖᒥᒃ ᐋᖅᑭᑦᓯᒪᒍᑎᒃᓴᒥᒃ ᑐᕌᖓᑎᑕᐅᔪᒥᒃ CSA-ᒧᑦ ᓴᐳᔾᔨᓯᒪᒍᑎᒃᓴᒥᒃ 
ᐃᓚᒌᓄᑦ ᐱᔨᑦᓯᕕᖕᒥᒃ;

• ᓴᖅᑭᓂᖅ ᑎᒥᐅᔪᑎᒍᑦ ᐱᔭᕆᐊᑭᓪᓕᑎᕆᔨᓂᒃ ᐋᖅᑭᐅᒪᑦᓯᓂᐊᖅᑐᓂᒃ ᐃᖅᑲᓇᐃᔮᓂᒃ 
ᓄᑕᖅᑲᓄᑦ ᓄᓕᐊᓂᕐᓗᑦᑕᐅᓂᕐᒧᑦ ᐋᓐᓂᖅᑕᐅᓯᒪᔪᓄᑦ ᓄᓇᕗᒻᒥ;

• ᐋᖅᑭᑦᓱᐃᓂᖅ ᓄᓇᕗᒻᒨᖓᔪᓂᒃ CSA ᓴᐳᔾᔨᓯᒪᓂᕐᒧᑦ ᐸᖅᑭᑦᓯᔨᓂᒃ 
ᐃᓕᓐᓂᐊᖃᑎᒌᑎᑦᓯᓂᕐᒧᑦ (ᐊᒻᒪᓗ ᑖᒃᑯᓄᙵᖓᔪᓂᒃ ᐊᐅᓚᑦᓯᔨᐅᓂᕐᒧᑦ ᐱᓕᖕᒪᓴᖅᑐᓂᒃ) 
ᐊᒻᒪᓗ ᐊᐅᓚᑦᓯᓂᕐᒧᑦ ᐊᕙᖕᒧᓕᖓᔪᓂᒃ ᐸᖅᑭᑦᓯᔨᐅᒍᒪᔪᓂᒃ, ᐃᓚᒋᔭᐅᓗᑎᒃ 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᐃᓐᓇᓕᒫᑦ ᐱᓕᕆᐊᖃᕐᐸᑦᑐᑦ 
ᐅᓗᕆᐊᓇᖅᑐᒦᑦᑐᓂᒃ;

• ᐱᕚᓪᓕᕈᑎᒃᓴᑦ ᐊᒻᒪᓗ ᑐᓂᐅᖅᑲᐃᓂᖅ ᓄᑖᒥᒃ “ᐅᖃᖃᑎᖃᕐᓂᖅ ᕿᑐᕐᖓᓐᓂᒃ 
ᓄᓕᐊᓂᕐᓗᑦᑕᐅᓂᕐᒧᑦ” ᐃᑲᔫᑎᒃᓴᒥᒃ, ᐃᑲᔫᑎᔪᓂᒃ ᕿᑐᕐᖓᓖᑦ ᐃᓕᓴᐃᖁᓪᓗᒋᑦ ᓄᑕᖅᑲᑦ 
ᓴᖅᑮᓂᖏᓐᓂᒃ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐅᖃᖃᑦᑕᕆᐊᖃᕐᓂᖏᓐᓂᒃ;

• ᐱᕚᓪᓕᑎᑦᓯᓂᖅ ᐃᑭᐊᖅᑭᕕᖕᓂᒃ ᓲᕐᓗ ᐅᕙᓐᓂᒃ ᓂᑲᒋᔪᖓ irespectmyself.ca 
ᖃᕆᓴᐅᔭᒃᑯᑦ ᐃᓚᓕᐅᑎᓯᒪᓗᒋᑦ ᑐᓴᐅᒪᔾᔪᑏᑦ, ᐊᖏᕐᓂᕐᒧᑦ, ᐊᑦᑕᓇᙱᑦᑐᒥᒃ ᓄᓕᐊᕐᓂᖅ 
ᐊᒻᒪᓗ ᐊᐃᑉᐸᕇᑦᓯᐊᕐᓂᕐᒥᒃ; ᐊᒻᒪᓗ

• ᐊᐅᓚᑦᓯᓂᖅ ᐊᑦᑕᓇᐃᕐᓯᒪᒋᑦ! ᑕᒪᐃᓐᓂ ᓱᕈᓯᓛᓄᑦ ᐃᓕᓐᓂᐊᕕᖕᓂ ᐊᒻᒪᓗ 
ᐊᐅᓚᑦᓰᓇᕐᓂᖅ ᐊᑦᑕᓇᐃᕐᓯᒪᒋᑦ! ᐊᐅᓚᑦᓯᔨᓂᒃ ᐃᓕᓐᓂᐊᑎᑦᓯᓂᖅ ᐃᓕᓴᐃᔨᓂᒃ ᐊᒻᒪᓗ 
ᐃᓕᓐᓂᐊᕕᖕᒥ ᐃᓅᓯᓕᕆᔨᓂᒃ.

ᐊᑦᑕᓇᐃᕐᓯᒪᒋᑦ! ᐃᑲᔪᖅᑎᓄᑦ Red Cross ᐊᐅᓚᑕᐅᔪᖅ ᐅᑭᐅᓕᓐᓄᑦ 5-ᒥᒃ 9-ᒧᑦ ᐃᓕᓴᐃᔪᖅ 
ᐊᑦᑕᓇᐃᕐᓯᒪᒋᐅᕐᓴᓂᕐᒥᒃ, ᑐᕌᖓᔪᓂᒃ ᓴᐳᔾᔨᓯᒪᓂᖅ ᓄᑕᖅᑲᑦ ᓄᓕᐊᓂᕐᓗᑦᑕᐅᓂᒃᑯᑦ 
ᐋᓐᓂᑎᖅᑕᐅᓂᖏᓐᓄᑦ. ᓄᑕᖅᑲᑦ ᖃᐅᔨᓗᑎᒃ ᓇᖕᒥᓂᖅ ᐊᑦᑕᓇᙱᑦᑐᒦᑎᒋᐅᕐᓴᕐᓂᖏᓐᓂᒃ 
ᓈᖕᒪᑦᑐᒃᑯᑦ, ᐱᔭᕆᐊᑭᑦᑐᓂᒃ ᑐᑭᓯᔭᕐᓂᖅᑐᓂᒃ ᑐᓴᖅᑎᑦᓯᓂᕐᒥᒃ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ, 
ᐊᑦᑕᓇᐃᕐᓯᒪᓂᕐᒥᒃ ᐊᒻᒪᓗ ᐃᑲᔫᑎᖃᑦᑕᕐᓂᖏᓐᓂᒃ ᐱᖃᓐᓇᕇᑦ, ᐃᓐᓇᐃᑦ ᐱᓕᕆᐊᒃᓴᖏᓐᓂᒃ, 
ᑲᖑᓇᖅᑎᑦᓯᓂᕐᒥᒃ ᐊᒻᒪᓗ ᐊᑦᑕᓇᖅᑐᒃᑯᑦ/ᐊᑦᑕᓇᙱᑐᒃᑯᓪᓗ ᐊᒃᑐᐊᔭᐅᓂᕐᒥᒃ.

 
ᐃᓚᒌᓄᑦ ᐱᔨᑦᓯᕐᕕᒃ 

ELC, ᐋᓐᓂᐊᖅᑐᓕᕆᔩᑦ, 
ᐃᓚᒌᓄᑦ ᐱᔨᑦᓯᕐᕕᒃ, QoL 
ELC, ᐋᓐᓂᐊᖅᑐᓕᕆᔩᑦ 
ᐊᒻᒪᓗ ᐃᓚᒌᓄᑦ 
ᐱᔨᑦᓯᕐᕕᒃ 
 

ᐋᓐᓂᐊᖅᑐᓕᕆᔩᑦ 
ᐃᓕᓐᓂᐊᓂᕐᓗ 

ᐋᓐᓂᐊᖅᑐᓕᕆᔩᑦ 

ᐃᓕᓐᓂᐊᖅᑐᓕᕆᔩᑦ

8. ᐃᑲᔪᕐᓂᐊᖅᑕᕗᑦ ᓄᓇᓕᑦᑎᒍᑦ ᐊᐅᓚᑕᐅᔪᑦ
ᑐᑭᒧᐊᒍᑎᒃᓴᓃᓐᖔᖅᑐᖅ: “…ᓄᓇᓖᑦ ᑐᙵᕕᒋᔭᐅᒋᐊᓖᑦ ᐃᓘᓐᓈᒍᑦ ᑖᑦᓱᒧᖓ ᑐᑭᒧᐊᒍᑎᒃᓴᒧᑦ, ᑭᓯᐊᓂ 
ᐱᓇᓱᐊᒐᑦᓴᓪᓗᐊᑕᐅᓂᐊᖅᑐᑦ ᐊᑐᐃᓐᓇᐅᒪᑎᑦᓯᓂᕐᒥᒃ ᐱᓕᕆᐊᒃᓴᓂᒃ ᐱᔨᑦᓯᕈᑎᓂᓪᓗ ᑲᔪᖏᕐᓴᐅᑎᒃᓴᓂᒃ ᐊᒻᒪᓗ 
ᖃᓄᐃᙱᓯᐊᒃᑲᓐᓂᕈᑎᒃᓴᖏᓐᓂᒃ ᑭᒃᑯᑐᐃᓐᓇᐃᑦ ᐃᓚᒌᓪᓗ. ᑕᐃᒪᐃᒻᒪᑦ, ᓄᓇᓖᑦ ᓇᓗᓇᐃᕐᓯᒍᓐᓇᖁᓪᓗᒋᑦ 
ᐊᒻᒪᓗ ᐊᐅᓚᔾᔭᐃᓗᑎᒃ ᓇᖕᒥᓂᖅ ᓄᓇᓖᑦ ᐱᕙᓪᓕᐊᔾᑎᒃᓴᖏᓐᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᐱᓇᓱᐊᖃᑎᒌᑦᑐᑦ 
ᓇᓗᓇᐃᕐᓯᓂᐊᖅᑐᑦ ᓄᓇᓖᑦ ᑮᓇᐅᔭᓕᑕᐅᒍᓐᓇᕐᓂᖏᓐᓂᒃ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᐱᓗᐊᖅᑐᒥᒃ ᓄᓇᓖᑦ ᐱᕙᓪᓕᐊᑎᑕᐅᓂᖏᑎᒍᑦ ᒪᑭᑉᐸᓪᓕᐊᖏᓐᓇᕐᓂᖏᓐᓂᒃ.”
ᑲᒪᒋᔭᐅᓯᒪᓂᖓ

ᐃᓅᖃᑎᒌᖏᓐᓇᓂᕐᒧᑦ ᑲᑎᒪᓂᕐᔪᐊᒥ ᒪᐃ 2016, ᐊᖏᕈᑕᐅᓚᐅᖅᑐᖅ ᑕᒪᐃᓐᓄᑦ 
ᖁᓪᓕᕐᐸᐅᔪᖅ ᓯᕗᓪᓕᐅᔾᔭᐅᔭᕆᐊᓕᖕᓂ ᑖᑦᓱᒧᖓ ᐊᐅᓚᔾᔭᐃᓂᕐᒧᑦ ᐸᕐᓇᐅᒧᑦ 
ᐱᕚᓪᓕᕈᑎᒃᓴᖅ ᐃᑲᔫᑎᒃᓴᒧᑦ ᓄᓇᓕᓐᓂ− ᓯᕗᓕᖅᑕᐅᔪᒧᑦ ᐊᐅᓚᑦᓯᓂᕐᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᒧᑦ. ᓄᓇᓕᓐᓂ−ᓯᕗᓕᖅᑕᖅ ᐊᐅᓚᔾᔭᐃᒍᑎᒃᓴᖅ ᐊᑐᕋᑦᓴᖅ 
ᑐᙵᕕᖃᕐᓂᖓᓄᑦ ᐃᓄᐃᑦ ᓕᖅᑯᓯᖓᓄᑦ ᐃᓅᖃᑎᒌᓄᓪᓗ, ᒪᑭᑉᐸᓪᓕᐊᒍᑎᒃᓴᖅ 
ᓴᙱᓂᕆᔭᑦᑎᓐᓂᒃ ᐊᒻᒪᓗ ᐱᕚᓪᓕᕈᑎᒃᓴᖅ ᐃᓅᖃᑎᒌᓐᓂᕐᒧᑦ ᑲᓲᒪᔾᔪᑎᓄᑦ ᐊᒻᒪᓗ 
ᐃᓘᓐᓈᒍᑦ ᐊᖏᕈᑕᐅᓯᒪᔪᒥᒃ ᖃᓄᙱᓯᐊᕈᑎᒃᓴᒥᒃ ᐊᖅᑯᑖᓂ. ᐃᓅᖃᑎᒌᖏᓐᓇᓂᕐᒧᑦ 
ᑲᑎᒪᓂᕐᔪᐊᒥ, ᐊᖏᕈᑕᐅᓚᐅᖅᑐᖅ “ᐃᑲᔪᖅᑎᒌᓐᓂᖅ” ᐃᓚᓕᐅᔾᔭᐅᓯᒪᒋᐊᖃᕐᓂᖓ 
ᐱᕚᓪᓕᕈᑎᒃᓴᒧᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᒃᓴᓄᑦ ᐊᒻᒪᓗ ᐱᕚᓪᓕᕈᑎᒃᓴᖅ 
ᐊᑐᖅᑕᐅᒋᐊᓕᖕᓂᒃ ᐃᑲᔫᑎᒃᓴᓂᒃ, ᓲᕐᓗ ᐃᓕᓐᓂᐊᕈᑎᒃᓴᑦ, ᓄᓇᓖᑦ ᐸᕐᓇᓂᕐᒧᑦ 
ᑲᑎᙵᓂᖏᑦ ᐊᒻᒪᓗ ᐊᐅᓚᑦᓯᔨᓄᑦ ᐃᑲᔫᑏᑦ.

ᓄᓇᓕᓐᓂ−ᓯᕗᓕᖅᑕᐅᔪᓄᑦ ᐊᐅᓚᔾᔭᐃᒍᑎᒃᓴᖅ ᑐᙵᕕᐅᔪᖅ ᐊᖏᕈᑎᒋᓯᒪᔭᑦᑎᓐᓂᒃ 
ᓱᖏᐅᑎᓯᒪᓂᕐᒧᑦ. ᐃᑲᔫᑎᒃᓴᖅ ᐅᓄᖅᑐᓄᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ ᐊᑐᐃᓐᓇᐅᑎᑦᓯᔪᖅ ᓄᓇᓕᖏᓐᓄᑦ, ᐊᕐᕌᒍᑕᒫᑦ, 
ᐊᑐᕆᐊᓕᒃ ᐃᓇᖏᕋᑦᓴᐅᒐᓂᓗ. ᐊᕐᕌᒎᓂᐊᖅᑐᓂ, ᐱᓇᓱᐊᖃᑎᒌᑦᑐᑦ 
ᐱᕚᓪᓕᑎᑦᓯᓇᓱᐊᖏᓐᓇᓂᐊᖅᑐᑦ ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑕᑦᑎᓐᓂᒃ ᐅᓄᖅᑐᓄᑦ 
ᓄᓇᕗᒻᒥᐅᓄᑦ ᐃᓚᒋᔭᐅᖁᓪᓗᒋᑦ ᑖᑦᓱᒧᖓ ᐱᓕᕆᐊᖑᔪᒧᑦ.

ᐊᖅᑯᑎ ᓯᕗᒧᑦ

ᑖᒃᑯᐊ NSPS−ᓕᕆᖃᑎᒌᑦ ᐊᖏᓈᖅᑐᓂᒃ ᐊᓪᓗᕋᖅᑐᑦ ᑲᔪᓯᒍᑎᒃᓴᒥᒃ ᑖᑦᓱᒥᖓ 
ᐊᖏᕈᑕᐅᓯᒪᔪᒥᒃ ᐊᒻᒪᓗ ᖃᐅᔨᓇᓱᐊᒃᑲᓂᕐᓂᐊᖅᑐᒍᑦ ᐱᓇᓱᐊᒐᑦᑎᓐᓂᒃ ᐊᕐᕌᒍᑕᒫᑦ 
ᑲᑎᓐᓂᕆᖃᑦᑕᑕᑦᑎᓐᓂ.

ᓴᖅᑮᓂᐊᖅᑐᒍᑦ ᓄᑖᒥᒃ ᓇᓕᐊᒎᕈᓐᓇᖅᑐᒥᒃ ᑮᓇᐅᔭᓖᒍᑎᒃᓴᒥᒃ ᓄᓇᓖᑦ− 
ᓯᕗᓕᖅᑕᖓᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ. GN ᑲᔪᓯᑎᑦᓯᓂᐊᖅᑐᖅ 
ᐊᑕᖏᖅᑐᒥᒃ ᓄᑖᙳᕆᐊᖅᑕᐅᓯᒪᔪᒥᒃ ᓄᓇᓄᒻᒥ ᖃᓄᐃᙱᓯᐊᕐᓂᕐᒧᑦ 
ᐊᖏᖃᑎᒌᒍᑎᒥᒃ, ᐊᑐᐃᓐᓇᐅᔪᒥᒃ ᖃᓄᐃᙱᓯᐊᕐᓂᕐᒧᑦ ᑮᓇᐅᔭᓕᑕᐅᓂᖏᓐᓂᒃ 
ᕼᐊᒻᓚᐃᑦ ᐊᒻᒪᓗ ᓄᓇᓕᓐᓂ ᐊᐅᓚᑦᓯᖃᑕᐅᔪᑦ ᖁᓕᓂᒃ ᐅᑭᐅᓂᒃ ᑎᑭᐅᑎᓯᒪᔪᒥᒃ. 
GN ᕿᒥᕐᕈᓇᓐᓂᐊᕐᒥᔭᖏᑦ ᐊᑐᖅᑕᐅᖃᑦᑕᖅᑐᑦ ᐃᑲᔫᓯᐊᒃᓴᓄᑦ ᑐᓐᓂᖅᑯᓯᐊᒃᓴᓂᓪᓗ 
ᓇᓗᓇᐃᕐᓯᒍᑏᑦ ᓇᓖᕌᕈᑎᒃᓴᓂᒃ ᐊᖅᑯᑕᐅᓂᐊᖅᑐᓂᒃ ᐊᒻᒪᓗ ᐱᔭᕆᐊᑭᓪᓕᑎᑦᓯᓗᑎᒃ.

ᐱᕙᓪᓕᐊᑎᑦᓯᓂᐊᕐᒥᔪᒍᑦ ᐊᑐᖅᑕᐅᖃᑦᑕᖅᑐᓂᒃ ᐃᑲᔪᕐᓯᒪᒍᑎᓂᒃ, ᐃᓚᒋᔭᐅᓗᑎᒃ 
ᐱᓕᖕᒪᒃᓴᐅᑏᑦ, ᑐᓴᐅᒪᔾᔪᑏᑦ, ᐊᑐᕋᑦᓴᑦ ᐊᒻᒪᓗ ᓄᓇᓕᓐᓂ ᐸᕐᓇᓂᕐᒧᑦ ᑲᑎᙵᓃᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ. ᑖᒃᑯᐊ QoL ᑐᑦᑕᕐᕕᖓ ᐊᒻᒪᓗ ELC ᑕᒪᒃᑮᒃ 
ᑐᓂᓯᒪᓂᐊᖅᑐᑦ ᑖᑦᓱᒧᖓ ᐱᓕᕆᐊᒧᑦ.

8-1. ᐅᓄᕐᓯᒋᐊᕈᑏᑦ ᐊᒻᒪᓗ ᐱᕚᓪᓕᕈᑏᑦ 
ᑮᓇᐅᔭᑎᒍᑦ ᐃᑲᔫᑎᓂᒃ ᓄᓇᓖᑦ−
ᓯᕗᓕᖅᑕᖏᓐᓄᑦ ᐱᓇᓱᐊᕐᓂᕐᒧᑦ 
ᐃᓅᕐᓯᒃᒥ ᑭᐱᓯᑦᑕᐃᓕᔾᔪᑎᒃᓴᒧᑦ 

A.   ᓴᖅᑮᓂᖅ ᓄᑖᒥᒃ, ᑮᓇᐅᔭᑕᐅᓯᒪᐃᓐᓇᕈᑎᒃᓴᒥᒃ ᓄᓇᓕᓐᓂ-ᓯᕗᓕᖅᑕᐅᔪᒧᑦ ᐃᓅᓯᕐᒥᒃ 
ᑭᐱᓯᑦᑕᐃᓕᔾᔪᑎᒃᓴᓕᕆᔾᔪᑎᓂᒃ (ᐃᓚᒋᔭᐅᓗᑎᒃ ᓴᐳᔾᔨᓯᒪᓂᖅ, ᐅᖑᒪᑦᓯᔾᔪᑏᑦ ᐊᒻᒪᓗ 
ᑭᖑᓂᐊᒍᑦ ᓴᐳᔾᔭᐅᓯᒪᓚᐅᖅᑎᓪᓗᒋᑦ), ᐃᑲᔪᖅᑕᐅᔪᖅ ᐱᓕᕆᐊᒃᓴᒥᒃ ᐸᕐᓇᐅᑎᓄᑦ 
ᐃᑲᔪᕐᓂᕐᒥᒃ ᐊᒻᒪᓗ ᑐᓴᐅᒪᔾᔪᑎᒃᓴᓂᒃ ᓱᓕᔪᒥᒃ ᐊᑐᖅᑕᐅᔪᓂᒃ;

• ᓯᕗᓪᓕᐅᔾᔭᐅᔭᕆᐊᓕᓐᓃᖃᑕᐅᓂᐊᖅᑐᑦ ᐊᖏᕐᓯᒪᒍᑎᖃᕆᐊᕈᑎᒃᓴᑦ ᐊᒻᒪᓗ ᐊᓯᖏᑦ 
ᐃᓅᓯᕐᒥ ᐃᑉᐱᓐᓂᐊᓂᕐᒥᒃ ᐃᓕᓐᓂᐊᕈᑎᒃᓴᑦ, ᐊᖑᑏᑦ ᑲᑐᔾᔨᔪᑦ, ᒪᒃᑯᑦᑐᑦ 
ᓯᕗᓕᕆᐅᕐᓴᐅᑎᖏᑦ, ᑭᒡᓕᖃᖅᑎᑦᓯᒍᑏᑦ ᐱᓇᓱᐊᒐᑦᓴᓂᒃ ᐊᒻᒪᓗ ᒪᒥᓴᕐᓂᕐᒧᑦ/ᕿᑦᓵᓂᕐᒧᑦ 
ᐊᓂᒍᐃᓂᕐᒥᒃ;

• ᑮᓇᐅᔭᓖᓯᒪᓂᖅ ᐃᑲᔫᓯᐊᒃᓴᓂᒃ ᑐᓐᓂᖅᑯᓯᐊᒃᓴᓂᓪᓗ ᐊᐅᓚᑦᓯᔨᒥᒃ ᐱᓕᕆᔪᒃᓴᒧᑦ 
ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᓐᓂ, ᑲᒪᒋᔭᖃᕐᓗᓂ ᐊᐅᓚᑦᓯᓂᕐᒥᒃ ᓄᑖᒥᒃ ᓄᓇᓖᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᔾᔪᑎᒃᓴᓄᑦ ᑮᓇᐅᔭᓂᒃ ᐊᒻᒪᓗ ᐊᑐᖅᑕᐅᒋᐊᓕᖕᓂᒃ 
ᐃᑲᔫᑎᓂᒃ ᑐᓴᐅᒪᑎᑦᓯᓂᕐᒥᓪᓗ ᓱᓕᔪᒥᒃ ᐊᑐᖅᑕᐅᕙᑦᑐᓂᒃ;

• ᖃᐅᔨᓇᓱᐊᕈᑏᑦ ᓇᓖᕌᕈᑎᒃᓴᓄᑦ ᑲᑎᑕᐅᓯᒪᔪᓂᒃ ᐃᓚᖏᓐᓂ ᐊᑐᖅᑕᐅᔪᓂ GN 
ᓄᓇᓕᓐᓂᒃ ᑮᓇᐅᔭᓕᓯᒪᒍᑎᖏᓐᓂᒃ, ᐱᔭᕆᐊᑭᓐᓂᕐᓴᓂᒃ ᑐᒃᓯᕋᐅᑎᓂᒃ ᐊᒻᒪᓗ 
ᐅᓂᒃᑳᓕᐅᕐᓂᕐᒧᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ ᐃᑲᔫᑎᓂᒃ ᐊᕐᕌᒍᕋᓴᓐᓄᑦ ᐸᕐᓇᓂᕐᒥᒃ ᐊᒻᒪᓗ 
ᐃᓂᓪᓚᖓᑎᑦᓯᓂᕐᒥᒃ ᓱᕐᕌᖏᑦᑐᒥᒃ;

QoL

B. ᑲᔪᓯᑎᑦᓯᓂᖅ ᓄ}ᒥᒃ ᓄᓇᕗᒻᒥ ᖃᓄᐃᙱᓯᐊᕐᓂᕐᒧᑦ ᐊᖏᖃᑎᒌᒍᒻᒥᒃ, ᓄᓇᓖᑦ (ᕼᐊᒻᓚᑦ 
ᐊᒻᒪᓗ ᓄᓇᓕᓐᓂ ᐊᐅᓚᑦᓯᔪᑦ) ᑎᑎᕋᕈᓐᓇᖁᓪᓗᒋᑦ ᓇᖕᒥᓂᖅ ᐸᕐᓇᐅᑎᒥᓂᒃ 
ᑮᓇᐅᔭᓕᑕᐅᓂᕐᒧᑦ ᐊᖏᖃᑎᒌᒍᑎᓂᒃ ᑕᓪᓕᒪᓄᑦ ᐊᕐᕌᒍᓄᑦ ᐃᓕᖓᖃᑦᑕᕐᓗᑎᒃ, ᑲᑎᓪᓗᒋᑦ 
ᐋᖅᑭᑦᑕᐅᓯᒪᓗᑎᒃ ᖁᓕᓄᑦ ᐅᑭᐅᓄᑦ;

ᐋᓐᓂᐊᖅᑐᓕᕆᔩᑦ, 
ᕼᐊᒻᓚᐃᑦ

C.  ᕿᒥᕐᕈᓂᖅ, ᐋᖅᑭᑦᓱᐃᑲᓐᓂᕐᓂᖅ ᐊᒻᒪᓗ ᐊᖏᓕᒋᐊᖅᑎᑦᓯᓂᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᓄᓇᓕᖕᓂ ᐱᓇᓱᐊᒐᖃᖅᑎᑦᓯᒍᑎᖏᓐᓂᒃ ᐊᒻᒪᓗ ᕿᑭᖅᑕᓂᒃᑯᑦ 
ᑮᓇᐅᔭᓖᓯᒪᒍᑎᓕᒫᖏᓐᓂᒃ ᐱᕙᓪᓕᐊᑎᑦᓯᒍᑎᓂᒃ ᐊᒻᒪᓗ ᓄᓇᓖᑦ−ᓯᕗᓕᖅᑕᖏᓐᓂ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᓇᓱᐊᕈᑎᒃᓴᖏᓐᓂᒃ (ᐊᑐᖅᑕᐅᓗᑎᒃ ᓄᑖᑦ ᐃᓵᔪᑦ 
ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᓄᓪᓗ ᐊᖏᖃᑎᒌᒍᑏᑦ);

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ

D.  ᐊᐅᓚᑦᓰᓇᕐᓂᖅ ᐊᑐᐃᓐᓇᐅᒋᐊᒃᑲᓂᖅᑐᓂᒃ, ᐊᕕᑦᑐᕐᓯᒪᓂᖅᑎᒍᑦ- 
ᑮᓇᐅᔭᓕᑕᐅᓯᒪᒍᑕᐅᔪᓂᒃ ᓄᓇᓕᓐᓂ ᓯᕗᓕᖅᑕᐅᔪᓂᒃ ᖃᐅᔨᒪᓂᐅᔪᓂᒃ ᐅᓂᒃᑳᖃᑦᑕᓂᕐᒧᑦ 
ᐱᓇᓱᐊᒐᑦᓴᓂᒃ ᐊᕕᑦᑐᕐᓯᒪᓂᕐᓂ ᓄᓇᓖᑦ ᐱᓇᓱᐊᒐᖏᑎᒍᑦ.

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ, ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᑦ, 
ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ

8-2 ᐱᕚᓪᓖᓯᒪᓂᖅ ᐊᑐᕋᑦᓴᓂᒃ 
ᐃᑲᔫᑎᓂᒃ ᓄᓇᓕᓐᓂ ᓯᕗᓕᖅᑕᐅᔪᓂᒃ 
ᐃᓅᓯᕐᒥᒃ ᑭᐱᓯᑦᑕᐃᒪᓕᒪᓂᕐᒧᑦ

A. ᐃᑲᔪᕐᓯᒪᔭᐅᖏᓐᓇᕐᓗᓂ, ᓲᕐᓗ ᐱᓕᖕᒪᒃᓴᐅᑎᒃᑯᑦ, ᑖᒃᑯᐊ ᐃᖅᑲᓇᐃᔮᑎᒍᑦ ᐱᓕᕆᐊᒃᓴᑦ 
ᑐᓂᔭᐅᓯᒪᔪᑦ ᓄᓇᓕᑦᑎᒍᑦ-ᓄᓇᓖᑦ ᖃᓄᐃᙱᓯᐊᓂᕐᒧᑦ ᐱᓇᓱᐊᕋᑦᓴᖏᑦ ᐃᓚᒋᔭᐅᓗᑎᒃ 
ᓄᓇᓕᓐᓂ ᖃᓄᐃᙱᓯᐊᖅᑐᓕᕆᔩᑦ, ᐊᕕᑦᑐᕐᓯᒪᓂᕐᓂ ᖃᓄᐃᙱᓯᐊᕐᓂᕐᒧᑦ ᐊᐅᓚᑦᓯᔩᑦ, 
ᓄᓇᓕᖕᓂ ᖃᓄᐃᙱᓯᐊᖅᑐᓕᕆᔩᑦ, ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᑏᑦ ᐊᒻᒪᓗ 
ᒐᕙᒪᒃᑯᑦ ᑭᒡᒐᖅᑐᐃᔨᖏᑦ ᑐᑦᑕᕐᕖᑦ;

GN

B. ᓴᖅᑮᕙᓪᓕᐊᖏᓐᓇᕐᓂᖅ ᓴᙱᑎᑦᓯᓂᕐᓗ ᓄᓇᓕᓐᓂ ᖃᓄᐃᙱᓯᐊᕐᓂᕐᒧᑦ ᐊᒻᒪᓗ 
ᖃᓄᐃᙱᓯᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ, ᓲᕐᓗ ᐱᓕᖕᒪᒃᓴᐃᓂᒃᑯᑦ ᐊᒻᒪᓗ 
ᐸᕐᓇᒍᑎᒃᓴᖏᓐᓂᒃ ᑲᑎᒪᔨᕋᓛᑦ;

ᐋᓐᓂᐊᖅᑐᓕᕆᔩᑦ

C. ᑮᓇᐅᔭᓖᓯᒪᓂᖅ ᓄᑖᒥᒃ ᐊᕕᑦᑐᕐᓯᒪᓂᕐᒥ ᐃᖅᑲᓇᐃᔭᖅᑎᒃᓴᓂᒃ (ᑭᕙᓪᓕᖅ ᐊᒻᒪᓗ 
ᕿᑎᕐᒥᐅᑦ) ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᓐᓂ ᓴᙱᑎᑦᓯᒍᑎᒃᓴᒥᒃ ᒪᑭᒪᓂᕐᒥᒃ 
ᐊᐅᓚᑦᓯᓂᕐᒧᑦ ᐱᓕᖕᒪᒃᓴᐅᑎᒃᓴᓂᒃ ᐊᒻᒪᓗ ᐃᑲᔫᑎᒃᓴᓂᒃ ᓄᓇᓖᑦ ᐊᐅᓚᑕᖏᓐᓄᑦ 
ᐱᕙᓪᓕᐊᑎᑦᓯᓂᕐᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ ᓄᓇᕗᓕᒫᒥ.

QoL

8-3. ᐊᑐᐃᓐᓇᖃᕐᓂᕐᓴᐅᓂᖅ 
ᐱᓕᖕᒪᓴᕐᓂᕐᒥᒃ ᖃᐅᔨᒪᓂᕐᒥᓪᓗ 
ᐅᖃᐅᓯᖃᖃᑦᑕᕐᓂᒃᒥ ᐱᔾᔪᑎᒃᓴᓂᒃ 
ᓄᓇᓖᑦ ᐃᓄᖏᓐᓂ

A. ᐊᐅᓚᑦᓯᓂᖅ ᓇᓖᕌᕈᑎᒃᓴᓂᒃ ᓯᕗᕐᖓᒍᑦ ᑭᖑᓂᐊᒍᓪᓘᓐᓃᑦ ᑲᑎᒪᓂᕐᔪᐊᑦ 
ᐱᓕᖕᒪᒃᓴᓂᕐᒧᑦ ᐃᓕᓐᓂᐊᖃᑎᒌᒍᑏᑦ ᐊᑐᓂᑦ ᐊᕐᕌᒍᑕᒫᑦ ᐊᕕᑦᑐᕐᓯᒪᓃᑦ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ ᑲᑎᓐᓂᐅᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ ᑕᓪᓕᒪᓄᑦ 
ᐊᕐᕌᒎᓂᐊᖅᑐᓄᑦ, ᐃᓚᒋᔭᐅᓗᑎᒃ ᒪᒃᑯᑦᑐᑦ ᑲᑎᓐᓂᖏᑦ ᑲᑎᓐᓂᖅᑕᖃᙱᓐᓂᖓᓂ;

NSPS−ᓕᕆᖃᑎᒌᑦ

B. ᓴᖅᑮᓂᖅ ᐊᕐᕌᒍᑕᒫᑦ ᐃᓱᒪᕐᓱᓇᖅᑐᒥᒃ ᓄᓇᓕᓐᓂ ᐱᓕᖕᒪᓴᕐᓂᕐᒧᑦ ᑮᓇᐅᔭᓖᓯᒪᓂᕐᒥᒃ 
ᓴᐳᔾᔨᓯᒪᒋᐊᕈᑎᒃᓴᓂᒃ ᐊᐅᓚᑦᓯᐅᕐᓴᕈᑎᓂᒃ ᑲᑎᓐᓂᕐᓂᒃ ᓄᓇᓕᖕᓂ ᑐᒃᓯᕌᖑᓗᓂ, 
ᐃᓚᒋᔭᐅᓗᑎᒃ: 

• ASIST, ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᖅ, ᐊᑦᑕᓇᐃᕐᓯᒪᓗᓂ 
ᐅᖃᓕᒪᓂᖅ SafeTalk!, ᐃᓕᖅᑯᓯᒃᑰᖓᔪᓂᒃ ᐊᔪᙱᓯᐊᕐᓂᕐᒧᑦ ᐊᒻᒪᓗ ᖁᐊᖅᓵᓇᖅᑐᓂᒃ 
ᑐᓴᐅᒪᓗᑎᒃ ᑲᒪᒋᐊᕈᑎᒃᓴᓂᒃ ᐱᓕᖕᒪᒃᓴᐅᑎᒃᓴ; ᐊᒻᒪᓗ,

•  ᐱᓕᕆᐊᒃᓴᓂᒃ ᐸᕐᓇᓐᓂᖅ, ᑐᒃᓯᕋᐅᓯᐅᕐᓂᖅ, ᖃᐅᔨᓴᕐᓂᖅ ᖃᐅᔨᓇᓱᐊᕐᓂᓪᓗ ᐊᒻᒪᓗ 
ᐊᓯᖏᓐᓂᒃ ᐊᐅᓚᑕᐅᒋᐊᓕᖕᓂᒃ ᐊᔪᕈᓐᓃᕐᓴᐅᑏᑦ; ᐊᒻᒪᓗ,

QoL, ELC

C. ᐊᐅᓚᑦᓯᓂᖅ ᐊᕐᕌᒍᑕᒫᕐᓯᐅᒻᒥᒃ ᖃᐅᔨᒪᓂᕐᓂᒃ ᐅᓂᒃᑳᖃᓯᔮᖃᑎᒌᓐᓂᖅ, ᐃᓚᒋᔭᐅᓗᑎᒃ 
ᖃᕆᓴᐅᔭᒃᑯᑦ ᑲᓲᒪᔾᔪᑎᑎᒍᑦ, ᐅᖄᓚᐅᑎᒃᑯᑦ ᑲᑎᒪᓃᑦ ᐊᒻᒪᓗ ᐃᓕᓐᓂᐊᖃᑎᒌᓐᓃᑦ 
ᓇᓗᓇᐃᖅᑕᐅᓯᒪᔪᓂᒃ ᑲᑎᒪᒍᑕᐅᓂᐊᖅᑐᓂᒃ ᐊᒃᑐᐊᓂᓕᖕᓂᒃ ᖃᓄᐃᙱᓯᐊᒃᑲᓐᓂᕈᑎᒃᓴᒧᑦ.

QoL

8-4. ᐱᕚᓪᓕᕈᑎᒃᓴᑦ ᓄᓇᓖᑦ 
ᐅᖃᖃᑎᒌᓐᓂᖏᓐᓂᒃ ᐊᒻᒪᓗ 
ᐊᐅᓚᔾᔭᐃᓂᕐᒧᑦ ᐸᕐᓇᓂᕐᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᓂᒃ, 
ᓂᙵᑦᓯᒪᑦᑕᐃᓕᓂᕐᒥᒃ ᐊᒻᒪᓗ 
ᖃᓄᙱᓯᐊᒃᑲᓐᓂᕈᑎᒃᓴᓂᒃ 

A. ᑲᔪᓯᑎᑦᓯᓂᖅ ᐊᖏᓪᓕᒋᐊᕆᓂᕐᓗ ᐊᐅᓚᑕᐅᔪᓂᒃ ᐃᑲᔪᖅᑎᓄᑦ Red Cross ᖁᓕᑦ 
ᐊᓪᓗᕋᕈᑕᐅᒋᐊᓖᑦ ᐱᕙᓪᓕᐊᔾᔪᑎᒃᓴᒧᑦ, ᐊᑐᕈᒪᔪᓕᒫᓄᑦ ᓄᓇᓕᖕᓄᑦ;

ᖁᓕᑦ ᐊᓪᓗᕋᕈᑕᐅᒋᐊᓖᑦ ᐃᑲᔪᖅᑎᓄᑦ Red Cross ᓄᓇᓕᓐᓂᒃ ᐃᓚᐅᑎᑦᓯᓪᓗᑎᒃ ᐊᒻᒪᓗ 
ᐊᐅᓚᔾᔭᐃᓂᕐᒧᑦ ᐃᓕᓐᓂᐊᖃᑎᒌᒍᑎᓂᒃ ᐃᑲᔫᑎᓂᒃ ᓄᓇᓕᓐᓂ−ᓯᕗᓕᖅᑕᐅᔪᓂᒃ 
ᓂᙵᑦᓯᒪᒌᒃᑯᑎᒃᓴᓂᒃ.

ELC

B. ᐋᖅᑭᑦᓱᐃᓂᖅ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓕᕆᓂᖅ ᓄᓇᓕᓐᓂ ᐃᓚᐅᑎᑦᓯᓗᓂ ᐊᒻᒪᓗ 
ᓴᙱᓂᕐᒥᒃ ᐅᑎᖅᑎᑦᓯᓂᕐᒥᒃ ᐃᑲᔫᑎᒥᒃ ᓄᓇᓖᑦ ᐸᕐᓇᓐᓂᖏᓐᓂᒃ, ᐊᐅᓚᔾᔭᐃᓂᕐᒥᒃ 
ᓄᓇᓕᑦᑎᒍᑦ ᐊᒻᒪᓗ ᐊᐅᓚᑦᓯᓂᕐᒥᒃ ᑖᑦᓱᒥᖓ ᐱᓕᕆᐊᒥᒃ ᐱᓇᓱᐊᕈᒪᔪᓕᒫᓄᑦ ᓄᓇᓕᖕᓄᑦ 
ᐃᓚᖃᕐᓗᓂ ᐋᖅᑭᑦᓯᒪᔭᐅᔪᑦ, ᑲᔪᓯᑎᑦᓯᓂᖅ ᑭᖑᓂᐊᒍᑦ ᖃᐅᔨᒋᐊᕈᑕᐅᓂᖓᓄᑦ ᐃᑲᔫᑎᒥᒃ; 
ᐊᒻᒪᓗ 

QoL, ELC

C. ᑲᒪᒋᔭᖃᐃᓐᓇᑐᐃᓐᓇᕐᓂᖅ ᐊᕐᕌᒍᑕᒫᑦ ᑭᖑᕚᕇᑦ ᑲᑎᖃᑦᑕᕐᓂᖏᑦ ᐊᒻᒪᓗ ᐊᓯᖏᑦ 
ᓇᓗᓇᐃᖅᑕᐅᓯᒪᔪᑦ ᑲᑎᓐᓂᐅᕙᑦᑐᑦ ᐃᑲᔪᕐᓯᒪᔪᑦ ᐊᐅᓚᑕᐅᕙᑦᑐᓂᒃ ᐊᒻᒪᓗ ᑲᑐᔾᔨᓂᒃᑯᑦ 
ᐸᕐᓇᓂᕐᒥᒃ ᒪᒥᓴᕐᓂᕐᒧᑦ ᐊᒻᒪᓗ ᑎᒍᓯᒃᑲᓂᕐᐸᓪᓕᐊᓂᕐᒥᒃ/ᐋᖅᑭᐅᒪᑦᓯᓂᕐᒥᒃ ᐃᓄᒃᑎᑐᑦ 
ᐅᖃᐅᓯᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ ᕿᑎᕐᒥᐅᓂ.

ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ

ᓄᑕᕋᖅ – ᓄᑕᖅᑲᑦ ᐅᑭᐅᓖᑦ 0-ᒥᒃ 12-ᒧᑦ.

ᑎᒥᐅᖃᑎᒌᑦ ᑲᑐᔾᔨᓂᖓ – ᐊᔾᔨᒌᙱᑦᑐᓃᓐᖔᖅᑐᑦ ᑲᑐᔾᔨᖃᑎᒌᓂᒃ 
ᑲᑎᒐᐃᒻᒪᑕ ᑎᑭᐅᑎᓇᓱᐊᖅᑐᑎᒃ ᑐᕌᒐᓕᐊᕆᓯᒪᔭᒥᓄᑦ; ᑕᑉᕗᖓᓕ, ᐱᕚᓪᓕᕈᑎᒃᓴᓂᒃ 
ᐃᓱᒪᒃᑰᖅᑐᓄᑦ ᐊᒻᒪᓗ ᖃᓄᐃᙱᓯᐊᕐᓂᕐᒧᑦ.

ᐃᓱᒪᑦᓯᐊᕈᓐᓇᕐᓂᖅ – ᐅᖃᐅᓯᓕᒃ ᖃᓄᐃᙱᓯᐊᕐᓂᕐᒥᒃ ᑖᓐᓇ ᐃᓄᒃ 
ᐃᓘᓐᓈᒍᑦ ᐃᓅᑦᓯᐊᕈᑎᒃᓴᖓᓂᒃ, ᐊᑦᓱᕉᓐᓂᖓᓇᖅᑐᒃᑰᕋᓗᐊᕐᓗᓂ ᐊᐅᓚᑦᓯᒍᓐᓇᓂᕐᒥᒃ 
ᐊᒻᒪᓗ ᐃᖅᑲᓇᐃᔭᕈᓐᓇᓯᐊᕐᓗᓂ ᐊᒻᒪᓗ ᐃᑲᔪᕈᓐᓇᕐᓗᓂ ᓄᓇᓕᖕᒧᑦ.

ᐃᓱᒪᒃᑯᑦ ᖃᓄᐃᙱᓯᐊᕐᓂᖅ  – ᐊᐅᓚᑕᐅᓂᖓ ᐃᓱᒪᑦᑎᒍᑦ 
ᐃᑉᐱᓐᓂᐊᓂᑦᑎᒍᓪᓗ ᖃᓄᐃᙱᓯᐊᕈᑎᒃᓴᑎᓐᓂᒃ. ᑎᑭᐅᑎᒍᑎᒃᓴᒥᒃ 
ᐃᓂᓪᓚᖓᑦᓯᐊᓂᕐᒥᒃ ᑎᑭᐅᑎᕙᓪᓕᐊᒍᑎᒃᓴᒥᒃ ᑎᒥᒃᑯᑦ ᐃᓱᒪᒃᑯᓪᓗ 
ᖃᓄᐃᙱᓯᐊᕈᑎᒃᓴᒧᑦ.

ᐱᕖᕈᔾᔨᓯᒪᓂᖅ – ᐱᕖᕈᔾᔨᓯᒪᓂᖅ ᑐᖁᓐᓇᖅᑐᓂᒃ ᐊᒻᒪᓗ 
ᐊᑐᖅᑕᐅᓂᕐᐸᐅᕙᑦᑐᓂᒃ ᐃᓅᓯᕐᒥᓂᒃ ᑭᐱᓯᔪᓄᑦ.

ᐅᖑᒪᑦᓯᓂᖅ – ᑐᕋᐃᓐᓇᖅᑐᒥᒃ ᓴᐳᔾᔨᓯᒪᓂᖅ ᑭᓇᑐᐃᓐᓇᕐᒥᒃ 
ᑭᒃᑯᑐᐃᓐᓇᓂᓪᓘᓐᓃᑦ ᐃᓅᓯᕐᒥᓂᒃ ᑭᐱᓯᓇᓱᐊᕈᒪᔪᓂᒃ ᐃᓅᓯᕐᓂᓘᓐᓃᑦ ᐱᔮᖅᑯᒻᒥ.

ᓴᖅᑭᖅᑐᑦ – ᑐᑭᓕᒃ ᐊᐅᓚᔾᔭᐃᒋᐊᕈᑎᒃᓴᒥᒃ/ᐱᓇᓱᐊᕋᑦᓴᒥᒃ ᓂᕆᐅᒋᔭᐅᔪᒥᒃ 
ᑲᔪᓯᑎᑦᓯᒍᑎᒃᓴᒥᒃ ᑲᔪᓯᑎᑕᐅᒍᑎᖓᓄᑦ.

ᑭᖑᓂᐊᒍᑦ ᓴᐳᔾᔨᓯᒪᒍᑎ – ᑐᑭᒧᐊᒍᑎᒃᓴᖅ ᑲᒪᒍᑎᒃᓴᓘᓐᓃᑦ 
ᑲᔪᓯᑎᑕᐅᓯᒪᔪᖅ ᑐᖁᔪᖃᓚᐅᖅᑎᓪᓗᒍ ᐃᓅᓯᕐᒥᒃ ᑭᐱᓯᔪᒥᒃ. ᑐᕌᖓᔪᖅ ᐃᑲᔫᑎᒃᓴᒥᒃ 
ᐃᓚᒌᓄᑦ, ᐱᖃᓐᓇᕆᔭᐅᔪᓄᑦ, ᐃᓕᓐᓂᐊᖃᑎᓄᑦ, ᐃᖅᑲᓇᐃᔭᖃᑎᓄᑦ ᐊᒻᒪᓗ 
ᐃᓚᖏᓐᓄᑦ ᕿᑦᓵᒍᑎᓕᖕᓄᑦ ᐃᓅᓯᕐᒥᒃ ᑭᐱᓯᔪᖃᓚᐅᖅᑎᓪᓗᒍ.

ᓴᐳᔾᔨᓯᒪᒍᑎᒃᓴᖅ – ᐊᐅᓚᔾᔭᐃᒋᐊᕈᑏᑦ ᐅᕝᕙᓘᓐᓃᑦ ᐱᓇᓱᐊᕋᑦᓴᑦ 
ᐃᑯᓪᓚᐅᒥᑎᑦᓯᒍᑎᒃᓴᑦ ᐃᓅᓯᕐᒥᒃ ᑭᐱᓯᓂᐅᓴᓂᕐᒥᒃ ᐃᓄᖏᑎᒍᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᓂ ᑐᕌᒐᐅᔪᓂ.

ᓴᐳᔾᔨᓯᒪᒍᑎᒃᓴᓪᓗᐊᑕᑦ – ᑐᑭᓕᒃ ᑭᓱᑐᐃᓐᓇᕐᒧᑦ ᐃᑲᔫᑎᔪᒧᑦ 
ᓴᐳᔾᔨᓯᒪᓂᕐᒧᑦ ᐅᕝᕙᓘᓐᓃᑦ ᐃᑯᓪᓚᐅᒥᑎᑦᓯᒍᑎᓄᑦ ᐃᓅᓯᕐᒥᒃ ᑭᐱᓯᒍᒪᓂᕐᒧᑦ 
ᐃᓕᖅᑯᓯᓕᓐᓄᑦ. ᐃᓚᒋᔭᐅᓗᑎᒃ ᒪᑭᒪᒋᐊᕐᓂᖅ, ᐊᔪᙱᓃᑦ, ᐊᕙᑎ ᐊᒻᒪᓗ ᓇᖕᒥᓂᖅ 
ᐃᑲᔫᑎᒃᓴᑦ ᐊᐅᓚᑦᓯᓂᕐᒥᒃ ᑭᒃᑯᑐᐃᓐᓇᐃᑦ ᐱᕈᕐᐸᓪᓕᐊᓂᖏᓐᓂᒃ, ᑕᑎᒃᓴᐅᓂᕐᒥᒃ 
ᐊᒻᒪᓗ ᖃᓄᐃᙱᑦᓯᐊᓂᕐᒥᒃ.

ᒫᒃᑐᓂᖅ/ᓱᖏᐅᑎᓂᖅ – ᐊᔪᙱᓐᓂᖏᑦ ᑭᓇᑐᐃᓐᓇᐅᑉ 
ᐱᕚᓪᓕᑎᑦᓯᖃᑦᑕᖅᑐᑦ, ᓲᕐᓗ ᐃᓱᒪᖃᑦᓯᐊᓂᕐᒥᒃ ᐊᒻᒪᓗ ᖃᓄᐃᙱᓯᐊᕐᓂᕐᒥᒃ 
ᐊᒻᒪᓗ ᓴᐳᔾᔨᓯᒪᒍᑎᒃᓴᓂᒃ ᐱᔾᔪᑕᐅᕙᑦᑐᓂᒃ ᐊᑐᖅᑕᐅᑐᐃᓐᓇᕆᐊᖃᕋᔭᖅᑐᓂᒃ ᐅᓗ 
ᕆᐊᓇᖅᑐᒦᑦᑐᓄᑦ ᐃᓅᓯᕐᒥᒃ ᑭᐱᓯᓂᕐᒧᑦ. 

ᐱᔾᔪᑎᓪᓗᐊᑕᐅᕙᑦᑐᑦ – ᖃᓄᐃᓐᓂᐅᔪᓄᑦ ᖃᓄᐃᒍᑕᐅᔪᓄᓪᓗ 
ᐱᕚᓪᓕᕈᑕᐅᕙᑦᑐᑦ ᐃᓅᓯᕐᒥᒃ ᑭᐱᓯᓇᓱᐊᕈᒪᔪᓄᑦ. ᐱᔾᔪᑎᓪᓗᐊᑕᐅᕙᑦᑐᑦ, 
ᐅᓗᕆᐊᓇᖅᑐᒦᒋᐊᒃᑲᓐᓂᕈᑕᐅᔪᑦ ᐃᓅᓯᕐᒥᒃ ᑭᐱᓯᒍᒪᔪᓄᑦ ᐃᓕᖅᑯᓯᓕᓐᓄᓘᓐᓃᑦ.

ᐃᓅᖃᑎᒌᓄᑦ ᑐᙵᕖᑦ ᖃᓄᐃᙱᓯᐊᕐᓂᕐᒧᑦ – ᑐᑭᓖᑦ 
ᐊᔾᔨᒌᙱᑦᑐᓂᒃ ᐱᔾᔪᑕᐅᕙᑦᑐᓂᒃ ᑲᔪᖏᒃᑲᓐᓂᕈᑕᐅᔪᓂᒃ ᖃᓄᐃᙱᑦᓯᐊᕈᑎᒃᓴᖏᓐᓄᑦ 
ᑭᒃᑯᑐᐃᓐᓇᕐᓄᑦ ᐃᓅᖃᑎᒌᓄᓪᓘᓐᓃᑦ. ᐃᓄᖃᑎᒌᓄᑦ ᑐᙵᕖᑦ ᖃᓄᐃᙱᓯᐊᕐᓂᕐᒧᑦ 
ᐃᓄᐃᑦ ᐃᓗᓯᖏᓐᓄᑦ ᐃᓚᒋᔭᐅᓗᑎᒃ: ᓈᖕᒪᑦᓯᐊᖅᑐᒥᒃ ᒥᑭᓂᖏᓐᓂ ᓄᑕᖅᑲᑦ 
ᐱᕈᕐᓴᖅᑕᐅᓂᖏᑦ; ᐃᓕᖅᑯᓯᖅ ᐅᖃᐅᓯᕐᓗ; ᐃᓅᓯᕆᔭᐅᔪᑦ; ᑮᓇᐅᔭᖃᖅᑎᑕᐅᖃᑦᑕᕐᓂᖅ, 
ᐃᓪᓗ; ᓇᖕᒥᓂᖅ ᐊᑦᑕᓇᐃᕐᓯᒪᓂᖅ ᒥᐊᓂᕆᓂᕐᓗ; ᐃᓕᓐᓂᐊᕐᓂᖅ, ᓂᕿᖃᑦᓯᐊᕐᓂᖅ, 
ᐊᑐᐃᓐᓇᖃᕐᓂᖅ ᐃᖢᐊᕐᓴᐃᔾᔪᑎᓂᒃ; ᐃᓱᒪᒃᑯᑦ ᖃᓄᐃᙱᑦᓯᐊᕐᓂᖅ; ᐊᒻᒪᓗ ᐊᕙᑎ.

ᐃᓅᓯᕐᒥᒃ ᑭᐱᓯᓂᖅ – ᐱᔮᖅᑯᒻᒥ ᐃᓅᓯᕐᒥᒃ ᑭᐱᓯᓂᖅ, ᑐᖁᒍᑕᐅᔪᖅ..

ᐃᓅᓯᕐᒥᒃ ᑭᐱᓯᓇᓱᐊᕐᓂᖅ – ᐱᔮᖅᑯᒻᒥ ᓇᖕᒥᓂᖅ−ᐋᓐᓂᕐᓂᖅ 
ᑐᖁᒍᒪᓪᓗᓂ.

ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐃᓱᒪᖃᕐᓂᖅ  – ᐃᓱᒪᖃᕐᓂᖅ ᐃᓅᓯᕐᒥᒃ 
ᑭᐱᓯᓂᕐᒥᒃ ᐅᕝᕙᓘᓐᓃᑦ ᐃᓅᓯᕐᒥᒃ ᑭᐱᓯᓪᓚᑦᑖᕐᓂᖅ.

ᐃᓅᓯᕐᒥᒃ ᑭᐱᓯᓂᕐᒧᑦ ᐅᓗᕆᐊᓇᖅᑐᒦᑦᑐᖅ – ᐅᓗᕆᐊᓇᖅᑐᒦᑦᑐᖅ 
ᐃᓅᓯᕐᒥᒃ ᑭᐱᓯᒍᒪᓪᓗᓂ ᒫᓐᓇᒫᒃᑯᑦ. 

ᖁᐊᖅᓵᓇᖅᑐᒃᑰᕐᓯᒪᓂᖅ – ᑐᑭᓕᒃ ᐊᑐᖅᑕᐅᓯᒪᔪᒥᒃ ᐊᑦᓱᕉᓐᓂᖓᓂᕐᒧᑦ 
ᑎᑭᐅᒍᑎᒋᕙᑦᑐᓂᐅᒃ ᐊᔪᓕᕈᑎᒋᓪᓗᒍ ᑭᓱᑐᐃᓐᓇᕐᓂᒃ ᐊᖏᓗᐊᓕᕐᓂᖓᓄᑦ. 
ᖁᐊᖅᓵᓇᖅᑐᒦᓐᓂᖅ ᐃᓚᖃᕈᓐᓇᖅᑐᖅ ᐊᑐᖅᑕᐅᓯᒪᔪᓂᒃ ᐃᓅᕋᑖᖅᑐᓄᑦ − 
ᓲᕐᓗ ᐊᔾᔨᐅᑎᓪᓗᒍ, ᓄᑕᖅᑲᑦ ᐋᓐᓂᑎᖅᑕᐅᓂᖓᓄᑦ, ᐸᖅᑭᔭᐅᙱᓐᓂᖓᓄᑦ, 
ᖃᓄᐃᑦᑐᒃᑰᖅᑐᓂᒃ ᖃᐅᔨᖃᑦᑕᕐᓂᖅ ᐅᕝᕙᓗᓐᓃᑦ ᑕᑯᓐᓇᖃᑦᑕᕐᓂᖅ 
ᐋᓐᓂᖅᑎᕆᖃᑦᑕᐅᑎᔪᓂᒃ − ᐃᓅᓲᔭᓕᕐᓗᓂᓘᓐᓃᑦ, ᓲᕐᓗ ᐋᓐᓂᖅᑎᕆᓂᕐᒥᒃ, 
ᐱᕐᕈᓗᐊᕿᓂᖅ, ᓯᓚᕐᓂᓗᓐᓄᑦ, ᐅᓇᑕᕐᓂᖅ, ᔭᒐᐃᑲᓪᓚᓐᓂᖅ ᐊᒻᒪᓗ ᐊᓯᖏᑦ ᐃᓅᓯᕐᒥᒃ 
ᖃᓄᐃᓐᓂᐅᔪᑎᒍᑦ ᐊᓯᖅᑯᑉᕕᖃᙱᑦᑐᓂᒃ ᐊᐅᓚᑕᐅᓂᖏᓐᓂ. 

ᒪᒃᑯᑦᑐᖅ – ᒪᒃᑯᑦᑐᑦ ᐅᑭᐅᓖᑦ 13−ᒥᒃ 24-ᒧᑦ.

ᖁᔭᒋᔭᐅᔪᑦ
ᐱᓇᓱᐊᖃᑎᒌᑦᑐᑦ ᖁᔭᓕᕗᑦ ᑭᒃᑯᑐᐃᓐᓇᕐᓂᒃ, 

ᐃᓚᒌᓂᒃ, ᓄᓇᓕᖕᓂᒃ ᐊᒻᒪᓗ 
ᑲᑐᔾᔨᖃᑎᒌᓂᒃ ᐃᖅᑲᓇᐃᔮᖃᕐᐸᑦᑐᓂᒃ 

ᓴᐳᔾᔨᓯᒪᓂᕐᒥᒃ ᐃᓅᓯᕐᒥᒃ ᑭᐱᓯᓂᕐᒥᒃ ᐊᒻᒪᓗ 
ᐱᕚᓪᓕᕈᑎᒃᓴᓂᒃ ᖃᓄᐃᙱᓯᐊᕈᑎᒃᓴᓂᒃ 

ᓄᓇᕗᒻᒥ. ᑐᓂᓯᒪᑦᓯᐊᖏᓐᓇᕐᓃᑦ ᐃᑲᔫᑎᕗᖅ 
ᑕᐃᒃᑯᓄᖓ ᐃᑲᔪᖅᑕᐅᒋᐊᓕᖕᓄᑦ ᐱᖕᒪᕆᐅᕗᖅ 

ᓯᕗᒧᐊᒃᐸᓪᓕᐊᑎᓪᓗᑕ ᐃᑯᓪᓚᐅᒥᑦᓯᓇᓱᐊᕈᑎᑦᑎᒍᑦ 
ᐃᓅᕐᓯᒥᒃ ᑭᐱᓯᖃᑦᑕᓂᕐᒥᒃ ᓄᓇᑦᑎᓐᓂ.

ᓵᑉᕕᑦᓴᑦ

ᐊᑦᓱᕈᓐᓇᑐᒃᑰᕐᓗᓂ ᐃᓅᓯᕐᒥ ᐃᓅᓯᑐᐃᓐᓇᐅᕗᖅ. ᐊᓂᒍᐃᒍᓐᓇᖅᑐᒍᑦ 
ᐊᑦᓱᕈᕐᓇᑐᒃᑰᕈᑎᑦᑎᓐᓂᒃ ᓇᒡᓕᓂᒃᑯᑦ ᐃᑲᔪᖅᑕᐅᓂᒃᑯᓪᓗ ᐃᓚᑦᑎᓐᓄᑦ, 
ᐱᖃᓐᓇᕆᔭᑦᑐᓐᓄᑦ, ᐃᓐᓇᕐᓂᒃ ᐊᒻᒪᓗ ᐃᓅᓯᓕᕆᔨᓂᒃ. ᐃᑲᔪᖅᑕᐅᒋᑦ ᑲᓱᕐᓗᒍ ᐊᒻᒪᓗ 
ᐅᖃᐅᔾᔨᒋᐊᖅᑎᓴᕐᓯᐅᕆᑦ ᐃᓕᖕᓄᑦ ᑭᓇᑐᐃᓐᓇᒧᓪᓘᓐᓃᑦ ᓇᒡᓕᒋᔭᕐᓄᑦ:

ᐃᓱᒪᒃᑰᕐᓂᖅ ᐅᐃᕆᓯᒪᓇᖅᑐᓪᓗ 

ᐊᑭᖃᙱᑦᑐᖅ, ᑲᙳᓇᖅᑐᑎᑕᐅᔪᖅ ᐃᓱᒪᒃᑰᖅᑐᓕᕆᓂᖅ ᐅᐃᕆᓯᒪᓇᖅᑐᓂᓪᓗ 
ᐃᑲᔪᖅᑕᐅᔾᔪᑏᑦ ᓄᓇᓖᑦ ᐋᓐᓂᐊᕐᕕᓕᒫᖏᓐᓂ ᐊᒻᒪᓗ ᐃᖃᓗᓐᓂ 
ᐃᓱᒪᒃᑰᖅᑐᓕᕆᓂᕐᒧᑦ ᐃᑲᔪᖅᑕᐅᕕᖕᒥ. ᐃᓱᒪᓕᕆᔩᑦ ᐊᒻᒪᓗ ᐊᓯᖏᑦ ᐃᓱᒪᓕᕆᓂᕐᒧᑦ 
ᐃᖢᐊᕐᓴᐃᔨᕐᔪᐊᑦ ᐊᑐᐃᓐᓇᐅᔪᑦ ᖃᕆᓴᐅᔭᒃᑯᑦ ᑕᑯᓐᓇᖃᑎᒌᓪᓗᑎᒃ ᐅᖃᖃᑎᒌᓐᓂᕐᒥᒃ. 
ᐃᖢᐊᕐᓴᐃᔨᒥᒃ ᑕᑯᒋᐊᖁᔨᓂᖅ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᒃᑯᑦ 
ᐊᑐᐃᓐᓇᐅᑎᑕᐅᔪᑦ ᐱᔨᑦᓯᕈᑏᑦ ᓄᓇᓕᖕᓂ ᐊᑐᐃᓐᓇᐅᑎᓐᓇᒋᑦ. ᑐᓵᔩᑦ ᐊᑐᐃᓐᓇᐅᔪᑦ 
ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ. 

ᓄᓇᓕᖕ ᐋᓐᓂᐊᕐᕖᑦ, ᑕᑯᔭᐅᕕᒃᓴᓕᐅᕐᕕᒃᓴᖅ ᐊᒻᒪᓗ ᑐᐊᕕᕐᓇᖅᑐᒥᒃ ᑕᑯᔭᐅᕕᒃᓴᖅ 

ᐃᖃᓗᓐᓂ ᐃᓱᒪᓕᕆᔨᒃᑯᑦ (867) 975-5999

ᕿᑭᖅᑕᓂ ᐋᓐᓂᐊᕐᕕᒃ, ᑐᐊᕕᕐᓇᖅᑐᓕᕆᔨᒃᑯᑦ, (867) 975-8600  

ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓚᒌᓄᑦ ᐃᑲᔪᖅᑕᐅᔾᔪᑏᑦ 

ᐊᑭᖃᙱᑦᑐᖅ, ᑲᙳᓇᖅᑎᑕᐅᔪᒥᒃ ᐃᓅᓯᓕᕆᔩᑦ ᐊᑐᐃᓐᓇᐅᖃᑦᑕᖅᑐᑦ GN 
ᐃᖅᑲᓇᐃᔭᖅᑎᖏᓐᓄᑦ ᐃᓚᒋᔭᖏᓐᓄᓪᓗ ᓇᖕᒥᓂᖏᓐᓄᑦ. ᐃᓚᖏᑦ ᐃᑲᔪᖅᑕᐅᔾᔪᑎᒃᓴᑦ 
ᐊᑐᐃᓐᓇᐅᔪᑦ ᓲᕐᓗ ᐃᓱᒪᒃᑰᖅᑐᓄᑦ ᐊᒻᒪᓗ ᐅᐃᕆᓯᒪᓂᕐᒧᑦ ᐃᑲᔪᖅᑕᐅᔾᔪᑏᑦ, 
ᐃᓱᒪᓕᕆᔨ ᐊᒻᒪᓗ ᖃᕆᓴᐅᔭᒃᑯᑦ ᐃᓕᓐᓂᐊᕈᑏᑦ.

ᐊᑭᖃᙱᑦᑐᖅ ᒪᑐᐃᖓᐃᓐᓇᖅᑐᖅ, 24 ᐃᑲᕐᕋᑦ, 1-800-663-1142 (ᖃᓪᓗᓈᑎᑐᑦ, 
ᐅᐃᕖᑎᑐᑦ ᐃᓄᒃᑎᑐᓪᓗ ᑐᓵᔨᑎᒍᑦ) www.homewoodhumansolutions.com

IRS ᐋᖅᑭᒋᐊᕈᑎᒃᓴᖅ ᐃᖢᐊᕐᓴᐃᔾᔪᑏᑦ

ᐊᑭᖃᙱᑦᑐᖅ, ᑲᙳᓇᖅᑎᑕᐅᔪᖅ ᐃᓱᒪᒃᑰᖅᑐᓄᑦ ᐊᒻᒪᓗ ᐃᑉᐱᓐᓂᐊᓂᕐᒧᑦ ᐃᑲᔪᖅᑏᑦ 
ᐊᑐᐃᓐᓇᐅᔪᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᕐᓄᑦ ᐃᓚᖏᓐᓄᓪᓗ. ᓄᓇᕗᒻᒥ, 
ᐃᓕᖅᑯᓯᒃᑯᑦ ᖃᓄᙱᓯᐊᕐᓂᖅ ᐊᒻᒪᓗ ᒪᒥᓴᕐᓂᖅ ᐊᑐᐃᓐᓇᐅᑎᑕᐅᔪᖅ ᐃᓕᓴᕐᓯᕕᒃᑯᑦ, 
ᑐᑭᓯᒋᐊᕐᕕᒃ, ᐳᓛᕐᕕᒃ ᑯᑉᓗ ᐊᒻᒪᓗ ᐃᖃᓗᑦᑑᑦᑎᐊᒥ ᐃᖢᐊᕐᓴᐃᕕᒃ. ᐃᓱᒪᓕᕆᔩᑦ 
ᐊᒻᒪᓗ ᐊᓯᖏᑦ ᐃᓱᒪᒃᑰᖅᑐᓕᕆᓂᕐᒧᑦ ᐃᖢᐊᕐᓴᐃᔨᕐᔪᐊᑦ ᐊᑐᐃᓐᓇᐅᒻᒥᔪᑦ. 
ᐃᖏᕐᕋᔾᔪᑎᒃᓴᑦ ᐊᑐᐃᓐᓇᐅᔪᑦ ᐱᔨᑦᓯᕈᑏᑦ ᑖᒃᑯᐊ ᓄᓇᓕᖕᓂ ᐊᑐᐃᓐᓇᐅᖏᒐᐃᒻᒪᑕ.

ᑲᓇᑕᒥ ᖁᐊᖅᓵᓇᖅᑐᓕᕆᔨᒃᑯᑦ, 24 ᐃᑲᕐᕋᑦ, 1-866-925-4419 (ᐃᓄᒃᑎᑐᑦ, 
ᖃᓪᓗᓈᑎᑐᑦ, ᐅᐃᕖᑎᑐᑦ)

ᐅᑭᐅᖅᑕᖅᑐᒨᖓᔪᓂᒃ ᐊᐅᓚᑦᓯᔨ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 

1-800-464-8106 (ᖃᓪᓗᓈᑎᑐᑦ ᐅᐃᕖᑎᑐᓪᓗ)

ᐃᓕᓴᕐᓯᕕᒃ ᐊᑭᖃᙱᑦᑐᖅ ᐃᓅᓯᓕᕆᕕᒃ, 1-888-331-4433 (ᐃᓄᒃᑎᑐᑦ 
ᖃᓪᓗᓈᑎᑐᓪᓗ)

ᐊᓂᒍᐃᓯᒪᕗᒍᑦ – ᓴᐱᓕᓚᐅᙱᓚᒍᑦ.
–ᔮᓐᓇ ᐊᒪᕈᐊᓕᒃ

ᐊᑦᓱᕈᕐᓇᑐᒃᑰᖃᑦᑕᕐᓂᐊᕋᑦᑕ ᐃᓅᓯᑦᑎᓐᓂ, 
ᐱᔭᕆᐊᑐᔪᒃᑯᑦ. ᐅᖃᐅᔾᔭᐅᖃᑦᑕᓚᐅᖅᑐᒍᑦ 
ᓴᐱᓕᑦᑕᐃᓕᖁᔭᐅᓪᓗᑕ.
–ᐃᓐᓇᖅ

ᐃᓅᑦᓯᐊᕆᐊᖃᕋᑦᑕ. ᐅᕙᒍᑐᐃᓐᓇᐅᖏᑦᑐᖅ, 
ᑭᓯᐊᓂᓕᑦᑕᐅᖅ ᕿᑐᕐᖓᕗᑦ ᐊᐃᑉᐸᕗᓪᓗ 
ᐊᖅᑯᑎᖃᑦᓯᐊᕆᐊᖃᑦᑕ ᓈᖕᒪᑦᑐᒥᒃ ᐃᓅᓗᑕ.
–ᔭᐃᒃᑯ ᐱᑦᓯᐅᓛᖅ

ᐃᑲᔪᖅᑎᒌᓕᕋᐃᒻᒪᑕ, ᐃᓄᑦᓯᐊᕙᕈᖃᑦᑕᕐᐳᑦ 
ᐃᓅᓯᖃᑦᓯᐊᓂᕐᓴᐅᓕᖅᑐᑎᒃ.
–ᐃᓐᓇᖅ

ᐅᖃᖃᑎᖃᖃᑦᑕᕐᓗᓯ ᑲᑉᐱᐊᓇᖅᑐᒃᑰᓕᕋᐃᒍᑦᓯ, 
ᓲᕐᓗ ᓯᓚᕐᓂᓪᓗᒃ. ᐅᖃᖃᑎᒌᒐᐃᒍᑦᓯ ᑭᓱᑐᐃᓐᓇᕐᓂᒃ, 
ᓯᓚᑦᓯᐊᕙᕈᕐᐸᓪᓕᐊᔫᔮᓯᖃᑦᑕᖅᑐᖅ. ᐅᖃᖃᑎᒌᓐᓂᖅ 
ᐃᑲᔪᖅᑐᖅ!
–ᐃᓐᓇᖅ

ᖁᑉᕕᓕᐅᕐᓂᖅ ᐃᓪᓚᕐᓂᓪᓗ ᐆᒻᒪᑎᒧᑦ ᐋᖅᑮᒍᓐᓇᖅᑐ.
–ᓗᐃ ᖃᒧᒃᑳᖅ

ᐃᓛᓐᓂᒃᑯᑦ ᐊᑦᓱᕈᕆᐊᖃᖃᑦᑕᖅᑐᑎᑦ 
ᑕᑯᒋᐊᕈᑎᒃᓴᒥᒃ ᓯᕗᓂᕐᒥᒃ ᖃᐅᒪᔪᒥᒃ 
ᑕᑯᒍᓐᓇᖁᓪᓗᑎᑦ ᓯᕗᓂᒃᓴᑦᓯᐊᕙᖕᒥᒃ.
–ᐃᓐᓇᖅ

ᐃᓄᐃᑦ ᑲᔪᓯᒋᐊᖁᔭᐅᑐᐃᓐᓇᖃᑦᑕᓚᐅᖅᑐᑦ 
ᐊᑦᓱᕈᕐᓇᑐᒃᑰᕋᓗᐊᕈᑎᒃ ᐃᓅᓯᕐᒥᓂ. 
ᑖᓐᓇᓴᐃᓐᓇᕈᓚᐅᕐᓯᒪᔾᔮᖏᑦᑐᖅ ᐊᑲᐅᙱᓪᓕᐅᕈᑦ; 
ᐊᔾᔨᒌᖃᑦᑕᔾᔮᖏᑦᑐᑦ. ᐊᐳᕐᓯᒪᖃᑦᑕᓂᐊᖅᑐᓯ 
ᐊᑲᐅᙱᓪᓕᐅᕈᑎᓄᑦ ᐃᓅᓯᕐᓂ ᐊᒻᒪᓗ 
ᖄᖏᖅᑎᒋᐊᖃᑦᑕᕆᐊᖃᖃᑦᑕᓂᐊᖅᑕᓯ ᐊᒻᒪᓗ 
ᖄᖏᖅᑎᖃᑦᑕᓂᐊᖅᑕᓯ. ᑕᐃᒫᒃ ᐃᓕᑉᐸᓪᓕᐊᒐᑦᑕ.
–ᐃᓐᓇᖅ, ᓇᐅᔮᑦ

ᐱᕕᒃᓴᖃᖅᑎᓪᓗᒋᑦ ᖃᐅᔨᖁᓪᓗᒋᑦ 
ᐃᓅᓯᖃᑦᓯᐊᓇᕐᓂᕐᓴᒥᒃ, ᐃᓱᒪᒃᑯᑦ ᐊᓯᐊᒍᑦ 
ᐋᖅᑭᑦᓯᒪᒋᐊᕐᓂᕐᒥᒃ, ᐃᓅᓯᖃᑦᓯᐊᓂᕐᓴᐅᓇᖅᑐᒥᒃ.
–ᐃᓐᓇᖅ

ᐃᓅᓯᖅ ᓇᐃᑦᑑᒻᒪ ᐊᒻᒪᓗ ᐃᓱᒪᑦᑎᒍᑦ 
ᖃᐅᔨᓇᓱᐊᖃᑦᑕᕆᐊᖃᖅᑐᒍᑦ ᐋᖅᑭᒍᑎᒃᓴᓂᒃ 
ᖁᕕᐊᓱᓪᓗᑎᓪᓗ. ᐃᓅᒋᐊᒃᑲᓐᓂᕈᑎᒃᓴᒥᒃ.
–ᐃᓐᓇᖅ

ᖃᐅᔨᓂᖅ ᐃᓅᒋᐊᒃᑲᓐᓂᕈᑎᒃᓴᒥᒃ ᐊᖅᑯᑎᐅᕗᖅ 
ᐊᒻᒪᓗ ᖃᐅᔨᒪᐃᓐᓇᖃᑦᑕᔾᔮᖏᑦᑐᑎᑦ 
ᓇᒧᙵᕐᒪᖔᕐᐱᑦ ᑭᓯᐊᓂ ᑎᑭᒃᑯᕕᐅᒃ.
–ᒪᒃᑯᑦᑐᖅ ᐃᓕᓐᓂᐊᖅᑎ ᐅᓪᓗᕐᓯᐅᑎᓂ

ᐅᓪᓗᖅ ᑖᓐᓇ ᖁᕕᐊᓇᙱᑦᑐᑐᐊᖅ, 
ᖁᕕᐊᓇᙱᑦᑐᐃᓐᓇᐅᖏᑦᑐᖅ ᐃᓅᓯᖅ.
–ᑭᐊᓕ ᐊᒪᐅᔭᖅ ᕗᕋᐃᓱr

ᓯᓐᓇᑦᑐᐊᖃᕆᐊᖃᕋᑦᑕ.
–ᔮᓐ ᐊᒪᕈᐊᓕᒃ


